
ᐃᓚᖓ I: ᓇᓗᓇᐃᖅᑕᐅᓂᖏᑦ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑖᓐᓇ ᐱᔪᓐᓇᐅᑎᖃᕐᕕᒋᔭᖓ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑖᒃᑯᐊ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (ᓄᓇᕘᒥ ᐊᕙᓕᑎᕆᔨᒃᑯᑦ ᑲᑎᒪᔨᖏᑦ ᐅᕝᕙᓘᓐᓃᑦ ᑲᑎᒪᔩᑦ) 

ᓴᖅᑭᖅᑕᐅᓚᐅᖅᑯᖅ ᔪᓚᐃ 9, 1996, ᒪᓕᑦᑐᒍ ᐊᖏᕈᑎᖓ ᑖᒃᑯᓇᙵᑦ ᐃᓄᐃᑦ ᓄᓇᕗᒻᒥᐅᑦ ᑭᓪᓕᓕᐊᕆᓯᒪᔭᖓᓂ 

ᐊᒻᒪᓗ ᑖᓐᓇ ᑯᐃᓐ ᑭᒡᒐᑐᖅᑐᒍ ᑕᓕᖅᐱᐊᓃᑦᑐ ᑲᓇᑕᒥ, ᐊᑎᖃᖅᑎᑕᐅᒐᔪᑉᐳᖅ ᓄᓇᕗᑦ ᐊᖏᕈᑎᖓ. ᑖᒃᑯᐊ ᓄᓇᕗᑦ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᒪᓕᒐᖓ ᑕᐃᑲᓃᑉᐳᖅ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 

ᒪᓕᒐᕐᒥᑦ, ᓯᑖᑕᔅᑯᑦ ᑲᓇᑕᒥ 2013, ᑎᑎᕋᖅᓯᒪᓂᖓ 14, ᓈᓴᐅᑎᓖᑦ 2 (NuPPAA), ᑖᓐᓇᓗ ᓴᖅᑭᖅᑕᐅᓚᐅᖅᑐᓂ 

ᔪᓚᐃ 9, 2015. 

ᐊᐅ<ᓕᖏᑦ ᐊᒻᒪ ᑐᕌᒐᓪᓗᐊᑕᖏᑦ ᑲᑎᒪᔩᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓴᖅᑭᖅᑕᐅᓂᐊᖅᑐᖅᑦ ᑎᒥᖁᑎᒋᔭᐅᑎᓪᓗᒋᑦ ᑭᓇᒃᑯᑐᐃᓐᓇᕐᓅᖓᔪᓄᑦ ᒐᕙᒪᓄᑦ 

ᕿᒥᕐᕈᓗᑎᒃ ᐆᒪᔫᖃᑎᒌᓐᓂᐅᔪᒥᒃ ᐃᓅᓯᕐᒧᓪᓗ ᖃᑭᒪᓇᓱᐊᕐᓂᕐᒧᑦ ᐊᒃᑐᐃᓂᖏᓐᓂᒃ ᐊᐅᓚᓂᕐᒧᑦ ᑐᒃᓯᕋᐅᑏᑦ ᑕᐃᑲᓂ 

ᓄᓇᕗᑦ ᑭᓪᓕᓕᕆᐊᕆᓯᒪᔭᖓᓂᑦ ᐊᒻᒪ ᓯᓚᓪᓕᕐᒥ ᑐᕙᐅᓂᖓ (ᐊᑕᐅᑦᑎᒃᑰᕐᓗᒋᒃ ᐅᖃᐅᓯᕆᔭᐅᓱᖑᔪᖅ 

“ᑐᕌᖓᑎᑕᐅᓂᐊᖅᑐᖅ ᓇᔪᒐᐅᓂᖓ” ᐅᕘᓇ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 

ᒪᓕᒐᕐᒥᑦ) ᓇᓗᓇᐃᖅᑕᐅᓯᒪᔪᒥᑦ ᑎᑎᕋᖅᓯᒪᔪᓂᑦ 10, 11, 12 ᐊᒻᒪᓗ 13 ᑕᐃᑲᓂ ᓄᓇᕗᑦ ᐊᖏᕈᑎᖓ ᐊᒻᒪᓗ 

ᐱᓕᕆᐊᔅᓴᖃᕐᓂᕐᒧᑦ ᖃᐅᔨᓴᖏᓂᕐᒥᑦ ᐃᓗᓕᖏᓐᓂᑦ ᑕᐃᑲᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA). ᑎᑎᕋᖅᓯᒪᔪᓂᑦ 12, ᓈᓴᐅᑎᓖᑦ 12.2.4 ᑕᐃᑲᓂ ᓄᓇᕗᑦ ᐊᖏᕈᑎᖓ 

ᐊᒻᒪᓗ ᓈᓴᐅᑎᓖᑦ 22 ᑕᐃᑲᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA), 

ᐱᔪᓐᓇᐅᑎᖃᖅᑎᑦᑎᒋᕗᖅ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᓴᖅᑭᑎᑦᑎᖁᓪᓗᒋᑦ ᐃᓚᒋᔭᐅᒍᓐᓇᖅᑐᓂᑦ 

ᖃᓄᐃᓕᐅᕐᓂᕆᔭᕆᐊᓕᖏᓐᓂᑦ ᓴᖅᑭᑦᑕᐅᑐᐃᓐᓇᕆᐊᖃᕐᖓᓄᑦ ᒪᓕᒐᕐᓄᑦ. 

ᐃᓕᔭᐅᓯᒪᑎᓪᓗᒍ ᑎᑎᕋᖅᓯᒪᔪᓂᑦ 12, ᓈᓴᐅᑎᓖᑦ 12.2.2.ᑉ ᑕᐃᑲᓂ ᓄᓇᕗᑦ ᐊᖏᕈᑎᖓ ᐊᒻᒪᓗ ᓇᓗᓇᐃᔭᖅᓯᒪᔪᓂᑦ 

ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA), ᑖᒃᑯᐊ 

ᐱᓕᕆᐊᔅᓴᓪᓗᐊᑎᕆᔭᖏᑦ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᒋᑦ ᐃᒪᑦᑑᕗᑦ: 

 ᕿᒥᕐᕈᓇᒃᐸᒃᐳᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᓇᓗᓇᐃᖅᓯᓂᕐᒧᑦ ᕿᒥᕐᕈᔭᐅᔭᕆᐊᖃᕐᓂᖓᓂ ᐋᒃᑲᓘᓐᓃᑦ; 

 ᐃᑉᐱᒍᓱᑦᓯᐊᕐᓗᑎᒃ ᓇᓗᓇᐃᔭᐃᓗᑎᓪᓗ ᖃᓄᑎᒋᑦ ᐊᕕᑦᑐᖅᓯᒪᔪᓂ ᐊᑦᑐᐃᓂᖃᕐᒪᖔᖅ ᐊᐅᓚᓂᐅᔪᖅ, ᓲᕐᓗ 

ᑐᑭᖓ ᐃᓱᒪᒋᔭᐅᖃᓯᐅᑎᒋᐊᓕᒃ ᒥᓂᔅᑕᒧᑦ ᖃᓄᖅᑑᕈᑎᖃᖅᑎᓪᓗᒍ ᐊᕕᑦᑐᖅᓯᒪᔪᓂ ᐱᔪᒪᔭᕆᔭᐅᔪᒥᒃ; 

 ᖃᐅᔨᓴᕐᓂᕐᒥ ᐆᒪᔪᐃᑦ ᓇᔪᒐᖃᕐᕕᖏᓐᓂᑦ ᐊᒻᒪᓗ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐊᒃᑐᐃᓂᐅᔪᓂᑦ 

ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᓂᑦ; 

 ᓇᓗᓇᐃᖅᓯᓗᑎᒃ ᑐᓐᖓᕕᖃᕐᓗᑎᒃ ᕿᒥᕐᕈᓂᐅᔪᒥᒃ, ᐊᐅᓚᓂᕐᒧᑦ ᑐᑦᓯᕋᐅᑏᑦ ᑲᔪᓯᒋᐊᕐᒪᖔᑕ, ᒋᐊᖃᖅᐸᑕᓗ, 

ᖃᓄᐃᓕᖓᔪᓂᒃ ᑐᑭᖃᓗᑎᒃ, ᖃᓄᐃᓐᓂᐊᕐᓂᕐᒥᓂᒃ ᓇᓗᓇᐃᖅᓯᓕᕐᓗᑎᒃ ᒥᓂᔅᑕᒧᑦ, ᐊᒻᒪᓗ, ᓄᓇᕗᒻᒥ 

ᐊᑦᑐᖅᑕᐅᓂᕐᒧᑦ ᕿᒥᕐᕈᔩᑦ ᖃᓄᐃᓕᖓᓂᐊᕐᓂᖓᓂᒃ ᐊᑦᑐᐊᔪᓄᑦ ᐃᓅᓯᕐᒧᑦ ᖃᑭᒪᓇᓱᐊᕐᓂᒃᑯᓪᓗ 

ᐊᑦᑐᖅᑕᐅᓂᐅᔪᓂᒃ ᐊᑦᑐᐊᖏᑦᑐᓂᒃ ᐆᒪᔫᑲᑎᒌᑦᑐᓄᑦ ᐊᑦᑐᖅᑕᐅᓂᐅᔪᑦ ᐃᓱᒪᓕᐅᕈᑕᐅᒋᐊᖏᑦ 

ᑕᑯᓐᓇᖅᑕᐅᓂᐊᖅᑐᑦ ᒥᓂᔅᑕᒧᑦ; ᐊᒻᒪᓗ 

 ᖃᐅᔨᓴᕐᓗᑎᒃ ᐊᐅᓚᓂᐅᔪᓂᒃ ᑐᓐᖓᕕᖃᕐᓗᑎᒃ ᐱᕕᖃᖅᑎᑦᓯᒍᑕᐅᔪᓂᒃ ᑎᑎᕋᖅᓯᒪᔪᓂᑦ 12, ᐃᓚᖓ 7-ᒥ 

ᓄᓇᕘᒧᑦ ᐊᖏᕈᑎᒥ. 

ᐱᓕᕆᑎᓪᓗᒋᑦ ᐊᐅ<ᔾᔪᑎᖏᓐᓂ, ᐱᔾᔪᑎᓪᓗᐊᑕᓂᒃ ᑐᕌᒐᒃᓴᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (NIRB) 

ᐃᒪᐃᖏᓐᓇᐅᔭᕐᓂᐊᖅᐳᖅ ᓴᐳᔾᔨᓯᒪᓂᕐᒧᑦ ᐊᒻᒪᓗ ᖁᕝᕙᖅᓴᐃᓗᓂ ᐱᑕᖄᓂᒃᑐᒥ ᐊᒻᒪᓗ ᓯᕗᓂᒃᓴᒧᑦ 

ᖃᓄᐃᙱᑦᑎᐊᕐᓂᐅᔪᒧᑦ ᓄᓇᖃᖅᑎᐅᔪᓄᑦ ᐊᒻᒪᓗ ᓄᓇᓕᐅᔪᓄᑦ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ, 

ᐊᒻᒪᓗ ᓴᐳᔾᔨᓯᒪᓂᕐᒧᑦ ᐆᒪᓂᕆᔭᖏᓐᓅᖓᔪᓄᑦ ᓱᓕᓂᕆᔭᖓᓂ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᖃᒥᐅᔾᔨᔭᕆᐊᖃᕐᒥᔪᑦ ᑲᓇᑕᒥᐅᑕᓂᑦ ᓯᓚᑖᓃᑦᑐᓂᑦ ᓄᓴᕗᑦ. 

ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔩᑦ ᐊᖏᖅᓯᒪᕗᑦ ᐊᑐᖅᑕᐅᓂᖓᓂ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐅᕘᓇ ᑲᑎᒪᓕᒃᑯᑦ ᑲᑎᒪᓂᖏᓐᓂ. ᑲᑎᒪᔩᑦ 

ᐊᑐᓕᖅᑎᑦᑎᓯᒪᕗᑦ ᐅᑯᓂᖓ ᐅᓂᒃᑳᕆᓂᐅᔪᒥ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ: “ᐃᓄᐃᑦ ᖃᐅᔨᒪᐃᓐᓇᐅᔭᖅᓯᒪᔭᖓ 

ᓱᓕᓂᖓᓄᑦ” (ᑕᑯᒍᒃ ᖃᕆᑕᖅ, ᔭ., ᑕᔅᑐᕐ, F., ᐊᒻᒪ ᑕᕐᕋᓕᒃ, ᓱ. (ᐋᖅᑭᒋᐊᖅᑎᐅᔪᑦ). (2017). ᐃᓄᐃᑦ ᖃᐅᔨᒪᔭᑐᖃᖏᑦ: 

ᐃᓄᐃᑦ ᖃᐅᔨᒪᐃᓐᓇᐅᔭᖅᓯᒪᔭᖓ ᓱᓕᓂᖓᓄᑦ). ᓱᓕᒃᑲᓐᓂᖅ, ᑲᑎᒪᔨᒃᑯᑦ ᐅᔾᔨᕆᕗᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᖏᕐᕋᓂᖃᙱᑦᑐᒥ ᐃᓱᒪᓂᑐᐃᓐᓇᐅᙱᓚᖅ ᐊᒻᒪ ᖃᔅᓯᒐᓚᖕᓂ ᐃᓱᒪᒋᔭᐅᓂᐅᔪᓂ ᑐᙵᕕᖃᖅᑐᒥ ᑐᑭᓯᐅᒪᓂᖓᓂ 

ᐃᓄᐃᑦ ᖃᐅᔨᒪᔭᑐᖃᖏᓐᓂ. ᓲᕐᓗ, ᐱᒻᒪᕆᐅᔪᓂ ᐃᓱᒪᒋᔭᐅᓂᐅᔪᒥ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐅᓂᒃᑳᕆᔭᐅᔪᒥ ᕆ. 

ᐸᐃᑕᓐᒧᑦ ᑭᒡᒐᖅᑐᐃᓪᓗᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐅᖃᐅᓯᐅᓚᐅᖅᐳᑦ ᐊᖏᖅᑕᐅᓪᓗᑎᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᓱᒪᒃᓴᖅᓯᐅᕈᑕᐅᖁᔭᐅᒃᑲᓐᓂᖅᑐᒥ ᐅᓂᒃᑳᓕᐊᒥ ᐊᒻᒪ ᐊᑐᖁᔭᐅᓇᔭᖅᑐᓂ ᐹᕙᓐᓛᓐᑯᑦ 

ᐱᒋᐊᕈᑕᐅᔪᖅ 2 ᐱᕙᓪᓕᐊᓂᕐᒧᑦ ᑐᒃᓯᕋᖅᑕᐅᔪᒧᑦ, ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᐅᔭᕋᖕᓂᐊᕐᕕᖓᓂ ᑎᒥᖁᑕᐅᔪᒧᑦ 

ᐱᓕᕆᐊᖑᔪᖅ ᐸᐃᑉᐹᖓᓂ ᓈᓴᐅᑖ 005−ᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᖅᓯᒪᔪᑦ ᓈᓴᐅᑎᖓ 

08MN053, ᒪᐃ 13, 2022, ᒪᒃᐱᒐᖅ 35−ᒥ, ᐊᑖᒍᑦ ᑎᑎᕋᖅᓯᒪᔪᖅ 35:  

ᐃᓄᐃᑦ ᖃᐅᔨᒪᔭᑐᖃᖏᑦ ᐃᓗᓕᖃᖅᐳᖅ ᐃᓄᐃᑦ ᐅᖃᐅᓯᑐᖃᖏᑦ, ᑐᓂᔭᐅᓯᒪᔪᖅ 

ᐅᖃᐅᓯᑎᒍᑦ ᐊᕐᕌᒍᒐᓵᓗᖕᓂ ᐃᓄᐃᑦ ᖃᐅᔨᒪᔭᑐᖃᖏᓐᓂ. ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓗᓕᖃᖅᐳᖅ ᑕᒪᒃᑭᓂ ᑕᐃᔅᓱᒪᓂᑐᖃᕐᒥ ᐊᒻᒪ ᒫᓐᓇᐅᔪᒥ. ᐊᕕᒃᑕᐅᔪᓐᓇᙱᑦᑐᖅ ᐃᓗᐊᓂ 

ᐃᓄᐃᑦ ᐃᓅᖃᑎᒌᖑᔪᓂ. ᐃᓚᒋᔭᐅᕗᖅ ᐃᓅᓂᑦᑎᓐᓂ ᑭᓇᐅᓂᑦᑎᓐᓂ. ᐃᓄᐃᑦ 

ᖃᐅᔨᒪᔭᑐᖃᖏᑦ ᐃᓄᐃᑦ ᖃᐅᔨᒪᓂᕆᕙᖓ ᑕᒪᒃᑭᑦ ᐆᒪᔪᒥ ᐊᒻᒪ ᓱᖏᐅᔾᔨᕙᓪᓕᐊᔪᒥ ᐊᒻᒪ 

ᐃᓚᒋᔭᐅᕐᔪᐊᖅᐳᖅ ᒫᓐᓇᐅᔪᒥ ᐅᓪᓘᔪᒥ ᐊᒻᒪ ᒫᓐᓇᐅᔪᒥ ᐃᓅᓯᐅᔪᒥ. ᐃᓄᐃᑦ 

ᐃᓅᕙᖕᓂᖓᓂᐅᕗᖅ ᐊᒻᒪ ᑕᑯᕙᒃᑕᖏᓐᓂ ᓄᓇᕐᔪᐊᒥ. ᐊᔾᔨᐅᙱᓚᖅ ᐊᒻᒪ ᑐᕌᖓᕗᖅ 

ᐅᑭᐅᖅᑕᖅᑐᒧᑦ ᐊᕙᑎᖓᓄᑦ. ᐊᔾᔨᖃᕈᓐᓇᙱᓚᖅ ᓇᒥᑐᐃᓐᓇᑦᑎᐊᖅ, 

ᑐᑭᓕᐊᖑᔪᓐᓇᙱᓪᓚᕐᓗ ᐅᕝᕙᓘᓐᓃᑦ ᑭᒡᒐᖅᑐᖅᑕᐅᓗᓂ ᖃᓪᓗᓈᓄᑦ 

ᐊᖏᖅᑕᐅᓂᖃᙱᓪᓗᓂ ᑕᐃᒃᑯᓇᙵᑦ ᐃᓄᖕᓂ ᑕᐃᔅᓱᒥᖓ ᖃᐅᔨᒪᓂᐅᔪᒥ 

ᐱᔭᓂᐅᓂᖓᓂ. ᐃᓄᐃᑦ ᖃᐅᔨᒪᔭᑐᖃᖏᑦ ᓇᓗᓇᐃᖅᑕᐅᕗᖅ ᐃᓄᖕᓂ ᐃᓄᖕᓄᑦ.  

ᓴᙱᓂᖏᑦ ᓴᓇᓗᓂ ᒪᓕᒐᐃᑦ ᐊᑐᖅᑕᐅᔭᕆᐊᓖᑦ  

ᑖᒃᑯᐊ ᑲᑎᒪᔩᑦ ᓴᙱᓂᕆᔭᖏᑦ ᓴᖅᑭᑎᑦᑎᓗᑎᑦ ᐊᒻᒪᓗ ᑎᑎᖅᑲᓕᐊᖑᔪᓂᑦ ᑖᒃᑯᓂᖓ ᒪᓕᒐᐃᑦ ᐊᑐᖅᑕᐅᔭᕆᐊᓖᑦ 

ᑎᑎᕋᖅᑕᐅᓯᒪᔪᖅ 12, ᓈᓴᐅᑎᓖᑦ 12.2.23 ᑎᑭᑦᑐᒍ 12.2.27 ᑕᐃᑲᓂ ᓄᓇᕗᑦ ᐊᖏᕈᑎᖓᓂ ᐊᒻᒪᓗ ᓈᓴᐅᑎᓕᒃᑯᑦ 

26 ᐊᒻᒪᓗ 38 ᑕᐃᑲᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA). 

ᓇᓗᓇᐃᖅᑕᐅᓯᒪᑎᓪᓗᒍ ᓄᓇᕗᑦ ᐊᖏᕈᑎᖓᒻᒪᓗ ᐊᒻᒪᓗ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA), ᑲᑎᒪᔩᑦ ᒪᓕᒐᐃᑦ ᐊᑐᖅᑕᐅᔭᕆᐊᓖᑦ ᐱᔾᔪᑎᓖᑦ ᓈᓚᓐᓂᖅ ᑎᑭᐅᑎᓗᒍ 

ᐃᓗᓕᖅᑐᔪᒥᒃ ᐊᑑᑎᓂᖓᓄᑦ ᑐᓐᖓᕕᖏᓐᓂᒃ ᐱᑦᓯᐊᖅᑕᐅᓯᓐᓇᕐᓂᐅᑉ ᐊᐅᓚᓂᐅᔪᒃᑯᓪᓗ ᐊᔾᔨᒌᑎᑦᓯᓂᖅ, 

ᓇᓗᓇᐃᕆᐊᒃᑲᓐᓂᕐᓗᒍ ᐊᓯᔾᔨᕆᐊᕈᓐᓇᕐᓂᖅ ᑐᓴᐅᒪᑎᑦᓯᓂᕐᓗ ᐱᓗᐊᖅᑐᒥᒃ. ᐱᕕᖃᖅᑎᑦᓗᑎᒃ, ᐊᑲᐅᓈᕋᐃᑉᐸᑦ, 

ᑐᓂᔭᐅᓂᖏᓐᓂᒃ ᓇᓗᓇᐃᖁᑎᑦᓴᐃᑦ ᑐᓂᔭᑦᓴᐅᒐᔭᓐᖏᑦᑐᑦ ᐊᑖᓂ ᐱᔭᕆᐊᑐᔪᑦ ᒪᓕᒐᐃᑦ ᐃᑎᖅᑎᑦᓯᓂᕐᒧᑦ 

ᓇᓗᓇᐃᕈᑎᑦᓴᓂᒃ, ᐊᒻᒪᓗ ᐃᑉᐱᒋᑦᓯᐊᕐᓗᒋᑦ ᐱᖅᑯᓯᖏᑦ ᐃᓄᐃᑦ ᐅᖃᐅᓯᒃᑯᑦ ᑐᓴᐅᒪᖃᑦᑕᐅᑎᓂᕆᓲᖏᑦ 

ᖃᓄᖅᑑᓲᖑᓂᖏᓪᓗ. ᑕᑯᓐᓇᖅᑐᒋᑦ ᐱᕙᓪᓕᐊᔪᑦ ᒪᓕᑦᑕᐅᔭᕆᐊᓖᑦ ᒪᓕᒐᓕᕆᓂᕐᒧᑦ ᐊᒻᒪᓗ ᐊᑐᐊᒐᐃᑦ 

ᑕᐃᒪᐃᓪᓗᐊᖃᑎᖐᑎᑦᑎᓂᕐᒥᑦ ᐊᒻᒪᓗ ᓴᖅᑭᖅᑕᐅᓂᖏᑦ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA) ᑕᐃᑲᓂ 2015, ᑲᑎᒪᔩᑦ ᐋᖅᑭᒋᐊᕆᓯᒪᓕᖅᑯᑦ ᑖᒃᑯᓂᖓ ᒪᓕᒐᐃᑦ 

ᐊᑐᖅᑕᐅᔭᕆᐊᓖᑦ ᐊᑎᐊᒐᖏᓐᓂ (ᓴᖅᑭᖅᑕᐅᔪᑦ ᑕᐃᑲᓂ ᓯᑎᐱᕆ 3, 2009) ᓴᖅᑭᖅᑕᐅᕈᒫᖅᑎᑕᐅᓗᑎᑦ ᑖᒃᑯᐊ 

ᐱᖃᓯᐅᔾᔭᐅᔪᑦ. ᑖᒃᑯᐊ ᐊᑐᓕᖅᑎᑕᐅᓚᐅᖅᑎᓐᓇᒋᑦ ᒪᓕᒐᐃᑦ ᐊᑐᖅᑕᐅᔭᕆᐊᓖᑦ ᑲᑎᒪᔩᑦ ᐱᕙᓚᐅᖅᑯᑦ ᑲᑎᒪᑎᑦᑎᓂᕐᒥᑦ 

ᐊᒻᒪᓗ ᑐᙵᓱᒃᑎᑦᑎᓪᓗᑎᑦ ᐅᖃᐅᓯᒃᓴᓂᑦ ᑖᒃᑯᓂᐊ ᒪᓕᒐᐅᔪᓂᑦ ᑭᒃᑯᑐᐃᓐᓇᓃᙶᖅᑐᓂᑦ, ᑖᒃᑯᐊ ᐊᑎᓕᐅᕆᔩᑦ ᓄᓇᕗᑦ 

ᐊᖏᕈᑎᖓ, ᑖᒃᑯᐊ ᐊᓯᖏᓐᓄᑦ ᑭᒃᑯᑐᐃᓐᓇᕐᓄᑦ ᒐᕙᒪᓕᕆᔩᑦ ᓴᖅᑭᑎᑦᑎᓚᐅᖅᑯᑦ ᐊᑖᒍ ᓄᓇᕗᑦ ᐊᖏᕈᑎᖓ, 

ᒪᓕᑦᑕᐅᔭᕆᐊᓕᓐᓂᑦ ᐱᔪᓐᓇᐅᑎᑖᖅᑎᑦᑎᓂᖅ ᐊᒻᒪᓗ ᐋᔩᖃᑎᒌᑎᑦᑎᔨᓄᑦ ᑖᒃᑯᐊ ᐱᖃᑕᐅᒐᔪᑦᑐᑎᑦ ᑲᑎᒪᔩᑦ 

ᐊᑐᐊᒐᖁᑎᖏᓐᓂᑦ. ᑲᑎᒪᔩᑦ ᖁᔭᓐᓇᒦᖅᑯᑦ ᐅᖃᐅᓯᒃᓴᖏᓐᓂᑦ ᐊᑐᐃᓐᓇᕈᐃᓚᐅᖅᑐᓂᑦ ᐊᒻᒪᓗ ᐃᑲᔫᓂᖃᖅᑐᓂ ᑕᒪᓐᓇ 

ᑲᑎᒪᔨᓄᑦ ᑐᕚᕆᔭᕆᔭᖏᓐᓂᑦ ᐱᕈᖅᐸᓪᓕᐊᑎᑦᑎᓂᕐᒥᑦ ᒫᓐᓇᐅᔪᒥᒃ ᒪᓕᒐᐅᔪᓂᑦ ᑖᒃᑯᐊ ᓄᓇᕗᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐊᑐᐊᒐᖁᑎᖏᓐᓂᑦ, ᐊᒻᒪᓗ ᐱᐅᓯᕚᓪᓕᖅᓯᒪᓂᖅᓴᐅᔪᓂᑦ ᐊᒻᒪᓗ ᐊᑲᐅᓈᕐᓂᖅᓴᐅᓪᓗᑎᑦ. 

ᐃᓚᖓ II: ᑕᒪᐃᑎᒍᑦ 

ᐅᖃᐅᓯᐅᔪᑦ 

1. ᑖᒃᑯᐊ ᒪᓕᒐᐃᑦ ᐅᖃᐅᓯᐅᒍᓐᓇᖅᑯᑦ “ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᒪᓕᒐᐃᑦ ᐊᑐᖅᑕᐅᔭᕆᐊᓖᑦ” 

ᐅᕝᕙᓘᓐᓃᑦ “ᑖᒃᑯᐊ ᒪᓕᒐᐃᑦ”. 

ᑐᑭᓕᐊᖑᔪᓂᑦ 

2. ᑖᒃᑯᓇᓂ ᒪᓕᒐᕐᓂ: 

“ᐊᖏᖃᑎᒌᒍᑦ” ᐅᕝᕙᓘᓐᓃᑦ “ᓄᓇᕗᑦ ᐊᖏᕈᑎᖓ” ᑐᑭᖓ ᐊᖏᕈᑎᖓ ᑖᒃᑯᓇᙵᑦ ᐃᓄᐃᑦ ᓄᓇᕗᒻᒥᐅᑦ 

ᑭᓪᓕᓕᐊᕆᓯᒪᔭᖓᓂ ᐊᒻᒪᓗ ᑖᓐᓇ ᑯᐃᓐ ᑭᒡᒐᑐᖅᑐᒍ ᑕᓕᖅᐱᐊᓃᑦᑐ ᑲᓇᑕᒥ, ᐊᑎᖃᖅᑎᑕᐅᒐᔪᑉᐳᖅ ᓄᓇᕗᑦ 

ᐊᖏᕈᑎᖓ ᑖᓐᓇ ᓴᖅᑭᖅᑕᐅᓚᐳᖅᑐᓂ, ᐊᑐᓕᖅᑎᑕᐅᓪᓗᓂ ᐊᒻᒪᓗ ᓇᓗᓇᐃᖅᑕᐅᓪᓗᓂᖁ ᓱᓕᓂᕋᖅᑕᐅᓪᓗᓂ ᑕᕝᕙᙵ 

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑦ ᐱᖁᔭᖅ, ᓯᑖᑕᔅᑯᑦ ᑲᓇᑕᒥ 1993, ᑎᑎᕋᖅᓯᒪᓂᖓ. 29, ᑖᓐᓇᓗᖅ 

ᐊᑐᓕᖅᑎᑕᐅᓪᓗᓂ ᔪᓚᐃ 9, 1993, ᐊᒻᒪᓗ ᐱᖃᓯᐅᔾᔨᓪᓗᓂ ᓇᓪᓕᐊᓐᓂᑐᐃᓐᓇᖅ ᐋᖅᑭᒋᐊᕈᑎᓂᑦ ᑕᐃᑲᓂ 

ᐊᖏᖃᑎᒌᒍᑦ ᐊᑖᓂ ᐋᖅᑭᒋᐊᖅᑕᐅᓯᒪᔪᓂᑦ. 

“ᐱᔪᓐᓇᐅᑎᖃᖅᑎᑦᑎᔪᖅ ᑎᒥᐅᔪᖅ” ᑐᑭᖓ ᒐᕙᒪᒃᑯᑦ ᑎᒥᖃᑎᖓ, ᐃᓕᓴᕆᔭᐅᓯᒪᔪᖅ ᐃᓄᐃᑦ ᑲᑐᔾᔨᖃᑎᒌᑦ (DIO) 

ᐅᕝᕙᓘᓐᓃᑦ ᓇᓪᓕᐊᑐᐃᓐᓇᖅ ᑎᒥᖁᑎᐅᔪᖅ ᐱᔪᓐᓇᐅᑎᖃᖅᑎᑦᑎᔪᖅ ᐸᐃᑉᐹᒃᑯᑦ ᐱᔪᓐᓇᐅᑎᑖᖅᑎᑦᑎᓂᕐᒥᑦ, 

ᐊᑐᖅᑐᐊᑎᑦᑎᓂᕐᒥᑦ, ᓚᐃᓴᓐᔅ ᐅᕝᕙᓘᓐᓃᑦ ᐃᑲᔫᓯᐊᕐᓂᕐᒧᑦ ᐊᖏᖅᑕᐅᓯᒪᔪᖅ ᐱᓇᓱᐊᖅᑐᖅ ᐱᓕᕆᒍᓐᓇᖁᓗᒍ ᑎᒥᒃᑯᑦ 

ᐃᖅᑲᓇᐃᔮᖑᔭᕆᐊᓕᒻᒥᒃ ᐅᕝᕙᓘᓐᓃᑦ ᖃᓄᐃᓕᐅᕐᓂᐅᔭᕆᐊᓕᓐᓂᑦ ᐱᔾᔪᑎᓕᓐᓂᑦ ᐱᓕᕆᐊᔅᓴᒧᑦ ᑐᒃᓯᕋᐅᑕᐅᓯᒪᔪᒧᑦ 

ᐊᒻᒪᓗ ᐱᖃᓯᐅᔾᔨᓪᓗᓂ ᒪᓕᒐᓕᐅᕐᓂᕐᒥᑦ ᐱᔪᓐᓇᐅᑎᖃᖅᑎᑦᑎᓂᕐᒧᑦ ᓇᓗᓇᐃᖅᑕᐅᓯᒪᔪᒥᑦ ᐊᑖᓂ ᓄᓇᕗᒻᒥ ᐸᕐᓇᐃᓂᕐᒧᑦ 

ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA). 

“ᑲᑎᒪᔨᒃ” ᐅᕝᕙᓘᓐᓃᑦ “ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ” ᓴᖅᑭᖅᑕᐅᓯᒪᕗᖅ ᑎᒥᖁᑎᐅᓂᐊᕐᓗᓂ ᒐᕙᒪᒃᑯᓐᓄᑦ 

ᒪᓕᑦᑐᒍ ᑎᑎᕋᖅᑕᐅᓯᒪᔪᖅ 12 ᑕᐃᑲᓂ ᓄᓇᕗᑦ ᐊᖏᕈᑎᖓ ᐊᒻᒪᓗ ᓈᓴᐅᑎᓖᑦ 18 ᑕᐃᑲᓂ ᓄᓇᕗᒻᒥ ᐸᕐᓇᐃᓂᕐᒧᑦ 

ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA) ᐊᒻᒪᓗ ᑖᒃᑯᐊ ᐱᔾᔪᑎᒋᓪᓗᒋᑦ ᒪᓕᑦᑕᐅᔭᕆᐊᓖᑦ 

ᐱᖃᓯᐅᔾᔨᒍᓐᓇᕆᕗᖅ ᑎᒃᑯᐊᖅᓯᓗᑎᑦ ᑲᑎᒪᔨᔅᓴᓂᑦ ᑖᒃᑯᐊᓕ ᑲᑎᒪᔩᑦ ᐱᓕᕆᐊᖃᕐᓗᑎᑦ ᑲᒪᒋᔭᐅᔭᕆᐊᖃᖅᑐᓂᑦ, ᐊᒻᒪ 

ᑲᑎᒪᔨᒃᑯᑦ ᐃᒃᓯᕙᐅᑕᐅᔪᒧᑦ ᑐᓂᓯᑎᓪᓗᒋᑦ ᑲᑎᒪᔨᓂ ᑎᓕᐅᕈᑕᐅᔪᒥ.  

“ᑲᑎᒪᔩᑦ ᑎᓕᓯᔾᔪᑦ” ᑐᑭᖓ ᐱᓕᕆᐊᔅᓴᖅ-ᓇᓗᓇᐃᖅᑕᐅᓯᒪᔪᓂᑦ ᒪᓕᑦᑕᐅᔭᕆᐊᓕᒃ ᓴᖅᑭᖅᑕᐅᓯᒪᔪᖅ ᑲᑎᒪᔩᑦ 

ᐃᒃᓯᕙᐅᑕᖓᓐᓄᑦ, ᐅᕝᕙᓘᓐᓃᑦ ᑭᒡᒐᖅᑐᐃᔨᖓᓂ ᑲᑎᒪᖃᑎᖃᖃᑦᑕᓚᐅᖅᑎᓪᓗᒍ ᑲᑎᒪᔨᖏᓂᑦ, ᐅᕝᕙᓘᓐᓃᑦ 

ᓇᓗᓇᐃᖅᑕᐅᓯᒪᔪᖅ ᓈᓚᒃᑎ, ᐱᔾᔪᑎᖃᖅᑐᒥᑦ ᐃᓗᓕᕆᔭᕆᐊᓕᖏᓐᓂ, ᒪᓕᑦᑕᐅᔭᕆᐊᓕᓐᓂᑦ ᐊᒻᒪᓗ 

ᖃᓄᐃᓕᕆᔭᕆᐊᓕᓐᓂᑦ ᐱᔾᔪᑎᓕᓐᓂᑦ ᑲᑎᒪᔨᓄᑦ ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔪᒧᑦ ᑲᑎᒪᔨᓄᑦ ᐃᓱᒪᓕᐅᕐᓂᕐᒧᑦ 

ᑲᒪᒋᔭᐅᔭᕆᐊᓖᑦ ᑲᑎᒪᔨᒃᑯᑦ ᖃᐅᔨᓴᐃᓂᖏᓐᓂ ᐱᓕᕆᐊᒃᓴᒥᑦ ᑐᒃᓯᕋᐅᑕᐅᓯᒪᔪᒥᑦ ᐅᕝᕙᓘᓐᓃᑦ ᐊᓯᖏᓐᓂᑦ 

ᖃᓄᐃᓕᐅᕐᓂᖏᓐᓂ. 

“ᓄᓇᓕᖕᓂ ᖃᐅᔨᒪᓂᐅᔪᒥ” ᑐᑭᖃᖅᐳᖅ ᖃᐅᔨᒪᓂᐅᔪᒥ ᑕᑯᒃᓴᐅᑎᑦᑎᔪᒥ ᖃᐅᔨᒪᓂᕐᔪᐊᖑᔪᒥ ᐊᒻᒪ ᐊᑐᕐᓂᑯᖏᓐᓂ 

ᓄᓇᓕᖕᒥᐅᑕᐅᔪᓂ, ᐃᓚᖃᖅᑐᒥ ᑕᑯᔭᐅᓂᑯᓂ ᐊᒻᒪ ᑐᑭᓯᐅᒪᓂᕐᓂ ᐊᕙᑎᒥᒃ ᐊᒻᒪ ᖃᓄᖅ ᖃᐅᔨᒪᓂᖅ 

ᐊᐅᓚᑕᐅᕙᖕᓂᖓᓂ, ᑐᖅᑯᖅᑕᐅᓪᓗᓂ, ᐊᑐᖅᑕᐅᓪᓗᓂ, ᐊᒻᒪ ᐅᖃᐅᓯᐅᓪᓗᓂ ᐊᓯᖏᓐᓄᑦ. 

“ᓄᓇᓕᓐᓂ ᑭᒡᒐᑐᖅᑎ” ᑐᑭᖓ ᑭᒡᒐᖅᑐᐃᔩᑦ ᐱᑐᐃᓐᓇᕆᐊᓕᒃᑕᖃᕐᓂᖅᑲᑦ ᐊᒃᑐᖅᑕᐅᔪᓂᑦ ᓄᓇᓕᖕᓂ (ᐃᓚᖃᕈᓐᓇᖅᑐᒥ 

ᓄᓇᓕᖕᓂ ᓄᓇᕘᑉ ᐃᓗᐊᓂ ᐊᒻᒪ ᓯᓚᑖᓂ) ᐊᖏᖅᓯᒪᕙᒌᖅᑐᓂᑦ ᐱᖃᑕᐅᓂᐊᕐᓗᑎᑦ ᑲᑎᒪᔩᑦ ᖃᓄᐃᓕᐅᕐᓂᖏᓐᓂᑦ. 

ᑕᐃᒪᐃᒐᔪᒃᑐᒥ, ᐃᒻᒥᒃᑰᖅᑐᑦ ᓄᓇᓕᖕᓂ ᑭᒡᒐᖅᑐᐃᔩᑦ ᐊᑐᓕᖁᔨᓂᖃᖅᐳᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐱᑕᖃᑕᐅᖁᔭᐅᓪᓗᑎ ᑲᑎᒪᔨᖏᓐᓄᑦ ᕼᐋᒻᒪᓚᐅᔪᓂᑦ ᐊᒻᒪᓗ ᓄᓇᓕᓐᓂ ᑲᑐᔾᔨᖃᑎᒌᖑᔪᓂᑦ ᓲᕐᓗ ᓄᓇᓕᓐᓂ 

ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᑦ, ᐃᓐᓇᑐᖃᕐᓄᑦ ᓱᓴᐃᔭᑎᐅᔪᑦ, ᐃᓅᓱᒃᑐᓄᑦ ᐱᓕᕆᔩᑦ ᐊᒻᒪᓗ ᐊᕐᓇᐃᑦ ᑲᑐᔾᔨᖃᑎᒌᖏᑦ, 

ᐊᒻᒪ ᐊᓱᐃᓛᒃ ᖃᐅᔨᒋᐊᖅᑕᐅᕗᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᓇᓗᓇᐃᖅᓯᓂᕐᒥ ᐃᓚᐅᖃᑕᐅᓂᐊᕐᓂᖏᓐᓂ 

ᑲᑎᒪᔨᒃᑯᑦ ᖃᓄᐃᓕᐅᕐᓂᖏᓐᓂ. 

“ᐃᓕᓴᕆᔭᐅᓯᒪᔪᖅ ᐃᓄᐃᑦ ᑲᑐᔾᔨᖃᑎᒌᑦ” ᑐᑭᖃᖅᑯᖅ: 

 ᓄᓇᕗᑦ ᑐᖖᒐᕕᒃ; 

 ᐱᔾᔪᑎᒋᓪᓗᒍ ᖃᓄᐃᓕᐅᕐᓂᐅᔪᓂᑦ ᐊᑖᓂ ᐊᖏᕈᑎᖓ ᐅᕝᕙᓘᓐᓃᑦ ᓴᖅᑭᖅᑕᐅᔪᓂᑦ ᐊᑖᓂ ᓄᓇᕗᒻᒥ 

ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA), ᓇᓪᓕᐊᑐᐃᓐᓇᖅ ᑲᑐᔾᔨᖃᑎᒌᒃ 

ᑭᒃᑯᑐᐃᓐᓇᖅ ᑐᕌᖓᔪᖅ, ᑖᓐᓇᓗ ᑲᒪᒋᔭᐅᓗᓂ ᑐᙵᕕᒃᑯᓐᓄᑦ ᒪᓕᑦᑐᒍ ᐊᖏᕈᑎᖓᓂ, ᑲᒪᒋᔭᖃᕐᓂᐊᕐᓗᓂ 

ᐱᓕᕆᐊᖑᔭᕆᐊᖃᖅᑐᓂᑦ ᐱᔪᓐᓇᐅᑎᑖᕐᓂᕐᒧᑦ ᐅᕝᕙᓘᓐᓃᑦ ᖃᓄᐃᓕᐅᕐᓂᐅᔪᓂᑦ ᑲᒪᒋᔭᐅᔭᕆᐊᖃᖅᑐᓂᑦ 

ᐅᕝᕙᓘᓐᓃᑦ ᖃᓄᐃᓕᐅᕐᓂᐅᔭᕆᐊᓖᑦ ᒪᓕᑦᑐᒍ ᑖᓐᓇ ᓴᖅᑭᖅᑕᐅᔪᖅ ᐊᖏᕈᑎᒥᒃ; ᐅᕝᕙᓘᓐᓃᑦ  

 ᐱᔾᔪᑎᒋᓪᓗᒍ ᐃᓄᐃᑦ ᓇᖕᒥᓂᖅ ᓄᓇᖁᑎᖓ ᑕᐃᑲᓂ ᐃᓂᖃᕐᕕᐅᔪᒥ ᑕᐃᒫᓪᓗᐊᖅ ᐊᑐᕋᔅᓴᐅᓂᕐᒧᑦ ᐊᒻᒪᓗ 

ᐃᓂᔭᔅᓴᐅᓂᕐᒧᑦ, ᑖᒃᑯᐊ ᑯᐊᐳᕇᓴᐅᔪᖅ ᖃᐅᔨᒪᔭᐅᔪᖅ ᒪᑭᕕᒃ ᓴᖅᑭᖅᑕᐅᔪᖅ ᐱᖁᔭᖅ ᐃᓕᓴᕆᔭᐅᓂᕐᒧᑦ ᒪᑭᕕᒃ 

ᑯᐊᐳᕇᓴᓐ, R.S.Q., ᑎᑎᕋᖅᓯᒪᓂᖓ. S-18.1, ᑭᒡᒐᖅᑐᐃᓪᓗᓂ ᐃᓄᖏᓐᓂᑦ ᐅᑭᐅᖅᑕᖅᑐᖅᐸᓯᐊᑕ ᑯᐸᐃᒃ, 

ᑲᑐᔾᔨᖃᑎᖃᖅᑐᑎᑦ ᑐᙵᕕᒃ ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔪᒥᑦ ᓇᓗᓇᐃᖅᑕᐅᓯᒪᔪᒥᑦ ᐊᑖᓂ (b). 

“ᑎᑎᖅᑲᐃᑦ” ᑐᑭᖓ ᑖᓐᓇ ᐊᖏᓪᓕᑎᖅᓯᒪᕗᖅ ᑐᑭᓪᓚᕆᖓ ᐊᒻᒪᓗ ᐱᖃᓯᐅᔾᔨᓪᓗᓂ ᑕᒪᒃᑮᓐᓂᒃ ᑐᑭᓯᒋᐊᕈᑎᔅᓴᐅᔪᓂᑦ 

ᐸᐃᑉᐹᑎᒍᑦ ᐊᒥᓱᓕᐊᖑᓯᒪᔪᓂᑦ ᐊᒻᒪᓗ ᑐᑭᓯᒋᐊᕈᑎᓂᑦ ᓂᐱᓕᐅᖅᓯᒪᔪᓂᑦ, ᑕᕐᕆᔮᓕᐅᖅᓯᒪᔪᓂᑦ ᐅᕝᕙᓘᓐᓃᑦ 

ᑎᑎᕋᖅᑕᐅᓯᒪᔪᓂᑦ ᑲᒪᒋᔭᐅᑦᑎᐊᖅᓯᒪᔪᓂᑦ ᐅᕝᕙᓘᓐᓃᑦ ᓂᐱᓕᐅᒐᑎᒎᓴᓯᒪᑉᐸᑕ. 

“ᐆᒪᔫᖃᑎᒌᓐᓂᖅ” ᑐᑭᖓ ᓄᓇᓕᓐᓂ ᐆᒪᔫᖃᑎᒌᑦᑐᑦ ᐊᕙᑖᓂᓗ ᐊᐅᓚᓂᖃᖃᑎᒌᑦᑐᑦ. 

“ᐃᓐᓇᑐᖃᖅ” ᑐᑭᖓ ᑭᓇᑐᐃᓐᓇᖅ ᓄᓇᓕᒥᐅᑕᐅᔪᖅ ᐃᓕᓴᕆᔭᐅᓯᒪᔪᒥ ᒪᓕᑦᑐᒋ ᐱᖅᑯᓯᑐᖃᐃᑦ, ᐅᑉᐱᕆᓂᖏᑦ ᐊᒻᒪᓗ 

ᐃᓕᖅᑯᓯᑐᖃᐃᑦ ᐅᕝᕙᓘᓐᓃᑦ ᑭᓇᑐᐃᓐᓇᖅ ᐃᓕᓴᕆᔭᐅᓯᒪᔪᖅ ᓄᓇᖃᖅᑳᖅᓯᒪᔪᓂᑦ ᐱᓕᕆᖃᑦᑕᕐᓂᖓᓂᑦ ᒪᓕᑦᑐᒋ 

ᐱᖅᑯᓯᖏᑦ, ᐅᑉᐱᕆᓂᖏᑦ ᐊᒻᒪᓗ ᖃᐅᔨᒪᔭᑐᖃᖏᑦ. 

“ᖃᕋᓴᐅᔭᓕᕆᓂᕐᒧᑦ ᑲᓱᖅᑎᕈᑎᖏᑦ” ᑐᑭᖓ ᐊᐅᓪᓛᕈᑎᓂᑦ ᐃᓗᓕᖁᑎᖏᓐᓂᑦ ᑎᑎᖅᑲᐃᑦ ᐃᕐᖐᕐᓇᖅᑕᐅᑎᒃᑯᑦ 

ᐅᕝᕙᓘᓐᓃᑦ ᐊᓯᖏᑎᒍᑦ ᖃᕋᓴᐅᔭᓕᕆᓂᕐᒧᑦ ᑲᓱᖅᓯᒪᒍᑕᐅᔪᓂᑦ. 

“ᓇᓗᓇᐃᒃᑯᑕᖅ” ᑐᑭᖃᖅᐳᖅ ᑎᑎᖅᑲᐃᑦ ᑐᓂᔭᐅᔪᑦ ᑲᑎᒪᔨᓄᑦ ᑎᑎᕋᖅᑕᐅᓂᖏᓐᓂ ᐃᓄᓕᒫᓄᑦ ᑐᓵᓂᖃᖅᑐᓄᑦ 

ᑎᑎᕋᖅᑕᐅᓯᒪᓂᖓᓂ ᑕᐃᑲᓂ ᐃᓄᓕᒫᓄᑦ ᑐᓵᓂᖃᖅᑐᓄᑦ ᐅᕘᓇ ᒪᓕᒐᑎᒍᑦ 122-125. 

“ᑐᓴᕋᓱᓐᓂᖃᕐᓂᕐᒥ” ᐅᕝᕙᓘᓐᓃᑦ “ᐃᓄᓕᒫᓂᑦ ᑐᓴᕋᓱᓐᓂᖃᕐᓂᐅᑉ” ᑐᑭᖓ ᐱᕕᒃᓴᖃᕐᓂᐅᔪᒥ ᑐᓂᔭᐅᔪᒥ 

ᐃᓚᐅᖃᑕᐅᔪᓄᑦ ᑐᓂᓯᓂᕐᒧᑦ ᑐᓴᒐᒃᓴᓂ. ᑎᑎᖅᑲᖁᑕᐅᔪᓂ ᐊᒻᒪ ᑕᑯᒃᓴᐅᓂᓪᓚᕆᐅᔪᒥ ᑲᑎᒪᔨᓄᑦ ᐃᓚᒋᔭᐅᔪᒥ ᑲᑎᒪᔨᒃᑯᑦ 

ᖃᐅᓕᓴᐃᓂᖓᓐᓂ ᐱᓕᕆᐊᒃᓴᐅᔪᒥ ᑐᒃᓯᕋᐅᑕᐅᔪᒥ, ᐊᒻᒪ ᐃᓚᖃᕈᓐᓇᖅᐳᖅ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ, ᐊᒻᒪ 

ᐱᖃᓯᐅᑎᔪᓐᓇᖅᑐᓂ ᓈᓚᖕᓂᖅᑕᖃᖅᑳᖅᑎᓂᕐᒥ ᐊᑕᐅᓯᕐᒧᑦ ᐱᖁᔨᕗᖔᕈᑎᒧᑦ, ᓯᕗᕐᖓᒍ ᓈᓚᒃᑎᑦᑎᓂᖅ, ᐅᕝᕙᓘᓐᓃᑦ 

ᑭᒃᑯᓕᒫᓂᑦ ᓈᓚᒃᑎᑦᑎᓂᖅ, ᓄᓇᓕᖕᓂᐅᒐᓗᐊᖅᐸᑦ, ᐅᖄᓚᐅᑎᒃᑯᑦ ᑲᑎᒪᓂᐅᔪᒥ/ᑕᓚᕖᓴᒃᑯᑦ ᑲᑎᒪᓂᐅᔪᒥ ᐅᕝᕙᓘᓐᓃᑦ 

ᑎᑎᕋᕐᓂᒃᑯᑦ. 

“ᐊᖑᓇᓱᑦᑎᓄᑦ ᐊᒻᒪ ᒥᑭᒋᐊᕐᓂᐊᖅᑎᓄᑦ ᑲᑐᔾᔨᖃᑎᒌᑦ”, “HTO”, “ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᑦ” ᐅᕝᕙᓘᓐᓃᑦ 

“HTA” ᑐᑭᖓ ᑲᑐᔾᔨᖃᑎᒌᑦ ᐅᖃᐅᓯᐅᔪᑦ ᓈᓴᐅᑎᓖᑦ 5.7.1 ᑎᑭᑦᑐᒍ 5.7.15 ᑕᐃᑲᓂ ᓄᓇᕗᑦ ᐊᖏᕈᑎᖓ. 

“ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (IS)” (ᐅᖃᐅᓯᐅᓯᒪᑎᓪᓗᒍ ᑕᐃᑲᓂ ᓄᓇᕗᑦ ᐊᖏᕈᑎᖓ) ᐅᕝᕙᓘᓐᓃᑦ “ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (EIS)”, ᑐᑭᖓ ᑎᑎᖅᑲᑎᒍᑦ ᖃᐅᔨᓴᐃᓂᐅᔪᖅ ᐆᒪᔪᖃᑎᒌᕕᐅᔪᓂᑦ ᐊᒻᒪᓗ 

ᒪᑭᒪᓇᓱᐊᕐᓂᕐᒧᑦ ᐊᒃᑐᖅᑕᐅᓂᐅᔪᓂᑦ ᐱᑎᑦᑎᑐᐃᓐᓇᕆᐊᓕᖕᒥ ᐱᓕᕆᐊᒃᓴᒧᑦ ᐊᒻᒪᓗ ᐱᖁᔨᓪᓗᑎᑦ ᒥᑭᓪᓕᕚᓪᓕᑎᑦᑎᓂᒃᑯᑦ 

ᐱᓕᕆᓂᐅᔪᓂ ᑲᒪᓂᐊᖅᑐᑦ ᑐᒃᓯᕋᖅᑕᖓᓐᓂ ᐱᓕᕆᓂᐊᕐᓂᕐᒧᑦ ᐅᐸᒃᑕᐃᓕᒪᓂᕐᒧᑦ ᐅᕝᕙᓘᓐᓃᑦ ᒥᒃᖠᒋᐊᖅᑎᑦᑎᓂᕐᒧᑦ 

ᐱᐅᙱᑦᑐᓂ ᐊᒃᑐᐃᓂᐅᔪᓂ ᐱᓕᕆᐊᒃᓴᐅᔪᒥ. ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐅᕝᕙᓘᓐᓃᑦ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐸᕐᓇᒃᑕᐅᓂᐊᖅᐳᑦ ᑲᒪᓂᐊᖅᑐᒧᑦ ᐱᓕᕆᐊᒃᓴᐅᔪᒥ ᑐᒃᓯᕋᐅᑎᒥ ᒪᓕᒃᑐᒥ 

ᐊᑐᕆᐊᓕᖕᓂ ᒪᓕᒋᐊᓕᖕᓂ ᑐᓂᔭᐅᔪᓂ ᑲᑎᒪᔨᒃᑯᓐᓂ. ᑕᐃᑲᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑐᔾᔨᖃᑎᒌᑦ 

ᖃᓄᐃᓕᖓᓂᕆᔭᕆᐊᖃᖅᑕᖓ, ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐅᕝᕙᓘᓐᓃᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒥᑦ ᐱᔭᐅᔪᓐᓇᖅᐳᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑐᔾᔨᖃᑎᒌᑦᓄᑦ ᑎᑎᕋᕆᐊᙵᖅᓯᒪᓗᓂ 

(ᑎᑎᕋᕆᐊᙵᖅᓯᒪᔪᖅ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐅᕝᕙᓘᓐᓃᑦ ᑎᑎᕋᕆᐊᖓᖅᓯᒪᔪᖅ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ) ᐅᕝᕙᓘᓐᓃᑦ ᑭᖑᓪᓕᖅᐹᖅ (ᑭᖑᓪᓕᐹᕐᓯᐅᑎᓂᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒥᑦ ᐅᕝᕙᓘᓐᓃᑦ ᑭᖑᓪᓕᐹᕐᓯᐅᑎᓂᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ)ᑕᐃᒪᐃᓕᖓᐅᕐᓗᑎᑦ. 

“ᓄᓇᖃᖅᑳᖅᓯᒪᔪᓄᑦ ᖃᐅᔨᒪᔭᑐᖃᐃᑦ” ᑐᑭᖃᖅᐳᖅ ᓄᐊᑕᐅᓯᒪᔪᑦ ᖃᐅᔨᒪᓂᑐᖃᐅᔪᑦ, ᑕᑯᓐᓇᖅᑕᐅᖃᑦᑕᓂᒃᑯᑦ ᐊᒻᒪᓗ 

ᑐᑭᓯᐅᒪᓂᖃᑦᑎᐊᓂᕐᒥᑦ ᐊᕙᑎᐅᑉ ᒥᔅᓵᓄᑦ, ᐊᒻᒪᓗ ᐆᒪᔪᐃᑦ ᖃᓄᐃᓕᐅᖃᑦᑕᐅᑎᓂᖏᓐᓂᑦ ᐊᒻᒪᓗ 

ᖃᓄᐃᓕᖃᑦᑕᕐᓂᕆᓂᔭᖏᑦ ᐊᕙᑎᑦᑎᓐᓄᑦ, ᑐᙵᕕᓪᓚᕆᑦᑐᓂᑦ ᐃᓅᓯᕆᔭᐅᕙᒃᑐᒥ ᓄᓇᖃᖅᑳᖅᓯᒪᔪᓂᑦ ᐃᓄᖕᓄᑦ. 

“ᑐᑭᓯᒋᐊᕈᑎᔅᓴᓂᑦ ᑐᒃᓯᕋᕐᓂᖅ” ᐅᕝᕙᓘᓐᓃᑦ “IR” ᑐᑭᖓ ᑎᑎᖅᑲᑎᒍᑦ ᑐᒃᓯᕋᐅᑕᐅᓯᒪᔪᖅ ᑐᑭᓯᒋᐊᒃᑲᓐᓂᕈᒧᒪᓂᕐᒧᑦ 

ᓇᓪᓕᐊᓐᓂᑐᐃᓐᓇᖅ ᑲᑎᒪᔨᓄᑦ ᓴᖅᑭᖅᑕᐅᓯᒪᔪᓂᑦ, ᐅᕝᕙᓘᓐᓃᑦ ᑐᒃᓯᕋᕐᓂᖅ ᐊᑕᐅᓯᕐᒥᑦ ᐱᓕᕆᔨᒧᑦ ᐊᓯᐊᓄᑦ ᑖᒃᑯᓄᖓ 

ᑲᑎᒪᔨᓄᑦ ᐋᖅᑭᓱᖅᑕᐅᓯᒪᔪᓂᑦ. 

“ᐱᔪᒪᓂᖃᖅᑐᖅ ᑯᐊᐳᕇᓴᓐ ᐅᕝᕙᓘᓐᓃᑦ ᑲᑐᔾᔨᖃᑎᒌᑦ” ᑐᑭᖓ ᑯᐊᐳᕇᓴᐅᔪᖅ ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔪᖅ 

ᑎᑎᖅᑲᑎᒍᑦ ᑐᓐᓂᖁᑎᖃᖅᓯᒪᔪᖅ ᑐᓴᕋᔅᓴᓂᑦ ᑲᑎᒪᔨᓄᑦ ᖃᓄᐃᓕᐅᕈᒪᓂᕐᒥᓂᑦ ᐊᑐᐃᓐᓇᐅᑎᑎᑦᑎᓂᒃᑯᑦ ᑐᑭᓯᒋᐊᕈᑎᓂᑦ 

ᐅᕝᕙᓘᓐᓃᑦ ᐅᖃᐅᓯᔅᓴᓂᑦ ᑲᑎᒪᔨᓄᑦ. 



 

 

ᐋᖅᑭᒋᐊᖅᑕᐅᔪᒥ ᑐᓴᐅᒪᑎᑦᓯᓂᕐᒥᑦ ᑎᑎᕋᖅᑕᐅᒋᐊᕐᖓᕈᑦ   

“ᕿᑎᖓᓄᐊᖅᑐᖅ” ᑐᑭᖃᖅᑐᖅ ᖃᓄᐃᑦᑐᑐᐃᓐᓇᖅ ᑎᒥᐅᔪᖅ ᑐᓂᓯᔭᐅᓯᒪᔪᖅ ᐊᑖᓂ ᓄᓇᕗᒻᒥ ᐊᖏᕈᒻᒥᑦ 

ᕿᑎᖓᓄᐊᕐᓗᓂ ᐅᕝᕙᓘᓐᓃᑦ ᐱᓇᓱᐊᖅᓯᒪᔪᖅ, ᐊᒻᒪ ᑐᓂᓯᔭᐅᓯᒪᓪᓗᓂ, ᕿᑎᖓᓄᐊᑐᖅ ᖃᓄᐃᓕᓂᖓᓂᖓᓄᑦ ᐊᑖᓂ 

ᒪᓕᒐᐃᑦ 65-67, ᑕᐃᒪᐃᓐᓂᖓᓄᑦ ᐱᔪᓐᓇᐅᑎᑖᖅᑎᑕᐅᔪᑦ ᐃᓚᐅᖃᑕᐅᓗᓂ ᐃᓚᐅᖃᑕᐅᓪᓚᕆᒍᓐᓇᕐᓂᖓᓂ ᑲᑎᒪᔩᑦ 

ᖃᐅᔨᓴᐃᓂᖓᓂ ᐱᓕᕆᐊᒧᑦ ᑐᒃᓯᕋᐅᒻᒧᑦ ᐅᕝᕙᓘᓐᓃᑦ ᐊᓯᖏᓐᓂᑦ ᑲᑎᒪᔨᓄᑦ ᐱᕙᓪᓕᐊᓂᐅᔪᓂᑦ. ᐅᖃᖅᓯᒪᓂᖓ 

ᑐᕌᖓᒍᓐᓇᖅᑐᖅ ᐊᕕᑦᑐᖅᓯᒪᔪᒧᑦ ᐃᓄᐃᑦ ᑲᑐᔾᔨᖃᑎᒌᑦ, ᒐᕙᒪᒃᑯᑦ ᑎᒥᖏᑦ ᐱᑕᖃᖅᑎᑦᑎᔪᑦ ᖃᐅᔨᒪᓂᕆᔭᖏᓐᓂᑦ, 

ᒪᓕᑦᑕᐅᔭᕆᐊᓕᐅᓂᕐᒧᑦ ᐱᔪᓐᓇᐅᑎᓖᑦ, ᐱᔪᓐᓇᐅᑎᖃᖅᑎᑦᑎᔪᑦ ᑎᒥᐅᔪᑦ, ᒐᕙᒪᒃᑰᖏᑦᑐᑦ ᑲᑐᔾᔨᖃᑎᒌᑦ, ᐊᖑᓇᓱᑦᑎᓄᑦ 

ᐊᒻᒪ ᒥᑭᒋᐊᕐᓂᐊᖅᑎᓄᑦ ᑲᑐᔾᔨᖃᑎᒌᑦ ᐊᒻᒪ ᐊᕕᑦᑐᖅᓯᒪᔪᓂᑦ ᐆᒪᔪᓕᕆᔩᑦ ᑲᑎᒪᔨᖏᑦ, ᐱᔪᒪᓂᖃᖅᑐᑦ ᑯᐊᐳᕇᓴᐃᑦ 

ᐅᕝᕙᓘᓐᓃᑦ ᑲᑐᔾᔨᖃᑎᒌᑦ, ᐃᓚᐅᖃᑕᐅᔪᑦ ᓯᓚᑖᓃᖔᖅᑐᑦ ᓄᓇᕗᑦ ᐊᑦᑐᖅᑕᐅᔪᓐᓇᖅᑐᑦ ᑭᓪᓕᖏᑎᒍᑦ ᐱᓕᕆᐊᒧᑦ 

ᑐᔅᓯᕋᐅᒻᒧᑦ ᐊᑖᓂ ᖃᐅᔨᓴᐃᓂᐅᔪᒥ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪ ᖃᓄᐃᑦᑐᑐᐃᓐᓇᕐᒧᑦ ᐃᓚᒋᔭᐅᔪᒧᑦ 

ᐃᓄᓐᓄᑦ ᐱᓇᓱᐊᖅᓯᒪᔪᖅ ᐊᒻᒪ ᑐᓂᓯᔭᐅᓪᓗᑎ ᕿᑎᖓᓄᐊᖅᑐᓂ ᖃᓄᐃᓕᖓᓂᖓᓄᑦ. 

“ᐃᓄᒃᑎᑐᑦ”  ᐅᕝᕙᓘᓐᓃᑦ “ᐃᓄᒃᑐᑦ” ᑐᑭᖓ ᐃᓄᐃᑦ ᐅᖃᐅᓯᖏᑦ ᐊᑐᖅᑕᐅᔪᑦ ᓄᓇᕗᒻᒥ, ᐱᖃᓯᐅᑎᓪᓗᒍ ᐃᓄᐃᓐᓇᖅᑐᓐ. 

“ᒥᓂᔅᑕ” ᑐᑭᓕᒃ ᐊᓯᐊᒍᑦ ᐅᖃᖅᑕᐅᓯᒪᓐᖏᑐᐊᖅᐸᑦ ᒐᕙᒪᑐᖃᒃᑯᑦ ᐊᕕᑦᑐᖅᓯᒪᔪᓪᓘᓐᓃᑦ ᒥᓂᔅᑕᖓᑦ ᐊᕕᑦᑐᖅᓯᒪᔪᓂ 

ᑎᒍᒥᐊᖅᑐᖅ ᐱᔪᓐᓇᕐᓂᖃᖅᑎᑦᓯᓂᕐᒧᑦ ᐊᐅᓚᓂᐅᔪᓂᒃ ᑲᔪᓯᑎᑦᓯᓂᕐᒥᒃ; ᑭᓯᐊᓂᓕ, ᒐᕙᒪᒃᑯᖏᑦ ᑲᓇᑕᐅᑉ 

ᐊᕕᑦᑐᖅᓯᒪᔪᓂᓗ ᒐᕙᒪᐃᑦ ᐃᒪᐃᑦᓱᓐᓇᖅᐳᑦ, ᐃᓗᐊᓂ ᑎᒍᒥᐊᖅᑕᒥ ᐊᕕᑦᑐᖅᓯᒪᓃᑦ, ᑎᓕᓯᒍᓐᓇᖅᑐᑦ ᐊᑕᐅᓯᕐᒥᒃ 

ᒥᓂᔅᑕᒥᒃ ᑎᒍᒥᐊᕐᓂᖅᑎᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᒪᒋᔭᖃᕐᓗᑎᓪᓗ ᐊᐅᓚᓂᓕᒫᓂᒃ ᑐᓂᔭᐅᔪᓂᒃ 

“ᒥᓂᔅᑕᒧᑦ”. 

“ᖃᐅᔨᓴᕐᓂᖅ ᐱᓕᕆᐊᔅᓴᒥᑦ” ᑐᑭᖓ ᐱᖠᕆᐊᔅᓴᖅ-ᓇᓗᓇᐃᖅᑕᐅᔪᖅ ᖃᐅᔨᓴᕐᓂᕐᒧᑦ ᐱᓕᕆᐊᔅᓴᖅ ᓴᖅᑭᖅᑕᐅᔪᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᔨᖏᓐᓄᑦ ᐊᑖᓂ ᑎᑎᕋᖅᓯᒪᔪᖅ 12, ᓈᓴᐅᑎᓖᑦ 12.7.1 ᐊᒻᒪ 12.7.2 ᑕᐃᑲᓂ ᓄᓇᕗᑦ 

ᐊᖏᕈᑎᖓ ᐊᒻᒪᓗ ᓈᓴᐅᑎᓖᑦ 135 ᑕᐃᑲᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ 

(NuPPAA) ᐃᒪᓐᓂᐊᕐᓗᓂ:  

 ᖃᐅᔨᓴᕐᓗᑎ ᐆᒪᔪᖃᑎᒌᕝᕕᐅᔪᖅ ᐊᒻᒪᓗ ᒪᑭᒪᓇᓱᐊᕐᕕᐅᕗᖅ ᐊᑦᑐᖅᑕᐅᓂᖓᓄᑦ ᐱᓕᕆᐊᔅᓴᐅᔪᒧᑦ;  

 ᖃᐅᔨᓴᕐᓗᑎ ᑖᓐᓇ ᐱᓕᕆᐊᔅᓴᖅ ᒪᓕᑦᑎᐊᕋᓗᐊᕐᒪᖔᖅ ᓇᓗᓇᐃᖅᑕᐅᓯᒪᔪᓂᑦ ᐱᓕᕆᐊᔅᓴᐃᑦ 

ᖃᓄᐃᑦᑑᔭᕆᐊᖃᕐᓂᖏᑦ ᐊᒻᒪᓗ ᖃᓄᐃᓕᐅᕆᐊᖃᕐᓂᖏᑦ;  

 ᑐᑭᓯᒋᐊᕈᑎᓂᑦ ᑐᓐᓂᖅᑯᑎᖃᕐᓗᑎᑦ ᐱᓕᕆᔨᓄᑦ ᐃᑲᔪᖅᓲᑕᐅᔪᓂᑦ ᐊᑐᓕᖅᑎᑦᑎᓂᕐᒥᑦ ᓄᓇᒥ, ᐃᒪᕐᒥ 

ᐅᕝᕙᓘᓐᓃᑦ ᐊᑐᒃᑲᓐᓂᕋᔅᓴᐅᔪᓂᑦ ᐊᑐᕐᓂᕐᒧᑦ ᓈᒻᒪᒋᔭᐅᒍᑎᖏᑦ ᐊᒻᒪᓗ ᐊᖏᖃᑎᒌᒍᑎᖏᑦ; ᐊᒻᒪᓗ  

 ᖃᐅᔨᓴᐃᓂᖅ ᑕᐃᒪᐃᓪᓗᐊᕋᓗᐊᕐᒪᖔᖅ ᓂᕆᐅᒋᔭᐅᓯᒪᔪᖅ ᑕᐃᑲᓃᑦᑐᖅ ᐊᑦᑐᖅᑕᐅᔪᓄᑦ ᐅᓂᒃᑳᑦ. 

“NuPPAA” ᑐᑭᖓ ᑖᒃᑯᐊ “ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ”, ᓯᑖᑕᔅᑯᑦ 

ᑲᓇᑕᒥ 2013, ᑎᑎᕋᖅᓯᒪᓂᖓ. 14, ᓈᓴᐅᑎᓖᑦ 2 (ᐋᖅᑭᒋᐊᖅᑕᐅᑐᐃᓐᓇᕆᐊᓕᒃ). ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ 

ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA) ᓴᖅᑮᕗᖅ ᐃᓚᖏᓐᓂᑦ ᐋᖅᑭᒋᐊᖅᑕᐅᓯᒪᔪᓂᑦ ᑕᐃᑲᓂ 

ᑎᑎᕋᖅᓯᒪᓂᖓ 10 ᑎᑭᑦᑐᒍ 12 ᑕᐃᑲᓂ ᓄᓇᕗᑦ ᐊᖏᕈᑎᖓ ᐊᒻᒪᓗ ᐊᑐᓕᖅᑎᑕᐅᓚᐅᖅᑐᓂ ᔪᓚᐃ 9, 2015. 

“ᓈᓚᒃᑎ” ᑐᑭᖓ ᓈᓚᒃᑎ ᒪᕐᕉᓪᓗᑎ ᐅᕝᕙᓘᓐᓃᑦ ᐊᒥᓲᓂᖅᓴᐃᑦ ᑲᑎᒪᔩᑦ ᑖᒃᑯᐊᓗ ᑕᒪᐃᓐᓄᑦ ᑲᑎᒪᔨᓄᑦ 

ᐱᔪᓐᓇᐅᑎᑖᖅᑎᑕᐅᓯᒪᓪᓗᑎ ᑲᑎᒪᔨᐅᓂᕐᒧᑦ, ᐱᓕᕆᐊᔅᓴᐃᑦ ᐊᒻᒪᓗ ᖃᓄᐃᓐᓂᐅᔭᕆᐊᓖᑦ (ᐱᖃᓯᐅᑎᓪᓗᒍ 

ᐃᓱᒪᓕᐅᕈᓐᓇᕐᓂᖅ), ᐊᒻᒪᓗ ᐃᓕᔭᐅᓯᒪᑎᓪᓗᒍ ᒪᓕᑦᑐᒍ ᐊᑖᓂ ᑎᑎᕋᖅᓯᒪᓂᖓ 12, ᓈᓴᐅᑎᓖᑦ 12.2.14 ᑕᐃᑲᓂ 

ᓄᓇᕗᑦ ᐊᖏᕈᑎᖓ ᐊᒻᒪᓗ ᓈᓴᐅᑎᓖᑦ 27 ᑕᐃᑲᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 

ᒪᓕᒐᕐᒥᑦ (NuPPAA). 

“ᐱᓕᕆᖃᑕᐅᔪᖅ”  ᐅᕝᕙᓘᓐᓃᑦ “ᐱᓕᕆᖃᑕᐅᔪᑦ” ᑐᑭᖃᖅᑐᖅ ᐃᓚᐅᖃᑕᐅᔪᑦ ᐱᖃᑕᐅᔪᑦ ᑲᑎᒪᔩᑦ ᖃᐅᔨᓴᐃᓂᐅᔪᒥ 

ᐱᓕᕆᐊᒧᑦ ᑐᒃᓯᕋᐅᒻᒧᑦ ᐅᕝᕙᓘᓐᓃᑦ ᐊᓯᖏᓐᓂᑦ ᑲᑎᒪᔩᑦ ᐱᕙᓪᓕᐊᓂᐅᔪᓂᑦ ᐊᒻᒪ ᐱᖃᓯᐅᔾᔨᔪᓐᓇᖅᑐᖅ 

ᑐᔅᓯᕋᐅᑎᓕᐅᖅᑐᖅ, ᐃᓕᓴᕆᔭᐅᓯᒪᔪᖅ ᐃᓄᐃᑦ ᑲᑐᔾᔨᖃᑎᒌᑦ, ᒪᓕᑦᑕᐅᔭᕆᐊᓕᐅᓂᕐᒧᑦ ᐱᔪᓐᓇᐅᑎᓖᑦ, 

ᐱᔪᓐᓇᐅᑎᖃᖅᑎᑕᐅᔪᑦ ᑎᒥᐊᔪᑦ, ᕿᑎᖓᓄᐊᖅᑐᑦ, ᐱᔪᒪᓂᖃᖅᑐᑦ ᑯᐊᐳᕇᓴᐃᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᑦ ᐅᕝᕙᓘᓐᓃᑦ 

ᐃᓄᓕᒫᓄᑦ. 

“ᐊᑐᖅᑕᐅᔭᕆᐊᓕᓐᓄᑦ ᑐᑭᒧᐊᕈᑦ” (ᐱᓕᕆᔾᔪᑎᒍᑦ ᑎᓕᓯᔾᔪᑎᐅᓯᒪᔪᓂ) ᑐᑭᖃᖅᑐᖅ ᐱᓕᕆᐊᒧᑦ−ᓇᓗᓇᐃᖅᓯᒪᔪᒧᑦ 

ᑐᑭᒧᐊᕈᑦ ᑐᓂᔭᐅᔪᖅ ᑲᑎᒪᔩᑦ ᑐᑭᒧᐊᖅᑎᑦᑎᔨᖓᓄᑦ ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔪᒧᑦ ᐱᓕᕆᐊᖃᖅᑐᖅ ᓇᓗᓇᐃᖅᓯᒪᔪᒥᑦ 

ᐱᓕᕆᐊᖃᕐᓗᓂ ᐅᕝᕙᓘᓐᓃᑦ ᐊᐅᓚᑦᑎᓂᕐᒧᑦ ᓴᖅᑭᐸᓪᓕᐊᔪᑦ ᑲᑎᒪᔩᑦ ᖃᐅᔨᓴᐃᑎᓪᓗᒋᑦ ᐱᓕᕆᐊᒧᑦ ᑐᔅᓯᕋᐅᒻᒥᑦ 

ᐅᕝᕙᓘᓐᓃᑦ ᐊᓯᐊᓂᑦ ᐱᕙᓪᓕᐊᓂᐅᔪᒥᑦ. 

“ᐱᕙᓪᓕᐊᓂᐅᔪᖅ” (ᐱᓕᕆᔾᔪᓯᖏᑦ) ᑐᑭᖃᖅᑐᖅ ᐱᓕᕆᔭᐅᓂᖓ ᐅᕝᕙᓘᓐᓃᑦ ᐱᓕᕆᔭᐅᓂᖓ ᑲᑎᒪᔨᓄᑦ ᑲᑎᒪᔩᑦ 

ᖃᐅᔨᓴᐃᑎᓪᓗᒋᑦ ᐱᓕᕆᐊᒧᑦ ᑐᔅᓯᕋᐅᒻᒥᑦ ᐅᕝᕙᓘᓐᓃᑦ ᑲᑎᒪᔨᓄᑦ ᐃᓱᒪᓕᐅᓂᕐᒧᑦ ᐱᕙᓪᓕᐊᓂᖓᓄᑦ. 

“ᐱᓕᕆᐊᖅ” ᑐᑭᖃᖅᑐᖅ ᐱᓕᕆᐊᖃᕐᓂᖅ, ᐱᖃᓯᐅᑎᓪᓗᓂ ᓴᓇᔭᐅᓂᖓ, ᐊᐅᓚᓂᖓ, ᐋᖅᑭᒋᐊᖅᑕᐅᓂᖓ, 

ᐊᐅᓚᓂᖃᕈᓐᓃᖅᑎᑕᐅᓂᖓ ᐅᕝᕙᓘᓐᓃᑦ ᕿᒪᑦᑕᐅᓂᖓ, ᐃᖅᑲᓇᐃᔮᖑᓪᓚᕆᑦᑐᖅ ᐅᕝᕙᓘᓐᓃᑦ ᐱᓕᕆᐊᕆᔭᐅᔪᖅ 

ᐅᕝᕙᓘᓐᓃᑦ ᐱᓕᕆᖃᓪᓚᕆᑦᑐᑎᑦ ᐱᖃᓯᐅᔾᔨᔪᓂᑦ ᓄᓇᒥᑦ ᐊᑐᓂᕐᒥᑦ, ᐃᒪᐃᑦ ᐅᕝᕙᓘᓐᓃᑦ ᐊᓯᖏᑦ ᓄᓇᒦᖔᖅᑐᑦ. 

ᐱᖃᔨᐅᔾᔨᖏᑦᑐᖅ: 

 ᐱᓕᕆ.ᐅᓂᖓ ᐅᕝᕙᓘᓐᓃᑦ ᐃᖅᑲᓇᐃᔮᖑᓂᖓ ᐅᕝᕙᓘᓐᓃᑦ ᖃᓄᐃᓘᖅᑕᐅᔪᖅ ᐱᔪᒪᓂᖏᑦᑐᓂᑦᐊᕙᑎᖓᓄᑦ 

ᐊᑦᑐᐃᓂᖃᖅᑐᑦ ᖃᐅᔨᔭᔅᓴᐅᑎᓪᓗᒋᑦ ᐊᖏᔫᑎᓪᓗᒋᑦ, ᐱᖃᓯᐅᔾᔭᐅᓗᑎ ᐱᔾᔪᑎᒋᔭᖏᑦ ᐋᖅᑭᑦᑕᐅᓯᒪᔪᑦ 

ᓈᓴᐅᑎᓕᒃᑯᑦ 90(a) ᑎᑭᑦᑐᒍ (i) ᐅᕙᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 

ᒪᓕᒐᕐᒥᑦ (NuPPAA); 

 ᑖᒃᑯᐊ ᑲᒪᒋᔭᐅᓂᖏᑦ ᐅᕝᕙᓘᓐᓃᑦ ᑲᔪᓯᑎᑕᐅᓂᖏᑦ ᐃᖅᑲᓇᐃᔮᔪᑦ ᐅᕝᕙᓘᓐᓃᑦ ᖃᓄᐃᓕᐅᕐᓂᐅᔪᒧᑦ 

ᐱᖃᓯᐅᔾᔭᐅᓯᒪᕗᑦ ᐊᕕᑦᑐᖅᓯᒪᓂᖏᑕ ᐃᖅᑲᓇᐃᔮᖑᔭᕆᐊᓖᑦ ᐅᕝᕙᓘᓐᓃᑦ ᖃᓄᐃᓕᐅᕐᓂᐅᔪᑦ 

ᓇᓗᓇᐃᖅᑕᐅᓯᒪᔪᑦ ᒪᓕᒐᖅᑎᒍᑦ; ᐅᕝᕙᓘᓐᓃᑦ  

 ᓴᓇᔭᐅᓂᖓ, ᐊᐅᓚᑕᐅᓂᖓ ᐅᕝᕙᓘᓐᓃᑦ ᑲᒪᒋᔭᐅᓂᖓ ᐃᓪᓗᕐᔪᐊᖅ ᐅᕝᕙᓘᓐᓃᑦ ᓴᖅᑭᖅᑕᐅᓯᒪᔪᑦ 

ᐱᔨᑦᑎᕈᑎᑦ, ᓄᓇᓕᐅᑉ ᐃᓗᐊᓂ, ᐊᑦᑐᐃᓂᖃᙱᑦᑐᑦ ᐆᒪᔪᖃᕐᕕᐅᔪᒥᑦ ᓯᓚᑖᓂ ᓄᓇᓕᐅᑉ ᐊᒻᒪᓗ 

ᐱᖃᓯᐅᔾᔨᖏᑦᑐᑦ ᐊᑦᑕᑯᓕᐅᕐᓂᕐᒥᑦ, ᑖᓐᓇ ᑐᖅᑯᖅᓯᕕᒃ ᐅᖅᓱᐊᓗᓐᓄᑦ, ᐱᕙᓪᓕᐊᔪᓂᑦ ᖃᑖᔪᖃᑐᐊᖅᐸᑦ 

ᐅᕝᕙᓘᓐᓃᑦ ᐆᒻᒪᖅᑯᑎᓕᕆᓂᕐᒧᑦ ᐱᔪᓐᓇᐅᑎᑦ ᐅᕝᕙᓘᓐᓃᑦ ᓴᓇᔪᓕᕆᓂᕐᒧᑦ ᖃᓄᐃᓕᐅᕐᓂᐅᔪᑦ. 



 

 

ᐋᖅᑭᒋᐊᖅᑕᐅᔪᒥ ᑐᓴᐅᒪᑎᑦᓯᓂᕐᒥᑦ ᑎᑎᕋᖅᑕᐅᒋᐊᕐᖓᕈᑦ   

“ᐱᓕᕆᐊᒧᑦ ᓇᓗᓇᐃᒃᑯᑕᖅ” ᑐᑭᖃᖅᑐᖅ ᓇᓗᓇᐃᒃᑯᑕᖅ ᐊᖏᖅᑕᐅᓂᕐᒧᑦ ᑐᓂᔭᐅᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᒪᓕᑦᑐᒋᑦ ᓈᓴᐅᑎᓖᑦ 12.5.12 ᐊᒻᒪ 12.6.17 ᓄᓇᕗᒻᒥ ᐊᖏᕈᒻᒥᑦ ᐊᒻᒪ ᓈᓴᐅᑎᓕᒃᑯᑦ 111 ᐅᕝᕙᓘᓐᓃᑦ 

132 ᐅᕙᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA). 

ᐃᓕᓴᕆᔭᐅᔾᔪᑎᖃᕐᓂᖅ ᐱᔪᓐᓇᐅᑎᒥᒃ ᐱᓕᕆᐊᔅᓴᒧᑦ, ᐅᕝᕙᓘᓐᓃᑦ ᐃᓗᓕᖏᓐᓂᑦ ᐱᓕᕆᐊᔅᓴᐅᑉ 

ᖃᓄᐃᓕᖓᔭᕆᐊᖃᕐᓂᖓᓂᑦ ᐊᒻᒪᓗ ᓇᓗᓇᐃᖅᓯᓯᒪᓪᓗᑎ ᒪᓕᑦᑕᐅᔭᕆᐊᓕᓐᓂᑦ ᐊᒻᒪᓗ ᖃᓄᐃᓐᓂᐅᔭᕆᐊᓕᓐᓂ 

ᑖᒃᑯᐊᓗ ᓴᖅᑭᖅᑕᐅᓯᒪᔭᕆᐊᖃᖅᑐᑎᑦ. 

“ᐱᓕᕆᐊᒧᑦ ᑐᔅᓯᕋᐅᑦ” ᑐᑭᖃᖅᑐᖅ ᐃᖅᑲᓇᐃᔮᖑᓪᓚᕆᑦᑐᖅ ᑐᔅᓯᕋᐅᑎᓕᐅᖅᑐᖅ ᑐᔅᓯᕋᖅᑕᖓ ᓴᓇᓗᒍ, ᐊᐅᓚᓗᒍ, 

ᐋᖅᑭᒋᐊᕐᓗᒍ, ᐃᖏᕋᓂᖃᕈᓐᓃᑎᓪᓗᒍ, ᕿᒪᑦᑕᐅᓂᖓ ᐅᕝᕙᓘᓐᓃᑦ ᐱᓕᕆᔭᐅᔪᖅ, ᐅᕝᕙᓘᓐᓃᑦ 

ᖃᓄᐃᓘᖅᑕᐅᓪᓚᕆᓐᓂᖓ ᑐᔅᓯᕋᐅᑎᓕᐅᖅᑐᖅ ᑐᔅᓯᕋᐅᑎᖓ ᐱᓕᕆᐊᖃᕐᓗᓂ ᐅᕝᕙᓘᓐᓃᑦ ᐃᖅᑲᓇᐃᔮᖃᕐᓗᓂ, 

ᑕᐃᒪᐃᑦᑐᒥᑦ ᐃᖅᑲᓇᐃᔮᒥᑦ ᐃᓗᐊᓂ ᓄᓇᕗᑦ, ᑭᓯᐊᓂ ᐱᑕᖃᖅᑎᑕᐅᔪᓂᑦ ᑎᑎᕋᖅᓯᒪᔪᓂᑦ 12, ᓈᓴᐅᑎᓖᑦ 12.11.1 

ᐅᕙᓂ ᓄᓇᕗᒻᒧᑦ ᐊᖏᕈᑦ, ᑭᓯᐊᓂ ᐱᖃᓯᐅᔾᔨᖏᑦᑐᖅ ᓴᓇᔭᐅᓂᖓ, ᐊᐅᓚᓂᖏᑦ ᐅᕝᕙᓘᓐᓃᑦ ᒪᑭᒪᑎᑦᑎᓂᕐᒧᑦ ᐃᓪᓗᒥᑦ 

ᐅᕝᕙᓘᓐᓃᑦ ᐃᓚᒍᑕᖏᓐᓂᑦ ᐱᔨᑦᑎᖅᑕᓂᑦ, ᐃᓗᐊᓂ ᓄᓇᓕᒻᒥ, ᐊᑦᑐᐃᓂᖃᖏᑦᑐᑦ ᐊᕙᑎᖓᓄᑦ ᓯᓚᑖᓂ ᓄᓗᓇᓕᐅᑉ 

ᐊᒻᒪ ᐱᖃᓯᐅᔾᔨᖏᑦᑐᖅᐊᑦᑕᑯᒋᔭᐅᔪᓄᑦ ᓄᓇᓕᒻᒧᑦ, ᐊᖏᔪᓄᑦ ᑐᖅᑯᖅᑕᐅᓂᖏᑦ ᐅᖅᓱᐊᓗᐃᑦ, ᓴᖅᑭᖅᑎᑕᐅᓂᖏᑦ 

ᓄᖑᔪᐃᑦᑐᑦᐅᕝᕙᓘᓐᓃᑦ ᐃᒥᕐᒧᑦ−ᐆᒻᒪᖅᑯᑎᓕᐅᖅᑕᓄᑦ ᐅᕝᕙᓘᓐᓃᑦ ᐱᓕᕆᕕᒻᒧᑦ ᖃᓄᐃᓘᖅᑕᐅᔪᖅ. 

“ᑐᔅᓯᕋᐅᑎᓕᐅᖅᑐᖅ” (ᐱᓕᕆᐊᑦᓴᖅᑖᕋᓱᑦᑐᒧᑦ) ᑐᑭᖃᖅᑐᖅ ᐃᓄᒃ ᐅᕝᕙᓘᓐᓃᑦ ᑎᒥᐊᔪᖅ, ᐱᖃᓯᐅᑎᓪᓗᑎ ᒐᕙᒪᑐᖃᒃᑯᑦ 

ᐅᕝᕙᓘᓐᓃᑦ ᓄᓇᕗᒻᒥ ᒥᓂᔅᑕ, ᐱᓕᕆᕕᒃ ᐅᕝᕙᓘᓐᓃᑦ ᑎᒥᐊᔪᖅ, ᓄᓇᓕᐅᔪᖅ ᐅᕝᕙᓘᓐᓃᑦ ᐃᓕᓴᕆᔭᐅᓯᒪᔪᖅ ᐃᓄᐃᑦ 

ᑲᑐᔾᔨᖃᑎᒌᑦ (DIO), ᑐᔅᓯᕋᖅᑐᖅ ᐱᓕᕆᔪᒪᓪᓗᓂ ᐱᓕᕆᐊᒥᑦ. 

“ᐃᓄᓐᓄᑦ ᑎᑎᕋᕐᕕᒃ” ᑐᑭᖃᖅᑐᖅ ᑎᑎᕋᖅᑕᐅᓂᖏᑦ ᑎᑎᕋᖅᓯᒪᔪᑦ ᐱᓯᒪᔭᐅᔪᑦ ᑲᑎᒪᔨᓄᑦ ᐊᒻᒪ ᐱᔭᔅᓴᐅᓪᓗᑎ 

ᑭᒃᑯᑐᐃᓐᓇᕐᓄᑦ ᖃᕋᓴᐅᔭᑎᒍᑦ ᐊᒻᒪ ᐱᖃᓯᐅᔾᔨᔪᑦ, ᒥᑭᓛᕆᔭᖏᓐᓂ, ᐃᓗᓕᖏᑦ ᐋᖅᑭᑦᑕᐅᓯᒪᔪᑦ ᓈᓴᐅᑎᓖᑦ 202 ᐊᒻᒪ, 

ᐊᑐᕈᓂ, ᓈᓴᐅᑎᓖᑦ 230 ᐅᕙᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA). 

ᑖᓐᓇ ᑭᒃᑯᑐᐃᓐᓇᕐᓄᑦ ᐊᑎᓕᐅᕐᕕᒃ ᐱᕕᔅᓴᐅᕗᖅ ᑕᐃᑲᓂ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᕋᓴᐅᔭᒃᑯᑦ 

ᐃᑭᐊᖅᑭᕕᖓᓐᓂ: www.nirb.ca. 

“ᐃᓄᓕᒫᓄᑦ ᑐᓵᓂᖃᖅᑐᓄᑦ ᑎᑎᕋᖅᑕᐅᓯᒪᓂᖓᓂ” ᑐᑭᖃᖅᐳᖅ ᑕᒪᒃᑭᑦ ᑐᓴᒐᒃᓴᐃᑦ, ᑎᑎᖅᑲᖁᑕᐅᔪᑦ ᐊᒻᒪ 

ᑕᑯᒃᓴᐅᓂᐅᔪᓂ ᑐᓂᔭᐅᔪᓂ ᐱᓕᕆᔪᓄᑦ ᐱᕙᓪᓕᐊᓂᐅᔪᓂᑦ ᐃᓚᖃᖅᑐᒥ ᐋᖅᑭᒃᓯᒪᓂᐅᔪᒥ ᐃᓄᓕᒫᓄᑦ ᑐᓵᓂᖃᖅᑐᓄᑦ, 

ᐊᒻᒪ ᐃᓚᖃᖅᑐᒥ ᐅᖃᐅᓯᒃᑯᑦ ᐊᒻᒪ ᑎᑎᕋᖅᓯᒪᔪᓂ ᑐᓂᖅᑯᑕᐅᔪᓂᒃ ᑐᓂᔭᐅᔪᓂᒃ ᑕᐃᑲᓂ ᐃᓄᓕᒫᓄᑦ ᑐᓵᓂᖃᖅᑐᓄᑦ 

ᑕᑯᒃᓴᐅᑎᑕᐅᓂᐅᔪᓄᑦ. ᐃᓚᓕᐅᔾᔭᐅᔭᕆᐊᓕᖕᒥ ᐃᓄᓕᒫᓄᑦ ᑐᓵᓂᖃᖅᑐᓄᑦ ᑎᑎᕋᖅᑕᐅᓯᒪᓂᖓᓂ, ᑐᓴᒐᒃᓴᐃᑦ, 

ᑎᑎᖅᑲᖁᑕᐅᔪᑦ ᐊᒻᒪ ᑕᑯᒃᓴᐅᓂᐅᔪᑦ ᓈᒻᒪᒋᔭᐅᔭᕆᐊᖃᖅᐳᑦ ᑎᑎᕋᖅᑕᐅᓂᖏᓐᓂ ᑲᑎᒪᔨᓄᑦ ᑐᓂᔭᐅᓂᖓᓂ ᐅᑯᓇᓂ 

ᒪᓕᒐᐅᔪᓂ ᐊᒻᒪ ᑐᓂᔭᐅᔭᕆᐊᖃᖅᐳᑦ ᑲᑎᒪᔨᓄᑦ ᓯᕗᓂᐊᓂ ᑲᑎᒪᔨᒃᑯᑦ ᒪᑐᔭᐅᓂᖓᓂ ᐃᓄᓕᒫᓄᑦ ᑐᓵᓂᖃᖅᑐᓄᑦ 

ᑎᑎᕋᖅᑕᐅᓯᒪᓂᖓᓂ ᐋᖅᑭᒃᑕᐃᓯᒪᓂᖓᓐᓂ ᐅᕘᓇ ᒪᓕᒐᐅᔪᓂ 135-137.  

“ᒪᓕᒐᖅᑎᒍᑦ ᐱᔪᓐᓇᐅᑎᖃᖅᑎᑕᐅᓂᖅ” ᑐᑭᖓ ᒥᓂᔅᑕ,ᐊᒻᒪᓗ ᓴᓂᐊᓂ ᐊᔪᖏᓐᓂᖃᖅᑐᒥᑦ ᐅᕝᕙᓘᓐᓃᑦ 

ᖃᐅᔨᒪᓂᖃᖅᑐᒥᑦ ᐱᓯᒪᔪᒥᑦ ᑐᔅᓯᕋᐅᒻᒥᑦ ᐃᓚᐅᖃᑕᐅᓂᕐᒧᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᕙᓪᓕᐊᓂᖏᓐᓄᑦ 

ᐊᑖᓂ ᓈᓴᐅᑎᓖᑦ 197 ᐅᕙᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA), 

http://www.nirb.ca/

ᐱᓕᕆᕕᐅᔪᖅ ᐅᕝᕙᓘᓐᓃᑦ ᑎᒥᐅᔪᖅ, ᓄᓇᓕᐅᔪᖅ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᖅ ᐃᓄᓐᓄᑦ ᑎᒥᒋᔭᐅᔪᖅ ᑲᒪᒋᔭᖃᖅᑐᖅ 

ᑐᓂᓯᓂᕐᒥᑦ ᓚᐃᓴᓐᓯᒥᑦ, ᐱᔪᓐᓇᐅᒻᒥᑦ ᐅᕝᕙᓘᓐᓃᑦ ᐊᓯᐊᓂ ᐱᔪᓐᓇᐅᑎᒥᑦ ᐱᑕᖃᕆᐊᖃᖅᑎᑕᐅᔪᖅ ᐅᑯᓗᓄᖓ 

ᐅᕝᕙᓘᓐᓃᑦ ᐊᑖᓂ ᖃᓄᐃᑦᑐᑐᐃᓐᓇᕐᒥᑦ ᐱᖁᔭᕐᒥᑦ ᑲᓇᑕᒥ ᒪᓕᒐᓕᐅᕐᕕᒃᔪᐊᒥᑦ ᐅᕝᕙᓘᓐᓃᑦ ᓄᓇᕗᒻᒥ ᒪᓕᒐᖅ 

ᐱᓕᕆᐊᒧᑦ ᑲᔪᓯᑎᑕᐅᑎᓪᓗᒍ. 

3. ᑖᒃᑯᓇᓂ ᒪᓕᒐᕐᓂ, ᑖᒃᑯᐊ ᑲᑎᒪᔩᑦ ᑕᑯᔅᓴᐅᑎᑦᑎᒋᐊᖅᓯᒪᕗᑦ ᑐᑭᓂᑦ ᐱᔾᔪᑎᖃᕐᓂᐊᖅᑲᑕ “ᖃᓄᐃᓕᐅᖓᓂᕆᔭᖏᑦ” 

ᐅᕝᕙᓘᓐᓃᑦ ᐊᓯᐊᒍᑦ ᑐᑭᖃᕐᓂᖅᑲᑕ ᑖᒃᑯᐊ ᒪᓕᒐᐃᑦ ᐊᓯᐊᓂ ᐊᒻᒪᓗ ᑲᑎᒪᔩᑦ ᖃᓄᐃᓕᐅᕆᐊᖃᕐᓂᖏᓐᓂᑦ. ᐆᑦᑑᑎᒋᓗᒍ, 

“ᑎᑎᖅᑲᖅ” ᐊᑐᖅᑕᐅᕙᑉᐳᖅ ᓇᓗᓇᐃᖅᓯᒍᑕᐅᓪᓗᓂ ᒪᓕᓪᓚᕆᑦᑐᓂᑦ ᑐᑭᖏᓐᓂᑦ ᑕᒪᐃᓐᓂᑦ ᐊᑐᖅᑕᐅᕙᓂ ᑕᕝᕙᓂ 

ᒪᓕᒐᕐᓂ, ᐊᒻᒪᓗ “ᐊᑐᖅᑕᐅᔭᕆᐊᓖᑦ” ᐱᔾᔪᑕᐅᓂᖏᑦ ᑐᑭᖃᖅᑯᑦ ᑖᒃᑯᓇᓂ ᐊᑐᖅᑕᐅᔭᕆᐊᓕᓐᓂᑦ ᓇᓗᓇᐃᖅᑕᐅᔪᓂᑦ 

ᑕᕝᕙᓂ ᒪᓕᒐᕐᓂ. 

ᐊᑐᖅᑕᐅᔪᑦ ᑖᒃᑯᓄᖓ ᒪᓕᒐᕐᓄ 

4. ᑖᒃᑯᐊ ᒪᓕᒐᐃᑦ ᑐᙵᕕᖃᖅᑯᑦ ᐊᑐᖅᑕᐅᔭᕆᐊᓕᓐᓂᑦ ᑲᒪᒋᔭᖃᕐᕕᖏᓐᓂᑦ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑖᓂ: 

 ᓄᓇᕗᑦ ᐊᖏᕈᑎᖓ ᑎᑎᕋᖅᓯᒪᔪᓂᑦ 12: ᐃᓚᖓ 4: ᕿᒥᕐᕈᔭᖃᖅᑳᕐᓂ ᐱᓕᕆᐊᒃᓴᕆᔭᐅᔪᒪᓂᕋᖅᓯᒪᔭᓂᒃ;  

 ᓄᓇᕗᑦ ᐊᖏᕈᑎᖓ ᑎᑎᕋᖅᓯᒪᔪᓂᑦ 12: ᐃᓚᖓ 5: ᕿᒥᕐᕈᔭᐅᓂᖓ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᓂᑦ;  

 (ᒪᓕᓪᓗᒍ ᖃᓄᐃᑦᑑᓂᕆᔭᕆᐊᖃᕐᓂᖓ ᐊᒻᒪᓗ ᖃᓄᐃᓕᐅᕆᐊᖃᕐᓂᕆᔭᖏᑦ ᐋᖅᑭᒋᐊᕆᓂᕐᒧᑦ 

ᑐᒃᓯᕋᑕᐅᑎᐅᔪᒥᑦ) ᑖᒃᑯᐊ ᑲᑎᒪᔩᑦ ᐃᓱᒪᔅᓴᕐᓯᐅᕈᑎᖃᒃᑲᓂᖅᑯᑦ ᒪᓕᑦᑕᐅᔭᕆᐊᓕᓐᓂᑦ ᐊᒻᒪᓗ 

ᖃᓄᐃᑕᐅᔭᕆᐊᓕᓐᓂᑦ ᒫᓐᓇᐅᔪᒥᑦ ᐱᓕᕆᐊᔅᓴᒧᑦ ᐃᓕᓴᕆᔭᐅᓂᕐᒥᑦ ᐊᑖᓂ ᓄᓇᕗᑦ ᐊᖏᕈᑎᖓ ᐃᓚᖓ 8: 

ᓴᖑᓴᕋᐃᓐᓂᖓᓂ ᐱᔾᔪᑎᖃᖅᑐᒥ ᐸᐃᑉᐹᕆᔭᐅᔪᓂ ᐃᓕᓴᕆᔭᐅᔪᓂ; ᐊᒻᒪᓗ 

 ᐃᓚᖏᑦ 3, 4 ᐊᒻᒪ 5 ᐅᕙᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ 

(NuPPAA). 

5. ᐅᑯᐊ ᒪᓕᒐᐅᔪᑦ ᐊᑑᑎᖃᙱᓚᑦ ᐱᕙᓪᓕᐊᓂᐅᔪᓄᑦ ᐱᓕᕆᐊᖑᔪᓂ ᐅᕘᓇ ᓄᓇᕗᒻᒥ ᐊᖏᕈᑎᒥᒃ, ᑎᑎᕋᖅᓯᒪᓂᐅᔪᖅ 

12, ᐃᓚᖓ 6: ᕿᒥᕐᕈᔭᐅᓗᓂ ᒐᕙᒪᑐᖃᒃᑯᓐᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒧᑦ ᑲᑎᒪᔨᓄᑦ ᐊᒻᒪ ss. 160-162 ᐅᕙᓂ 

ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᑭᓯᐊᓂ ᑖᒃᑯᐊ ᒪᓕᒐᐃᑦ ᓇᓗᓇᐃᖅᓯᒪᔪᒧᑦ 

ᐊᖏᖅᑕᐅᒍᑎ ᐊᑐᖅᑕᐅᔪᓐᓇᕐᓗᓂ ᐊᑐᖅᑕᐅᒋᐊᓕᓐᓂᑦ ᒪᓕᒐᕐᓂᑦ ᒐᕙᒪᑐᖃᒃᑯᓐᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᓂᕐᒧᑦ 

ᓈᓚᑦᑏᑦ ᑎᒃᑯᐊᖅᑕᐅᔪᑦ ᐊᑖᓂ ᓄᓇᕗᒻᒥ ᐊᖏᕈᒻᒥᑦ ᐊᒻᒪ (ᐊᑐᕈᓐᓇᕈᓂ) ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA). 

ᑐᑭᓕᐅᕆᔩᑦ 

6. ᒪᓕᓐᓂᖃᕐᓗᓂ ᓄᓇᕗᒻᒥ ᐊᖏᕈᒻᒥᑦ, ᐅᕙᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ 

(NuPPAA) ᐊᒻᒪ ᑲᑎᒪᔩᑦᐊᑐᖅᑕᖏᑦ ᒪᓕᒐᖏᓐᓄᑦ ᓇᒻᒥᓂᖅ ᐋᖅᑭᔅᓯᓂᕐᒧᑦ ᐊᒻᒪ ᐊᑐᖅᑕᑲᐅᒋᐊᓪᓗᖅ ᓈᒻᒪᓐᓂᖓᓄᑦ, 

ᑲᑎᒪᔩᑦ ᐃᓱᒪᖅᓱᕐᓗᑎ ᓇᓗᓇᐃᖅᓯᒍᓐᓇᖅᑐᑦ ᑖᒃᑯᓂᖓ ᒪᓕᒐᕐᓂᑦ ᓴᖅᑭᑎᑦᑎᓂᖃᑐᐃᓐᓇᓂᐊᕐᓗᑎ, ᓱᑲᑦᑐᒥᑦ ᖃᒻᒪ 

ᓈᒻᒪᑦᑐᒥᑦ ᐃᓱᒪᒋᔭᖃᓂᕐᒥᑦ ᐱᕙᓪᓕᐊᓂᓕᒫᖑᔪᓄᑦ ᓈᒻᒪᑦᑐᒥ ᓯᕗᕌᓂ ᑲᑎᒪᔩᑦ.  

ᐱᒧᓐᓇᐅᑎᖃᕐᓂᖅ ᑐᓂᓯᐅᖅᑲᐃᓂᕐᒧᑦ ᐅᕝᕙᓘᓐᓃᑦ ᐊᔾᔨᒌᖏᓐᓂᖓᓄᑦ ᑲᑎᒪᔩᑦ ᐊᑐᖅᑕᐅᔭᕆᐊᓕᓐᓄᑦ 

ᑐᑭᒧᐊᕈᑎᖓ 

7. ᖃᖓᑐᐃᓐᓇᒃᑯᑦ ᐱᕙᓪᓕᐊᓂᐅᔪᒥᑦ, ᐃᓱᒪᒋᔭᐅᔪᑦ ᐃᓄᓐᓄᑦ ᐱᔪᒪᓂᕆᔭᐅᔪᑦ ᐊᒻᒪ ᓈᒻᒪᓐᓂᖓᓄᑦ 

ᐱᑕᖃᕆᐊᖃᖅᑎᑕᐅᔪᖅ, ᑲᑎᒪᔩᑦ ᑐᓂᓯᒍᓐᓇᖅᑐᑦ, ᐅᕝᕙᓘᓐᓃᑦ ᐊᔾᔨᒌᖏᑎᓪᓗᒋᑦ ᑖᒃᑯᓂᖓ ᒪᓕᒐᕐᓂᑦ, 

ᖃᓄᐃᑦᑐᑐᐃᓐᓇᐃᑦ ᑲᑎᒪᔩᑦ ᑎᓕᓯᔾᔪᑎᖏᑦ, ᐊᑐᖅᑕᐅᔭᕆᐊᓕᓐᓄᑦ ᑐᑭᒧᐊᕈᑏᑦ ᐅᕝᕙᓘᓐᓃᑦ ᐊᓯᖏᑦ ᐊᑐᖅᑕᐅᒋᐊᓕᓐᓄᑦ 

ᑐᑭᒧᐊᕈᑎᐅᔪᖅ ᑐᓂᔭᐅᔪᖅ ᑲᑎᒪᔨᓄᑦ. 

8. ᑲᑎᒪᔩᑦ ᐋᖅᑭᔅᓯᒍᑎ ᑭᓪᓕᖃᕐᕕᓴᖓᓂᑦ ᐅᕝᕙᓘᓐᓃᑦ ᐊᓯᐊᓂᑦ ᖃᖓᒃᑰᒋᐊᖃᕐᓂᖏᓐᓂᑦ ᐊᑖᓂ ᒪᓕᒐᕐᓂᑦ, ᑲᑎᒪᔩᑦ 

ᑎᓕᓯᔾᔪᑎᖏᑦ, ᐊᑐᖅᑕᐅᔭᕆᐊᓕᓐᓄᑦ ᑐᑭᒧᐊᕈᑏᑦ ᐅᕝᕙᓘᓐᓃᑦ ᐊᓯᖏᑦ ᐊᑐᖅᑕᐅᒋᐊᓕᓐᓄᑦ ᑐᑭᒧᐊᕈᑎᐅᔪᖅ, ᑲᑎᒪᔩᑦ 

ᐱᓯᒪᑦᑎᔪᑦ ᐃᓱᒪᖅᓱᓂᕐᒥᑦ ᑎᑭᑦᑐᒍ ᐅᕝᕙᓘᓐᓃᑦ ᓇᐃᓪᓕᑎᑦᑎᓗᑎ ᖃᓄᐃᑦᑐᑐᐃᓐᓇᕐᓂᑦ ᐃᑭᓪᓕᖃᕐᕕᖏᓐᓂᑦ 

ᐅᕝᕙᓘᓐᓃᑦ ᖃᖓᒃᑰᓂᖏᓐᓂᑦ ᐱᑕᖃᕆᐊᖃᖅᑎᑕᐅᒍᓂ ᖃᓄᐃᓕᖓᓂᕆᔭᖓᓄᑦ, ᐊᒻᒪ ᑕᐃᒪᐃᒍᓐᓇᖅᑐᑦ ᑲᑎᒪᔩᑦ 

ᓇᒻᒥᓂᖅ ᐃᓱᒪᖅᓱᕐᓗᑎ ᐅᕝᕙᓘᓐᓃᑦ ᑭᐅᓗᑎ ᑐᔅᓯᕋᐅᑎᒧᑦ ᐅᕝᕙᓘᓐᓃᑦ ᐱᖁᔨᕗᖔᕈᑎᐅᔪᒧᑦ ᖃᓄᐃᑦᑐᑐᐃᓐᓇᕐᒧᑦ 

ᑎᒥᐅᔪᒧᑦ. ᑲᑎᒪᔩᑦ ᐃᓱᒪᒋᔭᖃᕈᓐᓇᖅᑐᑦ ᐅᖓᕐᕙᕆᐊᕐᓗᒍ ᐅᕝᕙᓘᓐᓃᑦ ᓇᐃᓪᓕᒋᐊᕐᓗᒍ ᖃᖓᑐᐃᓐᓇᒃᑯᑦ, 

ᑐᔅᓯᕋᐅᑎᐅᔪᖅ ᐅᖓᕙᕆᐊᓂᕐᒧᑦ ᐅᕝᕙᓘᓐᓃᑦ ᓇᐃᓪᓕᑎᑦᑎᒋᐊᓂᕐᒧᑦ ᐱᔭᐅᑎᓪᓗᒍ ᖄᖏᕐᓯᒪᓕᖅᑎᓪᓗᒍ ᐃᓱᓕᕝᕕᔅᓴᖓ 

ᐅᕝᕙᓘᓐᓃᑦ ᖃᖓᒃᑰᓂᖓ ᐋᖅᑭᑦᑕᐅᔪᖅ ᑲᑎᒪᔨᓄᑦ ᑳᖏᖅᓯᒪᓕᖅᑎᓪᓗᒍ. 

9. ᖃᓄᐃᑦᑐᑐᐃᓐᓇᕐᓂᑦ ᐱᕙᓪᓕᐊᓂᐅᔪᓂᑦ ᑲᑎᒪᔩᑦ ᑐᓂᓯᒍᑎ ᐱᑕᖃᕐᓗᑎ ᐅᕝᕙᓘᓐᓃᑦᐊᔾᔨᒋᖏᑉᐸᒍ ᒪᓕᒐᐃᑦ, ᑲᑎᒪᔩᑦ 

ᑎᓕᓯᔾᔪᑎᖏᑦ, ᐊᑐᖅᑕᐅᒋᐊᓕᓐᓄᑦ ᑐᑭᒧᐊᕈᑏᑦ, ᑲᑎᒪᔩᑦ ᖃᐅᔨᒃᑲᐃᔭᕆᐊᓖᑦ ᑎᒥᓕᒫᖑᔪᓂᑦ ᐊᒻᒪ ᐃᓄᓐᓂᑦ ᕿᓚᒥᐅᔪᒃᑯᑦ 

ᑕᐃᒪᐃᑦᑐᓂᑦ ᐊᓯᔾᔨᖅᑐᓂᑦ. ᖃᐅᔨᒃᑲᐃᓂᖅ ᐱᑕᖃᖅᑎᑕᐅᒋᐊᖃᖅᑐᖅ ᐃᒪᐃᓕᖓᓗᓂ, ᑲᑎᒪᔩᑦ ᐃᓱᒪᒋᔭᖏᓐᓂᑦ, 

ᐱᐅᓛᓂᑦ ᑕᑯᔅᓴᐅᑎᑦᑎᔪᑦ ᖃᓄᐃᓕᖓᓂᖏᓐᓄᑦ, ᐱᑕᖃᕆᐊᖃᖅᑎᑕᐅᔪᑦ ᐃᒥᒻᑯᑦ ᐋᖅᑭᓂᕐᒥᑦ ᐊᒻᒪ ᐊᑐᖅᑕᐅᒋᐊᓕᓐᓄᑦ 

ᓈᒻᒪᓐᓂᖓᓄᑦ ᐊᒻᒪ ᑕᑯᔅᓴᐅᑎᐊᓂᕐᒧᑦ. 

ᐊᐳᕈᑎᖃᕐᓂᖅ 

10. ᑲᑎᒪᔨᑦ ᓇᓗᓇᐃᖅᓯᕗᑦ ᐋᖅᑭᒃᑕᐅᓯᒪᔪᓄᑦ ᑎᑎᕋᖅᓯᒪᓂᖏᑎᒍᑦ ᐅᑯᓇᓂ ᒪᓕᒐᐅᔪᓂ ᓈᒻᒪᙱᓐᓂᖃᕈᓂ ᐅᑯᓄᖓ, 

ᐅᕝᕙᓘᓐᓃᑦ ᒪᓕᑦᑎᐊᖅᓯᒪᓂᖃᙱᒃᑯᓂ ᐊᑑᑎᓕᖕᒥ ᐋᖅᑭᒃᑕᐅᓯᒪᔪᓄᑦ ᑎᑎᕋᖅᓯᒪᓂᖏᑎᒍᑦ ᓄᓇᕗᒻᒥ ᐊᖏᕈᑎᒥᒃ, 

ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ ᐅᕝᕙᓘᓐᓃᑦ ᒐᕙᒪᑐᖃᒃᑯᑦ ᐊᒻᒪ ᓄᓇᕗᒻᒥ 

ᐱᖁᔭᒃᓴᓂ ᐋᖅᑭᒃᑕᐅᓯᒪᔪᓄᑦ ᑎᑎᕋᖅᓯᒪᓂᖏᑎᒍᑦ ᐱᒻᒪᕆᐅᕗᑦ ᒪᓕᒐᐅᔪᓄᑦ. ᓱᓕᒃᑲᓐᓂᖅ, ᐊᐳᕈᑎᑕᖃᖅᑎᓪᓗᒍ 

ᒪᓕᒐᕐᓂᑦ, ᐊᑐᖅᑕᐅᒋᐊᓕᓐᓄᑦ ᑐᑭᒧᐊᕈᑎᒥᑦ ᐱᑕᖃᖅᑎᑕᐅᔪᑦ ᑲᑎᒪᔩᑦ ᐊᑐᐊᒐᖏᓐᓂᑦ ᐊᒻᒪ ᓇᓗᓇᐃᖅᓯᒪᔪᖅ ᑲᑎᒪᔨᓄᑦ 

ᑎᓕᓯᔾᔪᑎᓂᑦ, ᐅᕝᕙᓘᓐᓃᑦ ᐊᓯᐊᒎᖅᑐᒥ ᑎᑎᕋᖅᑕᐅᓯᒪᓂᖓᓂ ᐱᓕᕆᔾᔪᓯᐅᔪᒥ ᐊᔪᕆᖅᓱᐃᓂᐅᔪᒥ ᐊᒻᒪ 

ᐊᑐᖅᑕᐅᒋᐊᓕᓐᓄᑦ ᑐᑭᒧᐊᕈᑦ, ᓇᓗᓇᐃᖅᓯᒪᔪᖅ ᑲᑎᒪᔨᓄᑦ ᑎᓕᓯᔾᔪᑦ ᐅᕝᕙᓘᓐᓃᑦ ᐊᑐᖅᑕᐅᒋᐊᓕᓐᓄᑦ ᑐᑭᒧᐊᕈᑦ 

ᓵᓚᖃᖅᑐᖅ. ᐊᐳᕈᑎᑕᖃᖅᑎᓪᓗᒍ ᑲᑎᒪᔨᓄᑦ ᑎᓕᓯᔾᔪᑦ ᐅᕝᕙᓘᓐᓃᑦ ᐊᑐᖅᑕᐅᒋᐊᓕᓐᓄᑦ ᑐᑭᒧᐊᕈᑦ, ᑲᑎᒪᔩᑦ 

ᑎᓕᓯᔾᔪᑎᖓ ᓵᓚᒃᓴᖅᑐᖅ. 



 

 

ᐋᖅᑭᒋᐊᖅᑕᐅᔪᒥ ᑐᓴᐅᒪᑎᑦᓯᓂᕐᒥᑦ ᑎᑎᕋᖅᑕᐅᒋᐊᕐᖓᕈᑦ   

ᒪᓕᖏᓐᓂᖃᕐᓂᖅ 

11. ᑎᒥᐅᔪᖅ ᒪᓕᓐᓂᖃᖏᒃᑯᓂ ᑖᒃᑯᓂᖓ ᒪᓕᒐᕐᓂᑦ, ᑲᑎᒪᔨᓄᑦ ᑎᓕᓯᔾᔪᑦ, ᐊᑐᖅᑕᐅᒋᐊᓕᓐᓄᑦ ᑐᑭᒧᐊᕈᑦ ᐅᕝᕙᓘᓐᓃᑦ 

ᐊᓯᖏᑦ ᐊᑐᖅᑕᐅᒋᐊᓕᓐᓄᑦ ᑐᑭᒧᐊᕈᑏᑦ, ᑲᑎᒪᔩᑦ ᓂᕈᐊᕈᓐᓇᖅᑐᑦ: 

 ᓄᖅᑲᕐᓂᖓ ᐅᕝᕙᓘᓐᓃᑦ ᓄᖅᑲᖅᑎᑕᐅᓂᖓ ᖃᓄᐃᑦᑐᑐᐃᓐᓇᖅ ᐱᕙᓪᓕᐊᓂᐅᔪᖅ ᑭᓯᐊᓂ ᑲᑎᒪᔩᑦ 

ᓈᒻᒪᔅᓴᓕᕈᑎ ᑎᒥᐅᔪᖅ ᒪᓕᓐᓂᖃᖅᑐᓂ; ᐅᕝᕙᓘᓐᓃᑦ 

 ᐊᓯᐊᑎᒍᑦ ᐱᓕᕿᖃᕐᓗᑎ ᑲᑎᒪᔩᑦ ᐃᓱᒪᒋᔭᖓᓂ ᐊᒻᒪ ᓈᒻᒪᒋᑦᑐᒥᑦ ᐱᓕᕆᓂᐊᕐᓗᑎ ᓈᒻᒪᑦᑐᒥᑦ 

ᐱᕙᓪᓕᐊᓂᐅᔪᒥᑦ. 

12. ᐱᓪᓕᐊᓂᐅᔪᑦ ᓈᒻᒪᖏᑦᑐᑦ ᐱᔾᔪᑎᖃᕈᓂ ᓈᒻᒪᖏᑦᑐᒧᑦ ᐅᕝᕙᓘᓐᓃᑦ ᐊᓯᖏᓐᓄᑦ ᓈᒻᒪᖏᓐᓂᖏᓐᓄᑦ 

ᖃᓄᐃᓕᖓᑐᐃᓐᓇᖅᑐᓂᑦ. 

ᐃᓚᖓ III: ᐱᑕᖃᖅᑎᑦᑎᓂᖅ ᑎᑎᕋᖅᓯᒪᔪᓂᑦ ᑲᑎᒪᔨᓄᑦ 

ᖃᓄᐃᑦᑑᓂᖏᑦ ᑎᑎᕋᖅᓯᒪᔪᑦ ᑐᓂᔭᐅᔪᖅᑦ ᑲᑎᒪᔨᓄᑦ 

13. ᑲᑎᒪᔩᑦ ᐃᒪᐃᒍᓐᓇᖅᑐᑦ, ᐃᓱᒪᖅᓱᕐᓗᑎ, ᑐᑭᒧᐊᖅᑎᓪᓗᒋᑦ ᑎᑎᕋᖅᓯᒪᔪᑦ ᑐᓂᔭᐅᔪᑦ ᑲᑎᒪᔨᓄᑦ ᐱᑕᖃᖅᑎᑕᐅᓗᑎ 

ᑎᑎᕋᖅᓯᒪᓗᑎ, ᖃᕋᓴᐅᔭᒃᑰᕈᓐᓇᖅᑐᓂᑦ ᐅᕝᕙᓘᓐᓃᑦ ᑕᒪᒃᑭᓐᓂᒃ. 

ᐃᓗᓕᖏᑦ, ᑐᓂᔭᐅᓂᖏᑦ ᐊᒻᒪ ᑐᓂᐅᖅᑲᖅᑕᐅᓂᖏᑦ ᑎᑎᕋᖅᓯᒪᔪᓄᑦ 

14. ᑭᓯᐊᓂ ᐊᓯᐊᒍᑦ ᑐᑭᒧᐊᖅᑎᑕᐅᒍᓂ ᑲᑎᒪᔨᓄᑦ ᓇᓗᓇᐃᖅᓯᒪᔪᒥᑦ ᑲᑎᒪᔨᓄᑦ ᑎᓕᓯᔾᔪᑎᒥᑦ, ᐊᑐᖅᑕᐅᒋᐊᓕᓐᓄᑦ 

ᑐᑭᒧᐊᕈᑎ ᐅᕝᕙᓘᓐᓃᑦ ᐊᓯᖏᑦ ᐊᑐᖅᑕᐅᒋᐊᓕᓐᓄᑦ ᑐᑭᒧᐊᕈᑦ, ᑎᑎᕋᖅᓯᒪᔪᑦ ᑐᓂᔭᐅᔪᑦ ᑲᑎᒪᔨᓄᑦ 

ᐊᐅᓪᓚᖅᑎᑕᐅᔪᓐᓇᖅᑐᑦ ᑲᑎᒪᔨᓄᑦ ᐃᓄᑦᑎᒍᑦ, ᑎᑎᖅᑲᓂᐊᕐᕕᒃᑯᑦ, ᐅᕝᕙᓘᓐᓃᑦ ᖃᕋᓴᐅᔭᒃᑰᕈᑎᒃᑯᑦ 

ᐊᐅᓪᓚᖅᑎᑕᐅᓂᖏᑦ. 

15. ᑎᑎᕋᖅᓯᒪᔪᑦ ᑐᓂᔭᐅᔪᑦ ᑲᑎᒪᔨᓄᑦ ᐃᓱᒪᒋᔭᐅᔪᑦ ᑎᑎᕋᖅᑕᐅᓯᒪᓪᓗᑎ ᐱᔭᐅᑎᓪᓗᒋᑦ ᑲᑎᒪᔨᓄᑦ, ᑭᓯᐊᓂ ᐱᔭᐅᓐᓂᕈᑎ 

ᑭᖑᓂᐊᒍᑦ ᒪᑐᓯᒪᓕᖅᑎᓪᓗᒍ ᑲᑎᒪᔩᑦ ᐱᓕᕆᕕᒋᕙᑦᑕᖏᓐᓂ ᐃᑲᕐᕋᖏᓐᓂ, ᑕᐃᒪᐃᑦᑎᓪᓗᒍ ᑎᑎᕋᖅᓯᒪᔪᑦ ᐃᓱᒪᒋᔭᐅᔪᑦ 

ᐱᔭᐅᓯᒪᓪᓗᑎ ᑲᑎᒪᔨᓄᑦ ᑲᑎᒪᔩᑦ ᑭᖑᓪᓕᕐᒥ ᐱᓕᕆᕕᖓᓂ ᐅᓪᓗᖓᓂ. 

16. ᑲᑎᒪᔩᑦ ᐱᑕᖃᕆᐊᖃᖅᑎᑦᑎᑐᐃᓐᓇᕆᐊᖃᖅᑐᑦ ᑎᒥᐅᔪᒥᑦ ᑐᓂᓯᒍᒪᔪᒥᑦ, ᐅᕝᕙᓘᓐᓃᑦ ᑐᕌᖅᑎᑕᐅᓗᓂ ᑲᑎᒪᔨᓄᑦ 

ᑐᓂᔭᐅᑎ ᑎᑎᕋᖅᓯᒪᔪᑦ ᐱᕙᓪᓕᐊᓂᖃᖅᑎᓪᓗᒋᑦ ᐱᑕᖃᖅᑎᑦᑎᓗᑎ ᐊᒥᒐᖏᑦᑐᓂᑦ ᐊᔾᔨᖏᓐᓂᑦ (ᑎᑎᕋᖅᓯᒪᔪᓂᑦ 

ᐅᕝᕙᓘᓐᓃᑦ ᖃᕋᓴᐅᔭᒃᑰᕈᓐᓇᖅᑐᓂᑦ) ᑐᓂᐅᖅᑲᖅᑕᐅᓗᑎ ᑲᑎᒪᔨᓄᑦ, ᐊᓯᖏᓐᓄᑦ ᑎᒥᐅᔪᓄᑦ ᐱᕙᓪᓕᐊᓂᐅᔪᒧᑦ, 

ᓄᓇᓕᒻᒧᑦ ᑭᒡᒐᖅᑐᐃᔨᓄᑦ ᐊᒻᒪ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ. 

17. ᑲᑎᒪᔩᑦ ᑐᑭᒧᐊᖅᑎᒍᓐᓇᖅᑕᖏᑦ ᐃᓚᖏᑦ ᑎᑎᕋᖅᓯᒪᔪᑦ ᐱᑕᖃᖅᑎᑕᐅᓗᑎ ᑕᕝᕗᖓᑦᑕᐅᑎᒋ ᑎᒥᐅᔪᓄᑦ 

ᐱᕙᓪᓕᐊᓂᐅᔪᒥᑦ ᐃᓄᑦᑎᒍᑦ, ᑎᑎᖅᑲᓂᐊᕐᕕᒃᑯᑦ, ᖃᕋᓴᐅᔭᒃᑰᕈᓐᓇᑐᒃᑯᑦ ᐅᕝᕙᓘᓐᓃᑦ ᐊᓯᐊᒍᑦ ᑐᑭᒧᐊᖅᑎᑕᐅᓂᖓᓄ 

ᑲᑎᒪᔨᓄᑦ ᐊᒻᒪ ᒪᓕᓐᓂᖃᕐᓗᓂ ᖃᖓᒃᑰᒋᐊᖃᕐᓂᖏᓐᓄᑦ ᓇᓗᓴᐃᖅᑕᐅᓯᒪᔪᖅ ᑲᑎᒪᔨᓄᑦ. 

18. ᑕᐃᒪᐃᑦᑕᕆᐊᖃᖅᑲᑦ ᑲᑎᒪᔨᓄᑦ, ᑕᒪᒃᑯᐊ ᑎᑎᖅᑲᐃᑦ ᐊᐅᓪᓚᕈᑎᖏᓐᓂᑦ ᓇᓗᓇᐃᖅᓯᓯᒪᔪᒥᑦ ᐊᑐᐃᓐᓇᖅᑕᖃᕆᐊᖃᖅᑯᖅ 

ᓇᓗᓇᐃᖅᓯᔪᒥᑦ ᖃᕋᓴᐅᔭᒃᑯᑦ ᐊᐅᓪᓚᖅᑎᑕᐅᓂᖏᓐᓄᑦ ᐊᒻᒪᓗ ᐱᔭᐅᓂᖏᓐᓄᑦ ᐊᓯᐊᓄᑦ ᐱᓕᕆᔪᒧᑦ, ᐅᕝᕙᓘᓐᓃᑦ 

ᖃᓄᐃᑦᑐᑐᐃᓐᓇᒃᑯᑦ ᓈᒻᒪᒋᔭᐅᔪᒥᒃ ᑲᑎᒪᔨᓄᑦ. 

19. ᑖᒃᑯᐊ ᑲᑎᒪᔩᑦ ᐊᖏᙱᒍᓐᓇᖅᑯᑦ ᐃᓕᓯᓂᕐᒥᑦ ᑭᒃᑯᑐᐃᓐᓇᕐᓄᑦ ᐊᑎᖁᑎᖃᕐᕕᖓᓂᑦ ᐊᒻᒪᓗ/ᐅᕝᕙᓘᓐᓃᑦ 

ᐃᓱᒪᔅᓴᕐᓯᐅᕈᑎᖃᕐᓗᑎᑦ ᐊᑐᖅᑕᐅᔭᕆᐊᓕᓐᓂᑦ ᑎᑎᖅᑲᑎᒍᑦ ᐃᒪᐃᑦᑑᔪᓂᑦ: 

 ᐱᔾᔪᑎᖃᓪᓚᕆᙱᑉᐸᑦ ᐊᑐᖅᑕᐅᔭᕆᐊᓕᒻᒧᑦ; 

 ᑐᓂᔭᐅᓇᓱᐊᖅᑐᖅ ᓈᒻᒪᖏᑦᑐᒧᑦ, ᐸᕕᓴᐃᓂᕐᒧᑦ ᐅᕝᕙᓘᓐᓃᑦ ᐱᓪᓚᕆᐅᓂᖃᖏᑦᑐᓂᑦ ᐱᔾᔪᑎᖃᖅᑐᓂ;  

 ᐱᑐᐃᓐᓇᕆᐊᓕᒃᑕᖃᖅᑎᓪᓗᒍ ᐊᑦᑐᖅᑕᐅᒍᑕᐅᒍᓐᓇᖅᑐᒥᑦ ᑲᑎᒪᔨᓄᑦ ᐊᒻᒪᓗ ᐊᑐᖅᑕᐅᔭᕆᐊᖃᕐᓂᖏᓐᓂᑦ, 

ᐱᓕᕆᔪᓄᑦ, ᓄᓇᓕᓐᓄᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᐱᔾᔪᑎᖃᖅᑐᒧᑦ ᑎᑎᖅᑲᓗᐊᖑᔪᒧᑦ 

ᐊᑦᑐᖅᑕᐅᒍᑕᐅᒍᓐᓇᖅᑐᒧᑦ ᑭᓇᑐᐃᓐᓇᕐᒧᑦ ᑕᕝᕙᙵᑦ ᑲᑎᒪᔩᑦ ᑎᑎᖅᑲᓕᐅᕐᓂᖏᓐᓄᑦ ᐅᕝᕙᓘᓐᓃᑦ 

ᐃᓱᒪᔅᓴᕐᓯᐅᕈᑎᖃᕐᓂᖏᓐᓄᑦ ᑎᑎᖅᑲᒥᑦ; ᐅᕝᕙᓘᓐᓃᑦ 

 ᑲᑎᒪᔨᒃᑯᑦ ᑎᑎᕋᖅᓯᔪᒪᙱᒃᑯᑎᑦ ᑎᑎᐃᓱᒪᒋᔭᐅᔪᖅ ᑲᑎᒪᔨᓂᑦ ᐃᓚᑰᓂᖓᓂ, ᓕᖕᓂᖃᙱᑦᑐᒥ ᐅᕝᕙᓘᓐᓃᑦ 

ᐊᓯᐊᒍᑦ ᒪᓕᙱᓐᓂᐅᔪᒥ ᑐᙵᕕᖃᖅᑐᒥ ᐅᑯᓇᓂ ᒪᓕᒐᐅᔪᓂ, ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ 

ᐅᕝᕙᓘᓐᓃᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᒪᓕᒋᐊᓕᖏᓐᓂ. ᑲᑎᒪᔨᓄᑦ ᑎᓕᐅᕈᑕᐅᔪᒥ, 

ᐊᑐᖅᑕᐅᔭᕆᐊᓕᓐᓄᑦ ᑐᑭᒧᐊᕈᑎᖓᓂ ᐅᕝᕙᓘᓐᓃᑦ ᐊᓯᖏᓐᓂ ᑎᑎᕋᖅᓯᒪᓂᐅᔪᒥ ᐊᑐᖅᑕᐅᔭᕆᐊᓕᓐᓄᑦ 

ᒪᓕᒋᐊᖃᖅᑐᒥ. 

ᑲᑎᒪᔨᒃᑯᑦ ᑎᑎᕋᕈᒪᙱᒃᑯᑎᒃ ᑎᑎᖅᑲᖁᑕᐅᔪᓂ ᐅᕘᓇ ᒪᓕᒐᐅᔪᒥ, ᑲᑎᒪᔨᒃᑯᑦ ᑐᓂᓯᓂᐊᖅᐳᑦ ᑎᑎᕋᖅᓯᒪᔪᒥ 

ᐅᖃᐅᔾᔨᓂᐅᔪᒥ ᐊᖏᙱᓐᓂᕐᒧᑦ ᑎᑎᕋᖅᑕᐅᓂᖓᓂ ᐱᓕᕆᖃᑎᒌᖑᔪᒧᑦ ᑐᓂᓯᓚᐅᖅᑐᒥ ᑎᑎᖅᑲᖁᑕᐅᔪᓂ. 

ᐃᓄᓐᓄᑦ ᑎᑎᕋᕐᕕᒃ 

20. ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓴᖅᑭᑎᑦᑎᓂᐊᖅᑯᑦ ᐊᒻᒪᓗ ᐊᐅᓚᑦᑎᓗᑎᑦ ᑭᒃᑯᑐᐃᓐᓇᕐᓂᑦ ᐊᑎᓕᐅᕐᕕᐅᔪᒥ 

ᐃᓯᕈᓐᓇᐅᑎᖃᕐᓗᑎᑦ ᖃᕋᓴᐅᔭᒃᑯᑦ ᐱᖃᓯᐅᑎᓗᒋ, ᒥᑭᓂᖅᐹᒃᑯᑦ, ᑖᒃᑯᐊ ᓴᖅᑭᖅᑕᐅᔭᕆᐊᓖᑦ ᐸᐃᑉᐹᑦ ᒪᓕᑦᑐᒋ ᐊᑖᓂ 

ᓴᖅᑭᖅᑕᐅᔪᑦ ᐱᔾᔪᑎᓕᑦ ᓈᓴᐅᑎᓖᑦ 202 ᐊᒻᒪᓗ ᓈᓴᐅᑎᓖᑦ 230 (ᐱᔭᕆᐊᖃᖅᑲᑦ) ᑕᐃᑲᓂ ᓄᓇᕗᒻᒥ ᐸᕐᓇᐃᓂᕐᒧᑦ 

ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA).  

21. ᐱᔾᔪᑎᒋᓪᓗᒍ ᑕᒪᒃᑯᐊ ᐱᔭᐅᔭᕆᐊᓖᑦ ᑲᙳᓇᖅᑐᓕᕆᓂᕐᒧᑦ ᐅᕝᕙᓘᓐᓃᑦ ᐃᒻᒥᒨᖓᓂᕐᒧᑦ 

ᐊᑐᓕᖅᑎᑕᐅᑐᐃᓐᓇᕆᐊᖃᕐᓂᖏᓐᓄᑦ ᑖᒃᑯᓇᓂ ᒪᓕᒐᕐᓂ 24 ᐊᒻᒪᓗ 25 ᐊᒻᒪᓗ ᐃᓱᖃᐅᖅᖢᑎᑦ ᒪᓕᒐᕐᒥ 19, 

ᖄᒃᑲᓐᓂᐊᒍᑦ ᒥᑭᓛᖑᔪᒥ ᐱᔭᕆᐊᓕᖕᓂ ᓱᓇᒃᑯᑖᓂ ᓇᓗᓇᐃᖅᑕᐅᔪᓂ ᒪᓕᒐᕐᒥ 20, ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᓇᓗᓇᐃᖅᓯᓂᐊᕆᕗᑦ ᐊᓯᖏᓐᓂ ᑲᑎᒪᔨᓄᑦ ᑎᓕᐅᕈᑕᐅᔪᑦ, ᐊᑐᖅᑕᐅᔭᕆᐊᓕᓐᓄᑦ ᑐᑭᒧᐊᕈᑎᖓᓂ, 

ᐅᕝᕙᓘᓐᓃᑦ ᐊᓯᖏᓐᓂ ᐊᑐᖅᑕᐅᔭᕆᐊᓕᓐᓄᑦ ᑐᑭᒧᐊᕈᑎᖓᓂ ᑐᓂᔭᐅᔪᒥ ᑲᑎᒪᔨᐅᔪᓄᑦ ᑎᑎᕋᖅᓯᒪᓂᐅᓗᓂ 

ᑎᑎᕋᖅᑕᐅᓗᓂ ᐃᓄᓐᓄᑦ ᑎᑎᕋᕐᕕᖓᓄᑦ. 

22. ᑲᑎᒪᔩᑦ ᐱᑐᐃᓐᓇᕆᐊᖃᖅᑯᑦ ᑲᑎᒪᔨᓄᑦ ᒪᓕᑦᑕᐅᔭᕆᐊᓕᒃ ᐅᕝᕙᓘᓐᓃᑦ ᐊᑐᖅᑕᐅᔭᕆᐊᓖᑦ ᖃᓄᐃᓕᐅᕆᐊᖃᕐᓂᖏᓐᓂᑦ 

ᐱᔾᔪᑎᓖᑦ ᑎᑭᐅᒪᔪᒧ ᓇᓪᓕᐊᓐᓄᑦ, ᖃᖓᑐᐃᓐᓇᒃᑯᑦ, ᓴᖅᑭᑎᑦᑎᓂᖅ ᑎᑎᖅᑲᒥ ᑭᒃᑯᑐᐃᓐᓇᕐᓄᑦ ᑐᓴᕋᔅᓴᖃᕐᕕᖓᓂ 

ᐱᔭᕆᐊᖃᖅᑯᖅ ᑐᓴᖅᑎᑦᑎᒍᑎᒥ ᑎᑎᖅᑲᒥᑦ ᑕᒪᐃᓐᓄᓕᒫᖅ ᐱᓕᕆᔪᓄᑦ ᑕᐃᑲᓂ ᖃᓄᐃᓕᐅᕐᓂᐅᔭᕆᐊᓕᓐᓂ. 

23. ᐱᔾᔪᑎᒋᓪᓗᒍ ᑕᒪᒃᑯᐊ ᐱᔭᐅᔭᕆᐊᓖᑦ ᑲᙳᓇᖅᑐᓕᕆᓂᕐᒧᑦ ᐅᕝᕙᓘᓐᓃᑦ ᐃᒻᒥᒨᖓᓂᕐᒧᑦ 

ᐊᑐᓕᖅᑎᑕᐅᑐᐃᓐᓇᕆᐊᖃᕐᓂᖏᓐᓄᑦ ᑖᒃᑯᓇᓂ ᒪᓕᒐᕐᓂ 24 ᐊᒻᒪᓗ 25 ᐊᒻᒪᓗ ᐃᓱᖃᐅᖅᑐᑎᑦ ᒪᓕᒐᕐᒥ 19, ᑖᒃᑯᐊ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓴᖅᑭᑎᑦᑎᓂᐊᖅᐳᑦ ᑕᒪᒃᑭᓂ ᐊᑑᑎᓕᖕᓂ ᑐᑭᓯᒋᐊᕈᑎᒃᓴᓕᒫᓂᑦ 

ᐊᑐᐃᓐᓇᐅᑎᑕᐅᔪᓂᑦ ᑲᑎᒪᔨᓄᑦ ᖃᐅᔨᓴᐃᓂᐅᔪᒥ ᑐᒃᓯᕋᐅᑕᐅᓯᒪᔪᒥᑦ ᐱᓕᕆᐊᔅᓴᒥ, ᐅᕝᕙᓘᓐᓃᑦ ᐊᓯᖏᑦ 

ᐊᑐᖅᑕᐅᔭᕆᐊᓖᑦ, ᑕᐃᑲᓂ ᑭᒃᑯᑐᐃᓐᓇᕐᓄᑦ ᐊᑎᓕᐅᕐᕕᖓᓄᑦ. 

24. ᐱᓕᕆᔪᖅ ᓇᓗᓇᐃᖅᓯᓐᓂᕈᓂ ᑎᑎᖅᑲᒥᑦ ᐊᑐᐃᓐᓇᐅᑎᑕᐅᔪᒥᑦ ᑲᑎᒪᔨᓄᑦ ᐃᓕᔭᐅᔭᕆᐊᖃᙱᒻᒪᖔᖅ ᑭᒃᑯᑐᐃᓐᓇᕐᓄᑦ 

ᐊᑎᓕᐅᕐᕕᖓᓄᑦ ᒪᓕᑦᑐᒋ ᑲᙳᓇᖅᑐᓕᕆᓂᖅ ᐅᕝᕙᓘᓐᓃᑦ ᐃᒻᒥᒨᖓᔪᓂᑦ ᐃᓱᒫᓘᑕᐅᔪᓂᑦ, ᑖᓐᓇ ᐱᓕᕆᔪᖅ 

ᐱᒍᓐᓇᖅᑯᖅ, ᑖᓐᓇ ᑎᑎᖅᑲᖅ ᑐᖅᑯᓚᐅᙱᓐᓂᕐᒥᓂᐅᒃ ᐱᖁᔨᕗᖔᓕᐅᕈᓐᓇᖅᑯᖅ ᑲᑎᒪᔨᓄᑦ ᑐᒃᓯᕋᖅᑐᒥᑦ ᑖᓐᓇ 

ᑎᑎᖅᑲᖅ, ᐃᓗᐃᑦᑑᒍᓐᓇᕐᒪᖔᖅ ᐅᕝᕙᓘᓐᓃᑦ ᐃᓚᐃᓐᓇᖓ, ᐃᓕᔭᐅᖁᙱᓪᓗᓂᐅᒃ ᑭᒃᑯᑐᐃᓐᓇᕐᓄᑦ ᐊᑎᓕᐅᕐᕕᖓᓄᑦ. 

ᑕᑯᔭᐅᔭᕆᐊᖃᙱᓐᓂᖓᓂ ᐅᕝᕙᓘᓐᓃᑦ ᑲᙳᓇᕐᓂᖓᓂ ᐃᓱᒫᓘᑕᐅᔪᓂ ᓇᓗᓇᐃᖅᑕᐅᔪᖃᖅᐸᑦ ᐱᓕᕆᖃᑎᒌᖑᔪᒥ 

ᑎᑎᖅᑲᖁᑕᐅᔪᒥ ᐃᓕᔭᐅᓚᐅᖅᑎᓪᓗᒍ ᐃᓄᓐᓄᑦ ᑎᑎᕋᕐᕕᖓᓄᑦ, ᐱᓕᕆᖃᑎᒌᑦ ᓇᒃᓴᕈᓐᓇᕆᕗᖅ ᐱᖁᔨᕗᖔᓕᐅᕈᑎᒥᒃ 

ᑲᑎᒪᔨᓄᑦ ᑐᒃᓯᕋᖅᑐᒥ ᑎᑎᖅᑲᖁᑕᐅᔪᖅ, ᑕᒪᒃᑭᖅᑐᒥ ᐅᕝᕙᓘᓐᓃᑦ ᐃᓚᖓᒍᑦ, ᐲᖅᑕᐅᓂᖓᓂ ᐃᓄᓐᓄᑦ ᑎᑎᕋᕐᕕᖓᓐᓂ. 

ᑕᒪᐃᑎᒍᑦ ᒪᓕᒐᐅᔪᑦ ᐊᑑᑎᖃᖅᑐᓂ ᐱᖁᔨᕗᖔᓕᐅᕈᑎᓄᑦ ᑲᑎᒪᔨᓄᑦ, ᐱᓗᐊᖅᑐᒥ ᒪᓕᒐᐅᔪᓂ 45-51, ᐊᑑᑎᖃᖅᐳᖅ 

ᐱᖁᔨᕗᖔᓕᐅᕈᑎᓄᑦ ᑕᑯᔭᐅᔭᕆᐊᖃᙱᑎᑦᑎᓗᓂ ᐅᕝᕙᓘᓐᓃᑦ ᑲᙳᓇᖅᑎᑕᐅᓂᖓᓂ ᐅᕗᙵᖅᑕᐅᓗᓂ ᒪᓕᒐᐅᔪᒧᑦ. 

ᐱᓕᕆᖃᑎᒌᑦ ᓇᒃᓴᖅᑐᒥ ᐱᖁᔨᕗᖔᓕᐅᕈᑎᒥᒃ ᐅᕘᓇ ᒪᓕᒐᐅᔪᑎᒍᑦ ᐃᓚᖃᓪᓗᐊᖅᐳᖅ: 

 ᑕᒪᒃᑭᓄᑦ ᑎᑎᖅᑲᖁᑕᐅᔪᓄᑦ: 

i. ᓇᓗᓇᐃᖅᓯᒪᔪᖅ ᑲᙳᓇᖅᑑᒋᐊᖃᓂᕐᒧᑦ ᐅᕝᕙᓘᓐᓃᑦ ᐃᒻᒥᒃᑰᖅᑐᒧᑦ ᐱᔾᔪᑎᖃᖅᑐᒥ ᐱᖃᓯᐅᔾᔭᐅᓯᔪᖅ 

ᑕᕝᕙᓂ ᑎᑎᖃᕐᒥ; 

ii. ᓇᐃᑦᑐᒥᒃ ᓇᓗᓇᐃᖅᓯᒪᔪᒥ ᐱᔾᔪᑎᖓᓐᓂᑦ ᐃᓗᓕᖏᑦ ᑖᒃᑯᐊ ᑎᑎᖅᑲᐃᑦ 

ᐃᓕᔭᐅᓯᒪᔭᕆᐊᖃᕐᙱᒻᒪᖔᑕ ᑭᒃᑯᑐᐃᓐᓇᕐᓄᑦ ᐊᑎᓕᐅᕐᕕᐅᔪᓂ ᐅᕝᕙᓘᓐᓃᑦ ᐲᖅᑕᐅᓪᓗᐊᖅᐳᖅ 

ᑭᒃᑯᑐᐃᓐᓇᕐᓄᑦ ᐊᑎᓕᐅᕐᕕᐅᔪᓂ, ᐱᖃᓯᐅᑎᓪᓗᒍ ᓇᓗᓇᐃᖅᓯᓂᖅ ᓇᓕᐊᓐᓂᑐᐃᓐᓇᖅ 

ᐊᒃᑐᖅᑕᐅᔾᔪᑎᒋᔪᓐᓇᖅᑕᖓᓂᑦ ᑎᑎᖅᑲᖁᑕᐅᔪᓂ ᐃᓕᔭᐅᓂᖓᓐᓂ ᐊᒥᐊᒃᑯᔪᓄᑦ ᐊᑐᐃᓐᓇᐅᔪᓂ 

ᑭᒃᑯᓕᒫᓄᑦ ᐊᑎᓕᐅᖅᑕᐅᕕᖕᒥ; ᐊᒻᒪᓗ 

iii. ᓇᓗᓇᐃᖅᓯᓂᕐᒥᑦ ᑖᒃᑯᐊ ᐱᓕᕆᔪᑦ ᐱᓇᓱᐊᕐᓂᐊᕐᒪᖔᖅ ᐱᔾᔭᐃᖅᓯᒪᒍᑎᔅᓴᖓᓂᑦ ᑕᒪᒃᑯᐊ 

ᐃᓕᔭᐅᑎᓐᓇᒋᑦ ᐅᕝᕙᓘᓐᓃᑦ ᐲᖅᑕᐅᓂᖓᓂ ᑕᒪᐃᓐᓂᓕᒫᖅ ᐅᕝᕙᓘᓐᓃᑦ ᐃᓚᐃᓐᓇᖓ ᑎᑎᖅᑲᐅᑉ. 

 ᑎᑎᖅᑲᖁᑕᐅᔪᒥ ᑎᑎᕋᖅᑕᐅᓯᒪᙱᑦᑐᒥ ᓱᓕ ᑲᑎᒪᔨᓄᑦ, ᓇᓗᓇᐃᖅᓯᒪᔪᒥᑦ ᑎᑎᖅᑲᑎᒍᑦ, ᑕᒪᐃᓐᓅᖓᔪᒥᑦ 

ᐊᒻᒪᓗ ᑲᙳᓇᙱᑦᑐᒨᖓᔪᓂ ᐱᔾᔪᑎᖓᓄᑦ, ᑖᔅᓱᒪ ᐱᔾᔪᑎᒋᔭᖓ ᑎᑎᖅᑲᖅ ᑖᓐᓇ ᐱᓕᕆᔪᖅ 

ᑐᒃᓯᕋᖅᑐᔅᓇᐅᕗᖅ ᑐᖅᑯᖅᑕᐅᓂᐊᕐᓗᓂ; ᐊᒻᒪᓗ 

 ᑎᑎᖅᑲᖁᑕᐅᔪᒥ ᐃᓕᔭᐅᓯᒪᔪᒥ ᑭᒃᑯᓕᒫᓄᑦ ᐊᑎᓕᐅᖅᑕᐅᕕᖓᓄᑦ, ᓇᐃᑦᑐᒥᒃ ᓇᓗᓇᐃᖅᓯᒪᔪᒥᒃ ᐅᓂᒃᑳᕆᔪᒥ 

ᑎᑎᖅᑲᖁᑕᐅᔪᒥ ᐱᓕᕆᖃᑎᒌᑦ ᐲᖅᑕᐅᖁᔭᖓᓐᓂ ᑭᒃᑯᓕᒫᓄᑦ ᐊᑎᓕᐅᖅᑕᐅᕕᖓᓂ. 

25. ᑲᑎᒪᔩᑦ ᐱᒍᓐᓇᖅᑯᑦ ᐃᓱᒪᔅᓴᖅᓯᐅᕈᑎᖃᓚᐅᖅᑎᓪᓗᒋᑦ ᐱᖁᔨᕗᖔᕈᒻᒥᑦ ᓴᖅᑭᖅᑕᐅᓯᒪᔪᒥᑦ ᒪᓕᑦᑐᒍ ᒪᓕᒐᐃᑦ 24, 

ᑲᔪᓯᑎᑦᑎᓗᑎᑦ ᐅᕝᕙᓘᓐᓃᑦ ᓈᒻᒪᓴᙱᓪᓗᑎᑦ ᐱᖁᔨᕗᖔᕈᒻᒥ ᖃᖓᑐᐃᓐᓇᒃᑯᑦ ᐃᓱᒪᔅᓴᖅᓯᐅᕆᐊᖃᓕᕌᖓ 

ᓈᒻᒪᓈᖅᑎᓪᓗᒍ ᖃᓄᐃᓐᓂᕆᔭᐅᔪᖅ, ᐊᒻᒪᓗ ᖃᐅᔨᒃᑲᐃᓂᐊᕐᓗᑎᑦ ᐱᓕᕆᔪᒥᑦ ᑖᒃᑯᐊ ᑲᑎᒪᔩᑦ ᐃᓱᒪᑖᕈᑎᒋᔭᖓᓂᑦ. 

ᑕᐃᒪᐃᑦᑕᕆᐊᖃᖅᐸᑦ ᓴᖅᑭᑎᑦᑎᓗᑎᑦ ᑲᑎᒪᔨᐅᑉ ᐃᓱᒪᓕᐅᕈᑎᖓᓂᑦ, ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᓴᖅᑭᑎᑦᑎᔪᓐᓇᖅᐳᑦ ᓇᓗᓇᐃᖅᓯᔪᒥᑦ ᑲᑎᒪᔨᓄᑦ ᑎᓕᐅᕈᑕᐅᔪᒥ ᐅᕝᕙᓘᓐᓃᑦ ᓇᓕᐊᖕᓂᑐᐃᓐᓇᖅ ᐊᑐᖅᑕᐅᔭᕆᐊᓕᓐᓄᑦ 

ᒪᓕᒋᐊᖃᖅᑐᒥ ᐱᔾᔪᑎᖃᖅᑐᒥ ᑭᒡᓕᖃᖅᑎᑕᐅᓂᖏᓐᓂ ᐃᓕᓯᓂᕐᒥ ᐅᕝᕙᓘᓐᓃᑦ ᐲᖅᑕᐅᓂᖓᓂ ᓇᓕᐊᑐᐃᓐᓇᓂ 

ᑎᑎᖅᑲᖁᑕᐅᔪᓂ ᑭᒃᑯᓕᒫᓄᑦ ᐊᑎᓕᐅᖅᑕᐅᕕᖓᓐᓄᑦ. 

ᑭᒃᑯᑐᐃᓐᓇᕐᓄᑦ ᑎᑎᕋᕐᕕᒃ ᐊᒻᒪ ᖃᐅᔨᒃᑲᐃᓂᕐᒧᑦ ᑐᔅᓯᕋᐅᑦ 

26. ᑎᑎᖅᑲᖁᑕᐅᔪᑦ ᐃᓕᔭᐅᔪᓂ ᑭᒃᑯᓕᒫᓄᑦ ᐊᑎᓕᐅᖅᑕᐅᕕᖓᓄᑦ ᐊᑐᐃᓐᓇᐅᕗᑦ ᐃᓄᓕᒫᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᐃᑭᐊᖅᑭᕕᖓᓐᓂ: nirb.ca−ᒥ. ᓇᓕᐊᑐᐃᓐᓇᖅ ᐱᓕᕆᔪᖅ ᑎᑎᕋᖅᓯᒪᔪᒥ ᓱᓇᒃᑯᑖᓂ ᖃᕋᓴᐅᔭᑎᒍᑦ, 

ᐱᔪᒪᓐᓂᖅᐸᑦ ᐅᖃᐅᔾᔨᖅᑕᐅᑲᐅᑎᒋᔪᒥ ᐊᒻᒪ ᐊᑐᐃᓐᓇᖃᕐᓂᕐᒥ ᓇᓗᓇᐃᖅᑕᐅᓯᒪᔪᓂ ᑎᑎᖅᑲᖁᑕᐅᔪᓂ ᑕᐃᑲᓂ 

ᑭᒃᑯᑐᐃᓐᓇᕐᓄᑦ ᑐᓴᕋᔅᓴᖃᕐᕕᖓᓂ ᐊᑎᓕᐅᕆᐊᖃᖅᑯᖅ ᐊᑎᖁᑎᖃᕐᕕᒻᒥ ᑕᐃᑲᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐊᑎᓕᐅᕐᕕᖓᓂ ᐅᕝᕙᓘᓐᓃᑦ ᑕᐃᒪᐃᒻᒪᑦ ᑐᒃᓯᕋᕐᓗᓂ ᑖᒃᑯᓇᓂ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ. ᑭᓯᐊᓂ ᑲᑎᒪᔩᑦ 

ᓇᓗᓇᐃᖅᓯᒍᑎ ᑐᔅᓯᕋᐅᑎᐅᔪᖅ ᓈᒻᒪᖏᑦᑐᒧᑦ, ᐸᕕᓴᐃᓂᕐᒧᑦ ᐅᕝᕙᓘᓐᓃᑦ ᓱᓕᖏᑦᑐᓂᑦ, ᑲᑎᒪᔩᑦ ᖃᓄᓕᒋᐊᕆᐊᖃᖅᑐᓂᑦ 

ᖃᓄᐃᓕᓯᒋᐊᓂᐊᖅᑐᑦ ᐱᔭᔅᓴᐅᑎᑦᑎᓗᑎ ᐅᕝᕙᓘᓐᓃᑦ ᑐᓂᓗᒍ ᖃᐅᔨᒃᑲᐅᑦ ᑐᔅᓯᕌᖑᔪᖅ. 

ᐃᓚᖓ IV: ᐋᖅᑭᒃᓯᒪᓂᐅᔪᓂ ᐱᓕᕆᐊᒃᓴᒧᑦ−ᓇᓗᓇᐃᖅᓯᒪᔪᒧᑦ ᐊᑕᖅᑕᐅᔭᕆᐊᓖᑦ ᒪᓕᒋᐊᖃᖅᑐᒥ 

27. ᑲᑎᒪᔩᑦ ᑎᓕᓯᔪᑦ ᐊᒻᒪ ᐊᑐᖅᑕᐅᔭᕆᐊᓕᓐᓂᑦ ᑐᑭᒧᐊᕈᑎᓂᑦ ᑐᑭᓯᔪᓐᓇᖅᑐᑦ ᐱᑕᖃᖅᑎᑦᑎᓗᑎ 

ᐱᓕᕆᐊᒧᑦ−ᓇᓗᓇᐃᖅᓯᒪᔪᒧᑦ ᐊᑐᖅᑕᐅᔭᕆᐊᓕᓐᓂᑦ ᑐᑭᒧᐊᕈᑦ ᐱᔾᔪᑎᖃᖅᑐᓂᑦ ᑲᑎᒪᔩᑦ ᐱᓕᕆᐊᖃᕐᓂᖏᓐᓄᑦ: 

 ᖃᐅᔨᓴᕐᓂᐅᔪᖅ ᐊᑖᓂ ᓄᓇᕗᒻᒧᑦ ᐊᖏᕈᑦ ᑎᑎᕋᖅᓯᒪᔪᓂᑦ 12, ᐃᓚᖓ 4 ᐊᒻᒪ ᓈᓴᐅᑎᓕᒃᑯᑦ. 86-98 

ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA); 

 ᕿᒥᕐᕈᓂᐅᔪᖅ ᐊᑖᓂ ᓄᓇᕗᒻᒧᑦ ᐊᖏᕈᑦ ᑎᑎᕋᖅᓯᒪᔪᓂᑦ 12, ᐃᓚᖓ 5 ᐊᒻᒪ ᓈᓴᐅᑎᓕᒃᑯᑦ. 99-110 

ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA); 

 ᐱᓕᕆᐊᒥᑦ ᖃᐅᔨᓴᕐᓂᖅ ᐊᑖᓂ ᓄᓇᕗᒻᒧᑦ ᐊᖏᕈᑦ, ᑎᑎᕋᖅᓯᒪᔪᓂᑦ 12, ᐃᓚᖓ 7 ᐊᒻᒪ ᓈᓴᐅᑎᓖᑦ 135 

ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA); ᐊᒻᒪ 

 ᐃᓱᒪᒋᔭᐅᒃᑲᓂᕐᓂᖓ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᐅᖃᖅᓯᒪᓂᖏᑦ ᐊᒻᒪ ᖃᓄᐃᓐᓂᕆᒋᐊᓕᖏᑦ 

ᐊᑖᓂ ᓄᓇᕗᒻᒧᑦ ᐊᖏᕈᑦ, ᑎᑎᕋᖅᓯᒪᔪᓂᑦ 12, ᐃᓚᖓ 8 ᐊᒻᒪ ᓈᓴᐅᑎᓕᒃᑯᑦ. 112-114 ᓄᓇᕗᒻᒥ 

ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA). 

28. ᑲᑎᒪᔩᑦ ᑐᓂᓯᔪᓐᓇᕐᒥᔪᑦ ᓇᓗᓇᐃᖅᓯᒪᔪᒥᑦ ᑲᑎᒪᔨᓄᑦ ᑎᓕᓯᔾᔪᑎᓂᑦ ᐊᒻᒪ ᐊᑐᖅᑕᐅᔭᕆᐊᓕᓐᓂᑦ ᑐᑭᒧᐊᕈᑎᓂᑦ 

ᐊᑦᑐᐊᓂᓕᓐᓄᑦ ᐊᓯᖏᓐᓄᑦ ᖃᓄᐃᑦᑑᓂᖏᓐᓄᑦ ᐱᓕᕆᐊᒧᑦ ᓇᓗᓇᐃᖅᓯᒪᖏᑦᑐᓄᑦ ᐱᕙᓪᓕᐊᓂᐅᔪᓂᑦ.  

29. ᑐᓂᔭᐅᓯᒪᓕᕈᓂ, ᑲᑎᒪᔩᑦ ᐋᖅᑭᒋᐊᖅᓯᒍᓐᓇᖅᑐᑦ ᑲᑎᒪᔨᓄᑦ ᑎᓕᓯᔾᔪᑎᒥᑦ ᐅᕝᕙᓘᓐᓃᑦ ᐊᑐᖅᑕᐅᔭᕆᐊᓕᓐᓂᑦ 

ᑐᑭᒧᐊᕈᑎᓂᑦ ᑕᐃᒪᐃᒋᐊᖃᕈᑎ. 

30. ᑲᑎᒪᔨᓄᑦ ᑎᓕᓯᔾᔪᑦ ᐅᕝᕙᓘᓐᓃᑦ ᐊᑐᖅᑕᐅᔭᕆᐊᓕᓐᓄᑦ ᑐᑭᒧᐊᕈᑦ ᐊᖏᖅᓯᔪᓐᓇᖅᑐᖅ ᐅᕝᕙᓘᓐᓃᑦ ᐊᔾᔨᒋᖏᓪᓗᓂᐅᒃ, 

ᑕᐃᒪᐃᒋᐊᖃᕈᓂ, ᖃᓄᐃᑦᑐᑐᐃᓐᓇᕐᓂᑦ ᐃᓗᓕᖏᓐᓂᑦ ᒪᓕᒐᐃᑦ ᐊᑐᖅᑕᐅᔭᕆᐊᓖᑦ, ᑲᑎᒪᔩᑦ ᑐᑭᒧᐊᖅᑎᑦᑎᔪᑦ 

ᐅᕝᕙᓘᓐᓃᑦ ᓴᖅᑮᔪᑦ ᑐᓂᔭᐅᔪᓐᓇᖅᑐᑦ ᖃᖓᑐᐃᓐᓇᒃᑯᑦ. 

ᑲᑎᒪᔩᑦ ᑎᓕᓯᔾᔪᑎᖏᑦ 

31. ᑲᑎᒪᔨᓄᑦ ᑎᓕᓯᔾᔪᑦ ᑐᓂᔭᐅᔪᓐᓇᖅᑐᖅ ᑲᑎᒪᔩᑦ ᐃᒃᓯᕙᐅᑕᖓᓐᓄᑦ ᐅᕝᕙᓘᓐᓃᑦ ᑲᑎᒪᖃᑕᐅᔪᒥ ᑐᓴᖅᑎᑦᑎᓗᑎ ᑲᑎᒪᔨᓂᑦ 

ᐅᕝᕙᓘᓐᓃᑦ ᓈᓚᑦᑐᓂᑦ ᖃᖓᑐᐃᓐᓇᒃᑯᑦ ᑲᑎᒪᔩᑦ ᐅᕝᕙᓘᓐᓃᑦ ᓈᓚᒃᑐᓂᑦ ᖃᐅᔨᓴᐃᓂᖏᓐᓂ ᐱᓕᕆᐊᖑᔪᒪᔪᒧᑦ 

ᑐᔅᓯᕋᐅᒻᒧᑦ ᐊᑖᓂ ᑎᑎᕋᖅᓯᒪᔪᓂᑦ 12 ᐅᕙᓂ ᓄᓇᕗᒻᒧᑦ ᐊᖏᕈᑦ ᐅᕝᕙᓘᓐᓃᑦ ᐃᓚᖓ 3 ᐅᕙᓂ ᓄᓇᕗᒻᒥ ᐸᕐᓇᐃᓂᕐᒧᑦ 

ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA) ᐅᕝᕙᓘᓐᓃᑦ ᐊᓯᖏᑦ ᐱᕙᓪᓕᐊᓂᐅᔪᑦ, ᐊᒻᒪ 

ᑐᓂᓯᔭᕆᐊᓖᑦᓇᓗᓇᐃᖅᓯᒪᔪᒧᑦ ᑐᑭᒧᐊᕈᑎᒥᑦ ᐱᔾᔪᑎᖃᖅᑐᒥ ᐊᖏᓂᖓᓄᑦ, ᐊᑐᖅᑕᐅᔭᕆᐊᓖᑦ, ᐊᒻᒪ ᐱᕙᓪᓕᐊᓂᖏᑦ 

ᐊᑦᑐᐊᓂᓖᑦ ᐱᕙᓪᓕᐊᓂᐅᔪᓂᑦ ᐃᑲᔪᖅᑐᐃᔪᑦ ᑲᑎᒪᔩᑦ ᐅᕝᕙᓘᓐᓃᑦ ᓈᓚᑦᑏᑦ ᐃᓱᒪᓕᐅᕐᓂᖏᓐᓄᑦ ᐊᐅᓚᓂᖏᓐᓄᑦ. 

ᑭᓪᓕᖃᖅᑎᑕᐅᖏᓪᓗᓂ, ᑲᑎᒪᔩᑦ ᑎᓕᓯᔾᔪᑎᖏᑦ ᑐᑭᒧᐊᖅᑎᑦᑎᒍᑎᖃᕈᓐᓇᖅᑐᑦ ᐱᔾᔪᑎᖃᖅᑐᓂᑦ ᐅᑯᓂᖓ: 

 ᐊᖏᓂᖓ ᐊᒻᒪ ᖃᓄᐃᑦᑑᓂᖓ ᐱᕙᓪᓕᐊᓂᐅᔪᖅ(ᔪᑦ) ᐱᑕᖃᕆᐊᖃᖅᑎᑕᐅᔪᑦ ᐃᑲᔪᕐᓗᒋᑦ ᑲᑎᒪᔩᑦ ᐅᕝᕙᓘᓐᓃᑦ 

ᓈᓚᑦᑏᑦ ᐃᓱᒪᓕᐅᕐᓂᖏᓐᓄᑦ ᐱᔾᔪᑎᖃᖅᑐᓂᑦ ᑐᓂᔭᐅᔪᓂᑦ ᐱᓕᕆᐊᔅᓴᐅᔪᒪᔪᒥᑦ ᑐᔅᓯᕋᐅᒻᒥᑦ; 

 ᐋᖅᑭᔅᓯᒪᓂᖓ, ᐊᖏᓂᖓ, ᐃᓗᓕᖏᑦ ᐊᒻᒪ ᖃᖓᒃᑰᓂᖓ ᑲᑎᒪᔩᑦ ᑐᓴᖅᑎᑦᑎᓂᖏᓐᓄᑦ 

ᐱᑕᖃᕆᐊᖃᖅᑎᑕᐅᔪᑦ ᓴᖅᑮᓗᑎ ᑲᑎᒪᔩᑦ ᑐᕌᒐᖏᓐᓂᑦ ᐊᑖᓂ ᓄᓇᕗᒻᒧᑦ ᐊᖏᕈᑦ ᐊᒻᒪᓗ ᓄᓇᕗᒻᒥ 

ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA); 

 ᐱᕙᓪᓕᐊᓂᐅᔪᖅ(ᔪᑦ) ᐱᓕᕆᐊᖑᒐᓗᐊᖅᐸᑕ ᑲᑎᒪᔨᓕᒫᓄᑦ ᐅᕝᕙᓘᓐᓃᑦ ᓈᓚᑦᑎᓄᑦ; 

 ᐱᕙᓪᓕᐊᓂᖓ ᐊᒻᒪ ᐊᖏᓂᖓ ᐊᐅᓚᑕᐅᓂᖓ ᓄᓇᕗᒻᒥ ᐊᕙᑭᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᕙᓪᓕᐊᓂᖏᑦ 

ᓄᓇᕗᒻᒥ ᐸᕐᓇᐃᔨᒃᑯᓐᓄᑦ, ᑲᓇᑕᒥ ᒥᙳᐃᖅᓯᕐᕕᓕᕆᔩᑦ ᐊᒻᒪ/ᐅᕝᕙᓘᓐᓃᑦ ᓄᓇᕗᒻᒥ ᐃᒥᓕᕆᔨᒃᑯᑦ 

ᑲᑎᒪᔨᖏᓐᓄᑦ; 

 ᐋᖅᑭᔅᓯᒪᓂᖓ, ᓇᒦᓐᓂᖓ ᐊᒻᒪ ᖃᖓᒃᑰᓂᖓ ᐱᕙᓪᓕᐊᓂᐅᔪᑦ; 

 ᐱᑕᖃᕆᐊᖃᖅᑎᑕᐅᔪᑦ/ᑐᔅᓯᕌᖑᔪᑦ ᐃᓚᐅᖃᑕᐅᔪᑦ (ᕿᑎᖓᓄᐊᖅᓯᒪᔪᐃᑦ, ᐋᖅᑭᑎᐊᖅᓯᒪᔭᕆᐊᓕᑦᑎᒍᑦ 

ᖃᐅᔨᒪᓂᓖᑦ, ᒪᓕᑦᑕᐅᔭᕆᐊᓕᓐᓄᑦ ᐱᔪᓐᓇᐅᑎᓖᑦ, ᓄᓇᓕᖕᒥ ᑭᒡᒐᖅᑐᐃᔩᑦ, ᑎᒍᒥᐊᖅᑎᐅᔪᓂ ᐃᓄᐃᑦ 

ᖃᐅᔨᒪᔭᑐᖃᖏᓐᓂ, ᓄᓇᓕᖕᓂ ᖃᐅᔨᒪᓂᐅᔪᒥ ᐊᒻᒪ ᓄᓇᖃᖅᑳᖅᓯᒪᔪᓂ ᖃᐅᔨᒪᓂᐅᔪᒥ, ᐊᓯᖏᓪᓗ) 

ᖃᓄᐃᑦᑐᑐᐃᓐᓇᕐᓄᑦ ᐱᕙᓪᓕᐊᓂᐅᔪᓄᑦ, ᐱᖃᓯᐅᑎᓪᓗᑎ ᑲᑎᒪᔩᑦ ᑐᕌᖅᑕᖏᑦ ᐱᔾᔪᑎᖃᖅᑐᑦ ᑐᓂᓯᓂᕐᒥᑦ 

ᐅᐸᖁᔨᓂᕐᒥᑦ ᐱᕙᓪᓕᐊᓂᐅᔪᒧᑦ ᐋᖅᑭᑦᑕᐅᓯᒪᔪᓂᑦ ᒪᓕᒐᕐᓂᑦ 68-70; 

 ᑲᑎᒪᔩᑦ ᐱᔾᔪᑎᒋᔭᖏᑦ ᐱᓯᒪᑦᑎᓗᑎ ᖃᐅᔨᒪᓂᓕᒻᒥᑦ ᐋᖅᑭᑦᑕᐅᓯᒪᔪᑦ ᒪᓕᒐᕐᓂᑦ 71 ᐊᒻᒪ 72, ᐱᖃᓯᐅᑎᓗᑎ 

ᐋᖅᑭᑦᑕᐅᓂᖏᑦ ᓇᓗᓇᐃᔭᖅᓯᒪᓂᖏᑦ ᐱᓯᒪᑦᑎᔪᒧᑦ, ᐱᖃᓯᐅᑎᓪᓗᑎ ᐱᔾᔪᑎᖏᑦ, ᐊᖏᓂᖓ, ᐱᔪᓐᓇᕐᓂᖏᑦ 

ᐊᒻᒪ ᐊᑐᓕᒪᓂᖏᓐᓂ ᖃᐅᔨᒪᓂᖃᖅᑐᒥ, ᑐᓂᔭᐅᔪᓐᓇᖅᑐᑦ ᐊᒻᒪ ᐃᓚᐅᖃᑕᐅᓂᖓ ᖃᐅᔨᒪᓂᖃᖅᑐᖅ 

ᐱᕙᓪᓕᐊᓂᐅᔪᓂᑦ; 

 ᖃᓄᐃᑦᑑᓂᖓ ᐊᒻᒪ ᐊᖏᓂᖓ ᓄᓇᓕᒻᒥᑦ ᐃᓚᐅᑎᑦᑎᓂᕐᒧᑦ ᐱᓕᕆᐊᖑᔪᑦ ᑲᑎᒪᔨᓄᑦ; 

 ᖃᓄᐃᑦᑐᑐᐃᓐᓇᐃᑦ ᓇᓗᓇᐃᖅᓯᒪᔪᑦ ᑐᑭᒧᐊᕈᑏᑦ ᐊᑦᑐᐊᓂᓖᑦ ᐱᕙᓪᓕᐊᔪᓕᕆᔩᑦ ᐃᓚᐅᖃᑕᐅᓂᖏᓐᓄᑦ 

ᐱᕙᓪᓕᐊᓂᐅᔪᓂᑦ; 

 ᓇᒦᓐᓂᖏᓐᓄᑦ ᐅᐸᑦᑕᐅᓂᖏᑦ, ᐃᓱᒪᒋᔭᖏᓐᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᓯᓱᒋᔭᐅᔪᑦ 

ᐱᔾᔪᑕᐅᔪᓄᑦ ᐱᕙᓪᓕᐊᓂᐅᔪᓄᑦ; 

 ᖃᓄᐃᑦᑑᓂᖏᑦ ᐱᖁᔨᕗᖔᕈᑏᑦ ᐋᖅᑭᑦᑕᐅᓯᒪᔪᓂᑦ ᐊᑖᓂ ᒪᓕᒐᕐᓂᑦ 45 – 51;  

 ᓴᖅᑭᖅᑎᑕᐅᓂᖓ ᐊᖏᓂᖓ ᐊᒻᒪ ᐃᓗᓕᖏᑦ ᑲᑎᒪᔩᑦ ᑎᑎᕋᖅᓯᒪᔭᖏᓐᓂᑦ ᐱᕙᓪᓕᐊᓂᐅᔪᓂᑦ (ᓲᕐᓗ 

ᐃᓄᓕᒫᓂᑦ ᑐᓴᕋᓱᓐᓂᐅᔪᒥᑦ ᓇᓗᓇᐃᔭᐃᓂᕐᒥᑦ) ᐃᓱᒪᒋᔭᐅᓗᑎ ᑲᑎᒪᔨᓄᑦ ᐊᑐᕐᓗᑎ ᐃᓱᒪᓕᐅᓂᕐᒧᑦ 

ᐱᔪᓐᓇᐅᑎᓂᑦ; ᐊᒻᒪᓗ 

 ᑲᑎᒪᔨᒃᑯᑦ ᐃᓱᒪᓕᐊᖓ ᒪᑐᓯᓂᕐᒥ ᑕᒪᒃᑭᓂ ᐅᕝᕙᓘᓐᓃᑦ ᐃᓚᖓᓐᓂ ᑐᓵᑎᑦᑎᓂᐅᔪᒥ ᐃᓄᓕᒫᓄᑦ ᐅᕘᓇ 

ᒪᓕᒐᑎᒍᑦ 133 ᐊᒻᒪ 134. 

ᐊᑐᖅᑕᐅᔭᕆᐊᓕᓐᓄᑦ ᑐᑭᒧᐊᕈᑎᖓ 

32. ᖄᒃᑲᓐᓂᐊᒍᑦ ᐊᑐᖅᑕᐅᔭᕆᐊᓕᓐᓄᑦ ᑐᑭᒧᐊᕈᑎᖓᓂ ᑐᓂᔭᐅᔪᒥ ᐱᔾᔪᑎᖃᖅᑐᒥ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᒥ, 

ᑐᓂᔭᐅᓯᒪᓂᖓᓐᓂ ᐅᕘᓇ ᒪᓕᒐᑎᒍᑦ 141 ᐊᒻᒪ 142,ᐊᑐᖅᑕᐅᔭᕆᐊᓕᓐᓄᑦ ᑐᑭᒧᐊᕈᑎᖓ ᑐᓂᔭᐅᔪᓐᓇᖅᑐᖅ ᑲᑎᒪᔩᑦ 

ᑐᑭᒧᐊᖅᑎᑦᑎᔨᖓᓄᑦ ᐅᕝᕙᓘᓐᓃᑦ ᑎᓕᔭᐅᓯᒪᔪᒥ ᖃᖓᑐᐃᓐᓇᒃᑯᑦ ᑲᑎᒪᔩᑦ ᐃᓱᒪᒋᔭᖃᖅᑎᓪᓗᒋᑦ ᐱᓕᕆᐊᒧᑦ ᑐᔅᓯᕋᐅᒻᒥᑦ 

ᐊᑖᓂ ᑎᑎᕋᖅᓯᒪᔪᓂᑦ 12 ᐅᕙᓂ ᓄᓇᕗᒻᒧᑦ ᐊᖏᕈᑦ, ᐊᒻᒪ ᐃᓚᖓ 3 ᐅᕙᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA) ᐅᕝᕙᓘᓐᓃᑦ ᐊᓯᖓᓂ ᐱᕙᓪᓕᐊᓂᐅᔪᒥᑦ, ᐊᒻᒪ ᑐᑭᒧᐊᖅᑎᑦᑎᑲᓐᓂᕆᐊᓖᑦ 

ᓇᓗᓇᐃᖅᓯᒪᔪᒧᑦ ᐊᑦᑐᐊᓂᓕᓐᓄᑦ ᑲᑐᔾᔨᖃᑎᒌᒧᑦ ᐅᕝᕙᓘᓐᓃᑦ ᐊᐅᓚᓂᖏᓐᓄᑦ ᓴᖅᑭᐸᓪᓕᐊᔪᑦ ᑲᑎᒪᔩᑦ 

ᖃᐅᔨᓴᐃᓂᖓᓐᓂ ᐱᓕᕆᐊᒧᑦ ᑐᔅᓯᕋᐅᒻᒥᑦ ᐅᕝᕙᓘᓐᓃᑦ ᐊᓯᐊᓂ ᐱᕙᓪᓕᐊᓂᐅᔪᒥᑦ. ᑭᓪᓕᖃᖅᑎᑕᐅᖏᓪᓗᓂ ᐃᓗᓕᖏᑦ 

ᐊᑐᖅᑕᐅᔭᕆᐊᓖᑦ ᑐᑭᒧᐊᕈᑏᖓ, ᐊᑐᖅᑕᐅᔭᕆᐊᓖᑦ ᑐᑭᒧᐊᕈᑏᖓᑐᑭᓯᒋᐊᕈᑎᖃᖅᑎᑦᑎᔪᓐᓇᖅᑐᖅ ᒥᔅᓴᓄᑦ: 

 ᖃᓄᖅ ᐱᕙᓪᓕᐊᓂᐅᔪᑦ ᐊᑦᑐᐃᓂᖃᕈᓐᓇᕐᓂᖏᑦ ᓄᓇᓕᓐᓂᑦ ᐋᖅᑭᑦᑕᐅᔪᓐᓇᖅᑐᖅ ᐊᒻᒪ ᐱᓕᕆᐊᖑᓗᓂ; 

 ᑕᐃᒪᐃᒍᓐᓇᕋᓗᐊᕈᓂ ᐊᒻᒪ/ᐅᕝᕙᓘᓐᓃᑦ ᖃᓄᖅ ᑲᑎᒪᔩᑦ ᑐᓂᐅᖅᑲᐃᔪᓐᓇᕐᓂᖏᓐᓄᑦ ᖃᐅᔨᒃᑲᐅᑎᓂᑦ 

ᐱᕙᓪᓕᐊᓂᐅᔪᓂᑦ, ᐱᖃᓯᐅᑎᓪᓗᑎ ᖃᐅᔨᒃᑲᐅᑏᑦ ᐱᕙᓪᓕᐊᓂᐅᔪᓂᑦ ᐊᑦᑐᖅᑕᐅᔪᓐᓇᖅᑐᓂᑦ ᓄᓇᓕᓐᓂᑦ; 

 ᖃᓄᖅ ᑎᓕᒫᖑᔪᑦ, ᐱᖃᓯᐅᑎᓪᓗᑎ ᐱᔪᒪᓂᖃᖅᑐᑦ ᐃᓚᒋᔭᐅᔪᑦ ᑭᒃᑯᑐᐃᓐᓇᕐᓂᑦ, ᑐᓴᖅᑎᑦᑎᔪᓐᓇᖅᑐᑦ 

ᑲᑎᒪᔨᓄᑦ ᑲᑎᒪᔩᑦ ᐱᕙᓪᓕᐊᓂᕆᔭᓕᒫᖏᓐᓂᑦ, ᐱᖃᓯᐅᑎᓪᓗᑎ ᐃᓚᒍᑕᖏᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ 

ᕿᒥᕐᕈᓂᕐᒧᑦ ᐅᖃᐅᓯᔅᓴᐃᑦ ᐊᒻᒪ ᑭᖑᓪᓕᖅᐹᒥᑦ ᑎᑎᕋᖅᓯᒪᔪᑦ ᑐᓂᔭᐅᔪᑦ; 

 ᑕᐃᒪᐃᒍᓐᓇᕋᓗᐊᕈᓂ ᐊᒻᒪ/ᐅᕝᕙᓘᓐᓃᑦ ᖃᓄᖅ ᑎᒥᐅᔪᑦ ᑎᑎᕋᖅᓯᒪᔪᑦ ᑎᑎᕋᖅᑕᐅᔭᕆᐊᖃᕐᓂᐊᕐᓂᖏᓐᓄᑦ 

ᖃᑎᒪᔨᓄᑦ, ᐊᓯᖏᑦ ᑎᒥᐅᔪᑦ ᐊᒻᒪ ᑭᒃᑯᑐᐃᓐᓇᐃᑦ ᓯᕗᓂᐊᒍᑦ ᐊᒻᒪ ᐱᓕᕆᐊᖑᑎᓪᓗᒋᑦ ᐱᕙᓪᓕᐊᓂᖏᑦ; 

 ᑕᐃᒪᐃᒍᓐᓇᕋᓗᐊᕈᓂ ᑎᑎᕋᖅᓯᒪᔪᑦ, ᐱᖃᓯᐅᑎᓪᓗᑎ ᐱᓕᕆᐊᒧᑦ ᑐᔅᓯᕋᐅᑏᑦ, ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒥᑦ (EIS) ᐅᕝᕙᓘᓐᓃᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (IS) ᑎᑎᕋᖅᓯᒪᔪᑦ ᐊᒻᒪ 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᕿᒥᕐᕈᓂᕐᒧᑦ ᑐᓂᔭᐅᔪᑦ ᐱᔭᕇᖅᓯᒪᒐᓗᐊᕐᒪᖔᑕ ᐊᒻᒪ ᒪᓕᓐᓂᖃᕐᓗᑎ ᑲᑎᒪᔩᑦ 

ᐱᑕᖃᕆᐊᖃᖅᑎᑕᖏᓐᓄᑦ, ᐊᒻᒪ ᑕᐃᒪᐃᖏᒃᑯᓂ, ᓇᓗᓇᐃᖅᑕᐅᓂᖏᑦ ᑐᑭᓯᒋᐊᕈᑎᔅᓴᑲᓐᓃᑦ ᑐᔅᓯᕌᖑᔪᑦ ᐊᒻᒪ 

ᑎᑎᕋᖅᓯᒪᔪᑦ ᐱᑕᖃᕆᐊᖃᖅᑎᑕᐅᔪᑦ ᑲᑎᒪᔨᓄᑦ ᑲᒪᒋᔭᖃᕐᓗᑎ ᑕᐃᒪᐃᑦᑐᓂ ᓈᒻᒪᖏᑦᑐᓂᑦ; ᐊᒻᒪ  

 ᖃᓄᖅ ᑲᑎᒪᔨᓄᑦ-ᑎᓕᔭᐅᓂᖓᓂ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᒥ, ᐅᕝᕙᓘᓐᓃᑦ ᐊᓯᐊᒍᑦ ᐃᓱᒪᒋᔭᐅᓂᐅᔪᒥ 

ᑲᑎᒪᔨᓄᑦ-ᑎᓕᐅᕆᔭᐅᔪᒥ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᒥ ᐱᓕᕆᐊᖑᓂᐊᕐᓂᖓᓐᓂ. 

ᐃᓚᖓ V: ᐱᓕᕆᓂᕆᔭᐅᔪᑦ ᑲᑎᒪᔩᑦ ᐱᕙᓪᓕᐊᓂᖏᓐᓄᑦ 

ᑐᑭᓯᓇᖅᓯᑎᑕᐅᓂᖏᑦ ᐊᒻᒪ ᐊᑐᖅᑕᐅᓂᖏᑦ ᒪᓕᒐᐃᑦ ᐱᔾᔪᑎᖃᖅᑐᓂᑦ ᐱᕙᓪᓕᐊᓂᐅᔪᓂᑦ 

33. ᑐᑭᓯᓇᖅᓯᑎᑕᐅᓂᖏᑦ ᐊᒻᒪ ᐊᑐᖅᑕᐅᓂᖏᑦ ᒪᓕᒐᐃᑦ ᐱᔾᔪᑎᖃᖅᑐᓂᑦ ᐱᕙᓪᓕᐊᓂᐅᔪᓂᑦ ᐃᒪᐃᓐᓂᐊᖅᑐᑦ, ᐊᖏᓂᖓᓄᑦ 

ᐊᔾᔨᒌᓐᓂᖃᖅᑐᓄᑦ ᐊᑐᖅᑕᐅᔪᓄᑦ ᒪᓕᑦᑕᐅᔭᕆᐊᓖᑦ ᓈᒻᒪᑦᑐᒥᑦ ᐋᖅᑭᑦᑕᐅᓂᖓ ᐊᒻᒪ ᐊᑐᖅᑕᐅᔭᕆᐊᓕᓐᓄᑦ ᓈᒻᒪᑦᑐᒥᑦ 

ᐊᒻᒪ ᐃᓕᓴᕆᔭᐅᓯᒪᖏᑦᑐᒥ ᐊᒻᒪ ᐃᒪᐃᓐᓂᐊᖅᑐᑦ: 

 ᐱᔪᓐᓇᑎᓪᓗᒍ, ᓈᒻᒪᑎᓪᓗᒍ, ᑐᓂᔭᐅᓂᖏᑦ ᖃᐅᔨᔭᐅᓯᒪᔪᑦ ᑐᓂᔭᔅᓴᐅᒍᓐᓇᕋᔭᓚᐅᖏᑦᑐᑦ ᐊᑖᓂ ᒪᓕᒐᕐᓄᑦ 

ᖃᐅᔨᔭᐅᓯᒪᔪᓄᑦ; ᐊᒻᒪ 

 ᑲᒪᒋᑦᑎᐊᕐᓗᒋᑦ ᐊᒻᒪ ᐃᑉᐱᒋᔭᐅᑦᑎᐊᕐᓗᑎ ᐱᖅᑯᑎᑐᖃᖓ ᐃᓄᐃᑦ ᐅᖃᐅᓯᒃᑯᑦ ᑐᓴᐅᒪᖃᑦᑕᐅᓂᖓ ᐊᒻᒪ 

ᐃᓱᒪᓕᐅᓂᕐᒧᑦ. 

ᓇᓗᓇᐃᖅᓯᓂᖅ 

34. ᖃᓄᐃᑦᑐᑐᐃᓐᓇᖅ ᑎᒥᐅᔪᖅ ᐱᑕᖃᖅᑎᑦᑎᓇᓱᐊᖅᑐᖅ ᑐᑭᓯᒋᐊᕈᑎᓂᑦ ᐊᒻᒪ ᑎᑎᕋᖅᓯᒪᔪᓂᑦ ᐱᕙᓪᓕᐊᓂᐅᔪᒥᑦ, 

ᐱᑕᖃᖅᑎᑕᐅᒐᓗᐊᕈᓂ ᐅᖃᐅᓯᒃᑯᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᒃᑯᑦ, ᓇᓗᓇᐃᖅᓯᒍᓐᓇᕆᐊᓕ ᓴᖅᑭᑎᑦᑎᓗᓂ ᐊᒥᒐᖏᑦᑐᓂᑦ 

ᐊᒻᒪ ᓈᒻᒪᑦᑐᓂᑦ ᑐᑭᓯᒋᐊᕈᑎᓂᑦ ᐃᑲᔪᖅᓯᓗᑎ ᐃᓂᒋᔭᖏᓐᓂᑦ ᖃᓄᐃᓐᓂᕆᔪᓐᓇᑐᐃᓐᓇᕆᐊᖃᖅᑕᖏᓐᓂᑦ. 

35. ᓈᒻᒪᖏᑦᑐᓂᑦ ᓇᓗᓇᐃᕈᑎᑕᖃᕈᓂ, ᑲᑎᒪᔩᑦ ᑐᓂᔭᐅᑎᑦᑎᓂᐊᖅᑐᑦ ᖃᐅᔨᔭᐅᓯᒪᔪᒥᑦ ᐱᑕᖃᖅᑎᑕᐅᔪᖅ ᐊᒻᒪ 

ᓇᓗᓇᐃᖅᓯᓂᐊᖅᑐᖅ ᖃᐅᔨᔭᐅᓯᒪᔪᑦ ᐱᔭᐅᖔᕈᒪᔪᑦ ᑲᑎᒪᔨᓄᑦ, ᐊᒻᒪ ᐱᔾᔪᑎᖏᑦ ᑲᑎᒪᔩᑦ ᐱᖔᕈᒪᔭᖏᓐᓄᑦ. 

ᐊᒃᑐᐊᓂᖓ, ᐱᓕᕆᔾᔪᑎᖓᓂ ᐊᒻᒪᓗ ᓴᙱᓂᕆᔭᖅ ᑐᓴᒐᒃᓴᓂ 

36. ᐱᓕᕆᓂᖃᖅᑎᓪᓗᒋᑦ ᖃᓄᐃᑦᑐᑐᐃᓐᓇᕐᒥᑦ ᐱᕙᓪᓕᐊᓂᐅᔪᒥᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᓇᓗᓇᐃᖅᓯᔭᕆᐊᓖᑦ ᐱᒻᒪᕿᐊᓂᖓ ᐊᒻᒪ ᐊᖏᓂᖓ ᑐᓂᔭᐅᓂᐊᖅᑐᑦ ᖃᓄᐃᑦᑐᑐᐃᓐᓇᐃᑦ ᑐᑭᓯᒋᐊᕈᑏᑦ ᐊᒻᒪ 

ᑎᑎᕋᖅᓯᒪᔪᑦ ᐱᑕᖃᖅᑎᑕᐅᔪᑦ ᐅᕝᕙᓘᓐᓃᑦ ᐱᔭᐅᔪᑦ. ᐃᓱᒪᒋᔭᐅᔪᖅᑕᖃᖏᑦᑐᖅ ᖃᐅᔨᓴᖅᑎᓄᑦ ᑐᑭᓯᒋᐊᕈᓰᑏᑦ, ᐃᓄᐃᑦ 

ᖃᐅᔨᒪᔭᑐᖃᖏᑦ, ᓄᓇᓕᖕᓂ ᖃᐅᔨᒪᓂᐅᔪᓂ ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᓂ ᖃᐅᔨᒪᓂᐅᔪᒥ ᒥᑭᓂᖅᓴᐅᑎᑕᐅᓗᓂ 

ᐊᖏᓂᖓ ᑐᓐᖓᓂᖃᑐᐃᓐᓇᑎᓪᓗᒍ ᑕᑭᓯᒋᐊᕈᑎᐅᔪᖅ, ᐃᑉᐱᒋᓇᑦᑎᐊᓇᖅᑐᖅ, ᖃᐅᔨᓴᖅᑎᓄᑦ ᑐᑭᓯᒋᐊᕈᑏᑦ, ᐃᓄᐃᑦ 

ᖃᐅᔨᒪᔭᑐᖃᖏᑦ, ᓄᓇᓕᖕᓂ ᖃᐅᔨᒪᓂᐅᔪᒥ ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᓂ ᖃᐅᔨᒪᓂᐅᔪᓂ. 

37. ᑎᒥᐅᔪᖅ ᐱᔪᒪᓂᖃᕈᓂ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ, ᖃᐅᔨᓴᖅᑎᓄᑦ, ᐊᕙᑎᓕᕆᓂᕐᒧᑦ, ᐱᖅᑯᓯᓄᑦ, ᐃᓄᐃᑦ 

ᖃᐅᔨᒪᓂᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᓄᓇᓕᖕᓂ ᖃᐅᔨᒪᓂᐅᔪᒥ ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᓂ ᖃᐅᔨᒪᓂᐅᔪᓂ 

ᖃᐅᔨᒪᕐᔪᐊᕐᓂᐅᔪᒥ ᐊᒻᒪᓗ/ᐅᕝᕙᓘᓐᓃᑦ ᐊᑐᓕᒪᓂᖓᓂ ᑕᑯᓯᒪᔪᒧᑦ ᐃᓱᒪᒋᔭᐅᓗᓂ “ᖃᐅᔨᒪᓂᖃᖅᑐᖅ” ᑐᑭᓯᒋᐊᕈᑎᓂᑦ, 

ᑲᑎᒪᔩᑦ ᐱᔭᕆᐊᖃᖅᑐᑦ ᑎᒥᐅᔪᖅ ᓇᓗᓇᐃᔭᐃᓗᓂ ᑐᑭᓯᒋᐊᕈᑎᖏᓐᓂᑦ ᑕᑯᓯᒪᔪᒧᑦ, ᐱᖃᓯᐅᑎᓪᓗᑎ ᐱᔪᓐᓇᕐᓂᖏᑦ, 

ᐃᓕᓐᓂᐊᖅᓯᒪᓂᖓ ᐊᒻᒪ/ᐅᕝᕙᓘᓐᓃᑦ ᐊᑐᖃᑦᑕᖅᓯᒪᓗᓂ ᑲᑎᒪᔨᓄᑦ. ᐅᓇ ᓇᑭᙶᕐᓂᖓᓂ ᐅᓂᒃᑳᕆᓂᐅᔪᖅ 

ᖁᙱᐊᖅᑐᕕᓂᕐᒥ ᑎᑎᕋᖅᑕᐅᔭᕆᐊᖃᖅᐳᖅ ᑲᑎᒪᔨᓄᑦ ᐊᑦᑕᑕᖅᑕᐅᓗᓂ ᐱᔾᔪᑎᖃᖅᑐᒥ ᑎᑎᕋᖅᓯᒪᔪᓂ ᑐᓂᖅᑯᑕᐅᔪᓂᒃ, 

ᐅᕝᕙᓘᓐᓃᑦ, ᑎᑎᕋᕈᑎᒃ ᐃᑲᔪᖅᓱᐃᓂᕐᒥ ᖁᙱᐊᖅᑐᕕᓂᕐᒥ ᓴᖅᑭᑦᑐᒥ ᐃᓄᓕᒫᓄᑦ ᑐᓵᓂᖃᖅᑐᓄᑦ, ᑎᑎᕋᖅᑕᐅᔭᕆᐊᓖᑦ 

ᑲᑎᒪᔨᓄᑦ 15−ᓂᑦ ᐅᓪᓗᓂᑦ ᓯᕗᓂᐊᒍᑦ ᐱᒋᐊᓚᐅᖅᑎᓐᓇᒍ ᐃᓄᓕᒫᓄᑦ ᑐᓵᓂᖃᖅᑐᓄᑦ. 

38. ᐱᑕᖃᖏᒃᑲᓗᐊᖅᑎᓪᓗᒍ ᒪᓕᓐᓂᕐᒧᑦ ᒪᓕᒐᖅ 37, ᑲᑎᒪᔩᑦ ᐃᒪᐃᒍᓐᓇᖅᑐᑦ ᑐᑭᒧᐊᖅᑎᓪᓗᒋᑦ ᑎᒥᐅᔪᑦ 

ᖃᓄᐃᓘᒃᑲᓂᖅᑎᑦᑎᓗᑎ ᐱᔪᓐᓇᖅᑎᑕᐅᓗᑎ ᖃᐅᔨᒪᓂᖃᕐᓗᑎ ᑕᑯᓐᓇᖅᓯᒪᔪᑦ ᐃᓄᓐᓂᑦ ᑲᑎᒪᑎᑦᑎᓂᐅᔪᓂᑦ. 

39. ᒪᓕᑦᑎᐊᖅᓯᒪᓂᖓᓂ ᒪᓕᒐᐅᔪᓂ 37 ᐊᒻᒪ 38 ᐱᔭᕆᐊᖃᙱᓚᑦ ᐃᓄᑐᖃᕐᓄᑦ ᐅᕝᕙᓘᓐᓃᑦ ᐊᓯᖏᓐᓂ ᑎᒍᒥᐊᖅᑎᐅᔪᓂ 

ᐃᓄᐃᑦ ᖃᐅᔨᒪᔭᑐᖃᖏᓐᓂ, ᓄᓇᓕᖕᓂ ᖃᐅᔨᒪᓂᐅᔪᒥ ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᓂ ᖃᐅᔨᒪᓂᐅᔪᓂ 

ᐅᖃᐅᓯᖃᕐᓂᖏᓐᓂ ᖃᐅᔨᒪᓂᖏᓐᓂ ᑲᑎᒪᔨᓄᑦ. 

40. ᑭᓯᐊᓂ ᐃᓚᐅᖃᑕᐅᙱᒃᑯᓂ ᐋᖅᑭᒃᑕᐅᓯᒪᓂᖓᓐᓂ ᒪᓕᒐᕐᒥ 42, ᑲᑎᒪᔨᑦ ᐃᓱᒪᒋᔭᕆᐊᖃᖅᐳᑦ ᑕᒪᒃᑭᓂ ᑐᓴᒐᒃᓴᓂ, 

ᑎᑎᖅᑲᖁᑕᐅᔪᓂ ᐊᒻᒪ ᑕᑯᒃᓴᐅᓂᐅᔪᓂ ᑐᓂᔭᐅᔪᓂ ᐅᕝᕙᓘᓐᓃᑦ ᐱᔭᐅᔪᓂ ᑕᐃᑲᙵᑦ ᐱᔾᔪᑎᖃᖅᑐᒥ 

ᓇᓗᓇᐃᖅᑕᐅᓯᒪᔪᓄᑦ ᐱᕙᓪᓕᐊᓂᐅᔪᒥ ᐅᕝᕙᓘᓐᓃᑦ ᐊᑐᖅᑕᐅᓂᖓᓂ ᐃᓱᒪᒋᔭᐅᔪᒥ ᑲᑎᒪᔨᓄᑦ “ᓱᓇᒃᑯᑖᖑᓂᖓᓂ” 

ᐊᒻᒪ “ᐊᑑᑎᖃᕐᓂᖓᓂ”. ᖃᐅᔨᓴᐃᓂᕐᒧᑦ ᑐᓴᒐᒃᓴᐃᑦ, ᑎᑎᖅᑲᖁᑕᐅᔪᑦ ᐅᕝᕙᓘᓐᓃᑦ ᑕᑯᒃᓴᐅᓂᐅᔪᑦ “ᓱᓇᒃᑯᑖᖑᓂᖏᓐᓂ” 

, ᑲᑎᒪᔾᔨᑦ ᐃᓱᒪᒋᔭᖃᕐᓂᐊᖅᐳᑦ ᓱᓕᓂᐅᔪᓂ ᑐᓴᒐᒃᓴᐃᑦ, ᑎᑎᖅᑲᖁᑕᐅᔪᑦ ᐅᕝᕙᓘᓐᓃᑦ ᑕᑯᒃᓴᐅᓂᐅᔪᑦ ᕿᓂᕐᓂᖏᓐᓂ 

ᓴᖅᑭᑎᑦᑎᓂᕐᒧᑦ ᐱᔭᕆᐊᖃᕐᒪᖔᑕ ᐅᕝᕙᓘᓐᓃᑦ ᐃᑲᔫᑎᖃᕐᒪᖔᑕ ᑲᑎᒪᔨᓄᑦ ᐃᓱᒪᓕᐅᕆᓂᖏᓐᓂ ᐱᓕᕆᐊᖑᔪᓂ 

ᐊᑲᐅᙱᓕᐅᕈᑕᐅᔪᒥ ᐱᔾᔪᑎᖃᖅᑐᒥ ᓇᓗᓇᐃᖅᑕᐅᓯᒪᔪᓄᑦ ᖃᐅᔨᓴᐃᓂᐅᔪᒥ ᐅᕝᕙᓘᓐᓃᑦ ᐱᕙᓪᓕᐊᓂᐅᔪᒥ. 

ᐃᓱᒪᓕᐅᕈᑎᖃᕐᓂᕐᒥ ᓱᓕᓂᐅᔪᑦ ᐱᔭᐅᔭᕆᐊᖃᕐᒪᖔᑕ ᐅᕝᕙᓘᓐᓃᑦ ᐃᑲᔫᑎᖃᕐᒪᖔᑕ, ᑲᑎᒪᔨᑦ ᐊᑐᕐᓂᐊᖅᐳᑦ ᓇᖕᒥᓂᖅ 

ᐱᓕᕆᑦᑎᐋᕈᓐᓇᕐᓂᕐᒥᖕᓂᒃ ᐱᓕᕆᐊᖑᓇᓱᐋᖅᑐᒥ. ᖃᐅᔨᓴᐃᓂᕐᒧᑦ ᑐᓴᒐᒃᓴᐃᑦ, ᑎᑎᖅᑲᖁᑕᐅᔪᑦ ᐅᕝᕙᓘᓐᓃᑦ 

ᑕᑯᒃᓴᐅᓂᐅᔪᑦ “ᐊᑑᑎᖃᕐᓂᖏᓐᓂ”, ᑲᑎᒪᔨᑦ ᐃᓱᒪᒃᓴᖅᓯᐅᕆᓂᐊᖅᐳᑦ ᑐᒃᓯᕋᖅᑕᐅᔪᓂ ᓱᓇᒃᑯᑖᑦ ᑕᑯᒃᓴᐅᑎᑦᑎᓂᖃᕈᓂ 

ᐅᕝᕙᓘᓐᓃᑦ ᓱᓂᙱᓐᓂᖓᓂ ᓱᓕᓂᐅᔪᒥ ᐱᔾᔪᑎᖃᖅᑐᒥ ᓇᓗᓇᐃᖅᑕᐅᓯᒪᔪᓄᑦ ᖃᐅᔨᓴᐃᓂᐅᔪᒥ ᐅᕝᕙᓘᓐᓃᑦ 

ᐱᕙᓪᓕᐊᓂᐅᔪᒥ.  

41. ᑲᑎᒪᔩᑦ ᐃᓱᒪᒋᔭᖃᕈᑎᒃ ᑐᓴᒐᒃᓴᐃᑦ, ᑎᑎᖅᑲᖁᑕᐅᔪᑦ ᐅᕝᕙᓘᓐᓃᑦ ᑕᑯᒃᓴᐅᓂᐅᔪᑦ ᐃᓕᔭᐅᔪᓐᓇᕐᓂᖓᓂ ᐱᔾᔪᑎᓕᖕᒥ 

ᓇᓗᓇᐃᖅᑕᐅᓯᒪᔪᓄᑦ ᖃᐅᔨᓴᐃᓂᐅᔪᒥ ᐅᕝᕙᓘᓐᓃᑦ ᐱᕙᓪᓕᐊᓂᐅᔪᒥ ᐊᒻᒪᓗ ᐊᖏᕈᑎᒃ ᓱᓇᒃᑯᑖᓂ ᑎᑎᕋᖅᑕᐅᓂᖏᓐᓂ 

ᐃᓄᖕᓄᑦ ᐊᑎᓕᐅᖅᑕᐅᕕᖓᓄᑦ ᐊᒻᒪᓗ/ᐅᕝᕙᓘᓐᓃᑦ ᐃᓚᐅᑎᑦᑎᓂᕐᒥ ᐃᓄᓕᒫᓄᑦ ᑐᓵᓂᖃᖅᑐᓄᑦ ᑎᑎᕋᖅᑕᐅᓯᒪᓂᖓᓂ, 

ᑲᑎᒪᔩᑦ ᓈᒻᒪᒋᔭᐅᓂᖓᓂ ᓱᓇᒃᑯᑖᓂ ᑐᓂᓯᓂᖃᙱᓚᖅ ᑭᖑᓪᓕᖅᐹᖑᔪᒥ ᒪᓕᒋᐊᓕᖕᒥ ᑲᑎᒪᔨᓄᑦ: ᑐᓴᒐᒃᓴᐃᑦ, 

ᑎᑎᖅᑲᖁᑕᐅᔪᑦ ᐅᕝᕙᓘᓐᓃᑦ ᑕᑯᒃᓴᐅᓂᐅᔪᑦ ᐃᓱᐊᓂ ᐃᓱᒪᒃᓴᖅᓯᐅᕆᔭᐅᓂᐊᖅᐳᑦ ᑲᑎᒪᔨᓄᑦ: ᓱᓇᒃᑯᑖᖑᓂᖏᓐᓂ ᐊᒻᒪᓗ 

ᐊᑑᑎᖃᕐᓂᖓᓂ ᐱᔾᔪᑎᓕᖕᒥ ᓇᓗᓇᐃᖅᑕᐅᓯᒪᔪᓄᑦ ᖃᐅᔨᓴᐃᓂᐅᔪᒥ ᐅᕝᕙᓘᓐᓃᑦ ᐱᕙᓪᓕᐊᓂᐅᔪᒥ ᐅᕝᕙᓘᓐᓃᑦ 

ᑐᓴᒐᒃᓴᐃᑦ, ᑎᑎᖅᑲᖁᑕᐅᔪᑦ ᐅᕝᕙᓘᓐᓃᑦ ᑕᑯᒃᓴᐅᓂᐅᔪᑦ ᐃᓱᒪᓕᐅᕆᔭᐅᓂᐊᕐᓂᖓᓂ ᓇᓕᐊᑐᐃᓐᓇᓄᑦ ᓱᓕᓂᐅᔪᓂ 

ᐊᑲᐅᙱᔨᐅᕈᑕᐅᔪᓂ. 

42. ᑲᑎᒪᔨᒃᑯᑦ ᐃᓱᒪᓕᐅᕆᒐᓗᐊᕈᓂ ᓇᓗᓇᐃᖅᑕᐅᓯᒪᔪᓂ ᑐᓴᒐᒃᓴᐃᑦ, ᑎᑎᖅᑲᖁᑕᐅᔪᑦ ᐅᕝᕙᓘᓐᓃᑦ ᑕᑯᒃᓴᐅᓂᐅᔪᑦ 

ᓱᓇᒃᑯᑖᖑᓂᖓᓂ ᐊᒻᒪ ᐊᑑᑎᖃᕐᓗᓂ ᐋᖅᑭᒃᑕᐅᓯᒪᓂᖓᑎᒍᑦ ᒪᓕᒐᐅᔪᒥ 40, ᑲᑎᒪᔨᑦ ᐃᓚᐅᙱᑎᑦᑎᔪᓐᓇᖅᐳᑦ 

ᑐᓴᒐᒃᓴᐃᑦ, ᑎᑎᖅᑲᖁᑕᐅᔪᑦ ᐅᕝᕙᓘᓐᓃᑦ ᑕᑯᒃᓴᐅᓂᐅᔪᑦ ᑎᑎᕋᖅᑕᐅᓂᖓᓂ ᐃᓄᓐᓄᑦ ᑎᑎᕋᕐᕕᖓᓄᑦ, ᐊᒻᒪ 

ᐃᓱᒪᒃᓴᖅᓯᐅᕈᑎᒃᓴᑦ ᑲᑎᒪᔨᓄᑦ ᐃᓱᒪᓕᐅᕆᓂᐅᔪᒥ, ᑲᑎᒪᔨᒃᑯᑦ ᐃᓱᓕᑦᑎᒍᑎᒃ ᐊᑭᓪᓗᐊᖓᓂ ᓱᓇᒃᑯᑖᖑᔪᒥ ᑲᑎᒪᔨᓄᑦ 

ᐃᓱᒪᓕᐅᕆᓂᖓᓂ ᐅᖁᒪᐃᓐᓂᖅᓴᐅᓂᖓᓂ ᐅᑯᓄᖓ:  

 ᐊᑦᑕᓇᕐᓂᖓ ᓈᒻᒪᖏᑦᑐᒥ ᐊᑦᑕᓇᕈᑎᖃᕈᓐᓇᓂᕐᒥᑦ ᑲᑎᒪᔨᓄᑦ, ᓇᓕᐊᑐᐃᓐᓇᖅ ᐱᓕᕆᖃᑎᒌᖑᔪᓄᑦ 

ᐅᕝᕙᓘᓐᓃᑦ ᐃᓄᖕᒧᑦ; 

 ᐱᑕᖃᑐᐃᓐᓇᕆᐊᖃᕐᓂᖓᓂ ᐸᒡᕕᓵᕆᓂᖓᓂ ᓈᒻᒪᖕᓂᐅᔪᒥ ᐅᕝᕙᓘᓐᓃᑦ ᐊᑕᐅᓯᐅᓪᓚᑦᑖᕐᓂᖏᓐᓂᑦ ᑲᑎᒪᔩᑦ 

ᐱᓕᕆᓂᖏᓐᓂ; 

 ᐱᑕᖃᑐᐃᓐᓇᕆᐊᖃᕐᓂᖓᓂ ᓱᓇᒃᑯᑖᓂ ᐱᑎᑦᑎᓇᔭᕐᓂᖓᓂ ᓇᓗᓕᕈᑕᐅᓂᖓᓂ ᐊᑲᐅᙱᓕᐅᕈᑕᐅᔪᓂ, 

ᐊᓯᐊᒍᑦ ᑐᕌᖓᓂᖃᑦᑎᐊᙱᓪᓗᓂ ᐅᕝᕙᓘᓐᓃᑦ ᐊᔾᔨᐅᔪᓐᓃᖅᑎᑦᑎᓗᓂ ᑲᑎᒪᔨᒃᑯᑦ ᓱᓕᓂᐅᔪᓂ−ᕿᓂᕐᓂᖏᓐᓂ 

ᐱᓕᕆᓂᐅᔪᒥ; ᐅᕝᕙᓘᓐᓃᑦ 

 ᐱᔭᕆᐊᖃᙱᓐᓂᖓᓂ ᐅᕝᕙᓘᓐᓃᑦ ᑕᐃᒪᐃᒃᑲᓐᓂᕐᓂᖓᓂ ᖃᓄᐃᓐᓂᐅᔪᒥ ᓱᓇᒃᑯᑖᓂᑦ. 

ᐃᓄᐃᑦ ᖃᐅᔨᒪᔭᑐᖃᖏᑦ, ᓄᓇᓕᖕᓂ ᖃᐅᔨᒪᓂᐅᔪᒥ ᐊᒻᒪᓗ ᓄᓇᖃᖅᑳᖅᓯᒪᔪᓂ ᖃᐅᔨᒪᓂᐅᔪᒥ 

43. ᑲᑎᒪᔩᑦ ᑲᔪᖏᖅᓴᐃᓂᐊᖅᑐᑦ ᑐᓂᖅᑯᑕᐅᔪᓂᒃ, ᐃᓱᒪᒃᓴᖅᓯᐅᕆᓂᖓᓂ ᐊᒻᒪ ᐊᑐᓕᖅᑎᑦᑎᓂᖓᓂ ᖃᓄᐃᑦᑐᑐᐃᓐᓇᕐᓂᑦ 

ᐊᑦᑐᐊᓂᓕᓐᓂᑦ ᐃᓄᐃᑦ ᖃᐅᔨᒪᔭᑐᖃᖏᑦ, ᓄᓇᓕᖕᓂ ᖃᐅᔨᒪᓂᐅᔪᒥ ᐊᒻᒪᓗ ᓄᓇᖃᖅᑳᖅᓯᒪᔪᓂ ᖃᐅᔨᒪᓂᐅᔪᒥ 

ᐱᖃᓯᐅᑎᓪᓗᑎ ᐅᖃᐅᓯᒃᑯᑦ ᐱᖅᑯᓯᑐᖃᐃᑦ, ᖃᖓᑐᐃᓐᓇᒃᑯᑦ ᐱᕙᓪᓕᐊᓂᕆᔭᖏᓐᓂᑦ. 

44. ᑲᑎᒪᔩᑦ ᐋᖅᑭᔅᓯᔪᓐᓇᖅᑐᑦ ᑐᓴᕐᕕᖃᕐᓗᑎ ᐃᓐᓇᑐᖃᕐᓂᑦ ᐅᕝᕙᓘᓐᓃᑦ ᑎᒍᒥᐊᖅᑐᒥᑦ ᐊᑦᑐᐊᓂᓕᓐᓂᑦ ᐃᓄᐃᑦ 

ᖃᐅᔨᒪᓂᖏᑦ ᐅᕝᕙᓘᓐᓃᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ, ᓄᓇᓕᖕᓂ ᖃᐅᔨᒪᓂᐅᔪᒥ ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᓂ 

ᖃᐅᔨᒪᓂᐅᔪᓂ ᖃᖓᑐᐃᓐᓇᒃᑯᑦ ᓯᕗᓂᐊᒍᑦ, ᐱᕙᓪᓕᐊᓂᖃᖅᑎᓪᓗᒋᑦ ᐅᕝᕙᓘᓐᓃᑦ ᐱᕙᓪᓕᐊᓂᖃᕇᖅᑎᓪᓗᒋᑦ ᑲᑎᒪᔩᑦ 

ᐃᓱᒪᒋᔭᖓᓂ ᓈᒻᒪᒐᓱᒋᔭᖓᓂᑦ. 

ᐱᖁᔨᕗᖔᕈᑏᑦ 

45. ᖃᓄᐃᓐᓂᐅᔪᖅ ᓴᖅᑭᕐᓂᕈᓂ ᓯᕗᓂᐊᒍᑦ, ᐅᕝᕙᓘᓐᓃᑦ ᐱᕙᓪᓕᐊᓂᖃᖅᑎᓪᓗᒋᑦ ᐱᑕᖃᕆᐊᖃᖅᑎᑦᑎᔪᒥᑦ ᐃᓱᒪᓕᐅᓂᕐᒥᑦ, 

ᑲᑎᒪᔨᓄᑦ ᑎᓕᐅᕆᔾᔪᑦ, ᐊᑐᖅᑕᐅᒋᐊᓕᓐᓄᑦ ᑐᑭᒧᐊᕈᑎ ᐅᕝᕙᓘᓐᓃᑦ ᐊᓯᐊᒍᑦ ᐊᑐᖅᑕᐅᒋᐊᓕᓐᓄᑦ ᑐᑭᒧᐊᕈᑎᒥᑦ 

ᑲᑎᒪᔨᓂᑦ, ᑎᒥᐅᔪᖅ ᑲᑎᒪᔩᑦ ᓵᖓᓅᕈᓐᓇᖅᑕᖓ ᐱᖁᔨᕗᖔᓕᐅᕐᓗᓂ ᑲᑎᒪᔨᓄᑦ. 

46. ᐃᓱᒪᒋᔭᐅᓂᐊᕐᓗᓂ, ᐱᖁᔨᕗᖔᕈᑦ ᑎᑎᕋᖅᑕᐅᔪᓐᓇᖅᑐᖅ ᑎᒥᐅᔪᒧᑦ ᓯᕗᓂᐊᒍᑦ ᐅᖃᐅᓯᒃᑯᑦ ᐱᓕᕆᓂᖃᓚᐅᖅᑎᓐᓇᒋᑦ 

(ᓲᕐᓗ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᐅᑉ) ᐃᒪᐃᑦᑕᕆᐊᓕᒃ: 



 

 

ᐋᖅᑭᒋᐊᖅᑕᐅᔪᒥ ᑐᓴᐅᒪᑎᑦᓯᓂᕐᒥᑦ ᑎᑎᕋᖅᑕᐅᒋᐊᕐᖓᕈᑦ   

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᒪᓕᒐᐃᑦ ᐊᑐᖅᑕᐅᔭᕆᐊᓖᑦ ᐅᒃᑐᐱᕆ 2022 

21  

 ᑎᑎᕋᖅᓯᒪᓗᓂ ᐊᒻᒪ ᑎᑎᕋᖅᑕᐅᓗᓂ ᖃᑦᑏᓐᓇᐅᓛᕆᔭᖏᑦ 28 ᐅᓪᓗᐃᑦ ᓯᕗᓂᐊᒍᑦ ᐱᒋᐊᓚᐅᖅᑎᓐᓇᒍ 

ᐃᓄᓐᓂᑦ ᑲᑎᒪᑎᑦᑎᓂᐅᔪᖅ ᐱᕙᓪᓕᐊᓂᐅᔪᓂᑦ; 

 ᑎᒥᐅᔪᖅ ᑎᑎᕋᖅᓯᒍᒪᒍᓂ ᐱᖁᔨᕗᖔᕈᒻᒥᑦ ᑐᖔᓂ 28 ᐅᓪᓗᐃᑦ ᐱᒋᐊᓚᐅᖅᑎᓐᓇᒍ ᐃᓄᓐᓂᑦ 

ᑲᑎᒪᑎᑦᑎᓂᐅᔪᖅ ᐱᕙᓪᓕᐊᓂᐅᔪᓂᑦ, ᐱᖁᔨᕗᖔᕈᑦ ᓇᓗᓇᐃᖅᓯᓯᒪᔭᕆᐊᓕᒃ ᐱᔾᔪᑎᖏᓐᓄᑦ ᑭᖑᕙᕐᓂᖏᓐᓄᑦ 

ᑎᑎᕋᖅᑕᐅᓂᖓᓄᑦ ᐊᒻᒪ ᑕᑯᔅᓴᐅᑎᑦᑎᔭᕆᐊᓕᒃ ᐱᖁᔨᕗᖔᕈᑦ ᐊᖏᖅᑕᐅᒐᔭᕐᒪᖔᖅ ᑲᑎᒪᔨᓄᑦ 

ᑎᑎᕋᖅᑕᐅᓗᓂ ᓈᒻᒪᓈᖅᑐᒃᑯᑦ, ᐃᓱᒪᒋᓪᓗᒋᑦ ᐱᓕᕆᔭᐅᔪᖅ ᓴᖅᑭᓚᐅᕐᓂᖓ ᐱᕙᓪᓕᐊᓂᐅᔪᒥᑦ ᐊᒻᒪ 

ᐃᓱᒪᒋᔭᐅᓂᖏᓐᓄᑦ ᐊᑐᖅᑕᐅᒋᐊᓖᑦ ᓈᒻᒪᓐᓂᖏᓐᓄᑦ ᑎᒥᓕᒫᓄᑦ; 

 ᓇᐃᑦᑐᒥ ᓇᓗᓇᐃᔭᐃᓗᓂ ᐃᓱᒪᓕᐅᕈᑦ, ᑲᑎᒪᔨᓄᑦ ᑎᓕᓯᔾᔪᑦ, ᐊᑐᖅᑕᐅᒋᐊᓕᓐᓄᑦ ᑐᑭᒧᐊᕈᑦᑦ ᐅᕝᕙᓘᓐᓃᑦ 

ᐊᓯᖏᓐᓄᑦ ᑲᑎᒪᔨᓄᑦ ᑐᑭᒧᐊᕈᑎᑦ ᕿᓂᖅᑕᐅᔪᑦ ᐊᒻᒪ ᑐᓐᖓᕕᖏᑦ ᐱᖁᔨᕗᖔᕈᑦ ᓴᓇᔭᐅᑎᓪᓗᒍ; 

 ᐃᓚᖃᕐᓗᓂ ᖃᓄᐃᑦᑐᑐᐃᓐᓇᕐᓂᑦ ᑎᑎᕋᖅᓯᒪᔪᓂᑦ ᑎᒥᐅᔪᖅ ᑐᓂᔪᒪᔭᖓᓂᑦ ᐃᑲᔪᕐᓗᒍ ᐱᖁᔨᕗᖔᕈᑦ; 

 ᐃᓚᖃᕐᓗᓂ ᓇᓗᓇᐃᖅᓯᒪᔪᒥᑦ ᐊᒻᒪ ᑕᒻᒪᖅᓯᒪᖏᑦᑐᒥᑦ ᐅᓂᒃᑳᑦ ᖃᓄᐃᓐᓂᐅᔪᑦ ᐊᑦᑐᐊᓂᓖᑦ ᑲᑎᒪᔩᑦ 

ᐃᓱᒪᒋᔭᖃᕐᓕᓂᖏᓐᓄᑦ ᐱᖁᔨᕗᖔᕈᑦ; ᐊᒻᒪ 

 ᐊᑐᕈᓐᓇᕈᓂ, ᐊᒻᒪ ᑕᑯᒃᓴᐅᑎᑦᑎᔪᒥ ᑭᒡᓕᖃᕐᓂᐅᔪᓂ ᓴᖅᑭᑎᑕᐅᓂᖓᓂ, ᐃᓚᖃᖅᑐᒥ 

ᑕᑯᔭᐅᔭᕆᐊᖃᙱᓐᓂᖓᓂ ᐅᕝᕙᓘᓐᓃᑦ ᑲᙳᓇᕐᓂᖓᓂ ᑎᓕᔭᐅᓂᐅᔪᒥ, ᑐᓂᓯᓗᑎᒃ ᑲᑎᒪᔨᓄᑦ 

ᐱᔾᔪᑎᖃᖅᑐᓂᑦ ᖃᓄᐃᑦᑐᑐᐃᓐᓇᕐᓂᑦ ᐊᖏᕈᑎᓂᑦ ᐊᑦᑐᐊᓂᓖᑦ ᐱᖁᔨᕗᖔᕈᒻᒧᑦ ᐊᖏᕈᑎᐅᔪᖅ ᑎᒥᐅᔪᒧᑦ 

ᐱᖁᔨᕗᖔᓕᐅᖅᑐᖅ, ᐊᓯᖏᑦ ᑎᒥᐅᔪᑦ ᐱᕙᓪᓕᐊᓂᐅᔪᓄᑦ, ᓄᓇᓕᒻᒧᑦ ᑭᒡᒐᖅᑐᐃᔩᑦ, ᓄᓇᓕᒻᒧᑦ ᑭᒡᒐᖅᑐᐃᔩᑦ, 

ᐃᓚᒋᔭᐅᔪᑦ ᑭᒃᑯᑐᐃᓐᓇᕐᓄᑦ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᐃᑦ ᑯᐊᐳᕇᓴᐃᑦ, ᑲᑐᔾᔨᖃᑎᒌᑦ ᐅᕝᕙᓘᓐᓃᑦ 

ᐱᔪᓐᓇᐅᑎᓕᒃ. 

47. ᐱᖁᔨᕗᖔᓕᐅᕈᑎᒥᒃ ᑎᑎᕋᖅᑕᐅᔪᑦ ᓯᕗᓂᐊᒍᑦ ᐅᖃᐅᓯᒃᑯᑦ ᐱᕙᓪᓕᐊᓂᖃᖅᑎᓪᓗᒋᑦ, ᑲᑎᒪᔩᑦ ᐊᓯᖏᓐᓂᑦ ᑎᒥᐅᔪᓂᑦ 

ᐊᒻᒪᓗᑦᑕᐅᖅ ᑭᒃᑯᑐᐃᓐᓇᕐᓂᑦ ᐱᕕᔅᓴᖃᖅᑎᑦᑎᓗᓂ ᑭᐅᓂᕐᒥᑦ ᐱᖁᔨᕗᖔᕈᒻᒧᑦ ᑎᑎᕋᖅᓯᒪᓗᓂ ᑎᑎᕋᖅᑕᐅᓗᓂ 

ᑭᐅᔾᔪᑎᐅᔪᖅ ᑲᑎᒪᔨᓄᑦ ᐃᓗᐊᓂ 14 ᐅᓪᓗᓂ ᑭᖑᓂᐊᒍᑦ ᑎᒥᐅᔪᑦ ᐱᓚᐅᖅᑎᓪᓗᒋᑦ ᐱᖁᔨᕗᖔᕈᒻᒥᑦ, ᐅᕝᕙᓘᓐᓃᑦ 

ᐃᓗᐊᓂ ᐱᕕᔅᓴᖃᖅᑎᑕᐅᔪᒥᑦ ᑲᑎᒪᔨᓄᑦ. 

48. ᑭᐅᔾᔪᑎᐅᔪᖅ ᑎᑎᕋᖅᑕᐅᔪᖅ ᐊᑖᓂ ᒪᓕᒐᖅ 47 ᐃᒪᐃᑦᑕᕆᐊᓕᒃ: 

 ᑎᑎᕋᖅᓯᒪᓗᓂ; 

 ᓇᐃᑦᑐᒥᑦ ᓇᓗᓇᐃᕐᓗᒍ ᖃᓄᐃᓕᖓᓂᖓ ᑭᐅᔪᖅ ᑎᒥᐅᔪᖅ ᐱᔾᔪᑎᖃᖅᑐᒥᑦ: 

i. ᐃᓱᒪᓕᐅᖅᑕᐅᔪᖅ, ᐊᑐᖅᑕᐅᒋᐊᓕᓐᓄᑦ ᑐᑭᒧᐊᕈᑎ ᐅᕝᕙᓘᓐᓃᑦ ᐊᓯᖏᑎᒍᑦ ᐊᑐᖅᑕᐅᒋᐊᓕᓐᓄᑦ 

ᑐᑭᒧᐊᕈᑦ ᕿᓂᖅᑕᐅᔪᖅ; 

ii. ᑐᓐᖓᕕᖏᑦ ᐱᖁᔨᕗᖔᕈᒻᒧᑦ; ᐊᒻᒪ 

iii. ᖃᓄᐃᑦᑐᑐᐃᓐᓇᐃᑦ ᑎᑎᕋᖅᓯᒪᔪᑦ ᑐᑭᓂᔭᐅᔪᑦ ᐃᑲᔪᖅᑐᓂᑦ ᐱᖁᔨᕗᖔᕈᒻᒧᑦ; 

 ᐃᓚᖃᕐᓗᓂ ᖃᓄᐃᑦᑐᑐᐃᓐᓇᕐᓂᑦ ᑎᑎᕋᖅᓯᒪᔪᓂᑦ ᑭᐅᔪᖅ ᑎᒥᐅᔪᖅ ᑐᓂᔪᒪᔭᖓᓂᑦ ᑭᐅᓗᑎ ᐱᖁᔨᕗᖔᕈᒻᒧᑦ 

ᐅᕝᕙᓘᓐᓃᑦ ᑎᑎᕋᖅᓯᒪᔪᓂᑦ ᑎᑎᕋᖅᑕᐅᔪᑦ ᐃᑲᔪᓂᕐᒧᑦ ᐱᖁᔨᕗᖔᕈᒻᒧᑦ; 

 ᐃᓚᖃᕐᓗᓂ ᓇᓗᓇᐃᖅᓯᒪᔪᒥᑦ ᐊᒻᒪ ᑕᒻᒪᖅᓯᒪᖏᑦᑐᒥᑦ ᐅᓂᒃᑳᑦ ᖃᓄᐃᓐᓂᐅᔪᑦ ᐊᑦᑐᐊᓂᓖᑦ ᑎᒥᐅᔪᒧᑦ 

ᐃᓱᒪᒋᔭᖓᓄᑦ ᐊᑦᑐᐊᓂᓖᑦ ᑲᑎᒪᔩᑦ ᐃᓱᒪᒋᔭᖃᕐᓕᓂᖏᓐᓄᑦ ᐱᖁᔨᕗᖔᕈᑦ; ᐊᒻᒪ 

 ᐊᑐᕈᓐᓇᕈᓂ, ᐊᒻᒪ ᑕᑯᒃᓴᐅᑎᑦᑎᔪᒥ ᑭᒡᓕᐅᔪᓂᑦ ᓴᖅᑭᑎᑕᐅᓂᖓᓂ, ᐃᓚᖃᖅᑐᒥ ᑕᑯᒃᓴᐅᑎᑕᐅᔭᕆᐊᖃᙱᑦᑐᒥ 

ᐅᕝᕙᓘᓐᓃᑦ ᑲᙳᓇᕐᓂᖓᓂ ᑐᓂᔭᐅᓂᖓᓂ, ᑐᓂᓯᓗᓂ ᑲᑎᒪᔨᓂᑦ ᑐᓴᒐᒃᓴᓂ ᐱᔾᔪᑎᖃᖅᑐᒥ ᓇᓕᐊᑐᐃᓐᓇᓂ 

ᐊᖏᕈᑕᐅᔪᓂ ᐊᑑᑎᓕᖕᓂ ᐱᖁᔨᕗᖔᓕᐅᕈᑕᐅᔪᒥ, ᐊᓯᖏᓐᓂ ᐱᓕᕆᖃᑎᒌᑦ ᐱᕙᓪᓕᐊᓂᐅᔪᒧᑦ, ᓄᓇᓕᖕᓂ 

ᑭᒡᒐᖅᑐᐃᔩᑦ, ᐃᓚᒋᔭᐅᔪᑦ ᑭᒃᑯᑐᐃᓐᓇᕐᓄᑦ ᐅᕝᕙᓘᓐᓃᑦ ᐊᓯᐊᓂᑦ ᐃᓄᖕᒥᑦ, ᑯᐊᐳᕇᓴᐃᑦ, ᑲᑐᔾᔨᖃᑎᒌᑦ 

ᐅᕝᕙᓘᓐᓃᑦ ᐱᔪᓐᓇᐅᑎᓕᒃ. 

49. ᐃᓚᒋᐊᕐᓗᒍ ᑎᑎᕋᖅᑕᐅᓂᖓᓄᑦ ᐱᖁᔨᕗᖔᕈᑦ ᐊᑖᓂ ᒪᓕᒐᖅ 45 ᐅᕝᕙᓘᓐᓃᑦ ᑭᐅᔾᔪᑎᒥᑦ ᐊᑖᓂ ᒪᓕᒐᖅ 47 ᑲᑎᒪᔨᓄᑦ 

ᑐᑭᒧᐊᖅᑎᒍᓐᓇᕐᑕᖏᑦ ᑎᒥᐅᔪᖅ ᑎᑎᕋᖅᑐᖅ ᐱᖁᔨᕗᖔᕈᒻᒥᑦ ᐅᕝᕙᓘᓐᓃᑦ ᑭᐅᔾᔪᑎᒥᑦ ᐊᒻᒪᓗᑦᑕᐅᖅ ᐊᐅᓪᓚᑎᑦᑎᓗᓂ 

ᐊᔾᔨᖓᓂ ᐊᓯᖏᓐᓄᑦ ᑎᒥᐅᔪᓄᑦ ᐃᓄᑦᑎᒍᑦ ᑐᓂᔭᐅᓗᓂ, ᑎᑎᖅᑲᓂᐊᕐᕕᒃᑯᑦ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ 

ᐊᐅᓪᓚᖅᑎᑕᐅᓂᖓ. 

50. ᑎᒥᐅᔪᖅ ᑐᓂᓯᒍᒪᒍᓂ ᐱᖁᔨᕗᖔᕈᒻᒥᑦ ᐅᖃᐅᓯᒃᑯᑦ ᐱᕙᓪᓕᐊᓂᖃᖅᑎᓪᓗᒋᑦ (ᓲᕐᓗᓂ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᐅᑉ) 

ᑲᑎᒪᔩᑦ ᐃᒪᐃᒍᓐᓇᖅᑐᑦ, ᐃᓱᒪᖅᓱᕐᓗᑎ, ᐱᔪᓐᓇᖅᑎᑕᐅᓗᓂ ᐱᖁᔨᕗᖔᕈᑦ, ᐊᒻᒪ ᐱᕕᖃᖅᑎᒍᓐᓇᕐᒥᔭᖓ ᑎᒥᐅᔪᖅ 

ᑐᑭᓯᒋᐊᕈᑎᖃᖅᑎᑦᑎᓗᓂ ᐱᑕᖃᕆᐊᖃᖅᑎᑕᐅᔪᑦ ᐊᑖᓂ ᒪᓕᒐᖅ 46 ᐊᒻᒪ ᑭᐅᓂᖃᖅᑐᑦ ᑎᒥᐅᔪᑦ 

ᑐᑭᓯᒋᐊᕈᑎᖃᖅᑎᑦᑎᓗᑎ ᐱᑕᖃᕆᐊᖃᖅᑎᑕᐅᔪᖅ ᐊᑖᓂ ᒪᓕᒐᖅ 48 ᐅᖃᐅᓯᒃᑯᑦ ᐱᕙᓪᓕᐊᓂᖃᖅᑎᓪᓗᒋᑦ. 

51. ᑲᑎᒪᔩᑦ ᐃᒋᑦᑎᒍᓐᓇᖅᑐᑦ ᐅᖃᐅᓯᒃᑯᑦ ᐱᖁᔨᕗᖔᕈᒻᒥᑦ ᒪᓕᓐᓂᖃᕐᓗᓂ ᐅᖃᐅᓯᒃᑯᑦ ᑐᑭᒧᐊᕈᑎᓂᑦ ᑲᑎᒪᔨᓄᑦ ᑐᓂᔭᐅᔪᖅ 

ᐱᕙᓪᓕᐊᓂᐅᔪᒥᑦ ᐊᒻᒪ/ᐅᕝᕙᓘᓐᓃᑦ ᐱᑕᖃᖅᑎᑕᐅᔪᖅ ᑲᑎᒪᔨᓄᑦ ᑎᑎᕋᖅᓯᒪᔪᑎᒍᑦ. 

ᓇᕿᑦᑕᖅᑕᐅᓯᒪᔪᑦ 

52. ᑲᑎᒪᔩᑦ ᐃᒪᐃᒍᓐᓇᖅᑐᑦ, ᐃᓱᒪᖅᓱᕐᓗᑎ ᐊᒻᒪ ᑲᑎᒪᔨᓄᑦ ᐱᔾᔪᑎᖏᓐᓄᑦ, ᐱᓯᒪᑦᑎᓗᑎ ᓂᐱᓕᐅᖅᑕᐅᓯᒪᔪᑦ ᐅᖃᐅᓯᒃᑯᑦ 

ᐱᕙᓪᓕᐊᓂᖃᖅᑎᓪᓗᒋᑦ. ᓂᐱᓕᐅᖅᓯᒪᔪᑦ ᐱᓯᒪᔭᐅᑉᐸᑕ ᑲᑎᒪᔨᓄᑦ ᐃᓗᐊᓂ ᖃᐅᔨᒋᐊᕐᕕᑐᐃᓐᓇᐅᓗᑎ, ᑲᑎᒪᔩᑦ 

ᓂᐱᓕᐅᖅᓯᒪᔪᓂᑦ ᐊᑐᐃᓐᓇᐅᑎᑦᑎᒐᔭᖏᑦᑐᑦ ᑭᒃᑯᑐᐃᓐᓇᕐᓄᑦ ᑎᑎᕋᖅᓯᒪᔪᓄᑦ. 

53. ᑲᑎᒪᔩᑦ ᐃᒪᐃᒍᓐᓇᖅᑐᑦ, ᐃᓱᒪᖅᓱᕐᓗᑎ, ᑐᑭᒧᐊᖅᑎᑦᑎᓗᑎ ᑎᑎᕋᖅᓯᒪᔪᑦ ᓇᕿᑦᑕᖅᑕᐅᓯᒪᔪᑦ ᐅᖃᐅᓯᒃᑯᑦ 

ᐱᕙᓪᓕᐊᓂᖃᖅᑎᓪᓗᒋᑦ ᐊᑐᐃᓐᓇᕈᖅᑕᐅᓗᓂ. 

54. ᑲᑎᒪᔩᑦ ᑭᖑᓪᓕᖅᐹᖓᓂ ᑎᑎᕋᖅᓯᒪᔪᑦ ᓇᕿᑦᑕᖅᑕᐅᓯᒪᔪᑦ ᓴᓇᔭᐅᓗᑎ ᑐᑭᒧᐊᖅᑎᑕᐅᑎᓪᓗᒋᑦ ᑲᑎᒪᔨᓄᑦ ᐊᑖᓂ 

ᐊᑐᐊᒐᖅ 53 ᐊᑐᐃᓐᓇᐅᔪᖅ ᐃᓄᓐᓄᑦ ᐊᑎᓕᐅᕐᕕᒻᒥ ᐃᓗᐊᓂ ᓈᒻᒪᑦᑐᒥᑦ ᐊᑯᓂᐅᓂᖓ ᓄᖅᑲᖓᓕᖅᑎᓪᓗᒍ ᐅᖃᐅᓯᒃᑯᑦ 

ᐱᕙᓪᓕᐊᓂᐅᔪᑦ. 

ᓂᐱᓕᐅᖅᑕᐅᓂᖏᑦ ᐱᕙᓪᓕᐊᓂᐅᔪᑦ 

55. ᑐᓐᖓᓂᖃᖅᑐᖅ ᓇᓗᓇᐃᖅᓯᒪᔪᒧᑦ ᑐᑭᒧᐊᕈᒻᒧᑦ ᐱᔾᔪᑎᖃᖅᑐᖅ ᐊᖏᓂᖓ ᐊᒻᒪ ᐃᓗᓕᖏᑦ ᑲᑎᒪᔩᑦ 

ᓂᐱᓕᐅᖅᑕᐅᓂᖏᓐᓄᑦ ᐱᕙᓪᓕᐊᓂᐅᔪᑦ (ᓲᕐᓗ ᐃᓄᓕᒫᓂᑦ ᑐᓴᕋᓱᓐᓂᐅᔪᒥᑦ ᓇᓗᓇᐃᔭᐃᓂᕐᒥᑦ) ᐃᓱᒪᒋᔭᐅᓂᐊᕐᓗᓂ 

ᑲᑎᒪᔨᓄᑦ ᐊᑐᕐᓗᑎ ᐃᓱᒪᓕᐅᓂᕐᒧᑦ ᐱᔪᓐᓇᐅᑎᖏᑦ ᓇᓗᓇᐃᖅᑕᐅᓯᒪᔪᒧᑦ ᐱᓕᕆᐊᒧᑦ ᑐᔅᓯᖃᐅᒻᒧᑦ ᑐᓂᔭᐅᔪᓐᓇᖅᑐᖅ 

ᐊᑖᓂ ᐊᑐᐊᒐᖅ 31, ᑕᐃᒪᐃᑦᑎᓪᓗᒍ, ᑲᑎᒪᔩᑦ ᓂᐱᓕᐅᖅᑕᖏᑦ ᐱᕙᓪᓕᐊᓂᐅᔪᓂᑦ ᐱᖃᓯᐅᔾᔨᔪᖅ: 

 ᑎᑎᕋᖅᓯᒪᔪᑦ ᐊᒻᒪ ᐅᖃᐅᓯᒃᑯᑦ ᑐᓂᔭᐅᔪᑦ ᐱᑕᖃᖅᑎᑕᐅᔪᑦ ᑲᑎᒪᔨᓄᑦ ᑐᔅᓯᕋᐅᑎᓕᐅᖅᑐᒧᑦ ᑲᑎᒪᔩᑦ 

ᖃᐅᔨᓴᐃᓂᐅᔪᒥ ᐱᓕᕆᐊᒧᑦ ᑐᔅᓯᕋᐅᒻᒧᑦ ᐅᕝᕙᓘᓐᓃᑦ ᐊᓯᖏᓐᓂᑦ ᐱᕙᓪᓕᐊᓂᐅᔪᓂᑦ, ᐱᖃᓯᐅᑎᓪᓗᓂ 

ᐱᓕᕆᐊᒧᑦ ᑐᒃᓯᕋᐅᑎᒥ ᐊᒻᒪ ᑎᑎᕋᖅᑕᐅᒋᐊᓐᖓᖅᑐᑦ ᐊᒻᒪ ᑭᖑᓪᓕᖅᐹᒥᑦ ᐊᑦᑐᖅᑕᐅᔪᓄᑦ ᐅᓂᒃᑳᑦ, ᐃᓚᒍᑕᖓ 

ᐊᑦᑐᖅᑕᐅᔪᓄᑦ ᐅᓂᒃᑳᑦ, ᑭᐅᔾᔪᑏᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᕿᒥᕐᕈᓂᕐᒧᑦ ᐅᖃᐅᓯᔅᓴᐃᑦ ᐊᒻᒪ ᑐᑭᓯᒋᐊᕈᑏᑦ 

ᑐᒃᓯᕌᖑᔪᑦ, ᑭᐅᓂᐅᔪᑦ ᑭᖑᓪᓕᖅᐹᑦ ᑎᑎᕋᖅᓯᒪᔪᓂ ᑐᓐᓂᖁᑕᐅᔪᓂᒃ, ᖃᐅᔨᓴᕐᓂᐅᔪᒥ ᐅᕝᕙᓘᓐᓃᑦ ᐊᓯᖏᓐᓂ 

ᑐᓴᒐᒃᓴᓂ ᐸᕐᓇᒃᑕᐅᔪᓂ ᐱᖓᔪᖓᓐᓂ ᐱᓕᕆᖃᑎᒌᖑᔪᓂ ᑭᓯᐊᓂ ᐊᑐᖅᑕᐅᕙᒡᓗᓂ ᑲᒪᓂᐊᖅᑐᒧᑦ, 

ᐱᖁᔨᕗᖔᕈᑏᑦ, ᑭᓱᑐᐃᓐᓇᐃᑦ ᑐᓂᔭᐅᔪᑦ, ᑕᑯᒃᓴᐅᑎᑕᐅᔪᑦ ᐊᒻᒪ ᒪᑐᓂᖓᓄᑦ ᐅᖃᐅᓯᔅᓴᐃᑦ ᐱᑕᖃᖅᑎᑕᐅᔪᑦ 

ᐱᕙᓪᓕᐊᓂᖃᖅᑎᓪᓗᒋᑦ; 

 ᑎᑎᕋᖅᓯᒪᔪᑦ ᐊᒻᒪ ᐅᖃᐅᓯᒃᑯᑦ ᑐᓂᔭᐅᔪᑦ ᐱᑕᖃᖅᑎᑕᐅᔪᑦ ᑲᑎᒪᔨᓄᑦ ᐊᑐᖅᑕᐅᒋᐊᓕᑎᒍᑦ ᕿᑎᖓᓄᐊᖅᑐᑦ, 

ᐱᖃᓯᐅᑎᓪᓗᑎ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᕿᒥᕐᕈᓂᕐᒧᑦ ᐅᖃᐅᓯᔅᓴᐃᑦ, ᑐᑭᓯᒋᐊᕈᑏᑦ ᑐᔅᓯᕌᖑᔪᑦ, 

ᑭᖑᓪᓕᖅᐹᑦ ᑎᑎᕋᖅᓯᒪᔪᓂ ᑐᓐᓂᖁᑕᐅᔪᓂᒃ, ᖃᐅᔨᓴᕐᓂᐅᔪᒥ ᐅᕝᕙᓘᓐᓃᑦ ᐊᓯᖏᓐᓂ ᑐᓴᒐᒃᓴᓂ ᐸᕐᓇᒃᑕᐅᔪᓂ 

ᐱᖓᔪᖓᓐᓂ ᐱᓕᕆᖃᑎᒌᖑᔪᓂ ᑭᓯᐊᓂ ᐊᑐᖅᑕᐅᕙᒡᓗᓂ ᐋᔩᖅᑎᑦᑎᔨᓄᑦ ᐱᖁᔨᕗᖔᕈᑏᑦ, ᑭᓱᑐᐃᓐᓇᐃᑦ 

ᑐᓂᔭᐅᔪᑦ, ᑕᑯᔅᓴᐅᑎᑕᐅᔪᑦ ᐊᒻᒪ ᒪᑐᓂᖓᓄᑦ ᐅᖃᐅᓯᔅᓴᐃᑦ ᐱᑕᖃᖅᑎᑕᐅᔪᑦ ᐱᕙᓪᓕᐊᓂᖃᖅᑎᓪᓗᒋᑦ; 

 ᑎᑎᕋᖅᓯᒪᔪᑦ ᐊᒻᒪ ᐅᖃᐅᓯᒃᑯᑦ ᑐᓂᔭᐅᔪᑦ ᐱᑕᖃᖅᑎᑕᐅᔪᑦ ᑲᑎᒪᔨᓄᑦ ᓄᓇᓕᒻᒧᑦ ᑭᒡᒐᖅᑐᐃᔨᓄᑦ 

ᐱᖃᓯᐅᑎᓪᓗᑎ ᐊᐱᖅᑯᑏᑦ, ᐅᖃᐅᓯᔅᓴᐃᑦ ᐊᒻᒪ ᒪᑐᓂᖓᓄᑦ ᐅᖃᐅᓯᔅᓴᐃᑦ ᐱᑕᖃᖅᑎᑕᐅᔪᑦ 

ᐱᕙᓪᓕᐊᓂᖃᖅᑎᓪᓗᒋᑦ; 

 ᑎᑎᕋᖅᓯᒪᔪᑦ ᐊᒻᒪ ᐅᖃᐅᓯᒃᑯᑦ ᑐᓂᔭᐅᔪᑦ ᐱᑕᖃᖅᑎᑕᐅᔪᑦ ᑲᑎᒪᔨᓄᑦ ᐃᓚᒋᔭᐅᔪᓄᑦ ᑭᒃᑯᑐᐃᓐᓇᕐᓄᑦ 

ᐅᕝᕙᓘᓐᓃᑦᐱᔪᒪᓂᖃᖅᑐᓄᑦ ᑯᐊᐳᕇᓴᓄᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᓄᑦ, ᐱᖃᓯᐅᑎᓪᓗᑎ ᐊᐱᖅᑯᑏᑦ ᐊᒻᒪ 

ᐅᖃᐅᓯᔅᓴᐃᑦ ᐱᑕᖃᖅᑎᑕᐅᔪᑦ ᐱᕙᓪᓕᐊᓂᖃᖅᑎᓪᓗᒋᑦ; 

 ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (EIS) ᐅᕝᕙᓘᓐᓃᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (IS) 

ᑐᑭᒧᐊᕈᑎᖏᑦ ᑐᓂᔭᐅᔪᑦ ᑲᑎᒪᔨᓄᑦ ᐊᐅᓚᑦᑎᓗᓂ ᑐᔅᓯᕋᐅᑎᓕᐅᖅᑐᒧᑦ ᖃᐅᔨᓴᕐᓂᖓᓄᑦ ᐱᓕᕆᐊᒧᑦ ᑐᔅᓯᕌᒧᑦ; 

 ᑲᑎᒪᔩᑦ ᑎᓕᓯᔾᔪᑎᖏᑦ, ᐊᑐᖅᑕᐅᒋᐊᓕᓐᓄᑦ ᑐᑭᒧᐊᕈᑎ ᐅᕝᕙᓘᓐᓃᑦ ᐊᓯᖏᑦ ᐊᑐᖅᑕᐅᒋᐊᓕᓐᓄᑦ ᑐᑭᒧᐊᕈᑏᑦ 

ᐱᑕᖃᖅᑎᑕᐅᔪᑦ ᑲᑎᒪᔨᓄᑦ ᑎᑎᕋᖅᓯᒪᔪᑎᒍᑦ ᐅᕝᕙᓘᓐᓃᑦ ᐅᖃᐅᓯᒃᑯᑦ ᐱᕙᓪᓕᐊᓂᖃᖅᑎᓪᓗᒋᑦ; ᐊᒻᒪ 

 ᑎᑎᕋᖅᓯᒪᔪᑦ ᓇᕿᑦᑕᖅᑕᐅᓯᒪᔪᑦ ᐅᖃᐅᓯᒃᑯᑦ ᐱᕙᓪᓕᐊᓂᖃᖅᑎᓪᓗᒋᑦ ᑲᑎᒪᔩᑦ ᑐᑭᒧᐊᖅᑎᓯᒪᔭᖏᓐᓂᑦ 

ᓴᓇᔭᐅᓗᓂ ᐊᑖᓂ ᐊᑐᐊᒐᖅ 53. 

ᐅᖃᐅᓰᑦ ᐱᕙᓪᓕᐊᓂᐅᔪᓄᑦ 

56. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᒋᐊᖃᖅᑐᑦ ᑲᓇᑕᒥ ᐃᓕᓴᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᐱᑕᖃᕆᐊᖃᖅᑎᑕᐅᔪᑦ 

ᐊᑐᖅᑕᐅᔪᒥᑦ ᒪᓕᒐᕐᒥᑦ ᐊᒻᒪ ᐊᑐᐊᒐᕐᒥᑦ. ᐃᓚᒋᐊᕐᓗᒍ, ᐱᕙᓪᓕᐊᓂᖃᖅᑎᓪᓗᒋᑦ ᑲᑎᒪᔩᑦ ᐋᖅᑭᔅᓯᔭᕆᐊᓖᑦ ᑐᓵᔨᓂᑦ 

ᐊᒻᒪ/ᐅᕝᕙᓘᓐᓃᑦ ᑐᑭᓯᓇᖅᓯᑎᑕᐅᓂᖏᓐᓄᑦ ᐱᔨᑦᑎᖅᑕᓄᑦ ᐃᓄᑦᑎᑐᑦ ᐅᕝᕙᓘᓐᓃᑦ ᐊᓯᖏᓐᓂᑦ ᐅᖃᐅᓯᕐᓂᑦ 

ᓈᒻᒪᒐᓱᒋᔭᐅᔪᓂᑦ ᑲᑎᒪᔨᓄᑦ. 

ᐅᖃᐅᓯᐅᑉ ᐊᓯᐊᓅᕆᓂᖅ 

57. ᑲᑎᒪᔩᑦ ᑐᑭᒧᐊᖅᑎᑦᑎᒍᓐᓇᖅᑐᑦ ᐋᖅᑭᔅᓯᓗᑎ ᑐᑭᓯᓇᖅᓯᑎᑕᐅᓂᖏᓐᓄᑦ ᖃᓄᐃᑦᑐᑐᐃᓐᓇᐃᑦ ᑐᑭᓯᒋᐊᕈᑏᑦ ᐊᒻᒪ 

ᑎᑎᕋᖅᑕᐅᓯᒪᔪᑦ ᐃᓄᑦᑎᑑᓕᖅᑎᑕᐅᓗᑎ ᐅᕝᕙᓘᓐᓃᑦ ᐊᓯᖏᓐᓂᑦ ᐅᖃᐅᓯᕐᓂᑦ ᓈᒻᒪᒐᓱᒋᔭᐅᔪᓂᑦ ᑲᑎᒪᔨᓄᑦ. 

ᑐᓴᖅᑎᑦᑎᓂᖅ ᐱᕙᓪᓕᐊᓂᐅᔪᓂᑦ 

58. ᐱᑕᖃᕆᐊᖃᖅᑎᑕᐅᔪᒥᑦ ᐊᑖᓂ ᓄᓇᕗᒻᒧᑦ ᐊᖏᕈᑦ ᐊᒻᒪᓗ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA), ᐊᒻᒪ ᒪᓕᓐᓂᖃᕐᓗᓂ ᐱᑕᖃᕆᐊᖃᖅᑎᑕᐅᔪᓂᑦ ᐊᑐᖅᑕᐅᒋᐊᓕᓐᓄᑦ 

ᓈᒻᒪᓐᓂᖓᓄᑦ, ᑲᑎᒪᔩᑦ ᑐᓂᓯᔭᕆᐊᓖᑦ ᓈᒻᒪᑦᑐᒥᑦᐃᓄᓐᓂᑦ ᑐᓴᖅᑎᑦᑎᓂᕐᒧᑦ ᐱᕙᓪᓕᐊᓂᐅᔪᓂᑦ ᑐᔅᓯᕋᐅᑎᓕᐅᖅᑐᒧᑦ, 

ᐱᓕᕆᔪᓄᑦ, ᐊᒻᒪ ᐃᓄᓐᓂᑦ ᐱᑕᖃᕆᐊᖃᖅᑎᑕᐅᔪᒥᑦ ᒪᓕᑦᑕᐅᔭᕆᐊᓕᓐᓄᑦ ᐱᑕᖃᕆᐊᓕᓐᓂᑦ ᐊᒻᒪ ᑲᔪᖏᖅᓴᐃᔪᒥᑦ 

ᐃᓚᐅᖃᑕᐅᓂᕐᒧᑦ ᑲᑎᒪᔩᑦ ᐱᕙᓪᓕᐊᓂᖏᓐᓄᑦ. 

59. ᖃᓄᑐᐃᓐᓇᐅᒐᓗᐊᖅᑎᓪᓗᒍ, ᑭᓯᐊᓂ ᐊᓯᐊᒍᑦ ᑐᑭᒧᐊᖅᑎᑕᐅᒍᓂ ᑲᑎᒪᔨᓄᑦ ᑎᓕᓯᔾᔪᑦ, ᑲᑎᒪᔩᑦ ᑐᓴᖅᑎᑦᑎᔭᕆᐊᓖᑦ 

ᐱᕙᓪᓕᐊᓂᐅᔪᓂᑦ ᑐᔅᓯᕋᐅᑎᓕᐅᖅᑐᒧᑦ ᐊᒻᒪ ᐱᓕᕆᐊᒧᑦ ᑐᔅᓯᕋᐅᒻᒧᑦ ᑐᓂᐅᖅᑲᖅᑕᐅᔪᓄᑦ ᑎᑎᕋᖅᓯᒪᔪᓄᑦ: 

 25 ᐅᓪᓗᐃᑦ ᓄᓇᓕᒻᒥ ᑲᑎᒪᑎᑦᑎᓚᐅᖅᑎᓐᓇᒋᑦ, ᑲᑎᒪᑎᑦᑎᓂᕐᒥᑦ ᐱᖁᔨᕗᖔᕈᒻᒧᑦ, ᐅᕝᕙᓘᓐᓃᑦ ᐊᓯᖏᓐᓂ 

ᓯᕗᓂᐊᒍᑦ ᑲᑎᒪᓂᐅᔪᓂᑦ; 

 60 ᐅᓪᓗᐃᑦ ᐱᒋᐊᓚᐅᖅᑎᓐᓇᒍ ᓯᕗᓂᐊᒍᑦ ᑲᑎᒪᓂᐅᔪᓂᑦ; ᐊᒻᒪ 

 60 ᐅᓪᓗᐃᑦ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᐅᑉ. 

60. ᒥᑭᓛᕆᓗᓂᐅᒃ, ᑲᑎᒪᔩᑦ ᑐᓴᖅᑎᑦᑎᓂᖓ ᐃᓄᓐᓂᑦ ᑲᑎᒪᑎᑦᑎᓂᐅᔪᓂᑦ ᐅᕝᕙᓘᓐᓃᑦ ᐊᓯᖏᓐᓂᑦ ᐱᕙᓪᓕᐊᓂᐅᔪᓂᑦ 

ᑲᑎᒪᑯᐅᔪᒥᑦ ᐊᑐᖅᑕᐅᔪᓐᓇᖅᑐᒥᑦ ᓄᓇᓕᒻᒥᑦ ᐱᖃᓯᐅᔾᔨᓯᒪᔭᕆᐊᓖᑦ ᐅᑯᓂᖓ ᑐᑭᓯᒋᐊᕈᑎᓂᑦ: 

 ᐱᔾᔪᑕᐅᔪᖅ ᐱᕙᓪᓕᐊᓂᐅᔪᒥᑦ; 

 ᐅᓪᓗᖓ, ᖃᖓᒃᑰᓂᖓ, ᓇᒦᓐᓂᖓ ᐊᒻᒪ ᖃᓄᐃᑦᑑᓂᖓ ᐱᕙᓪᓕᐊᓂᐅᔪᖅ; 

 ᐱᕕᔅᓴᖃᖅᑎᑕᐅᓂᖓ ᐱᔪᒪᓂᖃᖅᑐᑦ ᑭᒃᑯᑐᐃᓐᓇᐃᑦ ᐃᓚᐅᖃᑕᐅᓗᑎ ᐱᕙᓪᓕᐊᓂᐅᔪᒥᑦ, ᐱᖃᓯᐅᑎᓪᓗᑎ 

ᐊᑐᖅᑕᐅᔪᓐᓇᖅᑐᑦ ᐱᑕᖃᕆᐊᖃᖅᑎᑕᐅᔪᑦ/ᑭᓪᓕᖃᖅᑎᑕᐅᔪᑦ ᑎᒥᐅᔪᓄᑦ ᐃᓕᓴᕆᔭᐅᔪᒪᔪᑦ ᕿᑎᖓᓄᐊᕐᓗᑎ 

ᐱᕙᓪᓕᐊᓂᐅᔪᒥᑦ ᐅᕝᕙᓘᓐᓃᑦ ᑎᑎᕋᕈᒪᓗᑎ ᑎᑎᕋᖅᓯᒪᔪᓂᑦ ᐃᓱᒪᒋᔭᐅᓗᑎ ᑲᑎᒪᔨᓄᑦ 

ᐱᕙᓪᓕᐊᓂᖃᖅᑎᓪᓗᒋᑦ; 

 ᑐᑭᒧᐊᕈᑏᑦ ᐱᔾᔪᑎᖃᖅᑐᑦ ᖃᓄᖅ ᑐᑭᓯᒋᐊᕈᑏᑦ ᑲᑎᒪᔩᑦ ᖃᐅᔨᓴᐃᓂᐅᔪᓂ ᐱᓕᕆᐊᒧᑦ ᑐᔅᓯᕋᐅᒻᒧᑦ ᐅᕝᕙᓘᓐᓃᑦ 

ᐊᓯᖏᑦ ᐱᕙᓪᓕᐊᓂᐅᔪᑦ ᖃᐅᔨᓴᖅᑕᐅᒍᓐᓇᕐᓂᖓᓄᑦ; ᐊᒻᒪ 

 ᖃᓄᐃᑦᑐᑐᐃᓐᓇᐃᑦ ᐊᓯᖏᑦ ᑐᑭᓯᒋᐊᕈᑏᑦ ᑲᑎᒪᔩᑦ ᐃᓱᒪᒋᔭᖏᑦ ᐊᑦᑐᐊᓂᖃᖅᑐᑎ ᐱᓕᕆᐊᖑᓂᖓᓄᑦ 

ᐱᕙᓪᓕᐊᓂᐅᔪᖅ. 



 

 

ᐋᖅᑭᒋᐊᖅᑕᐅᔪᒥ ᑐᓴᐅᒪᑎᑦᓯᓂᕐᒥᑦ ᑎᑎᕋᖅᑕᐅᒋᐊᕐᖓᕈᑦ   

25  

ᓯᐊᒻᒪᖅᑎᑦᑎᔨᓂ ᐃᓚᐅᖃᑕᐅᓂᐅᔪᓂ ᑲᑎᒪᔨᓄᑦ ᐱᕙᓪᓕᐊᓂᐅᔪᓂ 

61. ᐱᓇᒍ ᐱᕙᓪᓕᐊᓂᐅᔪᒥ ᐃᓚᐅᑎᑦᑎᔪᒥ ᐅᖃᓪᓚᖕᓂᐅᔪᒥ ᑎᑎᖅᑲᖁᑕᐅᔪᓂ ᑲᑎᓴᔨᒃᑯᑦ ᐃᓱᒪᓕᐅᕆᓯᒪᔭᖏᓐᓂ ᐅᕘᓇ 

ᒪᓕᒐᖅ 24 ᑎᑎᕋᖅᑕᐅᔾᔮᙱᓚᖅ ᐃᓄᓕᒫᓄᑦ ᐊᑎᓕᐅᖅᑕᐅᕕᖓᓄᑦ ᑐᙵᕕᖃᖅᑐᒥ ᑕᑯᒃᓴᐅᔭᕆᐊᖃᙱᓐᓂᖓᓂ 

ᐅᕝᕙᓘᓐᓃᑦ ᑲᙳᓇᕐᓂᖓᓂ ᐃᓱᒫᓘᑕᐅᔪᓂ, ᐅᕝᕙᓘᓐᓃᑦ ᐃᓄᓕᒫᓄᑦ ᑐᓵᓂᖃᖅᑐᓄᑦ ᒪᑐᓯᒪᔪᒥ ᐃᓄᓕᒫᓄᑦ ᑕᒪᒃᑭᖅᑐᒥ 

ᐅᕝᕙᓘᓐᓃᑦ ᐃᓚᖓᒍᑦ ᐅᕘᓇ ᒪᓕᒐᐅᔪᒥ 133, ᑲᑎᒪᔨᑦ ᐱᕙᓪᓕᐊᓂᐅᔪᑦ ᒪᑐᐃᖓᕗᑦ ᓯᐊᒻᒪᖅᑎᑦᑎᔨᐅᔪᓄᑦ 

ᐃᓚᐅᖃᑕᐅᓂᕐᒧᑦ.  

62. ᑲᑎᒪᔨᒃᑯᑦ ᑐᓂᓯᔪᓐᓇᖅᐳᑦ ᓇᓗᓇᐃᖅᑕᐅᓯᒪᔪᒥ ᑲᑎᒪᔨᓄᑦ ᑎᓕᐅᕈᑕᐅᔪᒥ, ᐊᑐᖅᑕᐅᔭᕆᐊᓕᓐᓄᑦ ᑐᑭᒧᐊᕈᑎᖓᓂ 

ᐅᕝᕙᓘᓐᓃᑦ ᐊᓯᖏᓐᓂ ᐋᖅᑭᒃᓯᒪᓂᐅᔪᒥ ᐊᑐᖅᑕᐅᔭᕆᐊᓕᓐᓄᑦ ᒪᓕᒋᐊᖃᖅᑐᒥ ᓇᓗᓇᐃᖅᓯᓂᕐᒥ ᖃᓄᐃᓐᓂᐅᔪᒥ 

ᐊᑐᕐᓂᐊᖅᑐᓂ ᓯᐊᒻᒪᖅᑎᑦᑎᔨᐅᔪᓄᑦ ᐃᓚᐅᖃᑕᐅᓂᖏᓐᓂ ᑭᒡᓕᖃᖅᑎᑕᐅᓂᖃᙱᓚᖅ ᐱᔪᒪᓂᐅᔪᒥ ᐊᒻᒪ 

ᐱᔪᓐᓇᕐᓂᐅᔪᒥ ᐃᓚᐅᖃᑕᐅᔪᓂ ᑕᒪᒃᑭᖅᑐᒥ ᐃᓚᐅᖃᑕᐅᓂᖏᓐᓂ ᐱᕙᓪᓕᐊᓂᐅᔪᓂ ᐊᒻᒪ ᐸᒡᕕᓵᕆᙱᓪᓗᓂ, 

ᐅᕝᕙᓘᓐᓃᑦ ᓄᖅᑲᖅᑎᑦᑎᓗᓂ ᑲᑎᒪᔨᒃᑯᑦ ᐱᔪᓐᓇᕐᓂᖏᓐᓂ ᑎᑭᐅᑎᓂᕐᒧᑦ ᑐᕌᒐᕆᔭᐅᔪᓂᑦ ᐱᕙᓪᓕᐊᓂᐅᔪᒥᑦ. 

ᓯᐊᒻᒪᖅᑎᑦᑎᔨᐅᔪᓂ ᐃᓚᐅᔪᓂᑦ ᒪᓕᖏᓐᓂᖏᓐᓂ ᑲᑎᒪᔨᒃᑯᑦ ᖃᓄᐃᓐᓂᐅᔪᓂ ᐊᒻᒪᓗ ᑐᑭᒧᐊᕈᑎᓂ 

ᐱᑎᑦᑎᑐᐃᓐᓇᕆᐊᖃᖅᐳᖅ ᑲᑎᒪᔩᑦ ᓄᖅᑲᖅᑎᑦᑎᓂᖏᓐᓂ ᓯᐊᒻᒪᖅᑎᑦᑎᔨᐅᔪᓂ ᐊᑐᐃᓐᓇᖃᕐᓂᖏᓐᓂ.  

ᓄᖅᑲᖅᑎᑕᐅᓂᐅᔪᑦ ᓂᐱᓕᐅᕆᓂᕐᒥ, ᑕᑯᒃᓴᐅᑎᑕᐅᒃᑲᓐᓂᕐᓂᐅᔪᓂ ᐅᕝᕙᓘᓐᓃᑦ 

ᖃᕋᓴᐅᔭᒃᑰᕆᒃᑲᓐᓂᕐᓂᐅᔪᒥ ᑲᑎᒪᔨᓄᑦ ᐱᕙᓪᓕᐊᓂᐅᔪᓂ 

63. ᑭᓯᐊᓂ ᑲᑎᒪᔨᐅᔪᑦ ᑐᓂᓯᓯᒪᒍᑎᒃ ᑎᑎᕋᖅᓯᒪᔪᒥ ᐊᖏᕐᓂᐅᔪᒥ, ᑲᑎᒪᔨᒃᑯᑦ ᓄᖅᑲᖅᑎᑦᑎᓯᒪᕗᑦ ᑭᓇᑐᐃᓐᓇᓂ 

ᑕᕐᕆᔭᓕᐅᕆᓂᕐᒥ, ᓂᐱᓕᐅᕆᓂᕐᒥ, ᐊᓯᐊᒍᑦ ᐱᔪᓂ, ᑕᑯᒃᓴᐅᑎᑕᐅᒃᑲᓐᓂᕐᓂᐅᔪᓂ ᐅᕝᕙᓘᓐᓃᑦ 

ᖃᕋᓴᐅᔭᒃᑰᕆᒃᑲᓐᓂᕐᓂᐅᔪᒥ, ᖃᓄᓱᐃᓐᓇᖅ, ᐊᔾᔨᓕᐊᖑᔪᓂ, ᑕᕐᕆᔭᓕᐊᖑᔪᓂ ᐅᕝᕙᓘᓐᓃᑦ ᓂᐱᓕᐅᕐᓂᐅᔪᓂ ᑲᑎᒪᔨᒃᑯᑦ 

ᐱᕙᓪᓕᐊᓂᐅᔪᓂ, (ᐃᓚᖃᖅᑐᒥ, ᑭᒡᓕᖃᖅᑎᑕᐅᓇᑎᒃ, ᓂᐱᓕᐊᖑᔪᒥ ᐅᕝᕙᓘᓐᓃᑦ ᑕᕐᕆᔭᓕᐊᖑᔪᒥ ᑕᑯᒃᓴᐅᑎᑕᐅᓂᐅᔪᒥ 

ᐅᕝᕙᓘᓐᓃᑦ ᑲᓱᕐᕕᒃᓴᒥ ᑐᓂᔭᐅᔪᒥ ᐱᔪᓐᓇᕐᓂᕐᒧᑦ ᐅᖓᓯᒃᑐᒥ ᐊᑐᐃᓐᓇᓕᖕᒥ ᐱᕙᓪᓕᐊᓂᐅᔪᓄᑦ). 

64. ᑭᓯᐊᓂ ᑲᑎᒪᔨᒃᑯᑦ ᐅᖃᖅᓯᒪᔭᖓᓐᓂ ᑎᑎᕋᖅᓯᒪᔪᒥ ᐊᖏᖅᑕᐅᓂᐅᔪᒥ ᐱᔭᐅᓯᒪᒍᓂ ᓯᕗᕐᙵᒍᑦ, ᑭᓇᑐᐃᓐᓇᖅ 

ᐅᐸᒃᓯᒪᔪᒥ ᐅᐸᒃᓯᒪᓂᐅᔪᒥ ᐱᕙᓪᓕᐊᓂᐅᔪᒥ ᐅᕝᕙᓘᓐᓃᑦ ᑐᓂᔭᐅᓗᓂ ᐊᑐᐃᓐᓇᖃᕐᓂᖓᓂ ᑕᑯᒃᓴᐅᑲᐅᑎᒋᔪᒥ 

ᑕᕐᕆᔭᓕᐊᖑᔪᒥ/ᓂᐱᓕᐅᖅᑕᐅᔪᒥ ᑐᓴᖅᓴᐅᑲᐅᑎᒋᔪᒥ ᐅᕝᕙᓘᓐᓃᑦ ᑲᓱᖃᑎᒌᖕᓂᐅᔪᒥ ᑲᑎᒪᔨᓄᑦ ᐱᕙᓪᓕᐊᓂᐅᔪᓄᑦ 

ᐊᑦᑐᖏᖅᑕᐅᓯᒪᕗᖅ ᓄᖅᑲᖅᑎᑕᐅᓯᒪᓂᖓᓂ ᒪᓕᒐᕐᒥ 63. ᑲᑎᒪᔨᒃᑯᑦ ᐃᓱᒪᖅᓱᖅᐳᑦ ᐱᔪᓐᓇᕐᓂᐅᔪᒥ ᐃᓂᖅᑎᕆᓂᕐᒥ 

ᑭᓇᑐᐃᓐᓇᒥᒃ ᓱᕋᐃᔪᒥ ᒪᓕᒐᐅᔪᒥ 63, ᐃᓚᖃᖅᑐᒥ, ᑭᒡᓕᖃᖅᑎᑕᐅᓇᓂ, ᐃᓯᕈᓐᓇᐃᓪᓕᑎᑕᐅᓂᖓᓂ ᐅᐸᒃᓯᒪᓂᐅᔪᒥ 

ᐃᓚᐅᖃᑕᐅᓂᕐᒥ ᐱᕙᓪᓕᐊᓂᐅᔪᒥ, ᐅᕝᕙᓘᓐᓃᑦ ᓄᖅᑲᖅᑎᑦᑎᓂᖓᓂ ᐊᑐᐃᓐᓇᖃᕐᓂᖓᓂ ᑕᑯᒃᓴᐅᑲᐅᑎᒋᓂᐅᔪᒥ 

ᐅᕝᕙᓘᓐᓃᑦ ᑲᓱᖃᑎᖃᕐᓂᕐᒥ ᐱᕙᓪᓕᐊᓂᐅᔪᒧᑦ.  

ᐊᑐᖅᑕᐅᒋᐊᓕᑎᒍ ᕿᑎᖓᓄᐊᖅᑐᑦ 

65. ᑲᑎᒪᔩᑦ ᐃᒪᐃᑦᑕᕆᐊᓖᑦ, ᑐᒃᓯᕋᖏᓪᓗᑎ, ᐱᔪᓐᓇᖅᑎᑦᑎᓗᑎᒃ ᐋᔩᖅᑎᑦᑎᔨᐅᓂᖏᓐᓂ ᐃᓕᓴᕆᔭᐅᓯᒪᔪᖅ ᐃᓄᐃᑦ 

ᑲᑐᔾᔨᖃᑎᒌᖑᔪᓄᑦ ᐊᒻᒪ ᑕᒪᒃᑭᓂ ᐱᔪᓐᓇᕐᓂᖅᑖᖅᑎᑦᑎᔨᑦ ᑭᒡᒐᖅᑐᐃᔨᖏᓐᓂ. 

66. ᐊᑐᖅᑕᐅᓂᐅᔪᒥ ᐊᑐᖅᑕᐅᒋᐊᓕᑎᒍᑦ ᕿᑎᖓᓄᐊᖅᑐᑦ ᖃᓄᐃᓕᖓᓂᖏᑦ ᑐᓂᔭᐅᔭᕆᐊᓖᑦ ᑎᑎᕋᖅᓯᒪᓗᑎ ᑲᑎᒪᔨᓂᑦ 

ᐃᓗᐊᓂ ᐊᑯᓂᐅᕕᖓᓂ ᐋᖅᑭᑦᑕᐅᓯᒪᔪᖅ ᖃᐅᔨᒃᑲᐅᒻᒥᑦ ᐱᕙᓪᓕᐊᓂᖏᓐᓂᑦ ᐊᒻᒪ ᑐᓂᔭᐅᑎᓪᓗᒍ ᑲᑎᒪᔨᓄᑦ. 

ᒥᑭᓛᕆᔪᓐᓇᖅᑕᖓᓂᑦ, ᐊᑐᕐᓂᐅᔪᒥ ᐊᑐᖅᑕᐅᒋᐊᓕᑎᒍᑦ ᕿᑎᖓᓄᐊᖅᑐᑦ ᖃᓄᐃᓂᖓᓂᖓ ᐃᓗᓕᖃᕆᐊᓕᒃ ᐅᑯᓂᖓ: 

 ᑎᑎᕋᖅᓯᒪᔪᑦ ᓇᓗᓇᐃᔭᖅᓯᒪᔪᑦ ᐱᔾᔪᑎᖏᑦ ᑐᔅᓯᕋᖅᑐᒧᑦ ᐱᔪᒪᓂᖓᓄᑦ ᐱᕙᓪᓕᐊᓂᖓᓂᑦ; 

 ᓇᐃᑦᑐᒥᑦ ᐅᓂᒃᑳᑦ ᓇᓗᓇᐃᖅᓯᔪᑦ ᖃᓄᐃᑦᑑᓂᖓᓄᑦ ᐊᒻᒪ ᐊᖏᓂᖓ ᑐᔅᓯᕋᖅᑐᖅ ᐱᔾᔪᑎᖏᓐᓄᑦ 

ᐃᓚᐅᖃᑕᐅᓂᖓᓄᑦ, ᐱᖃᓯᐅᑎᓪᓗᑎ ᐱᓇᓱᐊᖅᑐᖅ ᑎᑎᕋᖅᓯᒪᔪᓂᑦ ᑐᓂᓯᓂᐊᕐᒪᖔᑦ ᐊᒻᒪ/ᐅᕝᕙᓘᓐᓃᑦ 

ᐅᐸᓪᓗᓂ ᐱᕙᓪᓕᐊᓂᐅᔪᒥᑦ ᐊᑦᑐᖅᑕᐅᓯᒪᔪᒥᑦ ᓄᓇᓕᒻᒥᑦ, ᐱᓇᓱᐊᖅᑐᖅ ᑭᒡᒐᑐᖅᑕᐅᓂᐊᕐᒪᖔᖅ 

ᒪᓕᒐᓕᕆᔨᒧᑦ ᐅᕝᕙᓘᓐᓃᑦ ᑭᒡᒐᑐᖅᑐᒧᑦ, ᐊᒻᒪ ᐅᖃᐅᓯᖅ ᐱᓇᓱᐊᖅᑐᖅ ᑐᓴᖅᑕᐅᖁᔭᖓᓂᑦ; ᐊᒻᒪ 

 ᖃᐅᔨᒋᐊᕐᕕᖏᑦ ᑐᑭᓯᒋᐊᕈᑎᖏᑦ ᐱᓇᓱᐊᖅᑐᖅ, ᐱᖃᓯᐅᑎᓪᓗᑎ ᐊᑎᖓ, ᑐᕌᕈᑎᖓ, ᐅᑳᓚᐅᑎᖓ ᐊᒻᒪ, 

ᐊᑐᕈᓂ, ᓱᑲᔪᒃᑯᑦ ᐅᖄᓚᐅᑎᖓ ᐊᒻᒪ ᖃᕋᓴᐅᔭᒃᑯᑦ ᑐᕌᕈᑎᖓ ᐊᒻᒪ, ᐊᑐᕈᓂ, ᖃᐅᔨᒋᐊᕐᕕᖏᑦ ᑐᑭᓯᒋᐊᕈᑎᖏᑦ 

ᐱᔪᓐᓇᖅᑎᑕᐅᔪᒧᑦ ᑭᒡᒐᖅᑐᐃᔪᒧᑦ. 

67. ᐱᔭᐅᑎᓪᓗᒍ ᐊᑐᖅᑕᐅᒋᐊᓕᑎᒍᑦ ᕿᑎᖓᓄᐊᖅᑐᑦ ᐊᑐᕐᓂᐅᔪᒥ ᐊᑖᓂ ᒪᓕᒐᖅ 66, ᑲᑎᒪᔩᑦ ᐃᒪᐃᒍᓐᓇᖅᑐᑦ ᐊᑕᐅᓯᕐᒥᑦ 

ᐊᑕᐅᓯᐅᓗᐊᖅᑐᒥᓪᓘᓐᓃᑦ ᐅᑯᓂᖓ: 

 ᑐᔅᓯᕋᕐᓗᓂ ᑐᑭᓯᒋᐊᕈᑎᔅᓴᑲᓐᓂᕐᓂᑦ ᐱᓇᓱᐊᖅᑐᒥᑦ; 

 ᐅᖃᐅᓯᔅᓴᖃᖁᔨᓗᓂ ᕿᑎᖓᓄᐊᖅᑐᒧᑦ ᐊᑐᕐᓂᐅᔪᒥ ᑲᒪᓂᐊᖅᑐᒥᑦ ᐊᒻᒪ/ᐅᕝᕙᓘᓐᓃᑦ ᒫᓐᓇᐅᔪᒥᑦ 

ᕿᑎᖓᓄᐊᖅᑐᓂᑦ; 

 ᖁᔭᓈᕐᓗᒍ ᕿᑎᖑᓄᐊᖅᑐᓄᑦ ᐊᑐᖅᑕᐅᓂᖓᓂ ᑎᑎᕋᖅᓯᒪᔪᑎᒍᑦ ᐊᒻᒪ ᐅᖃᐅᑎᒋᐊᕐᓗᒍ ᐱᓇᓱᐊᖅᑐᖅ 

ᐱᔾᔪᑎᒋᔭᖏᓐᓄᑦ ᑲᑎᒪᔩᑦ ᐋᒡᒑᕐᓂᖓᓄᑦ ᑐᓂᔭᐅᓂᖓ ᐱᓇᓱᐊᖅᑐᖅ ᑐᔅᓯᕌᖓ; ᐊᒻᒪ/ᐅᕝᕙᓘᓐᓃᑦ 

 ᓈᒻᒪᒃᓴᕐᓗᑎᒃ ᕿᑎᖑᓄᐊᖅᑐᓄᑦ ᐊᑐᖅᑕᐅᓂᖓᓂ ᑎᑎᕋᖅᓯᒪᔪᑎᒍᑦ ᐊᒻᒪ ᐅᖃᐅᑎᒋᐊᕐᓗᒍ ᑐᒃᓯᕋᖅᑐᒥ ᐊᒻᒪ 

ᐱᓕᕆᖃᑎᒌᖑᔪᓂ ᑲᑎᒪᔩᑦ ᓈᒻᒪᒃᓴᕐᓂᖏᓐᓂ ᓄᖅᑲᖅᑎᑕᐅᓂᐅᔪᒥ. ᑲᑎᒪᔩᑦ ᐅᖃᐅᔾᔨᔪᓐᓇᕆᕗᑦ 

ᑐᒃᓯᕋᖅᑎᐅᔪᒥ ᑎᑭᑉᐸᓪᓕᐊᔪᒥ ᖃᖓ ᐱᔭᕇᖅᓯᓴᔭᕆᐊᖃᕐᓂᖓᓂ ᐊᒻᒪ ᐱᓕᕆᓂᐅᔪᒥ ᐱᔭᕆᐊᖃᕐᓂᐅᔪᓂ 

ᐊᑑᑎᓕᖕᒥ ᐋᔩᖅᑎᑦᑎᔨᓂᑦ ᐊᒻᒪ ᐃᓚᒋᔭᐅᔪᓂ ᒪᓕᒃᑐᓂ ᖃᓄᖅᑑᕐᓂᐅᔪᓂ ᑲᑎᒪᔨᒃᑯᑦ ᖃᐅᔨᓴᐃᓂᖓᓐᓂ 

ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ. 

ᖃᐃᖅᑯᔨᓂᖅ 

68. ᖃᖓᑐᐃᓐᓇᒃᑯᑦ ᐱᕙᓪᓕᐊᓂᐅᔪᓂᑦ, ᑲᑎᒪᔩᑦ ᓇᒻᒥᓂᖅ ᐱᔪᒪᔭᖓᓂᑦ, ᐅᕝᕙᓘᓐᓃᑦ ᑐᔅᓯᕌᖑᔪᒧᑦ ᐱᓕᕆᖃᑎᒌᑦ, 

ᓇᓗᓇᐃᖅᓯᔪᖅ ᐃᓅᔪᖅ/ᐱᓕᕆᖃᑎᒌᑦ ᑐᓴᒐᒃᓴᖃᕈᑎᒃ ᐅᕝᕙᓘᓐᓃᑦ ᑎᑎᖅᑲᖁᑕᐅᔪᓂ ᐊᑑᑎᓕᖕᓂ ᐊᒻᒪ ᓱᓇᒃᑯᑖᓂ 

ᑲᑎᒪᔨᓄᑦ ᐱᕙᓪᓕᐊᓂᐅᔪᒥ, ᐊᒻᒪ ᑐᓴᒐᒃᓴᐃᑦ ᐅᕝᕙᓘᓐᓃᑦ ᑎᑎᖅᑲᖁᑕᐅᔪᑦ ᐃᒪᐃᒃᑯᑎᒃ: 

 ᑐᓂᔭᐅᔾᔮᙱᑦᑐᒃᓴᐅᓗᓂ ᐊᓯᐊᓂ ᐃᓚᐅᖃᑕᐅᔪᒥ ᐱᕙᓪᓕᐊᓂᐅᔪᒥ; ᐊᒻᒪᓗ 

 ᑐᓂᔭᐅᔾᔮᙱᑦᑐᒃᓴᐅᓗᓂ ᑲᑎᒪᔨᓄᑦ ᐃᓄᖕᒧᑦ/ᐱᓕᕆᖃᑕᐅᔪᒧᑦ ᑐᓴᒐᒃᓴᓂ ᐅᕝᕙᓘᓐᓃᑦ ᑎᑎᖅᑲᖁᑕᐅᔪᓂ 

ᖃᐃᖅᑯᔨᓂᐅᔪᒥ, 

ᑲᑎᒪᔩᑦ ᖃᐃᖅᑯᔨᒍᓐᓇᖅᑐᑦ (ᐊᑎᓕᐅᖅᑕᐅᓯᒪᔪᖅ ᑲᑎᒪᔩᑦ ᐃᔅᓯᕙᐅᑕᖓᓐᓄᑦ) ᑕᐃᔅᓱᒧᖓ ᐃᓄᒻᒧᑦ/ᑎᒥᐅᔪᒧᑦ 

ᐱᑕᖃᕆᐊᖃᖅᑎᑦᑎᔪᑦ ᑐᓂᓯᓗᑎ ᑐᑭᓯᒋᐊᕈᑎᓂᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᓂᑦ ᑲᑎᒪᔨᓄᑦ. 

69. ᖃᐃᖅᑯᔨᓂᖅ ᑐᓂᔭᐅᔭᕆᐊᓕᒃ ᐱᑕᖃᕆᐊᖃᖅᑎᑕᐅᔪᒥᑦ ᐊᑖᓂ ᐊᑐᖅᑕᐅᔪᓐᓇᖅᑐᒥᑦ ᐃᓄᓐᓂᑦ ᖃᐅᔨᒋᐊᓂᕐᒧᑦ ᒪᓕᒐᕐᓂᑦ 

ᐊᒻᒪ ᒪᓕᒐᓂᑦ ᐃᖅᑲᖅᑐᐃᕕᒻᒥ, ᐊᒻᒪ ᐃᒪᐃᑦᑕᕆᐊᓕᒃ, ᐱᓕᕆᔭᐅᔪᓕᒫᓂᑦ, ᓇᓗᓇᐃᑦᑎᐊᕐᓗᒍ: 

(a) ᑐᙵᕕᒋᔭᖏᑦ ᑲᑎᒪᔨᓄᑦ ᕿᓂᖅᑎᓪᓗᒋᑦ ᑐᓴᒐᒃᓴᓂ ᐅᕝᕙᓘᓐᓃᑦ ᑎᑎᖅᑲᖁᑕᐅᔪᓂ ᐃᓄᖕᒥᑦ/ᐱᓕᕆᖃᑕᐅᔪᒥ; 

(b) ᐃᓄᑦ/ᑎᒥᐅᔪᖅ ᖃᐃᖅᑯᔭᒧᑦ ᑐᓂᔭᐅᔪᒧᑦ; 

(c) ᑐᑭᓯᒋᐊᕈᑏᑦ ᐱᔾᔪᑎᖃᖅᑐᑦ ᖃᓄᖅ ᑲᑎᒪᔩᑦ ᐱᑕᖃᕆᐊᖃᖅᑎᓪᓗᒋᑦ ᐃᓄᒃ/ᑎᒥᐅᔪᖅ ᖃᐃᖅᑯᔨᓂᖅ 

ᑐᓂᓯᕕᐅᔪᒧᑦ ᐱᑕᖃᖅᑎᑦᑎᓗᓂ ᑐᑭᓯᒋᐊᕈᑎᓂᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᓂᑦ; ᐊᒻᒪ 

(d) ᖃᐃᖅᑯᔨᓂᖅ ᐱᑕᖃᕆᐊᖃᖅᑎᑦᑎᒍᓂ ᐃᓄᒻᒥ/ᑎᒥᐅᔪᒥᑦ ᖃᐃᖅᑯᔨᔪᑦ ᑐᕌᖅᑎᑕᐅᔪᒧᑦ ᓴᖅᑭᕐᓗᑎ ᓯᕗᕌᓄᑦ 

ᑲᑎᒪᔩᑦ ᐅᖃᐅᓯᒃᑯᑦ ᐱᓕᕆᓂᖃᖅᑎᓪᓗᒋᑦ ᐱᕙᓪᓕᐊᓂᐅᔪᒥᑦ, ᖃᐃᖅᑯᔨᔾᔪᑦ ᐱᑕᖃᖅᑎᑦᑎᔭᕆᐊᓕᒃ 

ᓇᓗᓇᐃᔭᖅᓯᒪᔪᓂᑦ ᐱᔾᔪᑎᖃᖅᑐᑦ ᐅᓪᓗᖓᓂ, ᖃᖓᒃᑰᓂᖓ ᐊᒻᒪ ᓇᒦᓐᓂᖓ ᐅᐸᑦᑕᐅᓂᐊᖅᑐᒥᑦ ᐊᒻᒪ 

ᑭᓱᑐᐃᓐᓇᐃᑦ ᐊᑭᓕᕆᐊᓖᑦ ᑲᑎᒪᔨᓄᑦ ᐃᑲᔪᖅᑐᐃᓗᑎ ᓴᖅᑭᕐᓗᓂ ᐃᓄᒃ/ᑎᒥᐅᔪᖅ. 

70. ᑲᑎᒪᔨᒃᑯᑦ ᑐᓂᓯᓂᐊᖅᐳᑦ ᖃᐃᖅᑯᔨᓂᐅᔪᒥ ᐃᓄᖕᒧᑦ/ᐱᓕᕆᖃᑕᐅᔪᒧᑦ ᑐᕌᖓᓂᖓᓄᑦ ᒪᓕᒃᑐᒥ ᐊᑑᑎᓕᖕᓂ ᒪᓕᒐᐅᔪᓂ 

ᐱᔨᑦᑎᕋᕐᓂᕐᒧᑦ, ᐊᒻᒪᓗ ᓈᒻᒪᒃᑐᒥ ᓯᕗᕐᙵᒍᑦ ᐅᖃᐅᔾᔨᓂᐅᔪᒥ ᐱᔪᓐᓇᖅᑎᑦᑎᓂᕐᒧᑦ ᐃᓄᖕᒥ/ᐱᓕᕆᖃᑕᐅᔪᒥ ᓈᒻᒪᒃᑐᒥ 

ᐱᕕᒃᓴᐅᔪᒥ ᐸᕐᓇᐃᓂᕐᒧᑦ ᐱᔭᕆᐊᓕᖕᒥ ᑐᓴᒐᒃᓴᓂ ᐊᒻᒪ ᑎᑎᖅᑲᖁᑕᐅᔪᓂ ᐊᒻᒪᓗ ᐊᐅᓪᓛᕐᓂᕐᒧᑦ ᐱᕙᓪᓕᐊᓂᐅᔪᒧᑦ 

ᓇᖕᒥᓂᖅ ᐅᐸᒋᐊᖃᕐᓂᖃᕈᓂ. 

ᑲᑎᒪᔩᑦ ᐱᓯᒪᑦᑎᓂᖏᑦ ᖃᐅᔨᒪᓂᖃᖅᑐᓂᑦ 

71. ᑲᑎᒪᔩᑦ ᐱᖃᑕᐅᑎᑦᑎᔪᓐᓇᖅᑐᑦ ᖃᐅᔨᒪᓂᖃᖅᑐᓂᑦ ᑐᑭᓯᒋᐊᕈᑎᖃᖅᑎᑦᑎᓗᑎ ᐊᑦᑐᐊᓂᓕᓐᓄᑦ ᐱᔾᔪᑕᐅᔪᓄᑦ 

ᓴᖅᑭᖅᑕᐅᔪᑦ ᖃᓄᐃᑦᑐᑐᐃᓐᓇᕐᒥ ᐱᕙᓪᓕᐊᓂᐅᔪᒥᑦ. ᑲᑎᒪᔩᑦ ᐱᓇᓱᐊᖅᑕᖓ ᐱᓯᒪᑦᑎᓂᕐᒧᑦ ᖃᐅᔨᒪᓂᖃᖅᑐᒥᑦ, 

ᑭᓇᐅᓂᖓ ᖃᐅᔨᒪᓂᖃᖅᑐᖅ, ᐊᒻᒪ ᖃᓄᐃᑦᑐᑐᐃᓐᓇᐃᑦ ᖃᐅᔨᔭᐅᓯᒪᔪᑦ ᐱᔭᐅᔪᑦ ᖃᐅᔨᒪᓂᖃᖅᑐᒥᑦ, 

ᓴᖅᑭᖅᑎᑕᐅᓂᐊᖅᑐᑦ ᑎᒥᓕᒫᓄᑦ ᓈᒻᒪᓕᑐᐊᕈᓂ ᑲᑎᒪᔩᑦ ᓇᓗᓇᐃᖅᓯᔭᕇᕈᑎ ᐱᖃᑕᐅᑎᑦᑎᒋᐊᖃᓂᕐᒧᑦ 

ᖃᐅᔨᒪᓂᖃᖅᑐᒥᑦ. 

72. ᑲᑎᒪᔩᑦ ᐱᖃᑕᐅᑎᑦᑎᓪᓗᒋᑦ ᖃᐅᔨᒪᓂᖃᖅᑐᒥᑦ, ᑲᑎᒪᔩᑦ ᑐᓂᓯᓂᐊᖅᑐᑦ ᑲᑎᒪᔩᑦ ᑎᓕᓯᔾᔪᑎᖓᓂᑦ ᐱᖃᓯᐅᔾᔨᔪᓂᑦ 

ᑐᑭᓯᒋᐊᕈᑎᓂᑦ ᓇᓗᓇᐃᔭᐃᔪᖅ ᖃᐅᔨᒪᓂᖃᖅᑐᖅ ᐊᑐᕆᐊᓕᖓ ᐊᒻᒪ ᐃᓚᐅᖃᑕᐅᓂᖓ ᑲᑎᒪᔨᓂ ᐱᕙᓪᓕᐊᓂᖏᓐᓄᑦ 

ᓲᕐᓗ: 

 ᖃᐅᔨᒪᓂᖃᖅᑐᖅ ᑐᓂᓯᓂᐊᕐᒪᖔᖅ ᑎᑎᕋᖅᓯᒪᔪᓂᑦ ᑐᓂᖅᑯᑕᐅᔪᓂᒃ, ᐊᒻᒪᓗ ᑕᐃᒪᐃᓐᓂᐊᖅᐸᑦ, 

ᓂᕆᐅᒋᔭᐅᔪᒥ ᐊᑯᓂᐅᓂᖓᓂ ᑎᑎᕋᖅᓯᓂᕐᒧᑦ ᖃᐅᔨᒪᓂᖃᖅᑐᖅ ᑎᑎᕋᖅᓯᒪᔪᓂᑦ ᑐᓂᖅᑯᑕᐅᔪᓂᒃ; 

 ᐃᓚᐅᖃᑕᐅᔪᑦ ᐱᕙᓪᓕᐊᓂᐅᔪᓂᑦ ᐱᕕᔅᓴᖃᓂᐊᕋᓗᐊᕈᑎ ᑎᑎᕋᐃᓂᕐᒥ ᑐᓂᖅᑯᑕᐅᔪᓂᒃ ᑭᐅᔾᔪᑎᒥᑦ 

ᖃᐅᔨᒪᓂᖃᖅᑐᒧᑦ ᑎᑎᕋᖅᓯᒪᔪᓂᑦ ᑐᓂᖅᑯᑕᐅᔪᓂᒃ; ᐊᒻᒪ ᓂᕆᐅᒋᔭᐅᔪᒥ ᐊᑯᓂᐅᓂᐊᕐᓂᖓᓂ ᑎᑎᕋᐃᓂᕐᒧᑦ 

ᑭᐅᔾᔪᑎᐅᔪᒥ ᑐᓂᖅᑯᑕᐅᔪᓂᒃ; ᐊᒻᒪᓗ 

 ᖃᐅᔨᒪᓂᖃᖅᑐᖅ ᐃᓚᐅᖃᑕᐅᓂᐊᕋᓗᐊᕈᓂ ᐅᖃᐅᓯᒃᑯᑦ ᐃᓚᒋᔭᐊᓂᑦ ᐱᕙᓪᓕᐊᓂᐅᔪᓂᑦ, ᐱᖃᓯᐅᑎᓪᓗᑎ 

ᐊᐱᖅᓱᖅᑕᐅᓂᖓ ᖃᐅᔨᒪᓂᖃᖅᑐᖅ ᐊᓯᖏᓐᓄᑦ ᑎᒥᐅᔪᓄᑦ, ᐊᒻᒪ/ᐅᕝᕙᓘᓐᓃᑦ ᐊᑐᐃᓐᓇᐅᑎᑕᐅᓗᓂ 

ᐊᐱᖅᓱᖅᑕᐅᓂᕐᒧᑦ ᐊᓯᖏᓐᓄᑦ ᐃᓚᐅᖃᑕᐅᔪᓄᑦ ᐱᕙᓪᓕᐊᓂᐅᔪᓂᑦ ᐊᒻᒪ ᑲᑎᒪᔨᓂᑦ. 

ᐋᖅᑭᒋᐊᖅᑕᐅᒃᑲᓐᓂᖅᑐᓄᑦ ᓇᔫᑎᓗᑎᒃ ᐱᕙᓪᓕᐊᓂᐅᔪᓄᑦ ᑕᑯᒃᓴᐅᑎᑦᑎᓂᕐᒥ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ, ᐊᑦᑕᓇᔾᔭᐃᖅᓯᒪᓂᕐᒧᑦ ᐅᕝᕙᓘᓐᓃᑦ ᐊᓯᖏᓐᓂ ᒪᓕᒐᐅᔪᓂᒃ ᑐᑭᒧᐊᕈᑎᓂ 

73. ᑲᑎᒪᔨᒃᑯᑦ ᐃᓱᒪᓕᐅᕆᒍᑎᒃ ᖃᓄᐃᓕᖓᓂᐅᔪᓂ ᐱᔪᓐᓇᖅᑎᑦᑎᓂᖓᓐᓂ, ᑲᑎᒪᔨᒃᑯᑦ ᓴᓇᔪᓐᓇᖅᐳᑦ 

ᐋᖅᑭᒋᐊᖅᑕᐅᒃᑲᓐᓂᖅᑐᓄᑦ ᓇᔫᑎᓗᑎᒃ ᐱᕙᓪᓕᐊᓂᐅᔪᓄᑦ ᐃᓱᒪᒋᔭᐅᓂᖓᓂ ᐱᔭᕆᐊᖃᕐᓂᖓᓂ ᐅᑯᓄᖓ: 

 ᐸᐸᑦᑎᓗᑎᒃ ᐋᓐᓂᐊᖃᕐᓇᙱᑦᑐᓕᕆᓂᖅ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᖅ ᑕᒪᒃᑭᓂ ᐃᓚᐅᔪᓄᑦ ᐊᒻᒪᓗ 

ᐊᒃᑐᖅᑕᐅᓯᒪᑐᐃᓐᓇᕆᐊᓕᖕᓂ ᓄᓇᓕᖕᓂᑦ; ᐊᒻᒪᓗ 

 ᑭᐅᒪᓗᑎᒃ ᐋᓐᓂᐊᖃᖅᑕᐃᓕᓂᕐᒧᑦ, ᐊᑦᑕᓇᔾᔭᐃᖅᓯᒪᓂᕐᒧᑦ ᐅᕝᕙᓘᓐᓃᑦ ᐊᓯᖏᓐᓂ ᒪᓕᒐᐅᔪᓂᒃ 

ᑎᓕᐅᕈᑕᐅᔪᓂ ᐅᕝᕙᓘᓐᓃᑦ ᑐᕌᖅᑎᑕᐅᓂᐅᔪᓂ ᐊᑐᕈᓐᓇᖅᑐᓂ ᓇᔫᑎᓗᑎᒃ ᐱᕙᓪᓕᐊᓂᐅᔪᓄᑦ. 

74. ᑕᐃᒪᐃᑦᑐᑦ ᐋᖅᑭᒋᐊᖅᑕᐅᒃᑲᓐᓂᖅᑐᓄᑦ ᐃᓚᖃᕈᓐᓇᖅᐳᑦ, ᑭᓯᐊᓂ ᑭᒡᓕᖃᕐᓇᓂ ᐱᔭᕆᐊᖃᕐᓂᐅᔪᒥ ᐊᑐᖅᑕᐅᓂᖓᓂ 

ᐃᒻᒥᒧ ᓴᐳᒻᒥᔾᔪᑏᑦ ᐱᖁᑎᓂᑦ, ᐱᓕᕆᓗᑎᒃ ᐋᓐᓂᐊᖃᖅᑕᐃᓕᓂᕐᒥ−ᖃᐅᔨᓴᖅᑕᐅᓂᐅᔪᒥ, ᑭᒡᓕᖃᖅᑎᑦᑎᔪᒥ ᐅᓄᕐᓂᐅᔪᓂ 

ᐃᓚᐅᖃᑕᐅᔪᓂ ᐊᒻᒪ ᐃᓚᒋᔭᐅᔪᓂ ᐃᓄᓕᒫᓂᒃ ᐃᓚᐅᔪᓐᓇᖅᑐᓂ ᓇᔫᑎᓗᑎᒃ ᐱᕙᓪᓕᐊᓂᐅᔪᒥ, ᑲᑎᖅᓱᐃᓂᕐᒥ 

ᐃᓚᐅᖃᑕᐅᔪᓂ ᓇᖕᒥᓂᖅ ᑐᓴᒐᒃᓴᖏᓐᓂ ᑲᑎᙵᓂᐅᔪᒥ ᖃᐅᔨᒋᐊᖅᑕᐅᓂᐅᔪᒧᑦ ᐱᔾᔪᑕᐅᔪᓄᑦ, ᐊᓯᖏᓪᓗ. 

ᐱᔭᕆᐊᖃᖅᐸᑦ, ᑲᑎᒪᔨᑦ ᐋᖅᑭᒋᐊᖅᓯᔪᓐᓇᖅᐳᑦ ᓇᔫᑎᓗᑎᒃ ᐱᕙᓪᓕᐊᓂᐅᔪᓂ ᐱᓕᕆᓂᕐᒧᑦ “ᖃᕋᓴᐅᔭᑎᒍᑦ 

ᐱᕙᓪᓕᐊᓂᐅᔪᓂ” ᐃᓚᖃᑐᒥ ᑲᑎᒪᔨᓂ ᑲᓱᖃᑎᖃᕐᓂᐅᔪᒥ ᓇᔫᑎᓗᑎᒃ ᐱᕙᓪᓕᐊᓂᐅᔪᓂ ᓂᐱᑎᒍᑦ ᐅᕝᕙᓘᓐᓃᑦ 

ᑕᕐᕆᔭᓕᐊᑎᒍᑦ ᐃᓄᖕᓄᑦ ᐅᖓᓯᒃᑐᒥ ᐃᓚᐅᖃᑕᐅᔪᓄᑦ, ᓯᐊᒻᒪᖅᑎᑦᑎᔨᐅᔪᓄᑦ ᐅᕝᕙᓘᓐᓃᑦ ᐃᓄᓕᒫᓂᒃ 

ᐊᒻᒪᓗ/ᐅᕝᕙᓘᓐᓃᑦ ᕿᑎᖅᐸᓯᐊᓂ ᐱᓕᕆᕝᕕᓂ ᐱᓕᕆᖃᑕᐅᔪᑦ ᑲᑎᑦᑐᓐᓇᕐᓂᖏᓐᓂ ᐃᓚᐅᖃᑕᐅᓂᕐᒥ 

ᐱᕙᓪᓕᐊᓂᐅᔪᒥ.  

75. ᑲᑎᒪᔨᑦ ᐃᓱᒪᓕᐅᕆᒍᑎᒃ ᐋᖅᑭᒋᐊᖅᑕᐅᒃᑲᓐᓂᕆᐊᓕᖕᓂ ᐅᕘᓇ ᒪᓕᒐᖅ 73 ᐱᔭᕆᐊᖃᖅᐸᑕ ᑲᑎᒪᔩᑦ 

ᑐᓂᓯᓇᓱᐊᕐᓂᐊᖅᐳᑦ ᓯᕗᕐᙵᒍᑦ ᑎᑎᕋᖅᓯᒪᓂᐅᔪᒥ ᐅᖃᐅᔾᔨᓂᐅᔪᒥ ᐋᖅᑭᒋᐊᖅᑕᐅᒃᑲᓐᓂᖅᑐᓄᑦ; ᑭᓯᐊᓂ, 

ᑐᐊᕕᕐᓇᖅᑐᓂ ᐋᖅᑭᒋᐊᖅᑕᐅᒃᑲᓐᓂᖅᑐᓄᑦ ᐱᔭᕆᐊᖃᕈᑎᒃ ᓇᔫᑎᓗᑎᒃ ᐱᕙᓪᓕᐊᓂᐅᔪᓂ, ᑲᑎᒪᔩᑦ 

ᑐᓂᓯᔪᓐᓇᙱᑐᐃᓐᓇᕆᐊᖃᖅᐳᑦ ᓯᕗᕐᙵᒍᑦ ᐅᖃᐅᔾᔨᓂᐅᔪᒥ ᐊᒻᒪ ᑐᓂᓯᓂᐊᖅᐳᑦ ᐅᖃᐅᔾᔨᓂᐅᔪᒥ 

ᐋᖅᑭᒋᐊᖅᑕᐅᒃᑲᓐᓂᖅᑐᓄᑦ ᐋᖅᑭᒃᓯᒪᓂᐅᔪᒥ(ᓂᑦ) ᑲᑎᒪᔨᒃᑯᑦ ᐃᓱᒪᒋᔭᖓᓐᓂ ᓈᒻᒪᖕᓂᖓᓂ ᖃᓄᐃᓕᐅᓂᐅᔪᓂ.  

ᐃᓚᐅᖃᑕᐅᓂᖅ ᐅᖄᓚᐅᑎᒃᑯᑦ ᑲᑎᒪᓂᐅᔪᒥ/ᑕᕐᕆᔭᒃᑯᑦ ᑲᑎᒪᓂᐅᔪᒥ ᓇᔫᑎᓗᑎᒃ ᐅᕝᕙᓘᓐᓃᑦ 

ᖃᕋᓴᐅᔭᑎᒍᑦ ᐱᕙᓪᓕᐊᓂᖃᖅᑎᓪᓗᒋᑦ 

76. ᑲᑎᒪᔩᑦ ᖃᓄᐃᔅᓴᖏᒍᓐᓇᖅᑐᑦ ᓈᒻᒪᑦᑐᒥᑦ ᑐᔅᓯᕋᐅᒻᒥᑦ ᑎᒥᐅᔪᑦ ᐃᓚᐅᖃᑕᐅᓗᑎ ᐅᖄᓚᐅᑎᒃᑯᑦ ᑲᑎᒪᓂᖓ/ᑕᕐᕆᔭᒃᑯᑦ 

ᑲᑎᒪᓂᖓ ᐅᐸᒍᓐᓇᖏᒃᑯᑎ ᓇᔫᑎᓗᑎᒃ ᐱᕙᓪᓕᐊᓂᐅᔪᓂᑦ ᐅᕝᕙᓘᓐᓃᑦ ᖃᕋᓴᐅᔭᑎᒍᑦ ᐱᕙᓪᓕᐊᓂᐅᔪᓂ 

ᐱᔭᕆᐊᖃᕐᓂᐅᔪᓂ ᒪᓕᒐᑎᒍᑦ 73-75, ᐊᒥᓱᒐᓚᐅᓪᓗᑎ ᐋᖅᑭᑎᐊᖅᓯᒪᔭᕆᐊᓕᑦᑎᒍᑦ ᐊᒻᒪ ᓈᒻᒪᑦᑐᓂ ᑭᓪᓕᖃᖅᑎᑕᐅᔪᓂᑦ 

ᑖᒃᑯᓄᖓ ᖃᓄᐃᑦᑑᓂᖏᓐᓄᑦ ᐃᓚᐅᖃᑕᐅᓂᕐᒧᑦ, ᐊᒻᒪ ᑲᑎᒪᔩᑦ ᖁᓚᕐᓇᐃᖅᓯᒍᓐᓇᖏᑦᑐᑦ ᐊᐅᓚᓂᖃᑦᑎᐊᕐᓗᓂ 

ᐅᖄᓚᐅᑎᒃᑯᑦ ᑲᑎᒪᓂᖓ/ᑕᕐᕆᔭᒃᑯᑦ ᑲᑎᒪᓂᖓ ᐃᓚᐅᖃᑕᐅᓂᕐᒧᑦ ᐊᑐᐃᓐᓇᐅᓂᐊᕐᒪᖔᑕ ᐱᓕᕆᔭᐅᔪᓕᒫᓂᑦ. ᑲᑎᒪᔩᑦ 

ᓇᓗᓇᐃᖅᓯᒍᑎ ᐅᖄᓚᐅᑎᒃᑯᑦ ᑲᑎᒪᓂᖓ/ᑕᕐᕆᔭᒃᑯᑦ ᑲᑎᒪᓂᖓ ᐱᔪᓐᓇᕐᓂᖓ ᓈᒻᒪᖏᒃᑯᓂ ᐅᕝᕙᓘᓐᓃᑦ 

ᖃᓄᐃᓕᓯᓂᐊᕈᓂ ᐱᔪᓐᓇᕐᓂᖏᓐᓄᑦ ᑎᒥᓕᒫᖑᔪᑦ ᐊᒻᒪ ᑲᑎᒪᔩᑦ ᐃᓚᐅᖃᑕᐅᑦᑎᐊᕐᓗᑎ ᐊᒻᒪ ᐊᐅᓚᓂᖃᑦᑎᐊᕐᓗᑎ 

ᐱᕙᓪᓕᐊᓂᐅᔪᓂᑦ, ᑲᑎᒪᔩᑦ ᐃᒪᐃᒍᓐᓇᖅᑐᑦ, ᑲᑎᒪᔨᓄᑦ ᑎᓕᓯᔾᔪᑎᒍᑦ, ᐋᒡᒑᖅᓯᓗᑎ ᑐᔅᓯᕋᐅᑎᓂᑦ ᑎᒥᐅᔪᓂᑦ 

ᐅᐸᔅᓯᒪᖃᑕᐅᔪᒪᔪᓂᑦ ᐅᖄᓚᐅᑎᒃᑯᑦ ᑲᑎᒪᓂᖓ/ᑕᕐᕆᔭᒃᑯᑦ ᑲᑎᒪᓂᖓ ᐊᒻᒪ ᐃᓄᑦᑎᒍᑦ ᐅᐸᔅᓯᒪᒋᐊᖃᑐᐃᓐᓇᕆᐊᓕᒃ 

ᐱᕙᓪᓕᐊᓂᐅᔪᒥᑦ. 

77. ᑎᒥᐅᔪᑦ ᑐᓐᖓᕕᖃᕈᒪᔪᑦ ᐅᖄᓚᐅᑎᒃᑯᑦ ᑲᑎᒪᓂᖓ/ᑕᕐᕆᔭᒃᑯᑦ ᑲᑎᒪᓂᖓ ᐃᓚᐅᖃᑕᐅᓂᕐᒧᑦ ᐃᓄᑦᑎᒍᑦ 

ᐱᕙᓪᓕᐊᓂᐅᓂᐊᖅᑐᒥᑦ ᖃᐅᔨᒃᑲᐃᔭᕆᐊᓖᑦ ᑲᑎᒪᔨᓂᑦ ᐊᒻᒪᓗᑦᑕᐅᖅ ᓯᕗᓂᐊᒍᑦ ᑐᔅᓯᕋᕐᓗᑎ ᐊᒻᒪ ᑖᔅᓱᒥᖓ 

ᖃᐅᔨᒪᔭᕆᐊᓖᑦ, ᑲᑎᒪᔩᑦ ᑕᐃᒪᐃᑦᑐᒥᑦ ᐅᐸᔅᓯᒪᑎᑦᑎᒍᓐᓇᕋᓗᐊᖅᑲᑕ, ᐅᖄᓚᐅᑎᒃᑯᑦ ᑲᑎᒪᓂᖓ/ᑕᕐᕆᔭᒃᑯᑦ ᑲᑎᒪᓂᖓ 

ᐱᔪᓐᓇᕐᓂᖓ ᐱᔪᓐᓇᖏᒃᑯᓂ ᖃᖓᑐᐃᓐᓇᒃᑯᑦ ᐃᓄᑦᑎᒍᑦ ᐱᕙᓪᓕᐊᓂᐅᔪᒥᑦ, ᑲᑎᒪᔩᑦ ᑲᔪᓯᑎᑦᑎᒍᓐᓇᖅᑐᑦ 

ᐱᕙᓪᓕᐊᓂᐅᔪᒥᑦ ᐅᐸᔅᓯᒪᑎᓐᓇᒋᑦ ᑎᒥᐅᔪᑦ ᐅᐸᖃᑕᐅᓯᒪᔪᑦ ᐅᖄᓚᐅᑎᒃᑯᑦ ᑲᑎᒪᓂᖓ/ᑕᕐᕆᔭᒃᑯᑦ ᑲᑎᒪᓂᖓ 

ᐋᖅᑭᑦᑕᐅᓯᒪᔪᑦ ᐊᑐᐊᒐᕐᓂᑦ 78 ᐊᒻᒪ 79. 

ᑲᔪᓯᑎᑕᐅᓂᖏᑦ ᐱᕙᓪᓕᐊᓂᐅᔪᑦ ᐱᑕᖃᖅᑎᓐᓇᒍ ᑎᒥᐅᔪᖅ 

78. ᐃᒪᐃᑦᑎᓪᓗᒍ, ᐋᖅᑭᑦᑕᐅᓯᒪᔪᓂᑦ ᒪᓕᒐᕐᓂᑦ 58 ᐊᒻᒪ 60, ᑲᑎᒪᔩᑦ ᒪᓕᑦᑐᑎᑦ ᖃᐅᔨᒃᑲᐅᒻᒥᑦ ᐱᑕᖃᕆᐊᓕᒻᒥᑦᐅᕙᓂ 

ᓄᓇᕗᒻᒧᑦ ᐊᖏᕈᑦ, ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA) ᐅᕝᕙᓘᓐᓃᑦ 

ᓇᓗᓇᐃᖅᓯᒪᔪᖅ ᑲᑎᒪᔨᓄᑦ ᑎᓕᓯᔾᔪᑎ ᐅᕝᕙᓘᓐᓃᑦ ᐊᑐᖅᑕᐅᔭᕆᐊᓕᓐᓄᑦ ᑐᑭᒧᐊᕈᑦ ᖃᐅᔨᒃᑲᐃᓯᒪᓗᓂ 

ᐱᕙᓪᓕᐊᓂᐅᔪᒥᑦ ᑎᑎᕋᖅᓯᒪᔪᓂᑦ ᑐᓂᓯᓗᑎ ᐅᕝᕙᓘᓐᓃᑦ ᐅᐸᖃᑕᐅᓗᑎ ᐅᖃᐅᓯᒃᑯᑦ ᐱᕙᓪᓕᐊᓂᖃᖅᑎᓪᓗᒋᑦ, ᑲᑎᒪᔩᑦ 

ᑲᔪᓯᑎᑦᑎᒍᓐᓇᖅᑐᑦ ᐱᕙᓪᓕᐊᓂᐅᔪᒥᑦ, ᐱᑕᖃᖏᒃᑲᓗᐊᖅᑎᓪᓗᒍ ᑕᐃᓐᓇ ᑎᒥᐅᔪᖅ. 

79. ᑭᓯᐊᓂ ᐱᑕᖃᖏᓐᓂᖓ ᑎᒥᐅᔪᖅ ᐲᖅᑎᑕᐅᒍᓂ ᑲᑎᒪᔨᓄᑦ, ᑎᒥᐅᔪᖅ ᐅᐸᖏᓐᓂᖓᓄᑦ ᐅᖃᐅᓯᒃᑯᑦ 

ᐱᕙᓪᓕᐊᓂᖃᖅᑎᓪᓗᒋᑦ ᖃᐅᔨᒃᑲᐅᒻᒥᑦ ᐱᓚᐅᖅᑎᓪᓗᒋᑦ ᖃᖓᒃᑰᓂᖓᓂᑦ, ᓇᒦᓐᓂᖓ ᐊᒻᒪ ᐋᖅᑭᒃᑕᐅᓯᒪᓂᖓᓂ 

ᐱᕙᓪᓕᐊᓂᐅᔪᖅ, ᒪᓕᒃᖢᒍ ᖃᐅᔨᒃᑲᐅᒻᒥᑦ ᐱᑕᖃᕆᐊᖃᖅᑎᑕᐅᓂᖓ ᐅᕙᓂ ᓄᓇᕗᒻᒧᑦ ᐊᖏᕈᑦ, ᓄᓇᕗᒻᒥ ᐸᕐᓇᐃᓂᕐᒧᑦ 

ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA) ᐅᕝᕙᓘᓐᓃᑦ ᓇᓗᓇᐃᖅᓯᒪᔪᒧᑦ ᑲᑎᒪᔨᓄᑦ ᑎᓕᓯᔾᔪᑦ 

ᐅᕝᕙᓘᓐᓃᑦ ᐊᑕᖅᑕᐅᔭᕆᐊᓕᓐᓄᑦ ᑐᑭᒧᐊᕈᑦ, ᓇᓗᓇᐃᕈᑎᐅᒋᐊᓕᒃ ᑎᒥᐅᔪᒧᑦ ᖁᔭᓈᕈᑎᐅᓚᐅᖅᑐᑦ ᐱᕙᓪᓕᐊᓂᖓᓄᑦ, 

ᐊᖏᕈᑏᑦ, ᑎᓕᓯᔾᔪᑏᑦ ᐅᕝᕙᓘᓐᓃᑦ ᖃᓄᐃᖁᔭᐅᔪᓂᑦ ᓴᖅᑭᖅᑐᑦ ᐱᕙᓪᓕᐊᓂᐅᔪᒥᑦ. 

ᓄᖅᑲᕐᓂᖏᑦ 

80. ᒪᓕᑦᑐᒍ ᐱᑕᖃᕆᐊᖃᖅᑎᑕᐅᔪᓂᑦ ᐃᒻᒥᒃᑯᑦ ᓈᒻᒪᑦᑐᒥᑦ ᐋᖅᑭᑦᑕᐅᓂᖓ ᐊᒻᒪ ᐊᑐᖅᑕᐅᔭᕆᐊᓕᓐᓄᑦ ᓈᒻᒪᑦᑐᒥᑦ, ᑲᑎᒪᔩᑦ 

ᐃᒪᐃᒍᓐᓇᖅᑐᑦ, ᓇᒻᒥᓂᖅ ᐱᓕᕆᐊᖏᓐᓂᑦ ᐅᕝᕙᓘᓐᓃᑦ ᐱᖁᔨᕗᖔᕈᒻᒧᑦ ᑎᒥᐅᔪᒧᑦ, ᓄᖅᑲᕐᓗᓂ ᐱᕙᓪᓕᐊᓂᐅᔪᖅ 

ᖃᓄᐃᑦᑐᑐᐃᓐᓇᕐᓄᑦ ᐅᖃᖅᓯᒪᔪᓄᑦ ᑲᑎᒪᔩᑦ ᐃᓱᒪᒋᔭᖏᑦ ᓈᒻᒪᑦᑐᑎᑦ. ᑕᒪᐃᑎᒍᑦ ᒪᓕᒐᐅᔪᑦ ᐊᑑᑎᖃᖅᑐᓂ 

ᐱᖁᔨᕗᖔᓕᐅᕈᑎᓄᑦ ᑲᑎᒪᔨᓄᑦ, ᐱᓗᐊᖅᑐᒥ ᒪᓕᒐᐅᔪᓂ 45-51 ᐊᑑᑎᖃᖅᐳᖅ ᐱᖁᔨᕗᖔᓕᐅᕈᑎᒧᑦ ᓄᖅᑲᕐᓂᕐᒧᑦ 

ᐱᕙᓪᓕᐊᓂᐅᔪᒥ ᓴᖅᑭᑕᐅᔪᒥ ᐅᕘᓇ ᒪᓕᒐᐅᔪᒧᑦ. 

ᐊᐱᖅᑯᑏᑦ ᒪᓕᒐᕐᒥᑦ ᐅᕝᕙᓘᓐᓃᑦ ᐱᔪᓐᓇᕐᓂᖃᕐᕕᒋᔭᖓ  

81. ᑲᑎᒪᔩᑦ ᑐᓂᓯᒍᓐᓇᖅᑐᑦ ᐊᐱᖅᑯᑎᒥᑦ ᒪᓕᒐᕐᒥᑦ ᐅᕝᕙᓘᓐᓃᑦ ᐱᔪᓐᓇᕐᓂᖃᕐᕕᒋᔭᖓ ᓴᖅᑭᐸᓪᓕᐊᔪᑦ ᐅᑦᑐᐊᓂᓖᑦ 

ᐱᔪᓐᓇᐅᑎᖏᓐᓄᑦ, ᐱᓕᕆᐊᕆᒋᐊᓕᖏᓐᓂᑦ ᐊᒻᒪ ᐊᐅᓚᓂᖏᓐᓄᑦ ᐊᑖᓂ ᓄᓇᕗᒻᒧᑦ ᐊᖏᕈᑦ ᐊᒻᒪᓗ ᓄᓇᕗᒻᒥ 

ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA) ᓄᓇᕗᒻᒥ ᐃᖅᑲᖅᑐᐃᕕᒃᑯᓐᓄᑦ 

ᐱᑕᖃᖅᑎᑕᐅᔪᒥᑦ ᐊᑖᓂ ᑖᒃᑯᓂᖓ ᐊᖏᕈᑎᓂᑦ. 

82. ᐊᐱᖅᑯᑎᑕᖃᕈᓂ ᒪᓕᒐᕐᒥᑦ ᐅᕝᕙᓘᓐᓃᑦ ᐱᔪᓐᓇᕐᓂᖃᕐᕕᒋᔭᖓ ᑐᓂᔭᐅᒍᓂ ᑲᑎᒪᔨᓄᑦ ᐃᓱᒪᓕᐅᕈᓐᓇᖅᑐᑦ 

ᓄᖅᑲᑎᑦᑎᓗᑎ ᐅᕝᕙᓘᓐᓃᑦ ᑲᔪᓯᑎᑕᐅᓗᓂ ᐱᕙᓪᓕᐊᓂᐅᔪᖅ, ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᐃᑦ ᐃᓚᒋᔭᖏᑦ, ᑲᑎᒪᔩᑦ 

ᓇᓗᓇᐃᖅᑕᖏᓐᓂᑦ ᐱᑕᖃᕆᐊᖃᖅᑎᑕᐅᔪᓂᑦ ᓈᒻᒪᓪᓗᓂ ᖃᓄᐃᓕᖓᓂᖓᓄᑦ ᐱᓕᕆᔭᐅᔪᖅ. 

ᑮᓇᐅᔭᖃᖅᑎᑕᐅᓂᖏᑦ ᐃᓚᐅᖃᑕᐅᔪᑦ ᐱᕙᓪᓕᐊᓂᐅᔪᓂᑦ 

83. ᑭᓯᐊᓂ ᒥᓂᔅᑕ ᑐᑭᒧᐊᖅᑎᑦᑎᒍᓂ ᐊᓯᐊᒍᑦ, ᑲᑎᒪᔩᑦ ᑮᓇᐅᔭᖃᖅᑎᑎᔾᔮᖏᑦᑐᑦ ᑐᔅᓯᕋᐅᑎᓕᐅᖅᑐᒥᑦ, ᐊᑐᐃᓐᓇᕈᐃᓗᓂ 

ᐱᓕᕆᐊᒧᑦ ᑐᔅᓯᕋᐅᒻᒥᑦ ᐅᕝᕙᓘᓐᓃᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (EIS) ᐅᕝᕙᓘᓐᓃᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (IS), ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᖅ ᑎᒥᐅᔪᖅ ᐊᑐᐃᓐᓇᕈᐃᓗᓂ 

ᑐᓂᔭᐅᓂᐊᖅᑐᒥᑦ ᐅᕝᕙᓘᓐᓃᑦ ᑭᐅᔾᔪᑎᒥᑦ ᐊᑦᑐᐊᓂᓕᓐᓄᑦ ᑲᑎᒪᔩᑦ ᖃᐅᔨᓴᐃᓂᖓᓂ ᐱᓕᕆᐊᒥᑦ ᑐᔅᓯᕋᐅᒻᒥᑦ 

ᐅᕝᕙᓘᓐᓃᑦ ᐊᓯᐊᓂ ᐱᕙᓪᓕᐊᓂᐅᔪᒥᑦ. 

84. ᑭᓯᐊᓂ ᒥᓂᔅᑕ ᑐᑭᒧᐊᖅᑎᑦᑎᒍᓂ ᐊᓯᐊᒍᑦ, ᐊᒻᒪ ᑐᓐᖓᓂᖃᖅᑐᖅ ᖃᓄᐃᑦᑐᑐᐃᓐᓇᕐᓄᑦ ᑮᓇᐅᔭᖃᖅᑎᑕᐅᓂᕐᒧᑦ 

ᐱᓕᕆᐊᒧᑦ ᓴᖅᑭᖅᑎᑕᐅᓯᒪᔪᖅ ᒪᓕᑦᑕᐅᔭᕆᐊᓕᓐᓄᑦ ᐊᑖᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA) ᐊᒻᒪ ᑭᓪᓕᖃᖅᑎᑕᐅᔪᑦ ᑮᓇᐅᔭᖃᖅᑎᑕᐅᓂᕐᒧᑦ ᐃᑲᔪᓂᕐᒧᑦ ᓯᕗᓂᐊᒍᑦ ᐊᑖᓂ 

ᒪᓕᒐᖅ 85 ᐊᑭᓕᒫᑦ ᓴᖅᑭᖅᑎᑕᐅᔪᑦ ᑎᒥᐅᔪᒧᑦ ᐃᓚᐅᖃᑕᐅᔪᓂᑦ ᑲᑎᒪᔩᑦ ᐱᕙᓪᓕᐊᓂᖏᓐᓂᑦ ᐊᑭᓕᖅᑕᐅᔭᕆᐊᓖᑦ 

ᑕᐃᔅᓱᒧᖓ ᑎᒥᓂᐅᔪᒧᑦ. 

85. ᑲᑎᒪᔩᑦ ᑭᓪᓕᖃᖅᑎᑦᑎᔪᓂᑦ ᑮᓇᐅᔭᖃᖅᑎᑦᑎᔪᓐᓇᖅᑐᑦ ᐃᑲᔪᕐᓗᑎ ᐊᑭᓖᓗᑎ ᐊᑭᖏᓐᓂᑦ ᖃᖓᑦᑕᐅᑎᓄᑦ ᐊᒻᒪ 

ᑐᔪᕐᒥᔾᔪᑎᓄᑦ ᓄᓇᓕᒻᒧᑦ ᑭᒡᒐᖅᑐᐃᔨᓄᑦ ᐃᓚᐅᖃᑕᐅᔪᓂᑦ ᐱᕙᓪᓕᐊᓂᐅᔪᓂᑦ ᐅᐸᖃᑕᐅᓗᑎ ᓄᓇᓕᒻᒥ ᑲᑎᒪᔩ 

ᐃᓚᖏᓐᓂᑦ ᓯᕗᓂᐊᒍᑦ ᑲᑎᒪᑎᑦᑎᓂᕐᒥᑦ ᐅᕝᕙᓘᓐᓃᑦ ᐃᓄᓐᓂᑦ ᑲᑎᒪᑎᑦᑎᓂᕐᒥᑦ. 

ᐃᓚᖓ VI: ᖃᓄᐃᑦᑑᓂᖏᑦ ᑲᑎᒪᔩᑦ ᐱᓕᕆᔾᔪᓯᖏᑦ 

86. ᑲᑎᒪᔨᐅᔪᑦ ᐋᖅᑭᑦᓯᓯᒪᕗᑦ ᐊᔾᔨᒌᖏᑦᑐᓂᑦ ᖃᓄᐃᑦᑑᓂᖏᓪᓂᑦ ᐱᓕᕆᔾᔪᓯᐅᔪᑦ ᐃᑲᔪᕐᓱᐃᔾᔪᑎᐅᕙᑦᑐᓂᑦ ᑲᑎᒪᔨᓄᑦ 

ᐱᔭᑦᓴᓕᐅᕈᑎᒋᕙᑦᑕᖏᑕ ᐊᐅᓚᔾᔪᓯᖏᓐᓂᑦ. ᑕᒪᒃᑯᐊ ᐱᓕᕆᔾᔪᓯᐅᔪᑦ ᐊᔾᔨᒌᖏᓐᓂᖃᖅᐸᑦᑐᑦ ᐱᔾᔪᑎᒋᓪᓗᒋᑦ ᖃᓄᖅ 

ᐅᐸᓗᖓᐃᔭᐅᑎᖏᑦ ᐊᒻᒪ ᐱᓕᕆᔭᐅᔾᔪᓯᖏᑦ. 

87. ᑐᕌᒐᓪᓗᐊᑕᐅᒻᒪᑦ ᐃᓘᓐᓇᖏᒍᑦ ᐱᓕᕆᔾᔪᓯᐅᔪᑦ ᓇᓗᓇᐃᕐᓯᒪᓇᓱᑉᐸᑦᑐᑎᒃ ᐊᑑᑎᓕᓐᓂᑦ ᑐᑭᓯᒋᐊᕈᑎᓂᑦ ᐊᒻᒪ ᑎᑎᖅᑲᓂᑦ 

ᐊᑦᑐᐊᔪᓂᑦ ᑲᑎᒪᔨᐅᔪᑦ ᖃᐅᔨᓴᐃᓂᖓᓂ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐅᕝᕙᓘᓐᓃᑦ ᐊᓯᐊᓂᑦ ᐱᓕᕆᔾᔪᑎᐅᔪᓄᑦ 

ᐊᑐᐃᓐᓇᕈᖅᑕᐅᓯᒪᔪᓄᑦ ᑲᑎᒪᔨᓄᑦ. ᐱᓪᓗᐊᑕᖏᓐᓂᑦ ᑲᑎᒪᔩᑦ ᖃᐅᔨᓴᐃᓂᖓᓐᓂ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 

ᐅᕝᕙᓘᓐᓃᑦ ᐊᓯᐊᓂᑦ ᑲᑎᒪᔨᐅᔪᑦ ᐃᓱᒪᓕᐅᕆᓂᖓᓐᓂ ᐱᓕᕆᓂᐅᔪᒥ, ᑲᑎᒪᔩᑦ ᑐᓂᓯᓂᐊᖅᐳᑦ ᐅᖃᐅᔾᔪᐃᔪᓐᓇᐸᑦᑐᑦ 

ᐱᔾᔪᑎᓕᓐᓂᑦ ᐱᓕᕆᐊᖑᓂᐊᓕᖅᑐᓂᑦ, ᐅᐸᓗᖓᐃᔭᐅᑎᐅᓂᐊᖅᑐᒥᑦ ᐊᒻᒪ ᖃᓄᖅ ᐱᓕᕆᐊᖑᓂᐊᕐᓂᖏᓐᓄᑦ 

ᐊᑲᐅᓂᖅᐹᖑᔪᒃᑯᑦ ᐃᓱᒪᑦᓴᕐᓯᐅᕈᑎᐅᓂᐊᕐᒪᖓᖅ ᖃᓄᖅ ᑲᑎᒪᔨᓄᑦ ᐱᔾᔪᑎᐅᔪᖅ. 

ᐱᓕᕆᐊᑦᓴᐃᑦ ᐃᓗᓕᖏᓐᓂᑦ ᑲᑎᒪᐅᑎᖃᕐᓂᖅ 

88. ᐱᓕᕆᔾᔪᓯᐅᔪᑦ ᑲᑎᒪᓂᓪᓚᕆᐅᖏᑐᒃᑯᑦ ᑲᑎᒪᓂᐅᕙᑦᑐᑦ ᐊᐅᓚᑕᐅᕙᑦᑐᑎᒃ ᑲᑎᒪᔩᑦ ᐃᖅᑲᓇᐃᔭᖅᑎᖏᓐᓄᑦ ᓄᓇᓕᖕᓂ 

(ᓄᓇᕘᑉ ᐃᓗᐊᓂ ᐊᒻᒪ ᓯᓚᑖᓂ) ᓇᓗᓇᐃᔭᖅᑕᐅᕙᑦᑐᓂ ᑲᑎᒪᔨᓄᑦ ᐊᑦᑐᖅᑕᐅᓯᒪᑐᐃᓐᓇᕆᐊᖃᕐᓂᖏᓐᓂᑦ 

ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐅᕝᕙᓘᓐᓃᑦ ᐊᓯᐊᓂᑦ ᐱᓕᕆᔾᔪᑎᐅᔪᓄᑦ. 

89. ᑕᒪᒃᑯᐊ ᐱᓕᕆᔾᔪᓯᐅᔪᑦ ᐋᖅᑭᑦᑕᐅᓯᒪᔪᑦ ᑲᑎᒪᔨᐅᔪᑦ ᑐᓴᕈᓐᓇᖁᔭᐅᓗᑎᒃ ᐅᖃᐅᑎᑦᓴᖏᓐᓂᑦ ᑐᔅᓯᕋᐅᑎᓕᐅᖅᑐᖅ, 

ᕿᑎᖓᓄᐊᖅᑐᑦ, ᓄᓇᓕᕐᓂᒥᐅᑕᐃᑦ ᐊᒻᒪ ᑐᓴᐅᒪᒍᒪᕙᑦᑐᓄᑦ ᐃᓄᓕᒫᓄᑦ ᐱᔾᔪᑎᒋᓪᓗᒋᑦ ᐱᓕᕆᐊᑦᓴᖏᑕ ᐃᓗᓕᖏᓐᓂᑦ 

ᑲᑎᒪᔩᑦ ᐱᓕᕆᔾᔪᓯᖏᑕ, ᐃᓗᓕᖏᓐᓂᑦ ᐱᓕᕆᐊᑦᓴᖏᑕ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐱᖃᓯᐅᔾᔭᐅᓗᑎᒃ ᐃᓗᓕᖏᑦ 

ᐊᒻᒪ ᖃᓄᐃᓕᐅᕈᑎᑦᓴᖏᑦ, ᒪᓕᑦᑐᒋᑦ ᖃᓄᖅ ᐋᖅᑭᑦᓯᒪᓂᖏᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᑐᓂᔭᐅᔪᓂ ᓄᓇᕗᑦᒥ 

ᐸᕐᓇᐃᔩᑦ ᑲᑎᒪᔨᖏᓐᓂ ᐅᕘᓇ ᐃᓚᖓ 76−ᒥ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 

ᒪᓕᒐᕐᒥᑦ (ᐅᕝᕙᓘᓐᓃᑦ ᒪᓕᓪᓗᒋᑦ ᐊᓯᔾᔨᖅᑕᐅᓯᒪᓂᖏᑦ ᑲᑎᒪᔨᓂᑦ), ᐊᒻᒪᑦᑕᐅᖅ ᐱᓕᕆᐊᑦᓴᖏᑕ ᐃᓗᓕᖏᑦ ᑲᑎᒪᔩᑦ 

ᖃᐅᔨᓴᐅᑎᖏᑕ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ. 

90. ᑲᑎᒪᔩᑦ ᐃᖅᑲᓇᐃᔭᖅᑎᖁᑎᖏᑦ ᐊᐅᓚᑦᓯᒐᔭᖅᑐᑦ ᐱᓕᕆᔾᔪᓯᐅᔪᓂᑦ, ᐊᒻᒪ ᓇᓗᓇᐃᕐᓯᒪᔪᑦ ᑲᑎᒪᔾᔪᑎᑦᓴᑦ ᐊᒻᒪ 

ᐅᐸᓗᖓᐃᔭᐅᑎᐅᔪᑦ ᑕᒪᒃᑯᓄᖓ ᐱᓕᕆᔾᔪᓯᐅᔪᓄᑦ ᓇᓗᓇᐃᔭᕐᓯᒪᔪᓃᑦᑐᑦ ᐱᓕᕆᔾᔪᑎᒍᑦ ᑎᓕᓯᔾᔪᑎᐅᓯᒪᔪᓂ. 

91. ᐱᔭᕇᖅᑕᐅᓚᐅᖅᑎᓪᓗᒋᑦ ᐱᓕᕆᐊᑦᓴᐅᑉ ᐃᓗᓕᖏᓐᓂᑦ ᑲᑎᒪᓂᐅᔪᑦ, ᑲᑎᒪᔨᐅᔪᑦ ᐋᖅᑭᑦᓱᐃᒐᔭᖅᑐᑦ ᐊᒻᒪ ᑐᖅᑯᖅᑕᐅᓗᑎᒃ 

ᐱᓪᓗᐊᑕᖏᓐᓂᑦ ᐅᓂᒃᑳᓕᐊᑦᓴᐃᑦ ᐃᓄᓕᒫᓄᑦ ᑎᑎᕋᕐᕕᒻᒥ ᑎᑎᕋᖅᑕᐅᓗᑎᒃ ᐅᖃᐅᓯᐅᕙᓚᐅᖅᑐᑦ ᐊᒻᒪ 

ᓇᓗᓇᐃᔭᖅᑕᐅᓯᒪᓗᑎᒃ ᑎᑎᕋᖅᑕᐅᒋᐊᒃᑲᓐᓂᕐᓯᒪᔪᑦ ᐃᓗᓕᖏᑦ ᐱᓪᓗᒋᑦ ᐱᓕᕆᔾᔪᑎᐅᔪᑦ, ᐱᓕᕆᐊᑦᓴᐅᑉ ᐊᒻᒪ ᐃᓗᓕᖏᑦ 

ᐱᓕᕆᐊᑦᓴᐃᑦ ᖃᐅᔨᓴᖅᑕᐅᖁᔭᐅᔪᓄᑦ ᑲᑎᒪᔨᓂᑦ. 

ᓄᓇᓕᖕᓂᑦ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᖅ 

92. ᐱᓕᕆᔾᔪᓯᐅᔪᑦ ᑲᑎᒪᓂᓪᓚᕆᐅᖏᑐᒃᑯᑦ ᑲᑎᒪᓂᐅᕙᑦᑐᑦ ᐊᐅᓚᑕᐅᕙᑦᑐᑎᒃ ᑲᑎᒪᔩᑦ ᐃᖅᑲᓇᐃᔭᖅᑎᖏᓐᓄᑦ ᓄᓇᓕᖕᓂ 

(ᓄᓇᕘᑉ ᐃᓗᐊᓂ ᐊᒻᒪ ᓯᓚᑖᓂ) ᓇᓗᓇᐃᔭᖅᑕᐅᕙᑦᑐᓂ ᑲᑎᒪᔨᓄᑦ ᐊᑦᑐᖅᑕᐅᓯᒪᑐᐃᓐᓇᕆᐊᖃᕐᓂᖏᓐᓂᑦ 

ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐅᕝᕙᓘᓐᓃᑦ ᐊᓯᐊᓂᑦ ᐱᓕᕆᔾᔪᑎᐅᔪᓄᑦ. 

93. ᑕᒪᒃᑯᐊ ᐱᓕᕆᔾᔪᓯᐅᔪᑦ ᐋᖅᑭᑦᑕᐅᓯᒪᔪᑦ ᑲᑎᒪᔨᐅᔪᑦ ᐊᑐᐃᓐᓇᖃᕈᓐᓇᖁᓪᓗᒋᑦ ᑐᑭᓯᒋᐊᕈᑎᑦᓴᓂᑦ ᓄᓇᓕᓐᓄᑦ, 

ᐃᓄᓕᒫᓂᑦ ᐱᓕᕆᖃᑕᐅᑎᑦᓯᔾᔪᑎᐅᓇᓱᐊᖅᑐᑎᒃ ᑲᑎᒪᔩᑦ ᐱᓕᕆᔾᔪᓯᖏᓐᓄᑦ ᐊᒻᒪ ᓄᓇᓕᕐᓂᒥᐅᑕᐃᑦ ᐃᓱᒪᒋᔭᖏᓐᓂᑦ 

ᐅᖃᕈᓐᓇᖁᔭᐅᓗᑎᒃ ᐊᒻᒪ ᑐᓴᐅᒪᒍᒪᔪᓂᑦ ᐃᓄᓕᒫᓂᑦ. 

94. ᑲᑎᒪᔩᑦ ᐃᖅᑲᓇᐃᔭᖅᑎᖁᑎᖏᑦ ᐊᐅᓚᑦᓯᒐᔭᖅᑐᑦ ᐱᓕᕆᔾᔪᓯᐅᔪᓂᑦ, ᐊᒻᒪ ᓇᓗᓇᐃᕐᓯᒪᔪᑦ ᑲᑎᒪᔾᔪᑎᑦᓴᑦ ᐊᒻᒪ 

ᐅᐸᓗᖓᐃᔭᐅᑎᐅᔪᑦ ᑕᒪᒃᑯᓄᖓ ᐱᓕᕆᔾᔪᓯᐅᔪᓄᑦ ᓇᓗᓇᐃᔭᕐᓯᒪᔪᓃᑦᑐᑦ ᐱᓕᕆᔾᔪᑎᒍᑦ ᑎᓕᓯᔾᔪᑎᐅᓯᒪᔪᓂ. 

95. ᐱᔭᕇᖅᑕᐅᓚᐅᖅᑎᓪᓗᒋᑦ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᑦ, ᑲᑎᒪᔨᐅᔪᑦ ᐋᖅᑭᑦᓱᐃᒐᔭᖅᑐᑦ ᐊᒻᒪ ᑐᖅᑯᖅᑕᐅᓗᑎᒃ 

ᐱᓪᓗᐊᑕᖏᓐᓂᑦ ᐅᓂᒃᑳᓕᐊᑦᓴᐃᑦ ᐃᓄᓕᒫᓄᑦ ᑎᑎᕋᕐᕕᒻᒥ ᑎᑎᕋᖅᑕᐅᓗᑎᒃ ᐱᓪᓗᐊᑕᖏᑦ ᑐᑭᓯᒋᐊᕈᑏᑦ 

ᐅᖃᐅᓯᐅᓚᐅᖅᑐᑦ, ᐅᖃᐅᓯᐅᓚᐅᖅᑐᑦ ᑐᓴᖅᑕᐅᓚᐅᖅᑐᑦ ᐊᒻᒪ ᑭᖑᓂᐊᒍᑦ ᐱᓕᕆᒋᐊᖃᕈᑎᒃ ᓱᓕ ᐱᓕᕆᓗᑎᒃ. 

ᐱᓕᕆᐊᑦᓴᒧᑦ − ᓇᓗᓇᐃᖅᑕᐅᓯᒪᔪᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (EIS) ᐅᕝᕙᓘᓐᓃᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (IS) ᐊᑐᐊᒐᖏᓐᓂᑦ ᖃᐅᔨᓴᕐᓂᖅ 

96. ᐃᓚᒋᔭᐅᓗᑎᒃ ᐱᓕᕆᐊᑦᓴᐅᑉ ᐃᓗᓕᖏᓐᓂᑦ ᑲᑎᒪᓂᐅᔪᓄᑦ, ᐅᕝᕙᓘᓐᓃᑦ ᐃᒻᒥᓂᕐᓱᓂᒃᑯᑦ ᐱᓕᕆᔾᔪᓯᐅᔪᑦ, ᑲᑎᒪᔩᑦ 

ᐃᖅᑲᓇᐃᔭᖅᑎᖁᑎᖏᑦ ᐊᐅᓚᑦᓯᒍᓐᓇᖅᑐᑦ ᑲᑎᒪᓪᓚᑦᑖᓂᐅᖏᑦᑐᓂᑦ ᑲᑎᒪᓂᐅᔪᓂᑦ ᓄᓇᓕᓐᓂ ᓇᓗᓇᐃᔭᖅᑕᐅᓯᒪᔪᓂ 

ᑲᑎᒪᔨᓄᑦ ᐊᑦᑐᖅᑕᐅᓂᖃᑐᐃᓐᓇᕆᐊᖃᕐᓂᖏᓐᓂᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᖃᐅᔨᓴᐅᑎᒋᓗᒋᑦ ᐊᒻᒪ 

ᑐᓴᕋᓱᓪᓗᑎᒃ ᐃᓱᒪᒋᔭᐅᔪᓂᑦ ᐱᔾᔪᑎᒋᓪᓗᒋᑦ ᓯᕗᓪᓕᐹᕐᓯᐅᑏᑦ ᐱᓕᕆᐊᑦᓴᒧᑦ – ᓇᓗᓇᐃᖅᑕᐅᓯᒪᔪᑦ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (EIS) ᐅᕝᕙᓘᓐᓃᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (IS) ᐊᑐᐊᒐᑦ 

ᐋᖅᑭᓱᖅᑕᐅᓯᒪᔪᑦ ᑲᑎᒪᔨᓂᑦ. 

97. ᑎᑎᕋᕐᓯᒪᓂᖏᑦ ᐊᓯᔾᔨᖅᑕᐅᓚᐅᖅᑎᓪᓗᒋᑦ ᐱᓕᕆᐊᑦᓴᒧᑦ – ᓇᓗᓇᐃᖅᑕᐅᓯᒪᔪᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒥᑦ (EIS) ᐅᕝᕙᓘᓐᓃᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (IS) ᐊᑐᐊᒐᑦ ᐊᔾᔨᖃᖁᓪᓗᒋᑦ ᐱᓕᕆᔾᔪᓯᐅᔪᓂᑦ 

ᐊᐅᓚᑕᐅᔪᓂᑦ ᐊᑐᖅᑕᐅᓗᓂ ᒪᓕᒐᖅ 96, ᑲᑎᒪᔩᑦ ᑲᑎᒪᓂᖃᖅᑎᑦᓯᔪᓐᓇᖅᑐᑦ ᑐᑭᓯᒋᐊᕈᑎᓕᕆᔪᓂᑦ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐅᕝᕙᓘᓐᓃᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐊᑐᐊᒐᐃᑦ ᐱᓪᓗᒋᑦ 

ᑐᓴᕋᓱᓪᓗᑎᒃ ᐃᓱᒪᒋᔭᐅᔪᓂᑦ ᑐᔅᓯᕋᐅᑎᓕᐅᖅᑐᖅ ᐊᒻᒪ ᑐᓴᐅᒪᒍᒪᔪᓂᑦ ᐱᔾᔪᑎᒋᓪᓗᒋᑦ ᓯᕗᓪᓕᐹᕐᓯᐅᑏᑦ ᐱᓕᕆᐊᑦᓴᒧᑦ − 

ᓇᓗᓇᐃᖅᑕᐅᓯᒪᔪᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (EIS) ᐅᕝᕙᓘᓐᓃᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒥᑦ (IS) ᐊᑐᐊᒐᑦᓴᑦ. 

98. ᑲᑎᒪᓂᖃᖅᑎᑦᓯᓂᐅᔪᖅ ᑐᑭᓯᒋᐊᕈᑎᓕᕆᔪᓂᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (EIS) ᐅᕝᕙᓘᓐᓃᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (IS) ᐊᑐᐊᒐᕐᓂᑦ ᐃᑦᓯᕙᐅᑕᖃᕋᔭᖅᑐᑦ ᐊᒻᒪ ᐊᐅᓚᑦᓯᔨᖃᕐᓗᑎᒃ ᑲᑎᒪᔨᓄᑦ 

ᐃᖅᑲᓇᐃᔭᖅᑎᓂᑦ ᐊᒻᒪ ᐃᓱᒪᕐᓲᑎᐅᓗᓂ ᑲᑎᒪᔨᓂᑦ, ᐊᐅᓚᑕᐅᓗᑎᒃ ᐅᐸᑦᑕᐅᓯᒪᓗᑎᒃ ᓄᓇᓕᓐᓂ 

ᐊᑦᑐᖅᑕᐅᓂᖃᑐᐃᓐᓇᕆᐊᓕᓐᓂ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐅᕝᕙᓘᓐᓃᑦ ᐅᕘᓇ ᐅᖄᓚᐅᑎᒃᑯᑦ 

ᑲᑎᒪᓂᐅᔪᒥ/ᑕᕐᕆᔭᓕᐊᖑᔪᒥ ᑲᑎᒪᖃᑕᐅᓗᑎᒃ. 

99. ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐅᕝᕙᓘᓐᓃᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ 

ᑐᑭᓯᒋᐊᕈᑎᓕᕆᓚᐅᖅᑎᓪᓗᒋᑦ, ᐃᓱᒪᒋᒋᐊᖅᑐᒋᑦ ᑲᑎᒪᔨᓄᑦ ᐃᓱᒪᑦᓴᕐᓯᐅᕈᑎᐅᓚᐅᕐᓗᑎᒃ ᐅᖃᐅᓯᐅᔪᑦ ᐱᔾᔪᑎᐅᓗᑎᒃ 

ᐱᓕᕆᐊᑦᓴᒧᑦ − ᓇᓗᓇᐃᖅᑕᐅᓯᒪᔪᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐅᕝᕙᓘᓐᓃᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒥᑦ ᐊᑐᐊᒐᑦᓴᑦ ᐱᔾᔪᑎᐅᓗᑎᒃ ᐱᓕᕆᔾᔪᓯᐅᔪᒃᑯᑦ ᐅᖃᐅᓯᐅᒐᔭᖅᑐᑦ, ᑲᑎᒪᔩᑦ ᓴᖅᑮᒐᔭᖅᑐᑦ ᑭᖑᓪᓕᐹᕐᓯᐅᑎᓂᑦ 

ᐱᓕᕆᐊᑦᓴᒧᑦ − ᓇᓗᓇᐃᖅᑕᐅᓯᒪᔪᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐅᕝᕙᓘᓐᓃᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒥᑦ ᐊᑐᐊᒐᑦᓴᓂᑦ ᑐᔅᓯᕋᐅᑎᓕᐅᖅᑐᖅ ᐊᒻᒪ ᑐᖅᑯᖅᑕᐅᒐᔭᖅᑐᑎᒃ ᑭᖑᓪᓕᐹᕐᓯᐅᑏᑦ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐅᕝᕙᓘᓐᓃᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐊᑐᐊᒐᑦᓴᑦ ᐃᓄᓕᒫᓄᑦ 

ᑎᑎᕋᕐᕕᒻᒧᑦ ᑎᑎᕋᖅᑕᐅᓗᑎᒃ. 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ 

100. ᐱᔭᐅᓚᐅᖅᑎᓪᓗᒋᑦ ᐊᒻᒪ ᕿᒥᕐᕈᐊᖅᑕᐅᓚᐅᖅᑎᓪᓗᒋᑦ ᑐᔅᓯᕋᐅᑎᓕᐅᖅᑐᖅ ᐱᓪᓗᐊᑕᖏᓐᓂᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ 

ᑐᓂᓯᒪᔭᖏᓐᓂᑦ, ᓲᕐᓗ ᓯᕗᓪᓕᐹᕐᓯᐅᑏᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (EIS) ᐅᕝᕙᓘᓐᓃᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (IS), ᑭᖑᓪᓕᐹᕐᓯᐅᑏᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (EIS) 

ᐅᕝᕙᓘᓐᓃᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (IS) ᐅᕝᕙᓘᓐᓃᑦ ᓯᕗᓪᓕᐹᕐᓯᐅᑏᑦ ᐅᕝᕙᓘᓐᓃᑦ ᑭᖑᓪᓕᐹᕐᓯᐅᑏᑦ 

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (EIS) ᐅᕝᕙᓘᓐᓃᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (IS) 

ᐃᓚᒋᐊᕈᑎᓂᑦ ᐊᒻᒪ ᐊᑦᑐᐊᔪᓂᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᕿᒥᕐᕈᓂᒃᑯᑦ ᐅᖃᐅᑎᑦᓴᐅᔪᓂᑦ ᐱᔾᔪᑎᐅᓗᑎᒃ ᑐᓂᔭᐅᓯᒪᔪᑦ 

ᕿᑎᖓᓄᐊᖅᑐᑦ ᐅᕝᕙᓘᓐᓃᑦ ᐊᓯᖏᓐᓂᑦ ᑐᓴᐅᒪᒍᒪᔪᓂᑦ, ᑲᑎᒪᔩᑦ ᑲᑎᒪᑎᑦᓯᔪᓐᓇᖅᑐᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ 

ᖃᐅᔨᒪᔨᑕᓂᑦ (ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᖅ). ᐱᔾᔪᑎᖓ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᐅᔫᑉ 

ᕿᒥᕐᕈᐊᖅᑕᐅᒍᒪᓪᓗᑎᒃ, ᐊᒻᒪ ᐊᔪᕐᓇᖏᓐᓂᖓᒍᑦ ᐱᔪᓐᓇᕈᑎᒃ, ᐋᖅᑮᓇᓱᐊᕐᓗᑎᒃ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ 

ᐱᔾᔪᑎᐅᔪᓂᑦ ᓴᖅᑭᖅᑐᓂᑦ ᑲᑎᒪᔨᓄᑦ ᖃᐅᔨᓴᐃᓂᐅᔪᒥ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐊᒻᒪ ᓇᓗᓇᐃᔭᐃᒐᔭᕐᓗᑎᒃ 

ᐃᓚᓕᐅᑎᓯᒪᒋᐊᓕᓐᓂᑦ ᑐᑭᓯᒋᐊᕈᑎᑦᓴᓂᑦ ᐱᔾᔪᑎᒋᓪᓗᒋᑦ ᐱᔾᔪᑎᐅᔪᑦ. 

101. ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᐅᔪᖅ ᐃᑦᓯᕙᐅᑕᖃᕋᔭᖅᑐᑦ ᐊᒻᒪ ᐊᐅᓚᑦᓯᔨᖃᕐᓗᑎᒃ ᑲᑎᒪᔨᓄᑦ ᐃᖅᑲᓇᐃᔭᖅᑎᓂᑦ 

ᐊᒻᒪ ᐃᓱᒪᕐᓲᑎᐅᓗᑎᒃ ᑲᑎᒪᔨᓄᑦ, ᐊᐅᓚᑕᐅᔪᓐᓇᖅᑐᑎᒃ ᐅᐸᑦᑕᐅᓯᒪᓗᑎᒃ ᓄᓇᓕᓐᓄᑦ ᐊᑦᑐᖅᑕᐅᓂᖃᑐᐃᓐᓇᕆᐊᓕᐅᔪᑦ 

ᓄᓇᓖᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ, ᐅᕝᕙᓘᓐᓃᑦ ᐅᐸᑦᑕᐅᓗᑎᒃ ᓇᒥ ᐃᓂᖃᕐᓗᑎᒃ ᐊᑲᐅᓈᖅᑐᒥ ᐊᒥᓲᓂᕐᓴᓄᑦ 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᖃᐅᔨᒪᔨᑕᓄᑦ ᐱᓕᕆᖃᑕᐅᔪᓄᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᐅᔪᒥ ᐅᕝᕙᓘᓐᓃᑦ 

ᑏᕖᒃᑯᑦ ᐅᖄᓚᐅᑎᒃᑯᑦ ᑲᑎᒪᖃᑕᐅᔪᓄᑦ. 

102. ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᐅᔪᒥ, ᑲᑎᒪᔩᑦ ᐃᖅᑲᓇᐃᔭᖅᑎᖏᑦ, ᑐᓴᐅᒪᖃᑎᖃᕆᐊᖅᑐᑎᒃ ᑐᔅᓯᕋᐅᑎᓕᐅᖅᑐᖅ 

ᐊᒻᒪ ᐊᓯᖏᓐᓂᑦ ᑲᑎᒪᖃᑕᐅᔪᓂᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᐅᔪᒥ, ᑎᑎᕋᕋᔭᖅᑐᑦ ᐱᓕᕆᐊᖑᓂᐊᕐᓂᕋᖅᑕᓂᑦ 

ᐱᓕᕆᐊᑦᓴᖅᑖᕋᓱᑦᑑᑉ ᐊᒻᒪ ᐱᖃᑕᐅᔪᓄᑦ, ᑕᑯᓐᓇᕐᓗᑎᒃ ᑲᒪᒋᔭᐅᒐᔭᕐᓂᖏᓐᓄᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ 

ᐱᔾᔪᑎᐅᔪᓂᑦ ᓴᖅᑭᖅᑐᓂᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ, ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐱᔾᔪᑎᓕᓐᓂᑦ ᑐᓂᔭᐅᓯᒪᔪᓂᑦ 

ᐱᓕᕆᐊᑦᓴᖅᑖᕋᓱᑦᑐᒥᑦ ᐊᒻᒪ ᐊᓯᖏᓐᓂᑦ ᐊᒻᒪ/ᐅᕝᕙᓘᓐᓃᑦ ᐅᖃᐅᓯᖃᕈᒪᓪᓗᑎᒃ ᑐᑭᓯᒋᐊᕈᑎᓂᑦ ᐃᓚᑰᓐᓂᖅᐸᑕ 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑐᑭᓯᒋᐊᕈᑎᓂ ᑲᑎᒪᔨᓅᖅᑕᐅᓯᒪᓕᖅᑐᓂᑦ. 

103. ᐃᓱᐊᓂ, ᐅᕝᕙᓘᓐᓃᑦ ᑭᖑᓂᐊᓂ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᐅᑉ, ᑲᑎᒪᔩᑦ ᕿᒥᕐᕈᐊᕋᔭᖅᑐᑦ 

ᐱᓕᕆᐊᖑᓂᐊᕐᓂᕋᖅᑕᐅᓯᒪᔪᓂᑦ ᐊᒻᒪ ᐅᓪᓗᕐᓯᐅᑎᖏᓐᓂᑦ ᑎᑎᕋᖅᑕᐅᓯᒪᔪᓂᑦ ᓯᕗᓪᓕᐹᕐᓯᐅᑎᓂ ᑎᑎᕋᖅᓯᒪᓂᐅᔪᓂ 

ᐱᓕᕆᐊᖑᓂᐊᕐᓂᕋᖅᑕᓂᑦ ᑎᑎᕋᕐᓯᒪᔪᓂᑦ ᐃᓚᒋᓗᒍ ᑐᔅᓯᕋᐅᑎᓕᐅᖅᑐᖅ ᐊᒻᒪ ᐃᓘᓐᓇᑎᒃ ᐱᓕᕆᖃᑕᐅᔪᑦ 

ᐱᔭᕇᖅᑕᐅᓂᐊᖁᓪᓗᒋᑦ ᑎᑎᕋᖅᓯᒪᓂᐅᔪᓂ ᐱᓕᕆᐊᖑᓂᐊᕐᓂᕋᖅᑕᐅᔪᓂᑦ ᑎᑎᖅᑲᓂᑦ. ᑭᖑᓪᓕᐹᓯᐅᑏᑦ 

ᑎᑎᕋᖅᓯᒪᓂᐅᔪᑦ ᐱᓕᕆᐊᖑᓂᐊᕐᓯᒪᔪᓂᑦ ᑎᑎᖅᑲᐃᑦ ᐊᑦᑐᐊᔪᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑲᑎᒪᓂᕐᒧᑦ 

ᓴᖅᑭᖅᑕᐅᒐᔭᖅᑐᑦ ᑲᑎᒪᔨᓂᑦ ᑎᑎᖅᑲᑎᒍᑦ ᐃᓛᒃᑰᖓᓗᑎᒃ ᐅᕝᕙᓘᓐᓃᑦ ᐅᐃᒍᒋᔭᐅᓗᑎᒃ ᑲᑎᒪᔨᐅᔪᑦ ᓯᕗᓂᐊᒍᑦ 

ᑐᓴᕋᓱᓐᓂᖃᓚᐅᖅᑎᓐᓇᒋᑦ ᑲᑎᒪᕕᔾᔪᐊᓂᕐᒥᑦ ᐋᖅᑭᑦᑕᐅᓚᐅᖅᑐᖅ ᐱᓪᓗᒍ ᐅᓂᒃᑳᓕᐊᖏᓐᓂ. 

ᓈᓚᖕᓂᖅᑕᖃᖅᑳᖅᑎᓐᓇᒍ ᑲᑎᒪᓃᑦ 

104. ᐊᐅᓚᑕᐅᔾᔪᑎᖏᓐᓄᑦ ᑲᑎᒪᔩᑦ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᕐᒥᑦ ᐅᐸᓗᖓᐃᔭᐅᑏᑦ, ᑲᑎᒪᔨᐅᔪᑦ ᓯᕗᓂᐊᒍᑦ 

ᑐᓴᕋᓱᓐᓂᖃᓚᐅᖅᑎᓐᓇᒋᑦ ᑲᑎᒪᕕᔾᔪᐊᖃᑎᖃᕋᔭᖅᑐᑦ ᐃᓚᒋᓗᒋᑦ ᑐᔅᓯᕋᐅᑎᓕᐅᖅᑐᖅ, ᕿᑎᖓᓄᐊᖅᑐᑦ, ᓄᓇᓕᓐᓂᑦ 

ᑭᒡᒐᖅᑐᐃᔩᑦ ᐊᒻᒪ/ᐅᕝᕙᓘᓐᓃᑦ ᐃᓄᓕᒫᑦ ᖃᐅᔨᓴᕐᓂᐊᕐᓗᑎᒃ, ᖃᐅᔨᒪᓪᓗᒋᑦ ᑐᑭᓯᒋᐊᕈᑎᐅᔪᑦ ᐊᒻᒪ ᑎᑎᖅᑲᐃᑦ 

ᐱᔾᔪᑎᖃᖅᑐᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐱᔭᐅᓯᒪᓕᖅᑐᓂᑦ ᑲᑎᒪᔨᓄᑦ ᒫᓐᓇᒧᑦ, ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 

ᓯᕗᒧᐊᒍᓐᓇᓯᒻᒪᖔᖅ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᕐᒥᑦ ᐱᓕᕆᔾᔪᑎᒧᑦ. 

105. ᐃᓱᒪᕐᓲᑎᐅᓗᑎᒃ ᑲᑎᒪᔨᓄᑦ, ᓯᕗᓂᐊᒍᑦ ᑐᓴᕋᓱᓐᓂᖃᓚᐅᖅᑎᓐᓇᒋᑦ ᑲᑎᒪᕕᔾᔪᐊᓂᖅ ᐊᑐᖅᑕᐅᔪᓐᓇᖅᑐᖅ 

ᐅᐸᑦᑕᐅᓯᒪᓗᑎᒃ ᓄᓇᓕᓐᓂ ᐊᑦᑐᖅᑕᐅᓂᖃᑐᐃᓐᓇᕆᐊᓕᓐᓂ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ, ᐅᖄᓚᐅᑎᒃᑯᑦ 

ᑲᑎᒪᓂᐅᔪᒥ/ᑏᕖᒃᑯᑦ ᑲᑎᒪᕕᔾᔪᐊᕈᑎᖃᕐᓗᑎᒃ ᐅᕝᕙᓘᓐᓃᑦ ᑎᑎᖅᑲᑎᒍᑦ. ᑭᓪᓕᖃᖅᑎᑕᐅᖏᓪᓗᑎᒃ, ᓯᕗᓂᐊᒍᑦ 

ᑐᓴᕋᓱᓐᓂᖃᓚᐅᖅᑎᓐᓇᒋᑦ ᑲᑎᒪᕕᔾᔪᐊᓂᕐᒥ ᐅᖃᐅᓯᐅᔪᓐᓇᖅᑐᑦ ᐅᑯᓂᖓ ᓇᓪᓕᐊᓐᓂᑐᐃᓐᓇᖅ ᐱᔾᔪᑎᖃᖅᑐᑦ: 

 ᓇᓗᓇᐃᔭᐃᓂᖅ ᐃᓚᑰᔾᔪᑎᐅᔪᓂᑦ ᑐᔅᓯᕋᐅᑎᓕᐅᖅᑐᖅ ᑐᑭᓯᒋᐊᕈᑎᖏᓐᓂ ᑐᓂᔭᐅᓯᒪᔪᓂᑦ ᒫᓐᓇᒧᑦ (ᓲᕐᓗ 

ᑐᑭᓯᒋᐊᕈᑎᒃᑯᑦ ᐃᓚᑰᓂᐅᔪᓂ ᑎᑎᕋᖅᑕᐅᒋᐊᕐᖓᕈᒻᒥ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ 

ᐅᕝᕙᓘᓐᓃᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᓯᕗᓪᓕᐹᕐᓯᐅᑏᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒥᑦ (FEIS) ᐅᕝᕙᓘᓐᓃᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ 

(FIS), ᐅᕝᕙᓘᓐᓃᑦ ᑎᑎᕋᖅᑕᐅᒋᐊᕐᖓᕈᑦ ᐅᕝᕙᓘᓐᓃᑦ ᑭᖑᓪᓕᐹᕐᓯᐅᑏᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒥᑦ ᐅᕝᕙᓘᓐᓃᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐅᕝᕙᓘᓐᓃᑦ ᓯᕗᓪᓕᐹᕐᓯᐅᑏᑦ ᐅᕝᕙᓘᓐᓃᑦ 

ᑭᖑᓪᓕᐹᕐᓯᐅᑏᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ [EIS] ᐅᕝᕙᓘᓐᓃᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒥᑦ [IS] ᐃᓚᒋᐊᕈᑎᓂᑦ) ᐅᖃᐅᓯᐅᔭᕆᐊᓕᓐᓂᑦ ᐱᓕᕆᐊᑦᓴᖅᑖᕋᓱᑦᑐᒧᑦ ᐅᕝᕙᓘᓐᓃᑦ 

ᐱᓕᕆᖃᑕᐅᔪᓄᑦ ᐱᖃᑕᐅᔪᓄᑦ ᑲᑎᒪᔨᓄᑦ ᖃᐅᔨᓴᐃᓂᐅᔪᒥ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᓯᕗᓂᐊᒍᑦ 

ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐱᓕᕆᔾᔪᑎᐅᔫᑉ ᐃᓄᓕᒫᓂᑦ ᑐᓴᕋᓱᓐᓂᐅᔫᑉ ᐱᓕᕆᔾᔪᑎᖓᓂ 

ᐅᐸᓗᖓᐃᔭᐃᓂᐅᑉ ᐃᓗᐊᓂ; 

 ᐃᓱᒪᒋᔭᐅᓯᒪᔪᖅ ᐅᓪᓗᕐᓯᑎᒍᑦ ᑐᓂᖅᑯᑕᐅᔪᓂᒃ ᑐᑭᓯᒋᐊᕈᑎᒃᑲᓐᓂᐅᔪᓂᑦ ᐱᑕᖃᕆᐊᓕᓐᓂᑦ ᐃᓚᑰᓐᓂᖅᐸᑕ 

(ᓲᕐᓗ ᑐᔅᓯᕋᐅᑎᓕᐅᖅᑐᖅ ᐃᓱᒪᒋᔭᖓ ᐅᓪᓗᕐᓯᐅᑎᒍᑦ ᑐᓂᖅᑯᑕᐅᔪᓂᒃ ᓴᖅᑮᕕᒋᓛᖅᑕᖓ ᑭᖑᓪᓕᐹᕐᓯᐅᑎᓂᑦ 

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (FEIS) ᐅᕝᕙᓘᓐᓃᑦ ᑭᖑᓪᓕᐹᕐᓯᐅᑎᓂᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒥᑦ (FIS) ᐃᓚᒋᐊᕈᑎᓂᑦ, ᑎᑎᕋᕆᐊᕐᓯᒪᔪᓂᑦ ᖃᐅᔨᓴᕐᓂᕐᒥᑦ/ᖃᐅᔨᓴᐅᑎᓂᑦ ᑐᑭᓯᒋᐊᕈᑎᓂᑦ 

ᐅᕝᕙᓘᓐᓃᑦ ᐱᑕᖃᕆᐊᓕᓐᓂᑦ ᐱᓗᐊᖏᓂᕐᓴᐅᑎᑦᓯᔾᔪᑎᑦᓴᓂᑦ, ᐊᐅᓚᑦᓯᔾᔪᑎᑦᓴᓂᑦ ᐊᒻᒪ 

ᖃᐅᔨᓴᖅᑕᐅᕙᓪᓕᐊᔪᓂᑦ ᖃᐅᔨᓴᐅᑎᑦᓴᓄᑦ ᐸᕐᓇᐅᑎᓂᑦ, ᐊᓯᖏᓐᓂᓪᓗ); 

 ᓇᓗᓇᐃᔭᐃᓂᖅ ᐱᔾᔪᑎᐅᔪᓂᑦ ᐅᕝᕙᓘᓐᓃᑦ ᐊᓯᖏᓐᓂᑦ ᑐᑭᓯᒋᐊᕈᑎᓂᑦ ᑐᑦᓯᕋᐅᑎᓂᑦ ᑐᔅᓯᕋᐅᑎᓕᐅᖅᑐᖅ 

ᐅᕝᕙᓘᓐᓃᑦ ᐊᓯᖏᑕ ᐅᖃᐅᓯᕆᒋᐊᓕᖏᓐᓂᑦ ᓯᕗᓂᐊᒍᑦ, ᐅᕝᕙᓘᓐᓃᑦ ᐃᓄᓕᒫᓂᑦ ᑐᓴᕋᓱᓐᓂᖃᖅᑎᓪᓗᒋᑦ; 

 ᐃᓚᓕᐅᑎᒋᐊᓖᑦ ᑎᑎᖅᑲᐃᑦ ᑭᖕᖒᒪᔭᐅᔪᑦ ᒪᓕᒐᑎᒍᑦ 105(a)-(c) ᐊᑐᐃᓐᓇᐅᑎᑕᐅᓯᒪᒻᒪᖔᑕ, 

ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᓯᕗᒧᐊᒍᓐᓇᓕᕐᒪᖔᖅ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᕐᒧᑦ, ᐊᒻᒪ 

ᑐᓂᔭᐅᓯᒪᖕᖏᑉᐸᑕ, ᓇᓗᓇᐃᔭᐃᓂᖅ ᐱᔾᔪᑎᐅᔪᓂᑦ ᑲᔪᓯᑎᑦᓯᑦᑕᐃᓕᒪᐅᑎᐅᔪᓂᑦ ᐃᓄᓕᒫᓂᑦ 

ᑐᓴᕋᓱᓐᓂᖃᕐᓂᕐᒧᑦ; ᐊᒻᒪ 

 ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᓯᕗᒧᐊᒍᓐᓇᓕᕐᒪᖔᖅ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᕐᒧᑦ, ᐅᖃᐅᓯᐅᒋᐊᓖᑦ 

ᐅᑯᐊ ᐱᓕᕆᔾᔪᓯᐅᔪᒃᑯᑦ ᐱᔾᔪᑎᓖᑦ ᐊᑦᑐᐊᔪᑦ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᕐᒧᑦ: 

i. ᖃᓄᖅ ᐋᖅᑭᑦᓯᒪᓂᖓ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᐅᑉ (ᐅᐸᑦᑕᐅᓯᒪᓗᑎᒃ, ᐅᖄᓚᐅᑎᒃᑯᑦ 

ᑲᑎᒪᓂᐅᔪᒥ/ᑏᕖᒃᑯᑦ ᐊᑐᕐᓗᑎᒃ ᐅᕝᕙᓘᓐᓃᑦ ᑎᑎᖅᑲᑎᒍᑦ); 

ii. ᐅᓪᓗᖓ, ᓯᕿᖕᖑᔭᖓ ᐊᒻᒪ, ᐊᑐᕆᐊᖃᖅᐸᑦ, ᓇᒥ ᐃᓄᓕᒫᓂᑦ ᑐᓴᕋᓱᓐᓂᖃᕋᔭᕐᒪᖔᑕ; 

iii. ᓇᓗᓇᐃᕐᓗᒋᑦ ᐅᐸᓛᕐᓂᖏᑦ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᕐᒧᑦ ᐱᖃᑕᐅᓛᖅᑐᑦ, ᐱᖃᓯᐅᔾᔭᐅᓗᓂ 

ᑐᔅᓯᕋᐅᑎᓕᐅᖅᑐᖅ, ᐱᔪᓐᓇᕐᓂᖅᑖᑎᑕᐅᓯᒪᓂᓖᑦ ᐱᓕᕆᕝᕖᑦ ᐊᒻᒪ ᑲᑎᒪᓂᓪᓚᕆᒃᑯᑦ 

ᕿᑎᖓᓄᐊᖅᑐᑦ; 

iv. ᓇᓗᓇᐃᔭᐃᓂᖅ ᐊᓯᖏᓐᓂᑦ ᐃᓚᒋᔭᐅᒋᐊᓕᓐᓂᑦ ᐱᓕᕆᔪᓄᑦ ᑐᑦᓯᕌᖑᔪᓂᑦ/ᐱᖃᑕᐅᒋᐊᓕᓐᓂᑦ 

ᐱᓕᕆᖃᑕᐅᖁᔭᐅᔪᓂᑦ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᕐᒧᑦ; 

v. ᐅᓪᓗᕐᓯᐅᑎᓂᑦ ᖃᖓᒃᑯᑦ ᓴᖅᑭᑕᐅᒋᐊᖃᕐᒪᖔᑕ ᓇᓗᓇᐃᔭᐃᓂᕐᒥᑦ ᐃᓄᓕᒫᓂᑦ 

ᑐᓴᕋᓱᓐᓂᖃᕐᓂᐅᔪᒥᑦ ᐊᒻᒪ ᑕᐅᕐᓰᖃᑎᖃᕐᓗᑎᒃ ᑎᑎᖅᑲᓂᑦ ᓯᕗᓂᐊᒍᑦ ᐃᓄᓕᒫᓂᑦ 

ᑐᓴᕋᓱᓐᓂᖃᕐᓂᐅᑉ; 

vi. ᐋᖅᑭᑦᓱᐃᓂᖅ ᖃᓄᖅ ᐋᖅᑭᑦᓯᒪᒐᔭᕐᓂᖏᓐᓂᑦ ᐱᔾᔪᑎᓕᓐᓂᑦ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᕐᒥᑦ; 

vii. ᐱᓕᕆᔾᔪᓯᐅᒋᐊᖃᕋᔭᖅᑐᑦ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᕐᒥ, ᐱᖃᓯᐅᔾᔭᐅᓗᑎᒃ ᑐᑦᓯᕌᖑᓯᒪᔪᑦ 

ᐋᖅᑭᒋᐊᕈᑎᐅᖁᔭᐅᓗᑎᒃ ᑖᒃᑯᓂᖓ ᒪᓕᒐᕐᓂᑦ; 

viii. ᓂᐱᓕᐅᕈᑎᓕᓐᓄᑦ ᑕᕐᕆᔭᐅᑎᓄᑦ ᓱᓇᒃᑯᑖᑦᓴᐅᒋᐊᓖᑦ, ᐅᖃᐅᓯᐅᒋᐊᓖᑦ, ᑐᑭᓕᐅᕈᑏᑦ ᐅᖃᐅᓯᕐᓂᑦ, 

ᐅᖃᐅᓯᐅᑉ ᐊᓯᐊᓄᑦ ᑎᑎᕋᕆᐊᓖᑦ ᐊᒻᒪ ᑎᑎᕋᖅᑕᐅᒋᐊᖃᕐᓂᖏᓐᓄᑦ ᑎᑎᖅᑲᐃᑦ; ᐊᒻᒪ  

ix. ᐊᓯᖏᓪᓗ ᐱᔾᔪᑎᖃᖅᑐᑦ ᐃᑲᔫᑎᐅᔪᓐᓇᖅᑐᑦ ᐱᔭᕆᐊᑭᓪᓕᑎᕆᓂᕐᒥᑦ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᐅᑉ 

(ᓲᕐᓗ ᐊᑐᕐᓂᖅ ᐱᓪᓚᕆᐅᔮᖅᑐᓂᑦ ᐆᑦᑑᑎᖃᕐᓂᖅ, ᐊᑐᕐᓂᖅ ᑕᕐᕆᔭᐅᑎᓂᑦ, ᓴᖅᑭᔮᖅᑎᑦᓯᓂᖅ 

ᑕᕐᕆᔭᐅᑎᒃᑯᑦ ᖃᕋᑕᐅᔭᒃᑯᑦ ᐊᔪᕆᓯᒪᔪᓂᑦ ᑕᑯᑦᓴᓂᑦ, ᐊᓯᖏᓐᓂᓪᓗ). 

106. ᓯᕗᓂᐊᒍᑦ ᑐᓴᕋᓱᓐᓂᖃᓚᐅᖏᓐᓂᖏᓐᓂ ᐃᓱᒪᒋᔭᐅᔪᓂᑦ ᑲᑎᒪᕕᔾᔪᐊᖅᐸᑕ ᐅᐸᑦᑕᐅᓯᒪᓪᓗᑎᒃ ᓄᓇᓕᒻᒥ 

ᐊᑦᑐᖅᑕᐅᓂᖃᑐᐃᓐᓇᕆᐊᓕᒻᒥ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ, ᑲᑎᒪᔨᐅᔪᑦ ᐃᑦᓯᕙᐅᑕᖓᑦ ᐅᕝᕙᓘᓐᓃᑦ 

ᐃᒃᓯᕙᐅᑕᐅᔫᑉ ᑭᒡᒐᖅᑐᐃᔨᖓ (ᑲᑎᒪᔨᐅᖃᑕᐅᔪᓐᓇᖅᑐᖅ, ᐃᓱᒻᒥᖅᑐᐃᔨ, ᑐᑭᒧᐊᒃᑎᑦᑎᔨ ᐱᔭᕆᐊᑐᔪᓕᕆᓂᕐᒧᑦ 

ᐱᔨᑦᑎᕋᐅᑏᑦ ᐅᕝᕙᓘᓐᓃᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎᒻᒪᕆᒃ), ᐃᑲᔪᕐᓯᖅᑕᐅᓗᓂ ᑲᑎᒪᔨᐅᔪᑦ 

ᐃᖅᑲᓇᐃᔭᖅᑎᖏᓐᓄᑦ, ᐃᑦᓯᕙᐅᑕᐅᓂᐊᖅᑐᖅ ᓯᕗᓂᐊᒍᑦ ᑐᓴᕋᓱᓐᓂᖃᓚᐅᖏᓐᓂᖏᓐᓂ ᐃᓱᒪᒋᔭᐅᔪᓂᑦ 

ᑲᑎᒪᕕᔾᔪᐊᓂᕐᒥ. ᓯᕗᓂᐊᒍᑦ ᑐᓴᕋᓱᓐᓂᖃᓚᐅᖏᓐᓂᖏᓐᓂ ᐃᓱᒪᒋᔭᐅᔪᓂᑦ ᑲᑎᒪᕕᔾᔪᐊᓂᖃᕈᑎᒃ ᐅᖄᓚᐅᑎᒃᑯᑦ 

ᑲᑎᒪᓂᐅᔪᒥ/ᑏᕖᒃᑯᑦ ᑲᑎᒪᓂᐅᔪᒥ, ᑲᑎᒪᔨᐅᔪᑦ ᐃᑦᓯᕙᐅᑕᖓᑦ ᐊᐅᓚᑕᐅᖁᔨᒍᓐᓇᖅᑐᖅ ᓯᕗᓂᐊᒍᑦ 

ᑐᓴᕋᓱᓐᓂᖃᓚᐅᖏᓐᓂᖏᓐᓂ ᐃᓱᒪᒋᔭᐅᔪᓂᑦ ᑲᑎᒪᕕᔾᔪᐊᓂᕐᒥᑦ ᑲᑎᒪᔩᑦ ᐃᖅᑲᓇᐃᔭᖅᑎᖏᓐᓄᑦ. 

107. ᖃᓄᖅ ᐋᖅᑭᑦᓯᒪᓂᖃᕋᓗᐊᖅᑎᓪᓗᒍ ᓯᕗᓂᐊᒍᑦ ᑐᓴᕋᓱᓐᓂᖃᓚᐅᖏᓐᓂᖏᓐᓂ ᐃᓱᒪᒋᔭᐅᔪᓂᑦ ᑲᑎᒪᕕᔾᔪᐊᓂᖅ, 

ᐊᓯᐊᖏᑦ ᑲᑎᒪᔨᐅᔪᑦ ᐃᑦᓯᕙᐅᑕᖓᑦ ᐅᕝᕙᓘᓐᓃᑦ ᑭᒡᒐᖅᑐᐃᔨᖓ, ᑲᑎᒪᔨᓄᑦ ᐅᕝᕙᓘᓐᓃᑦ ᓈᓚᑦᑏᑦ ᐃᓚᒋᔭᐅᔪᑦ 

ᐋᖅᑭᑦᓱᐃᔨᐅᓂᐊᖅᑐᑦ ᐱᓕᕆᔾᔪᑎᐅᔪᖅ ᐱᓪᓗᒍ ᐅᐸᑉᐸᖏᑦᑐᑦ ᓯᕗᓂᐊᒍᑦ ᑐᓴᕋᓱᓐᓂᖃᓚᐅᖏᓐᓂᖏᓐᓂ ᐃᓱᒪᒋᔭᐅᔪᓂᑦ 

ᑲᑎᒪᕕᔾᔪᐊᓂᕐᒧᑦ. 

108. ᐃᓚᒋᔭᐅᓗᓂ ᓯᕗᓂᐊᒍᑦ ᑐᓴᕋᓱᓐᓂᖃᓚᐅᖏᓐᓂᖏᓐᓂ ᐃᓱᒪᒋᔭᐅᔪᓂᑦ ᑲᑎᒪᕕᔾᔪᐊᓂᕐᒧᑦ, ᑲᑎᒪᔩᑦ ᓄᓇᓕᓐᓂ 

ᐱᔾᔪᑎᐅᔪᒥᑦ ᑲᑎᒪᑎᑦᓯᑐᐃᓐᓇᕆᐊᓖᑦ ᑐᓴᕆᐊᕐᓗᑎᒃ ᐃᓱᒪᒋᔭᐅᔪᓂᑦ, ᐊᕆᖅᑯᑎᓂᑦ ᐊᒻᒪ ᐃᓱᒫᓘᑎᐅᔪᓂᑦ 

ᓄᓇᓕᕐᓂᒥᐅᑕᓄᑦ ᐊᑦᑐᖅᑕᐅᓂᖃᑐᐃᓐᓇᕆᐊᓕᓐᓂᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐱᔾᔪᑎᓕᓐᓂᑦ, ᐊᒻᒪ ᑕᒪᓐᓇ 

ᐃᓚᖓ ᓯᕗᓂᐊᒍᑦ ᑐᓴᕋᓱᓐᓂᖃᓚᐅᖏᓐᓂᖏᓐᓂ ᑲᑎᒪᕕᔾᔪᐊᕐᓂᐅᔫᑉ ᐊᐅᓚᑕᐅᔪᖅ ᐅᑯᓄᖓ ᒪᓕᒐᕐᓄᑦ 110 – 112. 

109. ᐊᓯᐊᒍᑦ ᑎᓕᓯᔾᔪᑎᐅᓚᐅᖏᓐᓂᖓᓂ ᑲᑎᒪᔨᓂᑦ, ᐃᓗᖏᓐᓂ ᐅᓪᓗᐃᑦ 30 ᒪᑐᓚᐅᖅᑎᓪᓗᒍ ᓯᕗᓂᐊᒍᑦ 

ᑐᓴᕋᓱᓐᓂᖃᓚᐅᖏᓐᓂᖏᓐᓂ ᐃᓱᒪᒋᔭᐅᔪᓂᑦ ᑲᑎᒪᕕᔾᔪᐊᓂᖅ, ᑲᑎᒪᔩᑦ ᓴᖅᑮᒐᔭᖅᑐᑦ ᐅᓂᒃᑳᓕᐊᒥᓂᒃ ᐱᓪᓗᐊᑕᖏᓐᓂᑦ 

ᓯᕗᓂᐊᒍᑦ ᑐᓴᕋᓱᓐᓂᖃᓚᐅᖏᓐᓂᖏᓐᓂ ᐃᓱᒪᒋᔭᐅᔪᓂᑦ ᑲᑎᒪᕕᔾᔪᐊᓂᒃᑯᑦ ᓴᖅᑭᓚᐅᖅᑐᑦ, ᐊᒻᒪ ᐊᑐᕆᐊᖃᖅᐸᑕ, 

ᓄᓇᓕᓐᓂ ᐱᔾᔪᑎᐅᔪᒥᑦ ᑲᑎᒪᑎᑦᓯᑐᐃᓐᓇᕆᐊᓖᑦ, ᐊᒻᒪ ᓇᓗᓇᐃᔭᐃᓗᑎᒃ ᐱᔾᔪᑎᓕᓐᓂᑦ ᑭᖑᓪᓕᕐᒥ 

ᐱᓕᕆᐊᖑᒋᐊᖃᓕᖅᑐᓂᑦ ᑲᑎᒪᔨᓄᑦ ᐅᐸᓗᖓᐃᔭᐅᑎᒃᑯᑦ. 

ᓄᓇᓕᖕᓂᑦ ᐱᔾᔪᑎᐅᔪᒥᑦ ᑲᑎᒪᑎᑦᑎᓂᖅ 

110. ᓄᓇᓕᕐᓂᒥᐅᑕᓂᑦ ᐱᓕᕆᖃᑎᖃᒃᑲᓐᓂᕈᒪᓪᓗᑎᒃ ᑲᑎᒪᔨᐅᔪᑦ ᐃᓱᒪᑦᓴᕐᓯᐅᕈᑎᖏᓐᓂ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 

ᐅᕝᕙᓘᓐᓃᑦ ᐊᓯᖏᓐᓂᑦ ᐱᓕᕆᔾᔪᑎᒥᑦ, ᑲᑎᒪᔨᐅᔪᑦ ᓄᓇᓕᓐᓂ ᐱᔾᔪᑎᐅᔪᒥᑦ ᑲᑎᒪᑎᑦᓯᔪᓐᓇᖅᑐᑦ ᓯᕗᓂᐊᒍᑦ 

ᑐᓴᕋᓱᓐᓂᖃᓚᐅᖏᓐᓂᖏᓐᓂ ᑲᑎᒪᔨᑦ ᖃᐅᔨᓴᐃᓂᖓᓂ, ᐃᓚᖃᖅᑐᒥ ᓯᕗᓂᐊᓂ−ᑐᓵᓂᕐᒧᑦ ᑲᑎᒪᓂᕐᒥ ᐅᕝᕙᓘᓐᓃᑦ 

ᐃᓄᓕᒫᓂᑦ ᑐᓴᕋᓱᓐᓂᖃᕐᓂᕐᒥᑦ ᐱᓕᕆᐊᖃᖅᑎᓪᓗᒋᑦ ᑲᑎᒪᔨᐅᔪᑦ ᐅᐸᓗᖓᐃᔭᐅᑎᖏᓐᓄᑦ ᐃᓚᒋᔭᐅᔪᒥᑦ. 



 

 

ᐋᖅᑭᒋᐊᖅᑕᐅᔪᒥ ᑐᓴᐅᒪᑎᑦᓯᓂᕐᒥᑦ ᑎᑎᕋᖅᑕᐅᒋᐊᕐᖓᕈᑦ   

111. ᓄᓇᓕᖕᓂ ᐱᔾᔪᑎᐅᔪᒥᑦ ᑲᑎᒪᑎᑦᑎᑎᓪᓗᒋᑦ, ᓄᓇᓕᖕᒥᐅᑕᐃᑦ ᑭᒡᒐᖅᑐᐃᔨᐅᑎᑕᐅᓯᒪᔪᑦ ᑕᒪᒃᑭᓂ 

ᐊᒃᑐᖅᑕᐅᑐᐃᓐᓇᕆᐊᓕᖕᓂ ᓄᓇᓕᐅᔪᓂ ᓇᓗᓇᐃᖅᑕᐅᓯᒪᔪᓂ ᐃᓚᐅᖃᑕᐅᓂᕐᒥ ᑭᒡᒐᖅᑐᐃᓗᑎᒃ ᓄᓇᓕᖏᓐᓂ 

ᓄᓇᓕᖕᓂ ᐱᔾᔪᑎᐅᔪᒥᑦ ᑲᑎᒪᓂᐅᔪᓂ, ᖃᐃᖁᔭᐅᓂᐊᖅᐳᑦ ᐃᒃᓯᕙᐅᑕᖃᓪᓚᕆᖕᓂᖏᓐᓂ ᐃᒪᐃᓐᓂᕐᒧᑦ: 

 ᐊᐱᕐᓱᖅᑕᐅᖁᓪᓗᒋᑦ ᐱᓕᕆᖃᑕᐅᔪᑦ, ᐱᖃᓯᐅᑎᓗᒍ ᑐᔅᓯᕋᐅᑎᓕᐅᖅᑐᖅ ᐊᒻᒪ ᕿᑎᖓᓄᐊᖅᑐᑦ ᐱᔾᔪᑎᒋᓪᓗᖑ 

ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐅᕝᕙᓘᓐᓃᑦ ᐊᓯᖏᓐᓂᑦ ᐱᓕᕆᔾᔪᑎᒥᑦ, ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ 

ᕿᒥᕐᕈᓂᕐᒥᑦ ᐅᖃᐅᑎᑦᓴᓂᑦ ᐊᒻᒪ ᐊᓯᖏᓐᓂᑦ ᐱᔾᔪᑎᐅᔪᓂᑦ ᐊᑦᑐᐊᔪᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᐅᐸᓗᖓᐃᔭᐅᑎᖓᓄᑦ ᕿᒥᕐᕈᐊᓂᕐᒧᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐅᕝᕙᓘᓐᓃᑦ ᐊᓯᖏᓐᓂᑦ 

ᐱᓕᕆᔾᔪᑎᒥᑦ; 

 ᐅᖃᐅᓯᖃᖁᓪᓗᒋᑦ ᐃᓱᒪᒋᔭᖏᓐᓂᑦ ᐊᒻᒪ ᐃᓱᒪᒋᔭᖏᓐᓂᑦ ᓄᓇᓕᕐᓂᒥᐅᑕᐃᑦ ᑭᒡᒐᑐᖅᑕᖏᑕ ᐱᔾᔪᑎᒋᓪᓗᒍ 

ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐅᕝᕙᓘᓐᓃᑦ ᐊᓯᖏᓐᓂᑦ ᐱᓕᕆᔾᔪᑎᒥᑦ; ᐊᒻᒪ 

 ᐅᖃᐅᓯᖃᕐᓂᐊᖁᓪᓗᒋᑦ ᑐᑭᓯᒋᐊᕈᑎᕈᓘᔭᕐᓂᒃ ᐊᒻᒪ ᐃᓱᒪᒋᔭᐅᔪᓂᑦ ᓄᓇᓕᓐᓂᑦ ᑭᒡᒐᖅᑐᐃᔨᐅᔫᑉ 

ᖃᐅᔨᓴᐃᓂᕐᒥ ᐊᑑᑎᖃᕐᓂᖏᓐᓂᑦ ᑲᑎᒪᔨᐅᔪᓄᑦ ᐃᓱᒪᑦᓴᕐᓯᐅᕈᑎᑦᓴᓄᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 

ᐅᕝᕙᓘᓐᓃᑦ ᐊᓯᖏᓐᓂᑦ ᐱᓕᕆᔾᔪᑎᒥᑦ, ᐱᖃᓯᐅᑎᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, ᓄᓇᖃᖅᑳᖅᓯᒪᔪᓂ 

ᖃᐅᔨᒪᓂᐅᔪᒥ ᐅᕝᕙᓘᓐᓃᑦ ᐊᓯᖏᓐᓂᑦ ᓄᓇᓕᖕᓂ ᖃᐅᔨᒪᔭᐅᔪᓄᑦ. 

112. ᑲᑎᒪᔨᐅᔪᑦ ᐱᓯᒪᑦᓯᓂᐊᖅᑐᑦ ᐱᓪᓗᐊᑕᖏᓐᓂᑦ ᐅᖃᐅᓯᐅᓯᒪᔪᑦ, ᐊᐱᖅᑯᑎᐅᓯᒪᔪᑦ ᐊᒻᒪ ᐃᓱᒪᒋᔭᐅᓯᒪᔪᑦ ᐅᖃᐅᓯᐅᓯᒪᔪᑦ 

ᓄᓇᓕᓐᓂᑦ ᑭᒡᒐᖅᑐᐃᔨᓄᑦ ᓄᓇᓕᓐᓂ ᑲᑎᒪᑎᑦᑎᑎᓪᓗᒋᑦ. ᑐᓴᒐᒃᓴᐃᑦ ᐊᒻᒪ ᑎᑎᖅᑲᖁᑕᐅᔪᓂ ᑐᓂᔭᐅᔪᓂ ᓄᓇᓕᓐᓂᑦ 

ᑭᒡᒐᖅᑐᐃᔨᓄᑦ ᐊᒻᒪᓗᑦᑕᐅᖅ ᐱᓪᓗᐊᑕᖏᓐᓂᑦ ᑎᑎᖅᑲᐃᑦ ᐃᓚᒋᔭᐅᓕᕐᓂᐊᖅᑐᑎᒃ ᓇᓗᓇᐃᔭᐃᑎᖏᓐᓄᑦ ᐱᓕᕆᔾᔪᑎᐅᔪᑦ 

ᐃᓱᒪᑦᓴᕐᓯᐅᕈᑎᐅᔪᓄᑦ ᑲᑎᒪᔨᐅᔪᓄᑦ ᐋᖅᑭᑦᓱᐃᓇᓱᐊᖅᑎᓪᓗᒋᑦ. 

ᑭᒃᑯᓕᒫᓄᑦ ᓈᓚᖕᓂᖅ ᐱᓕᕆᓂᖏᑦ ᓄᓇᓕᖕᓂᑦ 

ᐃᓂᖓ ᐊᒻᒪ ᐅᓪᓗᕐᓯᐅᑎᖓ 

113. ᐅᐸᑦᑕᐅᓯᒪᓪᓗᑎᒃ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᖅ ᐊᐅᓚᑕᐅᑎᓪᓗᒋᑦ ᓄᓇᓕᒻᒥ ᐊᑦᑐᖅᑕᐅᓂᖃᑐᐃᓐᓇᕆᐊᓕᓐᓂ 

ᐅᕝᕙᓘᓐᓃᑦ ᓄᓇᓕᓐᓂ, ᑲᑎᒪᔨᐅᔪᑦ ᓇᓗᓇᐃᕐᓂᐊᖅᑐᑦ ᐃᓂᒋᔭᐅᓂᐊᖅᑐᒥᑦ ᐅᕝᕙᓘᓐᓃᑦ ᐃᓂᒋᔭᐅᓂᐊᖅᑐᓂᑦ ᐊᒻᒪ 

ᐅᓪᓗᕐᓯᐅᑎᖏᓐᓂᑦ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᕐᒥᑦ ᐃᓱᒪᑦᓴᕐᓯᐅᕈᑎᒋᓯᒪᓗᒋᑦ ᐅᑯᐊ:  

 ᐊᔾᔨᒌᑎᑕᐅᒋᐊᖃᕐᓂᖏᑦ ᖃᓄᑐᐃᓐᓇᖅ ᐱᓕᕆᖃᑕᐅᔪᑦ;  

 ᐃᓂᒋᔭᐅᓂᐊᖅᑐᖅ ᐱᓪᓗᒍ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐱᓕᕆᔾᔪᑎᐅᔪᒥᑦ;  

 ᐅᖃᐅᓯᐅᖃᑦᑕᕐᓂᖏᑦ ᐃᓄᓕᒫᓂᑦ ᐅᔾᔨᕈᓱᒋᐊᕈᑎᑦᓴᐃᑦ ᐊᒻᒪ ᐱᖃᑕᐅᔾᔪᑎᑦᓴᐃᑦ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᕐᒥ; 

 ᑐᔪᕐᒥᕕᑦᓴᖏᑦ ᐊᒻᒪ ᓂᐅᕐᕈᔾᔪᑎᑦᓴᖏᓐᓄᑦ ᐱᔾᔪᑎᖃᐅᖅᑐᑦ ᓄᓇᓕᒻᒥ ᐅᕝᕙᓘᓐᓃᑦ ᓄᓇᓕᓐᓂ; ᐊᒻᒪ 

 ᐊᑲᐅᓈᕐᓯᒪᔪᑦ ᑲᑎᒪᔨᐅᔪᓄᑦ, ᓄᓇᓕᓐᓂᑦ ᑭᒡᒐᖅᑐᐃᔨᐅᔪᓄᑦ, ᑐᔅᓯᕋᐅᑎᓕᐅᖅᑐᖅ ᐊᒻᒪ ᐊᓯᖏᓐᓄᑦ 

ᐱᓕᕆᖃᑕᐅᔪᓄᑦ. 



 

 

ᐋᖅᑭᒋᐊᖅᑕᐅᔪᒥ ᑐᓴᐅᒪᑎᑦᓯᓂᕐᒥᑦ ᑎᑎᕋᖅᑕᐅᒋᐊᕐᖓᕈᑦ   

114. ᐊᓯᔾᔨᕆᐊᖃᕐᓂᖅᐸᑕ ᓇᒦᒐᔭᕐᓂᖏᑦ ᐅᕝᕙᓘᓐᓃᑦ ᐅᓪᓗᕐᓯᐅᑎᖏᒍᑦ, ᑲᑎᒪᔨᐅᔪᑦ ᖃᓄᖅᑑᕐᓯᒪᓂᐊᖅᑐᑦ ᐊᓯᐊᒍᖔᖅ 

ᐅᓪᓗᕐᓯᐅᑎᒍᑦ ᐋᖅᑭᑦᑕᐅᓇᓱᐊᕐᓗᓂ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᐅᔪᖅ ᐊᑲᐅᓂᖅᐹᒥ ᐊᓯᐊᓂ, ᓈᒻᒪᑐᒃᑯᑦ 

ᓇᓗᓇᐃᕐᓯᓚᐅᑐᐊᕈᑎᒃ ᓄᓇᓕᒻᒧᑦ ᐅᕝᕙᓘᓐᓃᑦ ᓄᓇᓕᓐᓄᑦ, ᑐᔅᓯᕋᐅᑎᓕᐅᖅᑐᖅ ᐊᒻᒪ ᐊᓯᖏᓐᓄᑦ ᐱᓕᕆᖃᑕᐅᔪᓄᑦ. 

ᐅᐸᓗᖓᐃᔭᐅᑎ 

115. ᐊᓯᐊᒍᑦ ᑎᓕᓯᔾᔪᑎᐅᓚᐅᖅᑎᓐᓇᒍ ᑲᑎᒪᔨᓂᑦ, ᐅᐸᑦᑕᐅᓯᒪᓪᓗᑎᒃ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᐅᔪᑦ ᐊᐅᓚᑕᐅᔪᑦ 

ᓄᓇᓕᓐᓂ ᐊᑐᖅᑕᐅᕙᓐᓂᐊᖅᑐᑦ ᑕᒪᒃᑮᓐᓄᑦ ᑲᑎᒪᓂᓪᓚᕆᒃᑯᑦ, ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐃᓗᓕᖏᓐᓂᑦ ᐊᒻᒪ 

ᑲᑎᒪᓂᓪᓚᕆᐅᖏᑐᒃᑯᑦ ᓄᓇᓕᓐᓂ ᐃᓗᓕᖏᓐᓂᑦ. ᐃᓘᓐᓇᑎᒃ ᐃᓚᒋᔭᐅᔪᑦ ᑲᑎᒪᔨᐅᔪᓄᑦ ᐅᕝᕙᓘᓐᓃᑦ ᐱᓕᕆᔨᐅᔪᓄᑦ 

ᑐᓴᕋᓱᓐᓂᕐᒥ ᐋᖅᑭᑦᑐᐃᔨᐅᓂᐊᖅᑐᑦ ᐱᔾᔪᑎᓕᓐᓂᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐅᕝᕙᓘᓐᓃᑦ ᐊᓯᖏᓐᓄᑦ 

ᐱᓕᕆᔾᔪᓯᐅᔪᒧᑦ ᐅᐸᑉᐸᓂᐊᖅᑐᑦ ᐃᓘᓐᓇᖏᓐᓄᑦ ᐃᓗᓕᖏᓐᓂᑦ ᐱᔾᔪᑎᓕᓐᓄᑦ ᐃᓄᓕᒫᓂᑦ ᑐᓴᕋᓱᓐᓂᕐᒥᑦ, ᐊᒻᒪ 

ᑐᑭᓯᒋᐊᕈᑎᐅᔪᑦ ᓴᖅᑭᖅᑕᐅᔪᑦ ᑕᒪᒃᑮᓐᓂ ᐊᑐᖅᑎᓪᓗᒋᑦ ᐋᖅᑭᑦᓯᒪᒍᑎᐅᓂᐊᖅᑐᑦ ᐃᓄᓕᒫᓂᑦ ᑐᓴᕋᓱᓐᓂᐅᔪᒥᑦ 

ᓇᓗᓇᐃᔭᐃᑎᒥᑦ ᐱᓕᕆᔾᔪᓯᐅᔪᒧᑦ ᐊᒻᒪ ᐃᓱᒪᑦᓴᕐᓯᐅᕈᑎᐅᓂᐊᕐᓗᑎᒃ ᑲᑎᒪᔨᓄᑦ ᐅᕝᕙᓘᓐᓃᑦ ᓈᓚᑦᑏᑦ ᐱᓕᕆᔨᐅᔪᓄᑦ 

ᐋᖅᑭᒍᑎᐅᓂᐊᖅᑐᒥᑦ ᐅᖃᐅᓯᖃᖅᑎᓪᓗᒋᑦ. 

116. ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐃᓚᒋᔭᐅᔪᒥᑦ ᑕᐃᒫᒃ ᐋᖅᑭᑦᑕᐅᓯᒪᔪᓄᑦ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᕐᒥᑦ, 

ᑐᔅᓯᕋᐅᑎᓕᐅᖅᑐᖅ ᐅᓂᒃᑳᓕᐅᕐᓯᒪᓂᐊᖅᑐᖅ ᐱᓪᓗᐊᑕᖏᓐᓂᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ, 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᖃᐅᔨᓴᕐᓂᕐᒧᑦ ᑐᑭᓯᒋᐊᕈᑎᖏᓐᓂᑦ ᐊᒻᒪ ᑭᐅᔾᔪᑎᐅᔪᓂᑦ ᑐᑭᓯᒋᐊᕈᑎᓂᑦ ᑐᑦᓯᕌᖑᓯᒪᔪᓂᑦ 

ᐊᒻᒪ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᕿᒥᕐᕈᐊᕐᓯᒪᔪᓄᑦ ᐅᖃᐅᓯᖏᓐᓂᑦ ᑐᔅᓯᕋᐅᑎᓕᐅᖅᑐᖅ ᐃᑲᔪᕐᓱᐃᔾᔪᑎᐅᔪᑦ 

ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐅᕝᕙᓘᓐᓃᑦ ᐊᓯᖏᓐᓂᑦ ᐱᓕᕆᔾᔪᑎᒥᑦ, ᐊᒻᒪ ᕿᑎᖓᓄᐊᖅᑐᑦ ᐅᓂᒃᑳᖃᕋᔭᖅᑐᑦ 

ᐱᓪᓗᐊᑕᖏᓐᓂᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑐᓂᖅᑯᑕᐅᔪᓂᒃ ᐱᔾᔪᑎᓕᓐᓂᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ 

ᐅᕝᕙᓘᓐᓃᑦ ᐊᓯᖏᓐᓂᑦ ᐱᓕᕆᔾᔪᑎᒥᑦ. ᐅᓂᒃᑳᖃᓚᐅᖅᑎᓪᓗᒋᑦ ᐊᑐᓂ ᐱᓕᕆᖃᑕᐅᔪᑦ, ᐊᓯᖏᑦ ᐱᓕᕆᖃᑕᐅᔪᑦ, 

ᑲᑎᒪᔨᐅᔪᓄᑦ ᐃᖅᑲᓇᐃᔭᖅᑏᑦ, ᑲᑎᒪᔨᐅᔪᑦ, ᓄᓇᓕᓐᓂᑦ ᑭᒡᒐᖅᑐᐃᔨᐅᑎᑕᐅᔪᑦ ᐅᐸᑦᓯᒪᔪᓂᑦ ᐊᒻᒪ ᐃᓄᓕᒫᑦ ᐅᐸᑦᓯᒪᔪᑦ 

ᐊᐱᕐᓱᖃᑦᑕᖁᔭᐅᓂᐊᖅᑐᑦ ᐅᓂᒃᑳᖅᑐᓂᑦ. 

117. ᑲᑎᒪᓂᓪᓚᕆᐅᖏᓐᓂᖓᒍᑦ ᐃᓚᒋᔭᐅᔪᒥᑦ ᑕᐃᒫᒃ ᐋᖅᑭᑦᑕᐅᓯᒪᔪᓄᑦ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᕐᒥᑦ ᐊᑐᕋᔭᖅᑐᑦ 

ᓄᓇᓕᓐᓂ ᑲᑎᒪᓂᖃᖅᑎᓪᓗᒋᑦ ᓄᓇᓕᓐᓂᑦ ᑭᒡᒐᖅᑐᐃᔨᐅᑎᑕᐅᔪᓄᑦ (ᐊᐅᓚᑕᐅᔪᒥᑦ ᒪᓕᑦᑐᒋᑦ ᓇᓗᓇᐃᔭᖅᑕᐅᓯᒪᔪᑦ 

ᒪᓕᒐᕐᓂ 110-112) ᐊᒻᒪ ᐃᓚᒋᔭᐅᔪᓂᑦ ᐃᓄᓕᒫᓄᑦ, ᐊᒻᒪᑦᑕᐅᖅ ᐃᓄᓕᒫᓂᑦ ᐅᓐᓄᒃᑯᑦ ᑲᑎᒪᑎᑦᑎᓂᕐᒥ. ᐃᓄᓕᒫᓂᑦ 

ᐅᓐᓄᒃᑯᑦ ᑲᑎᒪᑎᑦᑎᓂᖅ ᐃᓄᓕᒫᓄᑦ ᐅᐸᑦᑕᐅᔪᓐᓇᕐᓗᓂ ᐋᖅᑭᑦᓯᒪᓗᓂ ᑐᓴᐅᒪᒍᒪᓂᐊᖅᑐᑦ ᑭᒃᑯᑐᐃᓐᓇᐃᑦ ᐊᒻᒪ 

ᐃᓐᓇᑐᖃᐃᑦ ᓄᓇᓕᕐᓂᒥᐅᑕᐃᑦ ᐅᐸᒍᓐᓇᖏᑦᑐᑦ ᐃᓄᓕᒫᓂᑦ ᑐᓴᕋᓱᓐᓂᖃᖅᑎᓪᓗᒋᑦ ᐅᓪᓗᒃᑯᑦ ᐃᖅᑲᓇᐃᔭᕐᓇᐅᑎᓪᓗᒍ 

ᑐᓴᐅᒪᒍᒪᓂᐊᖅᑐᑦ ᐱᔾᔪᑎᓕᓐᓂᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐅᕝᕙᓘᓐᓃᑦ ᐊᓯᖏᓐᓂᑦ ᐱᓕᕆᔾᔪᑎᒥᑦ ᐊᒻᒪ 

ᑐᓴᖅᑎᑦᓯᓂᐊᖁᓪᓗᒋᑦ ᐃᓱᒪᒋᔭᖏᓐᓂᑦ ᐱᔾᔪᑎᓕᓐᓂᑦ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐅᕝᕙᓘᓐᓃᑦ ᐊᓯᖏᓐᓂᑦ 

ᐱᓕᕆᔾᔪᑎᒥᑦ ᑲᑎᒪᓂᓪᓚᕆᐅᙱᑦᑐᒥ. 

ᖃᓄᖅ ᐋᖅᑭᑦᓯᒪᓂᖏᑦ ᖃᓄᐃᓕᐅᕈᑎᐅᔪᑦ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᕐᒥ 

118. ᐊᓯᐊᒍᑦ ᐅᖃᐅᓯᐅᓚᐅᖅᑎᓐᓇᒍ ᑲᑎᒪᔨᐅᔪᓂᑦ, ᐅᑯᐊ ᑎᑎᕋᕐᓯᒪᔪᑦ ᖃᓄᖅ ᐋᖅᑭᑦᓯᒪᓂᖏᑦ ᐱᓪᓗᒋᑦ ᐅᐸᑦᓯᒪᔪᓄᑦ 

ᐃᓄᓕᒫᓂᑦ ᑐᓴᕋᓱᓐᓂᖃᕐᓂᕐᒥᑦ ᐊᐅᓚᑕᐅᔪᒥᑦ ᓄᓇᓕᒻᒥ: 

 ᒪᑐᐃᕐᓯᔾᔪᑎ ᑐᑦᓯᐅᑎ; 

 ᒪᑐᐃᕐᓯᔾᔪᑎᖏᑦ ᐅᖃᐅᓯᒃᑯᑦ ᐃᑦᓯᕙᐅᑕᐅᑉ, ᐱᖃᓯᐅᔾᔨᓯᒪᓂᐊᖅᑐᑦ ᐱᔾᔪᑎᐅᔪᒥᑦ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᐅᑉ 

ᐊᒻᒪ ᐃᓗᓕᖏᓐᓂᑦ ᐱᔾᔪᑎᐅᓯᒪᔪᑦ ᐃᓱᒪᑦᓴᕐᓯᐅᕈᑎᐅᒋᐊᓖᑦ ᑲᑎᒪᔨᐅᔪᓄᑦ; 

 ᐅᖃᐅᓯᖃᕐᓂᖅ ᑭᒃᑰᓂᖏᓐᓄᑦ ᑲᑎᒪᔨᐅᔪᓄᑦ ᐃᓚᒋᔭᐅᔪᓂᑦ ᐊᒻᒪ ᐃᖅᑲᓇᐃᔭᖅᑎᖏᓐᓂᑦ; 

 ᓇᓗᓇᐃᔭᐃᓂᖅ ᐊᒻᒪ ᐅᖃᐅᓯᖃᕐᓂᖅ ᑭᒃᑰᓂᖏᓐᓄᑦ ᐱᓕᕆᖃᑕᐅᔪᑦ; 

 ᐅᓂᒃᑳᕆᓂᖅ ᐱᔾᔪᑎᖃᖅᑐᒥ ᐃᓚᐅᖃᑕᐅᓂᐅᔪᓂ ᐃᓄᑐᖃᕐᓂ ᐊᒻᒪ ᐊᑐᕐᓂᖃᐅᑎᖓᓐᓂ ᑐᓵᑎᑕᐅᓂᐅᔪᒥ; 

 ᓇᓗᓇᐃᔭᐃᓂᖅ ᐱᖁᔨᕗᖔᓕᐅᕈᑎᐅᓯᒪᔪᓂᑦ ᐅᕝᕙᓘᓐᓃᑦ ᓈᒻᒪᒪᖕᖏᔾᔪᑎᓂᑦ; 

 ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐅᓂᒃᑳᑦᓴᖏᓐᓂᑦ ᑐᔅᓯᕋᐅᑎᓕᐅᖅᑐᖅ; 

 ᐊᐱᕐᓱᖅᑕᐅᓂᖓ ᑐᔅᓯᕋᐅᑎᓕᐅᖅᑐᖅ ᐱᓕᕆᖃᑕᐅᔪᓄᑦ, ᑲᑎᒪᔨᐅᔪᑦ ᐃᖅᑲᓇᐃᔭᖅᑎᖏᓐᓄᑦ ᐊᒻᒪ ᑲᑎᒪᔨᓄᑦ; 

 ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐅᓂᒃᑳᑦᓴᖏᓐᓂᑦ ᐱᔪᓐᓇᕐᓂᖅᑖᑎᑕᐅᓯᒪᓂᓖᑦ ᐱᓕᕆᕝᕕᓐᓂᑦ ᐊᒻᒪ 

ᕿᑎᖓᓄᐊᖅᑐᑦ; 

 ᐊᐱᕐᓱᕐᓂᖅ ᐱᔪᓐᓇᕐᓂᖅᑖᑎᑕᐅᓯᒪᓂᓖᑦ ᐱᓕᕆᔨᓂᑦ ᐊᒻᒪ ᐅᖃᕈᓐᓇᕐᕕᖃᖅᑎᑕᐅᓯᒪᔪᓂᑦ ᐊᓯᖏᓐᓂ 

ᐱᔪᓐᓇᕐᓂᖅᑖᑎᑕᐅᓯᒪᓂᓖᑦ ᐱᓕᕆᔨᓂᑦ ᐊᒻᒪ ᕿᑎᖓᓄᐊᖅᑐᑦ, ᑐᔅᓯᕋᐅᑎᓕᐅᖅᑐᖅ, ᑲᑎᒪᔨᐅᔪᑦ 

ᐃᖅᑲᓇᐃᔭᖅᑎᖏᓐᓂᑦ ᐊᒻᒪ ᑲᑎᒪᔨᐅᔪᓂᑦ; 

 ᐅᓂᒃᑳᒃᓴᐃᑦ ᐊᒻᒪ ᐊᐱᖅᑯᑎᐅᔪᑦ ᑐᒃᓯᕋᐅᑎᓕᐅᖅᑐᖅ ᐊᒻᒪ ᕿᑎᖓᓄᐊᖅᑐᑦ ᑲᑎᒪᓂᓪᓚᕆᐅᖏᑐᒃᑯᑦ ᓄᓇᓕᓐᓂ 

ᑲᑎᒪᓂᖃᖅᑎᓪᓗᒋᑦ ᐊᒻᒪ ᐃᓄᓕᒫᓄᑦ ᐅᓐᓄᒃᑯᑦ ᑲᑎᒪᓂᖃᖅᑎᓪᓗᒋᑦ; 

 ᑭᖑᓪᓕᐹᕐᓯᐅᑏᑦ ᒪᑐᓯᔾᔪᑎᐅᔪᑦ ᐅᖃᐅᑎᑦᓴᖏᑦ ᓄᓇᓕᓐᓂ ᑭᒡᒐᖅᑐᐃᔨᐅᑎᑕᐅᔪᓂᑦ; 

 ᑭᖑᓪᓕᐹᕐᓯᐅᑏᑦ ᐅᖃᐅᑎᑦᓴᑦ ᐱᔪᓐᓇᕐᓂᖅᑖᑎᑕᐅᓯᒪᓂᓖᑦ ᐱᓕᕆᔨᓂᑦ, ᐊᓯᖏᓐᓂᑦ ᕿᑎᖓᓄᐊᖅᑐᑦ ᐊᒻᒪ 

ᑐᔅᓯᕋᐅᑎᓕᐅᖅᑐᖅ; 

 ᒪᑐᓯᔾᔪᑎᖏᑦ ᐅᖃᐅᑎᑦᓴᖏᑦ ᐃᑦᓯᕙᐅᑕᐅᑉ; ᐊᒻᒪ 

 ᒪᑐᓯᔾᔪᑎᒥᑦ ᑐᑦᓯᐊᕐᓂᖅ. 

ᐅᓂᒃᑳᖃᕐᓂᖅ ᑐᓴᒐᒃᓴᓂ, ᑎᑎᖅᑲᖁᑕᐅᔪᓂ, ᑕᑯᒃᓴᕈᖅᑎᑕᐅᓯᒪᔪᓂᑦ ᐊᒻᒪ ᓇᓗᓇᐃᔭᐃᑎᓂᑦ 

119. ᑭᓇᑐᐃᓐᓇᖅ ᓇᓗᓇᐃᔭᐃᑎᓂᑦ ᐅᓂᒃᑳᓕᒃ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐱᔾᔪᑎᓕᓐᓂᑦ ᐅᐸᑦᑕᐅᓯᒪᓪᓗᑎᒃ ᐃᓄᓕᒫᓂᑦ 

ᑐᓴᕋᓱᓐᓂᕐᒧᑦ ᐅᓂᒃᑳᖃᕆᐊᓖᑦ ᓱᓕᓂᕋᕐᓯᒪᓗᑎᒃ ᐅᖃᐅᓯᒃᑯᑦ ᐅᕝᕙᓘᓐᓃᑦ ᐊᖏᖃᑎᖃᖅᑐᑎᒃ, ᐱᓕᕆᐊᖑᔪᒥᑦ ᑭᓇᒧᑦ 

ᐱᔪᓐᓇᕐᓂᑖᖅᑎᑕᐅᓯᒪᔪᒧᑦ ᒪᓕᒐᑎᒍᑦ ᓇᓗᓇᐃᕐᓯᔪᓐᓇᓂᕐᒥᑦ ᓱᓕᓂᕋᕐᓯᒪᔪᓂᑦ ᐅᖃᐅᓯᒃᑯᑦ ᐱᔪᓂᑦ ᐊᒻᒪ 

ᐊᖏᖃᑎᖃᖅᑐᓂᑦ. ᐃᓐᓇᑐᖃᐃᑦ, ᑎᒍᒥᐊᖅᑎᐅᔪᓂ ᐃᓄᐃᑦ ᖃᐅᔨᒪᔭᑐᖃᖏᓐᓂ, ᓄᓇᓕᖕᓂ ᖃᐅᔨᒪᓂᐅᔪᒥ ᐅᕝᕙᓘᓐᓃᑦ 

ᓄᓇᖃᖅᑳᖅᓯᒪᔪᓂ ᖃᐅᔨᒪᓂᐅᔪᓂ ᐊᒻᒪ ᓄᓇᓕᓐᓂᑦ ᑭᒡᒐᖅᑐᐃᔨᐅᔪᑦ ᑐᓂᖅᑯᑎᖏᑦ ᐱᓪᓗᒋᑦ ᐅᖃᐅᓯᖃᕈᓐᓇᖅᑐᑦ 

ᐊᑐᖅᑕᐅᖏᒃᑲᓗᐊᖅᑎᓪᓗᒋᑦ ᓇᓗᓇᐃᕐᓯᔪᓐᓇᐅᑏᑦ ᓱᓕᓂᕋᕐᓯᒪᔪᓂᑦ ᐅᖃᐅᓯᒃᑯᑦ ᐱᔪᒥᑦ ᐅᕝᕙᓘᓐᓃᑦ ᐊᖏᖃᑎᖃᐅᑎᒥᑦ. 

120. ᓴᖅᑭᑕᐅᓂᖏᑦ ᑐᓴᒐᒃᓴᓂ, ᑎᑎᖅᑲᖁᑕᐅᔪᓂ, ᐊᒻᒪ ᑕᑯᒃᓴᐅᓂᐅᔪᓂ ᓇᓗᓇᐃᔭᐃᑎᐅᔪᑦ ᑕᑯᓐᓇᖅᑐᒥᓂᕐᒧᑦ ᐅᕝᕙᓘᓐᓃᑦ 

ᑐᓴᕋᓱᓐᓂᕐᒨᖓᔪᓂᑦ ᑕᑯᓐᓇᖅᑐᒥᓂᕐᓂᒃ ᐅᐸᑦᑕᐅᓯᒪᓪᓗᑎᒃ ᐃᓄᓕᒫᓂᑦ ᑐᓴᕋᓱᓐᓂᕐᒥ ᑭᓪᓕᖃᖅᑎᑕᐅᓂᐊᖅᑐᑦ 

ᐱᓕᕆᐊᑦᓴᒨᖓᓗᑎᒃ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐅᕝᕙᓘᓐᓃᑦ ᐊᓯᐊᓄᑦ ᐱᓕᕆᔾᔪᑎᒧᑦ, ᖃᐅᔨᓴᕐᓂᕐᒧᑦ 

ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐅᕝᕙᓘᓐᓃᑦ ᐊᓯᐊᓄᑦ ᐱᓕᕆᔾᔪᑎᒧᑦ, ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐅᖃᐅᑎᑦᓴᐅᔪᓂᑦ 

ᑐᓂᖅᑯᑕᐅᓯᒪᔪᓂᑦ ᐊᒻᒪ ᐊᓯᖏᓐᓂᑦ ᐱᔾᔪᑎᐅᔪᓂᑦ ᐋᖅᑭᑦᑕᐅᓯᒪᔪᓂᑦ ᑲᑎᒪᔨᐅᔪᓄᑦ ᐋᖅᑭᑦᑕᐅᓇᓱᐊᕐᓂᐊᖁᓪᓗᒋᑦ. 

121. ᑲᑎᒪᔨᐅᔪᑦ ᐱᓕᕆᖃᑕᐅᔪᒥᑦ ᑐᓂᓯᓂᕐᒥ ᑐᓴᒐᒃᓴᓂ, ᑎᑎᖅᑲᖁᑕᐅᔪᓂ ᐊᒻᒪ ᓇᓗᓇᐃᔭᐃᑎᓕᕆᓂᕐᒥᑦ ᐊᒃᑐᐊᔪᓂᑦ 

ᐊᓯᖏᓐᓄᑦ ᐱᔾᔪᑎᐅᔪᓄᑦ ᓯᓚᑖᓃᑦᑐᓂᑦ ᑭᓪᓕᓕᐅᕈᑎᐅᓯᒪᔪᑦ ᒪᓕᑦᑕᐅᓗᑎᒃ ᑎᑎᕋᕐᓯᒪᔪᑦ ᒪᓕᒐᕐᒥ 120 ᑲᑎᒪᔨᐅᔪᑦ 

ᓇᓗᓇᐃᕐᓯᒍᑎᒃ ᑐᑭᓯᒋᐊᕈᑎᐅᔪᑦ, ᑎᑎᖅᑲᖁᑕᐅᔪᑦ ᐊᒻᒪ ᑕᑯᒃᓴᐅᓂᐅᔪᑦ ᐊᑑᑎᖃᕐᒪᖔᑕ ᐊᒻᒪ ᓱᓇᒃᑯᑖᓂ 

ᐱᕙᓪᓕᐊᓂᐅᔪᒧᑦ ᐊᒻᒪ ᐊᑑᑎᖃᑐᐃᓐᓇᕆᐊᖃᕐᓂᖓᓂ ᑲᑎᒪᔨᓄᑦ ᑎᑭᐅᑎᓂᕐᒧᑦ ᐃᓱᒪᓕᐊᖑᔪᒧᑦ. 

122. ᐱᓕᕆᖃᑕᐅᔪᑦ ᑕᑎᒋᔭᖃᕈᒪᓂᐊᖅᑐᑦ ᑎᑎᖅᑲᓂᑦ ᑎᑎᕋᖅᑕᐅᓯᒪᖕᖏᑦᑐᓂᑦ ᑲᑎᒪᔨᐅᔪᓄᑦ ᓯᕗᓂᐊᒍᑦ ᐃᓄᓕᒫᓂᑦ 

ᑐᓴᕋᓱᓐᓂᖃᕐᓂᐅᑉ ᑐᓂᓯᔭᕆᐊᖃᕐᓂᐊᖅᑐᑦ ᑎᑎᖅᑲᓂᑦ ᑲᑎᒪᔨᓄᑦ ᓇᓗᓇᐃᖅᑕᐅᓗᑎᒃ ᒪᓕᒐᑎᒍᑦ ᑕᑯᑦᓴᐅᑎᑕᐅᔪᑦ 

ᓇᓗᓇᐃᔭᐃᑎᐅᔪᑦ ᐃᓄᓕᒫᓂᑦ ᑐᓴᕋᓱᓐᓂᐅᔪᒥᑦ ᓇᓗᓇᐃᔭᐃᕕᒻᒥ. ᑲᑎᒪᔨᑦ ᑐᕌᖅᑎᑦᑎᔪᓐᓇᖅᐳᑦ ᐱᓕᕆᖃᑎᒌᖑᔪᒥ 

ᑐᒃᓯᕋᖅᑐᒥ ᑎᑎᕋᖅᓯᓂᖓᓂ ᑕᐃᒪᐃᑦᑐᓂ ᑎᑎᖅᑲᖁᑕᐅᔪᓂ ᑐᓐᓂᖅᓴᐃᓂᕐᒧᑦ ᓈᒻᒪᒃᑐᓂ ᐊᔾᔨᖏᓐᓂ ᑎᑎᕋᖅᓯᒪᔪᓂ, 

ᐅᕝᕙᓘᓐᓃᑦ ᐊᓯᐊᒍᑦ ᑐᓐᓂᖅᓴᐃᓗᑎᒃ ᑎᑎᖅᑲᖁᑕᐅᔪᓂ (ᐊᓯᖏᓐᓂ ᐋᖅᑭᒃᓯᒪᓂᐅᔪᓂ ᓈᒻᒪᒋᔭᐅᔪᓂ ᑲᑎᒪᔨᓄᑦ) 

ᑲᑎᒪᔨᓄᑦ, ᐱᓕᕆᖃᑎᒌᒃᑐᓄᑦ ᐊᒻᒪ ᐃᓄᓕᒫᓄᑦ ᐃᓚᐅᖃᑕᐅᔪᓂ ᐃᓄᓕᒫᓄᑦ ᑐᓵᓂᖃᖅᑐᓄᑦ. 

123. ᐃᓄᓕᒫᓂᑦ ᑐᓴᕋᓱᓐᓂᖃᖅᑎᓪᓗᒋᑦ ᐅᖃᐅᓯᖃᖅᑐᖃᖕᖏᑉᐸᑦ ᓈᒪᓴᖕᖏᔾᔪᑎᓂᑦ ᓇᓪᓕᐊᓐᑐᐃᓐᓇᖅ ᐱᓕᕆᖃᑕᐅᔪᓂᑦ 

ᐅᕝᕙᓘᓐᓃᑦ ᑲᑎᒪᔨᓂᑦ ᑕᑯᑦᓴᐅᑎᑕᐅᔪᒧᑦ ᐱᖃᓯᐅᔾᔭᐅᓂᐊᖅᑐᒧᑦ ᐃᓄᓕᒫᓂᑦ ᑐᓴᕋᓱᓐᓂᐅᔪᒥᑦ ᓇᓗᓇᐃᔭᐃᓂᕐᒥ, ᐊᒻᒪ 

ᖃᓄᐃᓕᔪᖃᖕᖏᑉᐸᑦ ᖃᖕᖑᓇᕆᐊᖃᕐᓂᖏᓐᓄᑦ ᐱᔾᔪᑎᒋᓪᓗᒋᑦ ᑕᑯᑦᓴᐅᑎᑕᐅᔪᑦ ᓇᓗᓇᐃᔭᐃᑏᑦ, ᑲᑎᒪᔨᐅᔪᑦ 

ᑎᑎᕋᕈᓐᓇᖅᑐᑦ ᑕᑯᑦᓴᐅᑎᑕᐅᔪᒥᑦ ᓇᓗᓇᐃᔭᐃᑎᒥᑦ ᐱᔾᔪᑎᖃᕐᓗᑎᒃ ᐃᓄᓕᒫᓂᑦ ᑐᓴᕋᓱᓐᓂᐅᔪᒥᑦ ᓇᓗᓇᐃᔭᐃᕕᒻᒥ. 

ᐊᑯᓂᐅᓗᐊᖏᑦᑐᖅ ᐅᑕᖅᑭᓗᑎᒃ ᑭᖑᓂᐊᒍᑦ ᐃᓄᓕᒫᓂᑦ ᑐᓴᕋᓱᓐᓂᖃᓚᐅᖅᑎᓪᓗᒋᑦ, ᑲᑎᒪᔨᐅᔪᑦ ᐊᔾᔨᖏᓐᓂᑦ 

ᐊᔾᔨᓕᐅᕆᒐᔭᖅᑐᑦ ᑕᑯᑦᓴᐅᑎᑕᐅᔪᓕᒫᖑᓯᒪᔪᑦ ᓇᓗᓇᐃᔭᐃᑎᓂᑦ ᑎᑎᕋᖅᑕᐅᓯᒪᔪᓂᑦ ᐃᓄᓕᒫᓂᑦ ᑐᓴᕋᓱᓐᓂᐅᔪᒥᑦ 

ᓇᓗᓇᐃᔭᐃᕕᒻᒥ ᐊᑐᐃᓐᓇᐅᔪᒥ ᑲᑎᒪᔨᓄᑦ ᐃᓄᓕᒫᓄᑦ ᓇᓗᓇᐃᔭᐃᕕ. 

124. ᓇᓪᓕᐊᑐᐃᓐᓇᖅ ᐱᓕᕆᖃᑕᐅᔪᓂ ᐅᕝᕙᓘᓐᓃᑦ ᑲᑎᒪᔨᐅᔪᑦ ᓈᒻᒪᑦᓴᖏᒃᑯᑎᒃ ᑎᑎᖅᑕᐅᓂᖏᓐᓄᑦ ᑕᑯᑦᓴᐅᑎᑕᐅᔪᑦ 

ᓇᓗᓇᐃᔭᐃᑎᐅᔪᑦ ᐃᓄᓕᒫᓂᑦ ᑐᓴᕋᓱᓐᓂᐅᔪᒥᑦ ᓇᓗᓇᐃᔭᐃᕕᒻᒧᑦ, ᑲᑎᒪᔨᐅᔪᑦ ᓇᓗᓇᐃᕐᓯᓂᐊᖅᑐᑦ, ᑭᓯᐊᓂ 

ᑎᑎᖅᑕᐅᖏᓪᓗᓂ ᑕᑯᑦᓴᐅᑎᑕᐅᔪᑦ ᓇᓗᓇᐃᔭᐃᑎᐅᔪᑦ ᐊᒻᒪ ᐃᓱᒪᑦᓴᕐᓯᐅᕈᑎᖃᕐᓂᐊᕐᓗᑎᒃ ᓈᒻᒪᓴᖕᖏᔾᔪᑎᐅᓯᒪᔪᓂᑦ 

ᓴᖅᑭᑕᐅᓂᖏᓐᓄᑦ ᑕᑯᑦᓴᐅᑎᑕᐅᔪᑦ ᓇᓗᓇᐃᔭᐃᑎᐅᔪᑦ ᐅᖃᐅᓯᒃᑯᑦ ᐱᖁᔨᕗᖔᓕᐅᕈᑎᐅᓗᓂ ᐱᓕᕆᔾᔪᑎᕋᔭᕐᓗᑎᒃ 

ᒪᓕᑦᑕᐅᓗᑎᒃ ᑎᑎᕋᕐᓯᒪᔪᑦ ᒪᓕᒐᕐᓂ 50 ᐊᒻᒪ 51.  

125. ᑲᑎᒪᔨᐅᔪᑦ ᐃᑲᔪᕐᓱᐃᒍᑎᒃ ᓈᒪᓴᖕᖏᔾᔪᑎᐅᔪᒥᑦ ᓴᖅᑭᑕᐅᓂᖏᓐᓄᑦ ᑕᑯᑦᓴᐅᑎᑕᐅᔪᑦ ᓇᓗᓇᐃᔭᐃᑎᐅᔪᑦ, ᑕᑯᑦᓴᐅᑎᑕᐅᔪᑦ 

ᓇᓗᓇᐃᔭᐃᑎᐅᔪᑦ ᓇᓗᓇᐃᖅᑕᐅᓂᐊᖅᑐᑦ ᑕᑯᑦᓴᐅᑎᑕᐅᔪᑦ ᓇᓗᓇᐃᔭᐃᑎᐅᔪᑦ ᑎᑎᖅᑲᖃᕐᕕᖓᓄᑦ ᐃᒫᒃ “ᓇᓗᓇᐃᖅᑕᖅ 

ᑭᓯᐊᓂ ᑎᑎᕋᖅᑕᐅᒋᐊᖃᖕᖏᑦᑐᖅ” ᐊᒻᒪ ᑕᑯᑦᓴᐅᑎᑕᐅᔪᑦ ᓇᓗᓇᐃᔭᐃᑎᐅᔪᑦ ᑎᑎᕋᖅᑕᐅᔾᔮᒐᓂ ᐃᓄᓕᒫᓂᑦ 

ᑐᓴᕋᓱᓐᓂᐅᔪᒥᑦ ᓇᓗᓇᐃᔭᐃᕕᒻᒧᑦ ᐅᕝᕙᓘᓐᓃᑦ ᐃᓱᒪᑦᓴᕐᓯᐅᕈᑎᐅᔾᔮᒐᓂ ᑲᑎᒪᔨᓄᑦ ᐱᔾᔪᑎᐅᔪᒥᑦ ᐋᖅᑮᓇᓱᓕᕋᓗᐊᕈᑎᒃ. 

ᑲᑎᒪᔨᐅᔪᑦ ᐃᑲᔪᕐᓱᐃᖏᒃᑯᑎᒃ ᓈᒻᒪᓴᖕᖏᔾᔪᑎᐅᔪᒥᑦ, ᑕᑯᑦᓴᐅᑎᑕᐅᔪᑦ ᓇᓗᓇᐃᔭᐃᑎᐅᔪᑦ ᑎᑎᕋᖅᑕᐅᓂᐊᖅᑐᑦ 

ᐃᓄᓕᒫᓂᑦ ᑐᓴᕋᓱᓐᓂᐅᔪᒥᑦ ᓇᓗᓇᐃᔭᐃᕕᒻᒧᑦ ᒪᓕᑦᑕᐅᓗᑎᒃ ᓇᓗᓇᐃᕐᓯᒪᔪᑦ ᒪᓕᒐᕐᒥ 123. 

ᐊᐱᕐᓱᕐᓂᖅ 

126. ᐊᐱᕐᓱᕐᓂᖅ ᑕᑯᓐᓇᖅᑐᕕᓂᕐᒥᒃ ᐅᕝᕙᓘᓐᓃᑦ ᑐᓴᕋᓱᓐᓂᕐᒨᖓᔪᓂᑦ ᑕᑯᓐᓇᖅᑐᒥᓂᕐᓂᒃ ᐊᓯᖏᓐᓄᑦ ᐱᓕᕆᖃᑎᒌᖑᔪᓂ 

ᑭᓪᓕᖃᖅᑎᑕᐅᒐᔭᖅᑐᑦ ᐊᖏᓂᖓᓂ ᑐᓴᒐᒃᓴᐃᑦ, ᑎᑎᖅᑲᖁᑕᐅᔪᑦ ᐅᕝᕙᓘᓐᓃᑦ ᑕᑯᒃᓴᐅᓂᐅᔪᓄᑦ ᑐᓂᔭᐅᔪᓂ 

ᓴᖅᑭᖅᑕᐅᔪᓂ ᑕᑯᓐᓇᖅᑐᒥᓂᕐᒧᑦ/ᑕᑯᓐᓇᖅᑐᒥᓂᕐᓄᑦ. ᑲᑎᒪᔩᑦ ᑭᒡᓕᖃᖅᑎᑦᑎᔪᓐᓇᖅᐳᑦ ᐋᔩᖅᑎᑦᑎᔨᓂᑦ ᐊᐱᖅᓱᕐᓂᕐᒧᑦ 

ᐃᓗᐊᓂ ᐊᖏᓂᖓᓂ ᐋᔩᑎᑦᑎᓂᖓᓐᓂ. ᑲᑎᒪᔨᑦ ᑐᓂᓯᔪᓐᓇᖅᐳᑦ ᑭᒡᓕᖃᖅᑎᑦᑎᓂᐅᔪᓂ ᐱᔾᔪᑎᖃᖅᑐᒥ 

ᐱᕕᒃᓴᖃᕐᓂᐅᔪᒥ ᐊᑐᐃᓐᓇᐅᔪᓂ ᐅᕝᕙᓘᓐᓃᑦ ᐋᖅᑭᒃᓯᒪᓂᐅᔪᒥ ᐊᐱᖅᓱᕐᓂᐅᔪᒥ ᑕᑯᓐᓇᖅᑐᕕᓂᕐᒥ ᐅᕝᕙᓘᓐᓃᑦ 

ᑲᑎᙵᓂᐅᔪᓂ ᑕᑯᓐᓇᖅᑐᕕᓂᕐᓂ ᓇᓕᐊᑐᐃᓐᓇᓂ ᐱᓕᕆᔪᓄᑦ. ᐊᐱᕐᓱᕐᓂᖅ ᓯᓚᑖᒍᑦ ᑭᓪᓕᓕᐅᕈᑎᐅᓯᒪᔪᑦ 

ᐊᑐᖅᑕᐅᔪᓐᓇᖅᑐᑦ ᑲᑎᒪᔨᓄᑦ ᐃᓱᒪᕐᓲᑎᒋᔭᐅᓗᑎᒃ, ᑭᓯᐊᓂ ᑎᑭᒍᓐᓇᖅᑐᑦ ᓈᒻᒪᑦᑐᕆᔭᐅᔪᓄᑦ ᓈᒻᒪᔪᓂᒃ ᐊᒻᒪ ᓱᓕᔪᓂᒃ 

ᐅᖃᐅᓯᐅᒋᐊᓕᓐᓂᑦ ᐊᑑᑎᖃᖅᑐᓂᑦ ᐊᒻᒪ ᓱᓇᒃᑯᑖᓂ ᐱᔾᔪᑎᐅᔪᓄᑦ.  

127. ᑕᑯᓐᓇᖅᑐᒥᓂᕐᒥᒃ ᐅᕝᕙᓘᓐᓃᑦ ᑐᓴᕋᓱᓐᓂᕐᒨᖓᔪᓂᑦ ᑕᑯᓐᓇᖅᑐᒥᓂᕐᓂᒃ ᑭᐅᔪᖃᕈᓐᓇᖏᑉᐸᑦ ᐊᐱᖅᑯᑎᐅᔪᒥᑦ ᐃᓄᓕᒫᓂᑦ 

ᑐᓴᕋᓱᓐᓂᖃᖅᑎᓪᓗᒋᑦ, ᑲᑎᒪᔨᐅᔪᑦ ᐊᐱᖅᑯᑎᐅᔪᖅ ᑭᐅᔭᐅᓛᑐᐃᓐᓇᕐᓗᓂ ᑭᖑᕙᕆᐊᖅᑎᑕᐅᔪᓐᓇᕋᔭᖅᑐᖅ 

ᑭᐅᔭᐅᓂᐊᑐᐃᓐᓇᕐᓗᓂ ᓄᖅᑲᓚᐅᖏᓐᓂᖏᓐᓂ ᑐᓴᕋᓱᓐᓂᕐᒥᑦ, ᐅᕝᕙᓘᓐᓃᑦ ᑎᓕᓯᓗᓂ ᑎᑎᖅᑲᑎᒍᑦ ᑐᓂᖅᑯᑕᐅᔪᓂᒃ, 

ᐊᒻᒪ ᑭᐅᔾᔪᑎᐅᔪᓂᑦ ᑕᐃᒃᑯᓄᖓ ᑎᑎᖅᑲᑎᒍᑦ ᑐᓂᖅᑯᑕᐅᔪᓂᒃ, ᑐᖅᑯᖅᑕᐅᓂᐊᖁᓗᒋᑦ ᑲᑎᒪᔨᓄᑦ ᑭᖑᓂᐊᒍᑦ ᐃᓄᓕᒫᓂᑦ 

ᑐᓴᕋᓱᓐᓂᐅᑉ. 

ᐃᓄᓕᒫᓂᑦ ᑐᓴᕋᓱᓐᓂᖃᕐᓂᖅ ᐊᐅᓚᑕᐅᑎᓪᓗᒍ ᐅᖄᓚᐅᑎᒃᑯᑦ ᑲᑎᒪᓂᐅᔪᒥ/ᑏᕖᒃᑯᑦ ᑲᑎᒪᓂᐅᔪᒥ 

128. ᑲᑎᒪᔨᐅᔪᑦ ᓇᓗᓇᐃᕈᑎᒃ ᓈᒻᒪᒋᐊᖓ ᐃᓄᓕᒫᓂᑦ ᑐᓴᕋᓱᓐᓂᐅᒐᔭᖅᑐᖅ ᐊᐅᓚᑕᐅᔪᓐᓇᕐᓂᖓᓄᑦ ᐅᖄᓚᐅᑎᒃᑯᑦ 

ᑲᑎᒪᓂᐅᔪᒥ/ᑏᕖᒃᑯᑦ ᑲᑎᒪᓂᐅᔪᒥ, ᑲᑎᒪᔨᐅᔪᑦ ᓴᖅᑮᒐᔭᖅᑐᑦ ᐱᓕᕆᐊᒃᓴᒧᑦ−ᓇᓗᓇᐃᕐᓯᒪᔪᒥᑦ ᑲᑎᒪᔨᓂᑦ ᑎᓕᓯᔾᔪᑎᒥᑦ 

ᐊᐅᓚᑦᓯᔾᔪᑎᑦᓴᓂᑦᖃᓄᖅ ᐊᐅᓚᑕᐅᒐᔭᕐᓂᖓᓄᑦ ᑕᐃᒪᐃᑦᑐᒃᑯᑦ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᖅ. 

129. ᖃᖓᑐᐃᓐᓇᖅ, ᒪᓕᒐᐃᑦ ᐊᐅᓚᑦᓯᔾᔪᑎᐅᔪᑦ ᖃᓄᖅ ᐊᐅᓚᑕᐅᒐᔭᕐᓂᖓᓄᑦ ᐃᓄᓕᒫᓂᑦ ᑐᓴᕋᓱᓐᓂᐅᔪᖅ ᓄᓇᓕᒻᒥ 

(ᒪᓕᒐᐃᑦ 113-127) ᐊᑐᕋᔭᖅᑐᑦ ᐃᓄᓕᒫᓂᑦ ᑐᓴᕋᓱᓐᓂᐅᕙᓐᓂᐊᖅᑐᓄᑦ ᐊᐅᓚᑕᐅᕙᑦᑐᓄᑦ ᐅᖄᓚᐅᑎᒃᑯᑦ 

ᑲᑎᒪᓂᐅᔪᒥ/ᑏᕖᒃᑯᑦ ᑲᑎᒪᓂᐅᔪᒥ, ᒪᓕᓪᓗᑎᒃ ᑭᓯᐊᓂ ᑕᐃᒃᑯᓂᖓ ᐋᖅᑭᒋᐊᕈᑎᐅᓯᒪᔪᓂᑦ ᐊᑐᖅᑕᐅᒋᐊᓕᓐᓂᑦ 

ᐃᓱᒪᒋᓪᓗᒋᑦ ᑭᓪᓕᓕᐅᕈᑎᐅᓯᒪᔪᑦ ᐊᑦᑐᐊᔪᑦ ᐅᖄᓚᐅᑎᒃᑯᑦ ᑲᑎᒪᓂᐅᔪᒥ/ᑏᕖᒃᑯᑦ ᑲᑎᒪᓂᐅᔪᓄᑦ ᐱᖃᑕᐅᓂᕐᒧᑦ 

ᐃᓘᓐᓇᖏᓐᓄᑦ ᐱᖃᑕᐅᕙᓐᓂᐊᖅᑐᓄᑦ. 

ᐃᓄᓕᒫᓂᑦ ᑐᓴᕋᓱᓐᓂᖃᕐᓂᖅ ᐊᐅᓚᑕᐅᑎᓪᓗᒍ ᑎᑎᖅᑲᑎᒍᑦ 

130. ᑲᑎᒪᔨᓄᑦ ᓈᒻᒪᑦᑐᕆᔭᐅᒍᓂ ᐊᐅᓚᑕᐅᖁᔨᓗᑎᒃ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᕐᒥᑦ ᑎᑎᖅᑲᑎᒍᑦ, ᑲᑎᒪᔨᐅᔪᑦ ᐅᑯᓂᖓ 

ᐊᑐᕈᓐᓇᖅᑐᑦ: 

(a) ᐱᓕᕆᖃᑎᒌᓪᓗᑎᒃ ᐋᖅᑭᒍᑎᑦᓴᓕᕆᓂᒃᑯᑦ ᒪᓕᒍᑎᖃᑐᐃᓐᓇᕐᓗᑎᒃ ᐱᔾᔪᑎᐅᔪᓂᑦ ᑎᑎᕋᖅᑕᐅᓯᒪᔪᓂᑦ 

ᑎᑎᖅᑲᓂᑦ ᓴᖅᑭᖅᑕᐅᓯᒪᔪᓂᑦ ᐱᓕᕆᖃᑕᐅᔪᓄᑦ; 

(b) ᑐᑦᓯᕋᒃᑲᓐᓂᕐᓗᑎᒃ ᐃᓚᓕᐅᔾᔭᐅᔪᑦᓴᓂᑦ ᑎᑎᖅᑲᓂᑦ ᑐᓂᔭᐅᓯᒪᔪᓂᑦ ᐱᓕᕆᖃᑕᐅᔪᓄᑦ 

ᐱᓕᕆᖃᑕᐅᓚᐅᖏᓂᕐᒥᓂ ᐋᖅᑭᒍᑎᑦᓴᓕᕆᔪᓄᑦ; ᐅᕝᕙᓘᓐᓃᑦ  

(c) ᖃᖓᑐᐃᓐᓇᒃᑯᑦ ᓇᓗᓇᐃᕐᓯᔪᓐᓇᖅᑐᑦ ᑎᑎᖅᑲᑎᒍᑦ ᐃᓄᓕᒫᓂᑦ ᑐᓴᕋᓱᓐᓂᖃᖅᑎᓪᓗᒋᑦ ᐊᔾᔨᒌᖏᑕᖓᓂᑦ 

ᑐᓴᕋᓱᓐᓂᐅᔫᑉ ᐊᑐᖅᑕᐅᔫᑉ ᓈᒻᒪᓂᕐᓴᐅᒋᐊᖓᓄᑦ ᐃᓱᒪᓕᕐᓂᕈᑎᒃ ᐊᒻᒪ ᑎᓕᓯᓗᑎᒃ ᐃᓄᓕᒫᓂᑦ 

ᑐᓴᕋᓱᓐᓂᖃᖁᔨᓗᑎᒃ ᓄᓇᓕᓐᓂ ᐅᕝᕙᓘᓐᓃᑦ ᐅᖄᓚᐅᑎᒃᑯᑦ ᑲᑎᒪᓂᐅᔪᒥ/ᑏᕖᒃᑯᑦ ᑲᑎᒪᓂᐅᔪᒥ 

ᐊᑐᖅᑕᐅᖁᔨᓗᑎᒃ. 

ᑲᑐᔾᔨᓪᓗᑎᒃ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᖅ 

131. ᒪᓕᑦᑐᒋᑦ ᑎᑎᕋᖅᓯᒪᔪᓂᑦ 13, ᓈᓴᐅᑎᓖᑦ 13.5.2 ᓄᓇᕘᒧᑦ ᐊᖏᕈᑎᒥ ᐊᒻᒪ ᓈᓴᐅᑎᓖᑦ 193 ᓄᓇᕗᒻᒥ ᐸᕐᓇᐃᓂᕐᒧᑦ 

ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA), ᑐᑦᓯᕋᖅᑕᐅᒍᑎᒃ, ᑲᑎᒪᔨᐅᔪᑦ ᐊᑐᕈᓐᓇᖅᑐᑦ, 

ᓈᒻᒪᑐᐊᖅᐸᑦ, ᑐᑭᒧᐊᑦᑎᑦᓯᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐱᓕᕆᔾᔪᓯᖏᓐᓂᑦ ᐃᓚᒋᔭᐅᓗᑎᒃ 

ᖃᓄᐃᓕᐅᕈᑎᖏᓐᓄᑦ ᓄᓇᕗᒻᒥ ᐃᒥᓕᕆᓂᕐᒥᑦ ᑲᑎᒪᔩᑦ, ᑎᑭᓪᓗᒋᑦ ᐊᒻᒪ ᐱᖃᓯᐅᔾᔭᐅᓗᓂ ᐊᐅᓚᑦᓯᓂᖅ ᑲᑐᔾᔭᐅᔪᓂᑦ 

ᐃᓄᓕᒫᓄᑦ ᑐᓵᓂᖃᖅᑐᓄᑦ. 

132. ᑲᑎᒪᔩᑦ ᓇᓗᓇᐃᕐᓯᒍᑎᒃ ᑲᑐᔾᔭᐅᔪᒥᑦ ᐃᓄᓕᒫᓄᑦ ᑐᓵᓂᖃᖅᑐᓄᑦ ᓈᒻᒪᒋᐊᖓ, ᑲᑎᒪᔩᑦ, ᑐᓴᐅᒪᑎᑦᓯᓗᑎᒃ ᓄᓇᕗᒻᒥ 

ᐃᒥᓕᕆᓂᕐᒥᑦ ᑲᑎᒪᔨᓂᑦ, ᓴᖅᑮᒐᔭᖅᑐᑦ ᓇᓗᓇᐃᕐᓯᒪᔪᒥᑦ ᑲᑎᒪᔨᓂᑦ ᑎᓕᓯᔾᔪᑎᒥᑦ ᓇᓗᓇᐃᔭᕐᓗᒍ ᐅᐸᓗᖓᐃᔭᐅᑎᖓ 

ᐊᒻᒪ ᐱᓕᕆᔾᔪᑎᖓ ᐊᑐᓕᖅᑕᐅᓚᐅᖅᑐᖅ ᑲᑎᒪᔨᓂᑦ ᐊᐅᓚᑦᓯᔾᔪᑎᐅᓂᐊᖁᓪᓗᒍ ᑲᑐᔾᔭᐅᔪᓂᑦ ᐃᓄᓕᒫᓂᑦ 

ᑐᓴᕋᓱᓐᓂᖃᕐᓂᕐᒥᒃ, ᐱᖃᓯᐅᑎᓗᒋᑦ ᓇᓗᓇᐃᔭᐃᓂᖅ ᐋᖅᑭᒋᐊᕆᐊᓕᓐᓂᑦ ᒪᓕᒐᕐᓂᒃ ᐊᒻᒪ ᑲᑎᒪᔨᓄᑦ ᐱᓕᕆᔾᔪᓯᐅᔪᓂᑦ 

ᐊᑐᖅᑕᐅᒋᐊᖃᕋᔭᖅᑐᓂᑦ. 

ᑐᓴᖅᑎᑦᑎᓂᐅᔪᓂ ᒪᑐᓯᒪᔪᓂ ᐃᓄᓕᒫᓄᑦ 

133. ᑐᓂᔭᐅᓂᖓᓂ ᐃᓚᒃᑲᓐᓂᖓᓂ. 102(5) ᐊᒻᒪ (6)−ᒥ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 

ᒪᓕᒐᕐᒥᑦ, ᑲᑎᒪᔨᒃᑯᑦ ᒪᑐᓯᔪᓐᓇᖅᐳᑦ ᑕᒪᒃᑭᓂ ᐅᕝᕙᓘᓐᓃᑦ ᐃᓚᖓᓐᓂ ᑐᓵᓂᐅᔪᒥ ᐃᓄᓕᒫᓄᑦ ᑲᑎᒪᔨᑦ ᓈᒻᒪᒃᓴᕈᑎᒃ 

ᑲᒪᓂᐊᖅᑐᑦ ᐅᕝᕙᓘᓐᓃᑦ ᐊᓯᖏᓐᓂ ᑕᑯᓐᓇᖅᑐᕕᓂᕐᒥ ᓴᖅᑭᑎᑦᑎᓯᒪᒍᓂ, ᐱᖁᔨᕗᖔᓕᐅᕈᑎᒧᑦ ᓴᖅᑭᑎᑕᐅᔪᒥ 

ᐊᑑᑎᓕᖕᓂ ᒪᓕᒐᐅᔪᓂ ᐊᐅᓚᑦᑎᔪᓂ ᐱᖁᔨᕗᖔᓕᐅᕈᑎᓂᑦ (ᒪᓕᒐᐅᔪᓂ 45-51), ᑐᓴᒐᒃᓴᐃᑦ, ᑎᑎᖅᑲᖁᑕᐅᔪᑦ 

ᐅᕝᕙᓘᓐᓃᑦ ᑕᑯᒃᓴᐅᓂᐅᔪᑦ ᓴᖅᑭᑎᑕᐅᓂᖏᓐᓂ ᑐᓵᓂᐅᔪᒥ ᐃᓗᓕᖃᕐᓂᖓᓂ: 

  ᖃᖑᓇᖅᑐᖅ, ᓇᖕᒥᓂᖅ, ᓇᖕᒥᓂᕆᔭᐅᔪᒥ ᓇᖕᒥᓂᖃᖅᑎᒥ ᐅᕝᕙᓘᓐᓃᑦ ᐃᓚᐃᓐᓇᖏᓐᓄᑦ ᑐᓴᒐᒃᓴᐅᔪᓂ; 

ᐅᕝᕙᓘᓐᓃᑦ  

 ᑐᓴᒐᒃᓴᐃᑦ ᓴᖅᑭᑎᑕᐅᒍᓂ ᐱᑎᑦᑎᔪᓐᓇᕐᓂᖓᓂ ᓇᓗᓇᐃᖅᑕᐅᔪᒥ, ᑐᕌᖓᔪᒥ ᐊᒻᒪᓗ 

ᓱᔪᐃᓂᐅᑐᐃᓐᓇᕆᐊᓕᖕᒥ ᑕᑯᓐᓇᖅᑐᕕᓂᐅᔪᒧᑦ, ᐱᓕᕆᖃᑎᒌᖑᔪᒧᑦ ᐅᕝᕙᓘᓐᓃᑦ ᐃᓄᓕᒫᓄᑦ ᐅᕝᕙᓘᓐᓃᑦ 

ᐱᑎᑦᑎᔪᓐᓇᖅᑐᒥ ᓇᓗᓇᐃᖅᑕᐅᓯᒪᔪᓄᑦ ᐆᒪᔪᐃᑦ ᓇᔪᒐᖃᕐᕕᖏᑦ ᐅᕝᕙᓘᓐᓃᑦ ᐃᓅᖃᑎᒌᒃᑐᓂᑦ 

ᑮᓇᐅᔭᓕᐅᕈᑕᐅᓇᔭᖅᑐᓂ ᓱᔪᐃᓂᐅᔪᒥ. 

134. ᑲᑎᒪᔨᑦ ᐃᓱᒪᓕᐅᕈᑎᒃ ᒪᑐᓯᓂᕐᒥ ᑕᒪᒃᑭᓂ ᐅᕝᕙᓘᓐᓃᑦ ᐃᓚᖓᓐᓂ ᑐᓵᑎᑦᑎᓂᐅᔪᒥ ᐃᓄᓕᒫᓄᑦ ᐅᕘᓇ ᒪᓕᒐᑎᒍᑦ 133, 

ᑲᑎᔨᑦ ᑐᓂᓯᓂᐊᖅᐳᑦ ᑲᑎᒪᔨᓄᑦ ᑎᓕᐅᕈᑕᐅᔪᒥ ᑐᓂᔭᐅᓯᒪᔪᒥ ᐅᕘᓇ ᒪᓕᒐᖅ 31 ᐃᓚᖃᖅᑐᒥ ᑐᕌᖅᑎᑕᐅᓂᖃᖅᑐᒥ 

ᐱᔾᔪᑎᖃᖅᑐᒥ ᐅᑯᓂᖓ: 

 ᑐᓵᑎᑕᐅᓂᐅᔪᖅ ᒪᑐᓯᒪᓂᐊᕈᓂ ᐃᓄᓕᒫᓄᑦ ᑕᒪᒃᑭᖅᑐᒥ ᐅᕝᕙᓘᓐᓃᑦ ᐃᓚᖓᒍᑦ; 

 ᐃᓚᐃᓐᓇᖏᓐᓂ ᑐᓵᓂᐅᔪᖅ ᒪᑐᓯᒪᓂᐊᕈᓂ ᐃᓄᓕᒫᓄᑦ, ᓇᓗᓇᐃᖅᓯᓗᓂ ᐃᓚᖏᓐᓂ ᒪᑐᓯᒪᓂᐊᖅᑐᒥ 

ᐃᓄᓕᒫᓄᑦ (ᓲᕐᓗ, ᓇᓗᓇᐃᖅᑕᐅᓯᒪᔪᓄᑦ ᑲᑎᒪᔾᔪᑎᒃᓴᒧᑦ ᐱᓕᕆᐊᖑᔪᒥ, ᓇᓗᓇᐃᖅᑕᐅᓯᒪᔪᓄᑦ 

ᑕᑯᓐᓇᖅᑐᕕᓂᕐᒥ, ᓴᖅᑭᔮᖅᑎᑕᐅᔪᒦᑦᑐᑦ ᐊᒻᒪᓗ ᐊᐱᖅᓱᕐᓂᐅᔪᒥ ᐱᔾᔪᑎᓕᒃ ᓇᓗᓇᐃᖅᑕᐅᓯᒪᔪᓄᑦ ᑐᓴᒐᒃᓴᓄᑦ, 

ᑎᑎᖅᑲᖁᑕᐅᔪᑦ ᐅᕝᕙᓘᓐᓃᑦ ᑕᑯᒃᓴᐅᓂᐅᔪᑦ, ᐊᓯᖏᓪᓗ); ᐊᒻᒪᓗ 

 ᓇᓕᐊᑐᐃᓐᓇᐃᑦ ᑭᒡᓕᖃᖅᑎᑕᐅᓂᐅᔪᓂ ᓴᖅᑭᑎᑦᑎᓂᐅᔪᒥ ᐊᒻᒪᓗ ᑎᑎᕋᕐᓂᐅᔪᒥ ᑲᑎᒪᔨᒃᑯᑦ ᐃᓄᓕᒫᓄᑦ 

ᐊᑎᓕᐅᖅᑕᐅᕕᖓᓂ ᑐᓴᒐᒃᓴᓂ, ᑎᑎᖅᑲᖁᑕᐅᔪᑦ ᐅᕝᕙᓘᓐᓃᑦ ᑕᑯᒃᓴᐅᓂᐅᔪᑦ ᑐᓂᓯᓗᓂ ᑕᐃᑲᓂ 

ᒪᑐᔭᐅᓯᒪᓂᐅᔪᓂ ᐃᓚᒋᔭᐅᔪᓂ ᐃᓄᓕᒫᓄᑦ ᑐᓵᓂᖃᖅᑐᓄᑦ. 

ᒪᑐᓯᓂᖅ ᐃᓄᓕᒫᓂᑦ ᑐᓴᕋᓱᓐᓂᐅᔪᒥᑦ ᓇᓗᓇᐃᔭᐃᓂᕐᒥᑦ  

135. ᐃᓱᐊᓂ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᐅᑉ ᐅᕝᕙᓘᓐᓃᑦ ᑲᑐᔾᔭᐅᔪᒥᑦ ᐃᓄᓕᒫᓂᑦ ᑐᓴᕋᓱᓐᓂᖃᕐᓂᐅᑉ, 

ᐊᐅᓚᑕᐅᓐᓂᕋᓗᐊᖅᐸᑕ ᓄᓇᓕᓐᓂ, ᑏᕖᒃᑯᑦ ᐅᖄᓚᐅᑎᓕᒃᑯᑦ ᐅᕝᕙᓘᓐᓃᑦ ᑎᑎᖅᑲᑎᒍᑦ, ᐃᓄᓕᒫᓂᑦ ᑐᓴᕋᓱᓐᓂᐅᔪᒥᑦ 

ᓇᓗᓇᐃᔭᐃᓂᖅ ᒪᑐᔭᐅᒐᔭᖅᑐᖅ ᐊᓯᐊᒍᑦ ᑲᑎᒪᔨᐅᔪᑦ ᑎᓕᓯᓚᐅᖅᑎᓐᓇᒋᑦ. 

136. ᑲᑎᒪᔨᐅᔪᑦ ᑎᓕᓯᓐᓂᕈᑎᒃ ᐃᓄᓕᒫᓂᑦ ᑐᓴᕋᓱᓐᓂᐅᔪᒥᑦ ᓇᓗᓇᐃᔭᐃᓂᖅ ᒪᑐᐃᖓᐃᓐᓇᖁᓪᓗᒍ ᒪᑐᓚᐅᖅᑎᓪᓗᒍ 

ᐃᓄᓕᒫᓂᑦ ᑐᓴᕋᓱᓐᓂᐅᔪᖅ, ᐱᔾᔪᑎᐅᔪᖅ ᑐᓂᔭᐅᔾᔮᖏᑦᑐᖅ ᑲᑎᒪᔨᓄᑦ ᐅᕝᕙᓘᓐᓃᑦ ᓈᓚᑦᑏᑦ ᐋᖅᑭᒍᑎᑦᓴᐅᓗᑎᒃ 

ᐱᔭᐅᔭᕆᐊᓕᒫᑦ ᑐᑭᓯᒋᐊᕈᑎᑦᓴᑦ ᐊᒻᒪ ᑎᑎᖅᑲᐃᑦ ᑐᓂᔭᐅᓚᐅᖏᓐᓂᖏᓐᓂ ᑲᑎᒪᔨᓄᑦ ᐊᒻᒪ ᑲᑎᒪᔨᐅᔪᑦ 

ᓇᓗᓇᐃᓚᐅᖅᑎᓪᓗᒋᑦ, ᑎᑎᖅᑲᑎᒍᑦ, ᐃᓄᓕᒫᓂᑦ ᑐᓴᕋᓱᓐᓂᐅᔪᒥᑦ ᓇᓗᓇᐃᔭᐃᓂᖅ ᒪᑐᓯᒪᓕᕐᓂᖓᓄᑦ. 

137. ᐃᓄᓕᒫᓂᑦ ᑐᓴᕋᓱᓐᓂᐅᔪᒥᑦ ᓇᓗᓇᐃᔭᐃᓂᖅ ᒪᑐᓚᐅᖅᑎᓪᓗᒍ ᒪᓕᑦᑐᒍ ᒪᓕᒐᖅ 135 ᐅᕝᕙᓘᓐᓃᑦ 136, ᐊᓯᖏᓐᓂᑦ 

ᓇᓗᓇᐃᔭᐃᑎᑦᓴᓂᑦ ᑐᖅᑯᐃᕐᓯᔪᖃᕆᐊᖃᖕᖏᓚᖅ ᑲᑎᒪᔨᓄᖅ ᑭᓯᐊᓂ ᑎᑎᖅᑲᑎᒍᑦ ᑐᒃᓯᕋᐅᑎᒥᑦ ᒪᑐᐃᕐᓯᑲᓐᓂᖁᔨᓗᑎᒃ 

ᐃᓄᓕᒫᓂᑦ ᑐᓴᕋᓱᓐᓂᐅᔪᒥᑦ ᓇᓗᓇᐃᔭᐃᓂᐅᔪᒥᑦ ᓴᖅᑭᖅᑕᐅᒍᓂ ᑲᑎᒪᔨᓄᑦ ᐊᒻᒪ ᑲᑎᒪᔨᐅᔪᑦ ᐋᖅᑮᒍᑎᒃ, 

ᓇᓗᓇᐃᕐᓯᕕᐅᓚᐅᕐᓗᑎᒃ ᐊᒻᒪ ᑐᓂᓯᓚᐅᖅᑎᓪᓗᒋᑦ ᐱᓕᕆᖃᑕᐅᔪᑦ, ᐃᓚᓕᐅᔾᔭᐅᓂᐊᖅᑐᑦ ᓇᓗᓇᐃᔭᐃᑏᑦ ᐊᑑᑎᖃᕐᒪᑕ 

ᐊᒻᒪ ᑕᐃᒃᑯᐊ ᓴᖅᑮᔪᒪᔪᑦ ᐃᓚᓕᐅᔾᔭᐅᖁᔭᒥᓂᒃ ᓇᓗᓇᐃᔭᐃᑎᓂᑦ ᐱᔾᔪᑎᖃᑦᓯᐊᖅᑐᑎᑎᒃ ᓴᖅᑮᔪᓐᓇᓚᐅᖏᓐᓇᒥᒃ 

ᐃᓄᓕᒫᓂᑦ ᑐᓴᕋᓱᓐᓂᐅᔪᒥᑦ ᓇᓗᓇᐃᔭᐃᓂᖅ ᒪᑐᐃᖓᓂᖓᓂ. 

ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᑐᑭᓯᒋᐊᕈᑎᓕᕆᓂᒃᑯᑦ ᑲᑎᒪᐅᑎᖃᕐᓂᖅ 

138. ᒪᓕᑦᑐᒋᑦ ᑎᑎᕋᖅᓯᒪᔪᓂᑦ 12, ᓈᓴᐅᑎᓖᑦ 12.5.12 ᐊᒻᒪ 12.6.17 ᓄᓇᕘᒧᑦ ᐊᖏᕈᑎᒥ ᐊᒻᒪ ᓈᓴᐅᑎᓕᒃᑯᑦ 111(1) 

ᐊᒻᒪ 132(1) ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA), ᒥᓂᔅᑕᐅᔪᖅ 

ᑎᓕᓯᓐᓂᕈᓂ ᑲᑎᒪᔨᓂᑦ ᓴᖅᑮᖁᓗᒋᑦ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᐅᕝᕙᓘᓐᓃᑦ ᑎᑎᕋᕐᓯᒪᓂᖏᒍᑦ 

ᐊᓯᔾᔨᕐᓯᒪᔪᒥᑦ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᐊᐅᓚᑦᓯᔾᔪᑎᑦᓴᒥᑦ ᐱᓕᕆᐊᑦᓴᒥᑦ, ᑲᑎᒪᔨᐅᔪᑦ 30 ᐅᓪᓗᐃᑦ 

ᐊᓂᒍᓚᐅᖏᓐᓂᖏᓐᓂ ᓴᖅᑮᒋᐊᖃᕋᔭᖅᑐᑦ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ. ᐃᑲᔪᕐᓱᐃᔾᔪᑎᐅᓂᐊᕐᓗᓂ 

ᐱᒋᐊᖅᑎᑕᐅᓂᖓᓄᑦ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ, ᑲᑎᒪᔨᐅᔪᑦ 

ᑲᑎᒪᑎᑦᓯᔪᓐᓇᖅᑐᑦ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᑐᑭᓯᒋᐊᕈᑎᓕᕆᒐᔭᕐᓗᑎᒃ ᑲᑎᒪᓂᒃᑯᑦ ᐃᓚᒋᓗᒋᑦ 

ᑭᒡᒐᖅᑐᐃᔨᐅᔪᑦ ᑐᔅᓯᕋᐅᑎᓕᐅᖅᑐᖅ, ᐊᒻᒪ ᐱᔪᓐᓇᕐᓂᖅᑖᑎᑕᐅᓯᒪᓂᓖᑦ ᐱᓕᕆᕝᕕᐅᔪᑦ ᐃᓚᒋᔭᐅᓗᑎᒃ ᑎᒥᖁᑎᐅᓪᓗᑎᒃ 

ᐊᒻᒪ ᐱᔪᓐᓇᕐᓂᖃᕐᕕᒋᔭᖏᒍᑦ ᑲᒪᒋᔭᕆᐊᓕᒻᒥᓂᒃ ᓴᖅᑮᔪᓐᓇᖁᓪᓗᒋᑦ ᐱᔪᓐᓇᕐᓂᖃᐅᑎᑦᓴᓂᑦ, ᓲᕐᓗ ᓚᐃᓴᓂᑦ, 

ᓇᓗᓇᐃᒃᑯᑕᓂᑦ ᐊᒻᒪ ᐸᐃᑉᐹᓂᑦ ᐱᓕᕆᒋᐊᕈᓐᓇᐅᑎᓂᑦ. ᐱᔾᔪᑎᒋᔭᖓ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ 

ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᐅᑎᖃᕐᓂᐅᔫᑉ ᓇᓗᓇᐃᕐᓯᒪᒍᒪᓪᓗᑎᒃ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓂ ᑕᐃᒎᓯᓂᒃ 

ᐊᒻᒪᓗ ᖃᓄᐃᓕᖓᓂᐅᔪᓂᒃ ᑐᑭᓯᐅᒪᔭᐅᑦᓯᐊᕋᓗᐊᕐᒪᖔᑕ ᐱᓕᕆᖃᑕᐅᔪᓕᒫᓄᑦ ᐊᒻᒪ ᐅᖃᐅᓯᖃᕈᒪᓪᓗᑎᒃ ᖃᓄᖅ 

ᐊᑲᐅᓂᖅᐹᒃᑯᑦ ᐊᑐᓕᖅᑎᑕᐅᓂᐊᕐᒪᖔᑕ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓂ. 

139. ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᐅᑎᖃᕐᓂᖅ ᐃᑦᓯᕙᐅᑕᖃᕋᔭᖅᑐᖅ ᑲᑎᒪᔨᓄᑦ 

ᐃᖅᑲᓇᐃᔭᖅᑎᒥᑦ ᐊᒻᒪ ᐅᐸᑦᑕᐅᓯᒪᓗᑎᒃ ᐊᐅᓚᑕᐅᒐᔭᖅᑐᓂ ᓄᓇᓕᓐᓅᕐᓯᒪᔪᓄᑦ ᐊᑦᑐᖅᑕᐅᓂᖃᑐᐃᓐᓇᕆᐊᓕᓐᓄᑦ, 

ᐅᐸᑦᑕᐅᓯᒪᓗᑎᒃ ᐃᓂᖃᕐᓗᑎᒃ ᕿᑎᐊᓃᑦᑐᒥ ᓇᔪᖅᐸᑦᑕᖏᑕ ᑐᔅᓯᕋᐅᑎᓕᐅᖅᑐᖅ ᐊᒻᒪ ᐱᔪᓐᓇᕐᓂᖅᑖᑎᑕᐅᓯᒪᓂᓖᑦ 

ᐱᓕᕆᕝᕕᐅᔪᑦ, ᐅᖄᓚᐅᑎᒃᑯᑦ ᑲᑎᒪᓂᐅᔪᒥ/ᑏᕖᒃᑯᑦ ᑲᑎᒪᓂᐅᔪᒥ ᐅᕝᕙᓘᓐᓃᑦ ᑎᑎᖅᑲᑎᒍᑦ. ᐱᓕᕆᐊᒃᓴᐅᔪᒧᑦ 

ᓇᓗᓇᐃᒃᑯᑕᖓᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᒐᔭᖅᑐᖅ ᐅᖃᐅᓯᖃᕋᔭᖅᑐᑦ ᒪᑯᓂᖓ ᐱᔾᔪᑎᓕᓐᓂᑦ: 

(a) ᓇᓗᓇᐃᔭᕐᓗᒋᑦ ᐃᓗᓕᖏᑦ ᐱᓕᕆᐊᑦᓴᐅᑉ ᐊᒻᒪ ᐃᓗᓕᖏᑦ ᑕᐃᒎᓯᓂᒃ ᐊᒻᒪ ᖃᓄᐃᓕᖓᓂᐅᔪᓂᒃ; 

(b) ᓇᓗᓇᐃᔭᐃᓂᖅ ᐃᓘᓐᓇᑎᒃ ᐱᔪᓐᓇᕐᓂᖅᑖᑎᑕᐅᓯᒪᓂᓖᑦ ᐱᒡᒍᔾᔨᔨᐅᔪᓂ ᐊᑐᓕᖅᑎᑦᓯᔨᐅᔪᑦ 

ᓇᓗᓇᐃᔭᕐᓯᒪᔪᓂᑦ ᑕᐃᒎᓯᓂᒃ ᐊᒻᒪ ᖃᓄᐃᓕᖓᓂᐅᔪᓂᒃ; 

(c) ᓇᓗᓇᐃᔭᕐᓗᒋᑦ ᐱᔾᔪᑎᒋᓪᓗᒍ ᐅᓪᓗᕐᓯᐅᑎᖏᑦ ᐊᑐᓕᖅᑎᑕᐅᓂᖏᓐᓄᑦ ᑕᐃᒎᓯᓂᒃ ᐊᒻᒪ ᖃᓄᐃᓕᖓᓂᐅᔪᓂᒃ; 

ᐊᒻᒪ 

(d) ᐅᖃᐅᓯᐅᓯᒪᔪᓂᑦ ᐅᖃᐅᓯᐅᔭᕆᐊᖃᕐᒪᖔᑕ ᐅᕝᕙᓘᓐᓃᑦ ᓇᓗᓇᐃᕐᓯᒪᔪᓄᑦ ᓇᓗᓇᐃᕐᓯᒋᐊᖃᕐᒪᖔᑕ 

ᐃᓚᔭᐅᓯᒪᒋᐊᓕᓐᓂᑦ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓂ ᐃᑲᔪᕐᓱᐃᔾᔪᑎᐅᔭᕆᐊᓕᓐᓂᑦ ᐱᕙᓪᓕᐅᑎᑦᓯᐊᑐᒃᑯᑦ 

ᐊᑐᓕᖅᑎᑕᐅᖁᓪᓗᒍ. 

140. ᓯᕗᓂᐊᒍᑦᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᑦᓴᐅᑉ, ᑲᑎᒪᔨᐅᔪᑦ ᑐᒃᓯᕋᑐᐃᓐᓇᕆᐊᓖᑦ 

ᐃᓕᓴᕆᔭᐅᓯᒪᔪᖅ ᐃᓄᐃᑦ ᑲᑐᔾᔨᖃᑎᒌᑦ, ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᐊᒻᒪ ᐱᓕᕆᕝᕖᑦ ᑎᒥᖁᑎᐅᓗᑎᒃ ᐊᒻᒪ ᓄᓇᓕᓐᓂ 

ᐱᔪᓐᓇᕐᓂᖃᕐᕕᓖᑦ ᐱᓕᕆᐊᑦᓴᒧᑦ ᐱᓪᓗᐊᑕᖏᓐᓂᑦ ᖃᓄᖅ, ᐱᔪᓐᓇᕐᓂᖏᓐᓂ ᐱᔪᓐᓇᕐᓂᖅᑖᑎᑕᐅᓯᒪᓂᓖᑦ 

ᐱᓕᕆᕝᕕᐅᔪᑦ ᓇᓗᓇᐃᕐᓯᓯᒪᓂᐊᕐᒪᖔᑕ ᐸᐃᐹᑦ ᐱᓕᕆᒋᐊᕈᓐᓇᐅᑏᑦ, ᓇᓗᓇᐃᒃᑯᑕᖏᑦ, ᓚᐃᓴᖏᑦ ᐊᒻᒪ ᐊᓯᖏᓐᓂᑦ 

ᒐᕙᒪᒃᑯᓐᓂᑦ ᐊᖏᖅᑕᐅᔾᔪᑎᖏᓐᓂᑦ ᑐᔅᓯᕋᐅᑎᓕᐅᖅᑐᖅ ᐱᓯᒪᔭᐅᔭᕆᐊᓕᓐᓂᑦ ᐱᓕᕆᐊᑦᓴᖃᕐᓂᐊᕈᓂ 

ᐊᔾᔨᖃᕐᓂᐊᕐᓂᖏᓐᓂᑦ ᒪᓕᑦᑕᐅᖁᓯᒪᔭᖏᓐᓂᑦ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓂ. 

ᖃᐅᔨᒪᒋᐊᖅᓯᓂᖅ 

141. ᒪᓕᑦᑐᒋᑦ ᐊᑐᖅᑕᐅᖁᔭᐅᓯᒪᔪᑦ ᑎᑎᕋᖅᓯᒪᔪᓂᑦ 12, ᓈᓴᐅᑎᓖᑦ 12.7.2 ᓄᓇᕘᒧᑦ ᐊᖏᕈᑎᒥ ᐊᒻᒪ ᓈᓴᐅᑎᓖᑦ 135 

ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA), ᑲᑎᒪᔩᑦ ᐅᕝᕙᓘᓐᓃᑦ 

ᖃᐅᔨᓴᕐᓂᕐᒧᑦ ᑲᒪᔨᐅᔪᖅ (ᔪᑦ) ᐱᓕᕆᔨᐅᔪᑦ ᑲᑎᒪᔨᓄᑦ ᖃᐅᔨᓴᕐᓂᕐᒧᑦ ᐊᐅᓚᑕᐅᖁᔭᖏᓐᓂᑦ ᐱᓕᕆᔾᔪᓯᒍᑦ ᑎᓕᓯᔪᓐᓇᖅᑐᑦ 

ᑐᔅᓯᕋᐅᑎᓕᐅᖅᑐᖅ, ᐱᔪᓐᓇᐅᑎᓕᓐᓄᑦ ᐱᓕᕆᕝᕕᓐᓄᑦ, ᐅᕝᕙᓘᓐᓃᑦ ᐊᓯᖏᓐᓄᑦ ᐱᔾᔪᑎᖃᕐᓗᑎᒃ ᐱᓕᕆᐊᑦᓴᒧᑦ − 

ᓇᓗᓇᐃᖅᑕᐅᓯᒪᔪᒧᑦ ᖃᐅᔨᓴᕐᓂᕐᒧᑦ ᐱᓕᕆᔾᔪᑎᒧᑦ ᐊᒻᒪ/ᐅᕝᕙᓘᓐᓃᑦ ᐱᒋᐊᖅᑎᑦᓯᔾᔪᑎᒍᑦ ᐱᓕᕆᐊᒃᓴᐅᔪᒧᑦ 

ᓇᓗᓇᐃᒃᑯᑕᖓᓐᓂ. 

142. ᑲᑎᒪᔨᐅᔪᑦ ᐅᕝᕙᓘᓐᓃᑦ ᖃᐅᔨᓴᕐᓂᕐᒧᑦ ᑲᒪᔨᐅᔪᖅ ᑎᓕᓯᔾᔪᑎᖃᕈᓐᓇᕐᒥᔪᖅ ᐱᓕᕆᔾᔪᑎᓂᑦ ᐱᔾᔪᑎᒋᓗᒋᑦ ᖃᓄᖅ 

ᐊᐅᓚᑕᐅᓂᖏᑦ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᑦᓴᓂᑦ, ᐃᓂᒋᔭᐅᔪᒧᑦ ᐅᐸᓐᓂᐅᔪᓂᑦ ᐅᕝᕙᓘᓐᓃᑦ 

ᐊᓯᖏᓐᓂᑦ ᑲᑎᒪᔨᓄᑦ ᐱᓕᕆᔾᔪᓯᐅᔪᒃᑯᑦ ᐊᑦᑐᐊᔪᓂᑦ ᐱᓕᕆᐊᑦᓴᒧᑦ − ᓇᓗᓇᐃᖅᑕᐅᓯᒪᔪᒧᑦ ᖃᐅᔨᓴᕐᓂᕐᒧᑦ ᐱᓕᕆᔾᔪᑎᒧᑦ. 

ᐃᓂᖃᕐᕕᐅᔪᒧᑦ ᐳᓛᕆᐊᖅᑐᑎ 

143. ᖃᖓᑐᐃᓐᓇᓯᐊᒃᑯᑦ ᓯᕗᓂᐊᒍᑦ, ᐱᓕᕆᑎᓪᓗᒋᑦ ᐅᕝᕙᓘᓐᓃᑦ ᑭᖑᓂᐊᒍᑦ ᐱᓕᕆᔾᔪᑎᐅᔫᑉ, ᑲᑎᒪᔨᓂᑦ 

ᐱᒋᐊᖅᑎᑕᐅᓯᒪᓗᓂ, ᒪᓕᓪᓗᑎᒃ ᖃᐅᔨᓴᕐᓂᕐᒧᑦ ᐱᓕᕆᔾᔪᑎᒥᑦ ᐅᕝᕙᓘᓐᓃᑦ ᐱᖁᔨᕗᖔᖏᑎᒍᑦ ᐱᓕᕆᔾᔪᑎᓄᑦ 

ᐊᑦᑐᐊᔪᓄᑦ, ᑲᑎᒪᔨᐅᔪᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒧᑦ ᐋᖅᑮᒐᔭᖅᑐᑦ ᐅᓪᓗᒥᑦ ᐃᓂᒋᔭᐅᔪᒧᑦ ᐅᐸᓐᓂᐅᒐᔭᖅᑐᒥᑦ 

ᐱᓕᕆᐊᑦᓴᐅᑉ ᐊᕙᑎᐊᓄᑦ, ᐅᕝᕙᓘᓐᓃᑦ ᐊᓯᐊᓄᑦ ᐃᓂᒋᔭᐅᔪᒧᑦ, ᐃᓱᒪᒋᔭᖏᑎᒍᑦ ᑲᑎᒪᔩᑦ, ᐊᑦᑐᐊᓂᖃᕐᓂᖏᓐᓄᑦ 

ᐱᔾᔪᑎᐅᔪᒧᑦ ᐱᓕᕆᔾᔪᑎᐅᔪᒧᑦ. 

144. ᐃᓂᒋᔭᐅᔪᒧᑦ ᐅᐸᓐᓂᐊᕐᓂᖅ ᐃᓚᒋᔭᐅᖏᑦᑐᖅ ᖃᐅᔨᓴᕐᓂᕐᒧᑦ ᐱᓕᕆᔾᔪᑎᒧᑦ, ᑲᑎᒪᔨᐅᔪᑦ ᐋᖅᑮᓛᖅᑐᑦ ᑕᐃᒎᓯᕐᓂᒃ 

ᓇᓗᓇᐃᔭᐃᕕᑦᓴᓂᑦ ᐃᓂᒋᔭᐅᔪᒧᑦ ᐅᐸᓐᓂᐊᕐᓂᐅᑉ ᓯᕗᓂᑐᖃᖓᓂ ᐊᒻᒪ ᑐᓴᖅᑎᓪᓗᒋᑦ ᐱᓕᕆᔾᔪᑎᓄᑦ ᐊᑦᑐᐊᔪᑦ ᐊᒻᒪ 

ᐃᓄᓕᒫᑦ ᑎᑎᖅᑲᑎᒍᑦ ᐃᓂᒋᔭᐅᔪᒧᑦ ᐅᐸᓐᓂᐅᔪᒥᑦ ᐱᔾᔪᑎᖃᕐᓗᑎᒃ. 

145. ᑲᑎᒪᔨᐅᔪᑦ ᑐᑭᒧᐊᑦᑎᑦᓯᑐᐃᓐᓇᕆᐊᓖᑦ ᐃᓂᒋᔭᐅᔪᒧᑦ ᐅᐸᒐᔭᕐᓗᑎᒃ ᐃᓚᒋᓗᒋᑦ ᐊᓯᖏᑦ ᐱᓕᕆᖃᑕᐅᔪᑦ 

ᐊᒻᒪ/ᐅᕝᕙᓘᓐᓃᑦ ᑐᑦᓯᕋᑐᐃᓐᓇᕆᐊᓖᑦ ᑭᒡᒐᖅᑐᐃᔨᐅᔪᓂᑦ ᓄᓇᓕᓐᓂᑦ ᓇᓪᓕᐊᓐᓂᑦ ᐊᒻᒪ ᑭᓇᑐᐃᓐᓇᕐᒥᑦ 

ᐃᓚᒋᔭᐅᖁᔨᓗᑎᒃ ᑲᑎᒪᔨᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ ᐃᓂᒋᔭᐅᔪᒧᑦ ᐅᐸᓐᓂᐊᑎᓪᓗᒋᑦ. 

146. ᐱᔪᓐᓇᑦᑎᐊᖅᓯᑐᐊᖅᐸᑦ ᒪᓕᒃᑐᒥ ᐃᓂᒋᔭᐅᔪᒨᕐᓯᒪᓚᐅᖅᑎᓪᓗᒋᑦ ᑲᑎᒪᔨᐅᔪᑦ ᓴᖅᑮᓛᖅᑐᑦ ᑲᑎᒪᔨᓄᑦ ᐅᕝᕙᓘᓐᓃᑦ 

ᓇᐅᑦᑎᖅᓱᖅᑎᐅᔪᒥ ᐱᓕᕆᓂᖓᓂ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᒥ ᑐᓂᓯᓂᐊᖅᐳᖅ ᑲᑎᒪᔨᒃᑯᑦ ᐃᓂᒋᔭᐅᔪᒥ ᐳᓚᕋᕐᓂᕐᒥ 

ᐅᓂᒃᑳᓕᐊᖑᔪᒥ, ᐃᒻᒥᒃᑰᕈᓐᓇᖅᑐᒥ ᐅᓂᒃᑳᓕᐊᖑᔪᒥ ᐅᕝᕙᓘᓐᓃᑦ ᐃᓚᖃᕐᓗᓂ ᐃᓚᓕᐅᔾᔭᐅᓯᒪᔪᒥ ᑲᑎᒪᔨᒃᑯᑦ 

ᐅᓂᒃᑳᓕᐊᖓᓐᓂ ᐊᓯᖏᓐᓂ ᐱᕙᓪᓕᐊᓂᐅᔪᓂ. 

 


